
ᑎᑎᕋᖅᓯᒪᓂᖏᑦ 
 

ᐅᓪᓗᖅ 55 
 

ᓇᒡᒐᔾᔭᐅ, ᐅᑐᐱᕆ 29, 2012 
 

 

ᖁᑉᐱᕐᓂᓖᑦ 3008ᒥᒃ 3069ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᑲᑎᒪᔨᖏᓐᓄᑦ 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐅᑐᐱᕆ 29, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑏ. ᒥᔅᑕ ᓂᖏᐅᖓᓐ 

ᑐᒃᓯᐊᕐᓂᒃᑯᑦ ᑲᑐᐃᖅᓯᖁᕙᕋ.  

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑲᑎᒪᔩᑦ, ᐱᒋᐊᓚᐅᓐᖏᓐᓂᑦᑎᓐᓂᑦ 

ᑲᑎᒪᔾᔪᑎᒃᓴᑦᑎᓐᓂᑦ ᐅᖃᐅᓯᒃᓴᖃᕋᒪ. 

 

ᐊᕐᕌᒍᑦ ᖁᓕᐅᓕᖅᑐᑦ ᒪᓕᒐᓕᐅᖅᑏᑦ 

ᐊᓂᒍᐃᓚᐅᖅᓯᒪᖕᒪᑕ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᑎᒍᑦ ᐅᑭᐊᒃᓵᒃᑯᑦ 

ᑲᑎᒪᑎᓪᓗᒋᑦ. ᒪᓕᒐᖅ ᑕᐃᓐᓇ 

ᐊᑐᖅᑕᐅᓯᒪᑦᑎᐊᓕᕐᒪᑦ ᐊᕐᕌᒍᓄᑦ ᖁᓕᓄᑦ. 

 

ᐅᓪᓗᒥᒃᑲᓐᓂᖅ ᓈᒻᒪᒃᓯᑉᐸᑦ ᓴᖅᑭᑦᑎᓂᐊᕋᒪ 

ᐆᒃᑐᕋᐅᑎᓕᐊᖑᔪᒥᑦ ᓄᑖᖅ ᐃᓱᒪᒃᓴᖅᓯᐅᕐᓂᕐᒧᑦ 

ᓂᕈᐅᕐᔪᐊᖅᑎᑦᑎᓂᕐᒧᑦ ᒪᓕᒐᖅ. ᐊᓂᒍᖅᑎᑕᐅᒃᐸᑕ 

ᑖᓐᓇ ᒪᓕᒐᒃᓴᖅ ᐃᓇᖐᓂᐊᖅᑐᖅ ᒪᓕᒐᕐᒥ 

ᐱᔭᐅᓚᐅᖅᓯᒪᔪᒥᑦ ᐊᕗᑎᑦᑎᑎᓪᓗᑕ 

ᐅᓪᓗᒥᓯᐅᑎᐅᓕᕐᓗᑎᒃ ᐋᖅᑭᒃᓱᖅᓯᒪᓂᐊᖅᑐᖅ 

ᑕᐃᒃᑯᓂᖓ ᐃᓱᒪᒃᓴᖅᓯᐅᕆᓪᓗᑎᒃ 

ᓂᕈᐊᕐᔪᐊᖅᑎᑦᑎᓕᕌᖓᑕ 

ᐊᑐᖅᑕᐅᖃᑦᑕᕐᓂᐊᖅᑐᖅ. 

ᖃᐅᔨᒪᔪᒃᓴᐅᕗᓯ ᓂᕈᐊᖃᑦᑕᖅᓯᒪᖕᒪᑕ 

ᐅᑭᐅᖅᑕᖅᑐᒥ ᑕᖅᑲᒃᑯᐊ ᐃᓱᒪᓯᐅᖅᑕᐅᓪᓗᑎᒃ 

ᑕᒪᓐᓇᓗ ᐱᒻᒪᕆᐅᓪᓗᓂ ᐱᖃᓯᐅᑎᓪᓗᓂ ᓄᓇᕗᑦ 

ᓴᓇᔭᐅᓂᖓᑕ ᒥᒃᓵᓄᑦ. 

 

ᑲᑎᒪᔩᑦ ᖃᐅᔨᒪᔪᒃᓴᐅᖕᒪᑕ ᓂᕈᐊᕐᔪᐊᕐᓂᖅ ᑕᒪᓐᓇ 

ᓴᖅᑭᖃᑦᑕᕐᒪᑦ, ᑲᒪᒋᔭᐅᖃᑦᑕᕐᒪᑦ ᒪᓕᒐᓕᐅᖅᑏᑦ 

ᑲᑎᒪᔨᖏᑎᒍᑦ. 

 

ᑕᐃᒪᓐᓇᐃᓐᓂᖓᓄᑦ ᐅᓪᓗᒥ ᑐᓴᖅᑎᑦᑎᕗᖓ 

ᑲᑎᒪᔨᓕᕆᔩᑦ ᑲᑎᒪᔨᖏᑦ ᑕᖅᑲᒃᑯᓇᓐᖓᑦ 

ᐱᔪᒪᒐᓗᐊᕐᒪᑕ ᑎᑎᖅᑲᓂᒃ, ᑎᒥᐅᔪᓂᓪᓗ 

ᑭᒃᑯᑐᐃᓐᓇᕐᓂᑦ ᐃᓱᒪᒋᔭᖏᑦ ᐱᓪᓗᒋᑦ ᓄᑖᑦ 

ᐃᓱᒪᒃᓴᖅᓯᐅᕆᓂᕐᒧᑦ, ᓂᕈᐊᕐᔪᐊᖅᑎᑦᑎᓂᕐᒧᑦ 

ᐱᖁᔭᕐᔪᐊᕐᒥ. ᐃᓱᓕᕝᕕᒃᓴᖓ ᑎᑎᖅᑲᓂᒃ 

ᑐᓂᓯᓂᕐᒧᑦ ᔮᓐᓄᐊᕆ 18, 2013. 

 

ᑕᐃᒪᓕ ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ ᑎᑎᖅᑲᑦ 

ᑐᓂᔭᐅᖃᑦᑕᖅᑐᑦ ᒪᓕᒐᓕᐅᖅᑎᐅᖃᑎᒃᑲ 

ᐱᖃᑎᒋᓗᒋᑦ ᕿᒥᕐᕈᓇᖕᓂᐊᖅᐳᒍᑦ ᓴᖅᑭᑦᑎᓗᑕ 

ᒪᓕᒐᒃᓴᒥᑦ ᑕᒪᑐᓐᖔᖓᔪᒥᑦ ᐅᐱᕐᖔᒃᑯᑦ 

ᑲᑎᒪᔾᔪᐊᓕᕈᑦᑕ. 

 

ᖁᔭᓐᓇᒦᒃᑕᐅᖅ ᑕᒫᓃᒃᑲᔅᓯ ᐊᒻᒪᓗ ᓈᓚᒃᑲᔅᓯ.  

 

ᑲᔪᓯᓚᐅᕐᒥᑕ ᑲᑎᒪᓂᑦᑎᓐᓄᑦ. 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᑲᒪᔪᖅ ᖁᓪᓕᑯᓐᓂᑦ, ᒥᓂᔅᑕ 

ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 195 - 3(3): 25KV 

ᐃᑯᒻᒪᖅᑯᑎᑦ ᐅᐊᔭᖏᑦ ᓄᑖᖑᕆᐊᖅᑕᐅᔪᑦ 

- ᐃᖃᓗᓐᓂ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓗᒃᑯᑦ ᓄᓇᕗᒻᒥᐅᑕᐅᖃᑎᕗᑦ. 

(ᑐᓵᔨᑎᒍᑦ) ᐅᖃᖅᑏ, ᒫᓐᓇᐅᔪᖅ ᐱᕕᖃᕐᓂᓐᓂᑦ 

ᑐᓴᖅᑎᑦᑎᔪᒪᔪᖓ ᓄᓇᕗᒻᒥ ᐱᔭᕇᖅᑕᐅᖕᒪᑦ 25 

ᑭᓗᕚᑦᒥ ᓄᑖᕈᕆᐊᖅᑕᐅᖕᒪᑦ ᐅᐊᔭᖏᓐᓂᑦ 

ᐃᖃᓗᖕᓂ.  

ᑖᒃᑯᐊ ᐊᕐᕌᒍᓄᑦ ᐱᖓᓱᓄᑦ 

ᐱᓕᕆᔭᐅᓚᐅᖅᑎᓪᓗᒋᑦ ᐃᖅᑲᓇᐃᖅᑕᐅᓇᓱᓕᕐᒪᑦ 

ᒫᓐᓇ ᐃᑲᔪᕐᓂᖃᕐᓂᐊᖅᑐᖅ ᐃᖃᓗᖕᓄᑑᖏᑦᑐᖅ 

ᓯᕗᓂᒃᓴᖓᓄᑦ ᑭᓯᐊᓂ ᓄᓇᕗᒻᒥᐅᓄᑦ ᑖᒃᑯᐊ 

ᐊᑭᑭᒡᓕᒋᐊᕐᓗᒋᑦ ᐊᐅᓚᑦᑎᔾᔪᑎᑦ ᓄᓇᕗᖅᑕᐅᔪᒥᑦ 

ᑖᒃᑯᐊ ᑮᓇᐅᔭᓕᐅᕈᓐᓇᕐᓂᐊᕐᒪᑕ $20 ᒥᓕᐊᓐ 

ᐅᖓᑖᓂᑦ ᐊᕐᕌᒍᑦ ᐊᕙᑎᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ. 

 

ᐅᖃᖅᑏ, ᐃᓚᒋᓪᓗᒍ ᑮᓇᐅᔭᑎᒍᑦ 

ᐃᑲᔪᐃᔾᔪᑎᐅᓂᐊᖅᑐᑦ ᐱᓕᕆᐊᒃᓴᓄᑦ, ᐃᕐᖐᓐᓇᖅ 

ᐃᑲᔪᖅᓱᐃᔾᔪᑎᖃᕐᓂᐊᕐᒥᔪᑦ ᓲᕐᓗ ᑕᖅᑲᐅᖓ 

ᐃᓯᐊᕿᖏᓐᓂᖅᓴᐃᓕᕐᓗᑎᑦ ᐊᒻᒪᓗᑦᑕᐅᖅ 

ᐆᒻᒪᖅᑯᑎᖃᑦᑎᐊᕐᓂᖅᓴᐅᓕᕐᓗᑕ 

ᐊᐅᓚᑕᐅᓂᖅᓴᐅᑦᑎᐊᓕᕐᓗᑎᒡᓗ 

ᖃᒥᓐᖔᖃᑦᑕᕐᓂᕐᓗ ᑕᒪᓐᓇ ᓯᕕᑭᒡᓕᕚᓪᓕᕐᓗᓂ. 

 

ᐅᖃᖅᑏ, ᑖᒃᑯᐊ ᓴᓐᖓᑦᑎᒋᐊᖅᑕᐅᓂᖓ 5 ᑭᓗᕚᑦ 

ᒫᓐᓇ 25 ᑭᓗᕚᑦ-ᖑᓕᖅᑐᖅ ᐅᐊᔭᐃᑦ ᑕᒪᒃᑯᐊ 

ᐃᑯᒻᒪᖅᑯᑎᖃᖅᑎᑕᐅᔪᑦ. ᐃᖃᓗᐃᑦ 

ᐃᓄᒋᐊᒃᓯᕙᓪᓕᐊᓂᕆᓂᐊᖅᑕᖓ ᐃᓱᒪᒋᔭᐅᓪᓗᓂ 

ᐊᑐᖅᑕᐅᔪᒫᖅᑐᓪᓗ ᐱᓕᕆᐊᒃᓴᓂᑦ ᐊᒻᒪᓗᑦᑕᐅᖅ 

ᑕᒪᒃᑯᐊ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐱᓕᕆᐊᒃᓴᑦ 

ᐊᑐᖅᑕᐅᓕᖅᐸᑕ. 

 

ᐅᖃᖅᑏ, ᑕᐃᒪ ᐱᕕᖃᓂᕐᓂᑦ ᐃᓕᓴᖅᓯᔪᒪᔪᖓ 

ᐃᖅᑲᓇᐃᔭᖅᑎᕗᑦ 

ᐱᓕᕆᑦᑎᐊᕐᓂᕆᓚᐅᖅᓯᒪᔭᖓᓂᑦ ᓯᓚᒥ 

ᓂᒡᓚᓱᒃᑐᐊᓘᒐᓗᐊᒥᑦ ᑕᐃᒃᑯᐊ ᑕᐃᒃᑯᐊ 

ᐃᖅᑲᓇᐃᔭᖃᑦᑕᕐᒪᑕ ᑳᓐᑐᕌᖅᑕᐅᓯᒪᔪᒥᑦ 

ᕙᓛᒃᑯᓐᓂ. 

 

ᐅᖃᖅᑏ, ᐃᖅᑲᓇᐃᔭᖃᑦᑕᖅᓯᒪᖕᒪᑕ 

ᐃᖅᑲᓇᐃᔭᖅᑏᑦ ᐸᕐᓇᐃᓪᓗᑎᑦ 

ᖃᒥᓐᖓᖃᑦᑕᖅᑎᓪᓗᒋᑦ, ᖁᔭᓐᓇᒦᕈᒪᖕᒥᔭᒃᑲ 

ᐃᖃᓗᖕᒥᐅᓕᒫᑦ ᖃᒥᓐᖓᑲᑕᒃᑎᓪᓗᑕ 

ᐅᑕᖅᑭᑦᑎᐊᖃᑦᑕᓚᐅᕐᒪᑕ ᕿᓄᐃᓵᖅᖢᑎᒡᓗ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᒪᓕᒐᓕᕆᓂᕐᒧᑦ, 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 196 - 3(3): 

ᖁᓯᐅᓯᕆᑦᑎᐊᓂᕐᒧᑦ ᐱᓕᕆᐊᖑᔪᖅ 

ᓄᓇᕗᒻᒥ ᐱᒋᐊᖅᑎᑕᖅ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᒪᓕᒐᓕᕆᓂᕐᒧᑦ 

ᒥᓂᔅᑕᐅᑎᓪᓗᖓ ᖁᕕᐊᓱᒃᑐᖓ 

ᐅᓂᒃᑳᓕᐅᕆᐊᑦᓴᖅ ᑲᑐᔾᔨᓪᓗᑎᑦ ᒪᓕᒐᓕᕆᔨᒃᑯᑦ 

ᐊᒻᒪᓗᑦᑕᐅᖅ ᐊᕙᑎᓕᕆᔨᒃᑯᑦ ᐸᓖᓯᒃᑯᓪᓗ 

ᐅᔾᔨᕈᓱᒃᑎᑦᑎᓇᓱᖕᓂᕐᒧᑦ ᑕᒻᒪᕐᔭᐃᓯᒪᒋᐊᖃᕐᓂᖏᑦ 

ᖁᑭᐅᑎᕗᑦ ᐱᓕᕆᔭᐅᑎᓪᓗᒋᑦ ᐸᓖᓯᒃᑯᑦ 

ᐆᒪᔪᕐᓂᐊᖅᑎᓪᓗ ᐊᖏᕐᕋᕆᔭᐅᔪᓄᑦ 

ᐳᓚᕋᖃᑦᑕᕐᓂᐊᕐᒪᑕ ᐅᖃᐅᓯᕆᔭᐅᓗᑎᑦ 

ᐊᑦᑕᕐᓇᔾᔭᐃᖅᓯᒪᓂᖅ ᖁᑭᐅᑎᓂᑦ ᑕᐃᒪᓐᓇ 

ᓄᓇᓕᐅᔪᖅ ᐊᑦᖅᑕᓇᖏᓐᓂᖅᓴᐅᓕᖁᓪᓗᒍ. 

ᒫᓐᓇᕋᑖᖑᓚᐅᖅᑐᖅ ᖁᑭᐅᓯᕆᖃᑦᑕᕐᓂᕐᒧᑦ 

ᐱᕋᔭᖃᑦᑕᖅᑐᑦ ᐅᓄᖅᓯᓗᐊᕐᓂᖏᓐᓄᑦ ᑕᐃᒪᓐᓇ 

ᓄᓇᓕᓕᒫᒥ ᓄᓇᕗᒻᒥ ᖃᐅᔨᒃᑲᐃᓇᓱᒃᐳᒍᑦ. 

 

ᑖᓐᓇ ᐱᒋᐊᕐᓂᐅᓚᐅᖅᑐᖅ ᑭᓐᖓᕐᓂᑦ 

ᓯᕗᒧᐊᑦᑎᐊᓕᕐᒪᑦ ᐃᓄᐃᓪᓗ ᐸᓖᓯᒃᑯᓪᓗ 

ᖁᑭᐅᑎᖏᓐᓂᑦ ᑮᒃᓯᖃᑦᑕᕐᓂᕐᒧᑦ 

ᐱᓕᕆᐊᖃᓚᐅᖅᑐᑦ ᐊᒻᒪ ᐳᓚᕋᖦᖢᑎ. ᑕᐃᒪᓐᓇ 

ᓯᕗᒧᐊᑦᑎᐊᖅᑎᓪᓗᒍ. ᐅᖃᖅᑏ, ᐸᓖᓯᒃᑯᑦ 

ᑲᖏᖅᑐᒑᐱᖕᒥ ᑕᐃᒪᐃᓘᓚᐅᖅᓯᒪᖕᒥᖕᒪᑕ ᓯᑎᐱᕆ 

25-ᒥ, ᖃᒪᓂᑦᑐᐊᒥᓪᓗ ᐊᒻᒪ ᐊᑦᑑᕙ 15 

ᐱᓇᓱᐊᕈᓯᐊᓂ. 

 

ᑲᖏᖅᑐᒑᐱᖕᒥ ᑕᐃᒃᑯᐊ ᐊᖏᕋᖏᓐᓂ 

ᐳᓚᕋᓚᐅᖅᑐᑦ 80-ᖑᔪᓪᓗ ᑕᐃᒃᑯᐊ ᖁᑭᐅᑎᓄᑦ 

ᑮᖑᔪᑦ ᑐᓂᐅᖅᑲᖅᑕᐅᓪᓗᑎ ᐃᓕᓐᓂᐊᖅᑎᓄᓪᓗ 

ᐅᖃᖃᑦᑕᖅᖢᑎ ᓈᓚᐅᑎᒃᑯᓪᓗ ᐅᖃᖃᑎᒌᒃᖢᑎᑦ, 

ᐅᖃᐅᔾᔭᐅᓪᓗᑎᑦ ᖁᑭᐅᑎᓂᑦ 

ᐊᑦᑕᕐᓇᕐᔭᐃᖅᓯᓯᒪᓂᕐᒥᑦ. ᑕᒪᓐᓇ 

ᐅᖃᓪᓚᐅᔾᔭᐅᖃᑦᑕᖅᑎᓪᓗᒍ ᐅᓄᖅᑐᐊᓗᐃᑦ 

ᐅᖄᓚᖃᑦᑕᓚᐅᖅᑐᑦ ᐃᑲᔪᖅᑐᐃᑎᐊᖅᖢᑎᒡᓗ 

ᑕᒪᑐᒥᖓ. ᐅᖄᓚᔪᓪᓗ ᐃᓘᓐᓇᖏᑦ  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᐃᓚᐅᖅᑐᑦ ᐱᒻᒪᕆᐅᖕᒪᑦ 

ᐊᑦᑕᕐᓇᕐᔭᐃᖅᓯᒪᓂᖅ. 

 

ᐃᓕᓴᖅᓯᓂᑦ ᐃᓄᐃᑦ ᐊᖑᓇᓲᒍᓯᖏᓐᓂ 

ᐊᒻᒪᓗᑦᑕᐅᖅ ᐊᑦᑕᕐᓇᐃᖅᓯᒪᑦᑎᐊᕆᐊᖃᕐᒪᑕ 

ᖁᑭᐅᑎᒋᔭᖏᑦ ᑕᒪᒃᑯᐊ ᐃᓚᕗᑦ 

ᐊᑦᑕᕐᓇᖅᑐᒦᖁᓇᒋᑦ ᐊᒻᒪᓗ ᐸᓖᓯᒃᑯᑦ. ᑕᒪᑐᒥᖓ 

ᐱᐅᓯᐅᔪᖅ ᐊᒃᓱᐊᓗᒃ ᓄᓇᕗᒻᒥᑦ ᐱᒻᒪᕆᐅᖕᒪᑦ 

ᓄᓇᖁᑎᖏᓐᓂᑦ. 

 

ᑕᒪᒃᑯᐊ ᑮᑦ ᐃᓕᔭᐅᔪᑦ ᑐᓂᐅᖅᑲᖅᑕᐅᔪᑦ 

ᑐᓐᖓᕕᒃᑯᓐᓂᑦ ᑲᓇᑕᒥᓗ ᖁᑭᐅᓯᕆᔨᒃᑯᑦ 

ᐊᖏᔪᖅᑳᖓᓐᓂ ᒪᓂᑑᕝᕙᒥᑦ ᓄᓇᕗᒻᒥᓗ 

ᕗᐃᐱᐊᒡᒥᓗ. 

 

ᑕᖅᑲᒃᑯᐊ ᐃᑲᔪᖅᓱᐃᑦᑎᐊᖅᑐᑦ ᓄᓇᓕᖕᓃᑦᑐᑦ 

ᐳᓛᕆᐊᖅᑕᐅᓯᒪᔪᑦ ᐸᓖᓯᒃᑯᓐᓂᑦ. ᐱᓇᓱᐊᕈᓯᕐᓂᑦ 

ᐊᒡᒋᖅᑐᓂᑦ ᐸᓖᓯᒃᑯᑦ ᓄᓇᓕᖕᓂᑦ 

ᐳᓚᕋᖃᑦᑕᕐᓂᐊᖅᑐᑦ ᐊᕐᕕᐊᓂ, ᐃᒡᓗᓕᖕᒥᑦ 

ᓄᕕᐱᕆᐅᑉ ᑕᖅᑭᖓᓂᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᔨᒃᑯᓐᓄᑦ 

ᒥᓂᔅᑕ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 197 - 3(3): ᓄᓇᕗᒻᒥ 

ᑲᑐᔾᔨᓂᖅ ᐱᔾᐹ ᓴᖅᑭᖅᑎᑕᐅᖁᓪᓗᒍ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᒫᓂᑲ ᐃᐊᓪ 

ᒥᓂᔅᑕᐅᖃᑎᒃᑲ ᐃᑲᔪᖅᑐᐃᖕᒪᑦ ᐱᔅᐹ 

ᑲᑐᔾᔨᖃᑎᒌᒃᖢᑎᑦ ᐱᓕᕆᓚᐅᖅᑐᑦ ᑲᓇᑕᐅᑉ 

ᒐᕙᒪᒃᑯᖏᑦ ᓄᓇᕗᓪᓗ ᒐᕙᒪᒃᑯᖏᑦ. ᖃᕕᐊᓱᒃᑐᖓ  

ᑕᐱᕇᑦᑐᑕ ᐱᓕᕆᓚᐅᕋᑦᑕ ᐱᔅᐹ 

ᐱᔨᑦᑎᕋᖅᑕᐅᔾᔪᑕᐅᑎᓪᓗᒍ ᓄᓇᕗᒻᒥ. 

 

ᐅᖃᖅᑏ, ᐱᔅᐹ ᐱᔨᑦᑎᕋᐅᑎ ᖃᕋᓴᐅᔭᒃᑯᑦ 

ᐱᔨᑦᑎᕋᐅᑕᐅᔪᖅ ᐱᔭᕐᓂᕐᓂᖅᓴᐅᖁᓪᓗᒋᑦ 

ᐱᔪᓐᓇᐅᑏᑦ ᓚᐃᓴᓐᓰᓪᓗ ᐱᔭᐅᔭᕆᐊᓖᑦ 

ᐱᓯᓂᔅᑖᕋᓱᒃᑎᓪᓗᒋᑦ. ᒐᕙᒪᒃᑯᑦ ᑲᓇᑕᐅᓪᓗ 

ᐊᒡᒍᖅᑐᖅᓯᒪᓂᖏᑦ ᑕᒪᒃᑯᐊ ᐸᐃᑉᐹᓕᕆᔾᔪᑎᖏᑦ 

ᐅᓄᓐᖏᓐᓂᖅᓴᐅᓕᖅᑎᑦᑎᓕᕐᒪᑦ ᒐᕙᒪᒃᑯᓐᓂᒃ 

ᐱᓕᕆᖃᑎᖃᖅᑎᓪᓗᒋᑦ. ᑕᐱᕇᒃᓴᑦ ᐱᓕᕆᑎᓪᓗᒋᑦ 

ᐃᑲᔪᖅᑐᐃᔪᑦ ᐊᖏᖅᓯᓯᒪᓂᑦᑎᓐᓂᑦ ᓄᓇᓕᑦᑎᓐᓂᑦ 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ. ᑕᒪᒃᑯᐊ 

ᓇᖕᒥᓂᕆᔭᐅᔪᑦ ᓄᓇᕗᒻᒥ 

ᐱᓕᕆᔪᓐᓇᐅᑎᑖᕈᓐᓇᕐᓂᐊᕐᒪᑕ ᐊᒻᒪᓗᑦᑕᐅᖅ 

ᓇᖕᒥᓂᕆᓂᐊᖅᑕᒥᒃ ᐱᒋᐊᖅᑎᑦᑎᔪᓐᓇᕐᓂᐊᕐᒪᑕ 

ᐱᔭᕐᓂᓈᕆᓪᓗᑎᒃ. 

 

ᐅᖃᖅᑎ, ᑕᒪᓐᓇ ᐊᑐᐃᓐᓇᐅᓕᖅᐸᑦ ᐱᔨᑦᑎᕈᑎᑦ 

ᐅᖃᐅᓯᕐᒧᑦ ᐊᑐᖅᑕᐅᔪᐃᓐᓇᐅᓗᑎᒃ ᖃᕆᓴᐅᔭᒃᑯᑦ 

ᐱᔭᒃᓴᐅᓂᐊᖅᑐᑦ www.bizpal.ca. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 198 - 3(3): 

ᐱᓕᒻᒪᖅᓴᕈᑕᐅᔪᒥᓂᕐᓂᑦ ᑲᔪᓯᑦᑎᐊᕈᑕᐅᔪᑦ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎ. ᑖᓐᓇ 

ᒥᓂᔅᑑᓂᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᓇᖏᖅᓯᔾᔪᑎᒋᔭᕋ ᖁᕕᐊᒋᑦᑎᐊᖅᐸᕋ ᐅᓪᓗᒥᐅᔪᖅ, 

ᑕᐃᒃᑯᐊ ᐃᓕᑕᕆᔪᒪᓪᓗᒋᑦ 

ᐃᓕᓐᓂᐊᒃᑲᓐᓂᖃᑦᑕᖅᑐᐃᑦ 

ᐃᖅᑲᓇᐃᔭᖅᓯᓐᓈᖅᖢᑎᑦ ᑕᕝᕙᓂ ᐊᕐᕌᒍᓂᑦ 

ᐊᒥᓱᓂᑦ ᒫᓐᓇᒧᓄᑦ. ᑕᐃᒃᑯᐊ 291-ᖑᔪᐃᑦ 

ᐱᔭᕇᖅᓯᒪᔪᐃᑦ ᐅᓪᓗᒥᒧᓄᑦ, ᑖᒃᑯᐊ 178-ᖑᓪᓗᑎᒃ 

ᐃᓄᐃᑦ ᐅᐱᒋᑦᑎᐊᖅᐸᒃᑲ. 

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3011 

(ᑐᓵᔨᑎᒍᑦ) ᑖᒃᑯᐊ ᐅᓄᕐᓂᖏᑦ 207 

ᐱᖃᓯᐅᔾᔭᐅᓯᒪᔪᑦ ᐃᖅᑲᓇᐃᔭᓕᒻᒪᒃᓴᐅᑎᐅᓪᓗᑎᒃ 

ᐃᓕᓐᓂᐊᕈᑕᐅᓚᐅᖅᑐᑦ ᐊᕐᕌᒍᖓᓄᑦ 2009-ᒥᒃ 

2012-ᒧᑦ ᐊᒻᒪᓗ 84-ᖑᔪᑦ ᓄᓇᕗᒥ 

ᐊᖓᔪᖅᑳᖑᓂᕐᒧᑦ ᐃᖅᑲᓇᐃᔭᖅᑎᐅᓂᕐᒧᑦ 

ᐊᖓᔪᖅᑳᖑᓗᓂ 2003-ᒥᒃ 2012-ᒧᑦ 

ᐃᓕᓐᓂᐊᖅᑐᑦ. ᐃᓕᓐᓂᐊᖅᑎᑕᐅᖃᑦᑕᖅᓯᒪᖕᒪᑕ 

ᐃᖃᓗᖕᓂ, ᑲᖏᖅᖠᓂᕐᒥ ᐃᖃᓗᒃᑑᑦᑎᐊᒥ 

ᑭᖑᓂᑦᑎᓐᓂ ᐊᒻᒪᓗᑦᑕᐅᖅ 

ᐃᓕᓐᓂᐊᖅᑎᑦᑎᒃᑲᓐᓂᕐᓂᐊᕐᒥᔪᐃᑦ ᓄᓇᓕᖕᓂ 

ᐊᕐᕌᒍᐊᓂ ᑖᒃᑯᓇᓂ 2012-13-ᒧᑦ. 

 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ 

ᐃᓕᓐᓂᖃᕐᓂᐅᖃᑦᑕᖅᑐᐃᑦ 

ᐊᑐᕐᓂᖃᓪᓚᕆᖃᑦᑕᕐᖓᑕ 

ᐊᔪᕈᓐᓃᖅᓴᕈᑕᐅᖃᑦᑕᖅᑐᑎᑦ ᐃᖅᑲᓇᐃᔭᖅᑎᓄᑦ 

ᐊᒻᒪᓗᑦᑕᐅᖅ ᒪᑯᐊ 

ᐊᔪᕈᓐᓃᖅᐸᓪᓕᕈᑕᐅᖃᑦᑕᕆᓪᓗᑎᒃ ᐃᓄᓐᓄᑦ 

ᐃᓯᒃᑲᓐᓂᖃᑦᑕᕈᓐᓇᖁᓪᓗᒋᑦ ᐃᖅᑲᓇᐃᔭᕐᕕᐅᑉ 

ᐃᓗᐊᓄᑦ ᑕᕝᕙᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. 

 

(ᑐᓵᔨᑎᒍᑦ) ᐊᒡᓚᒡᕕᓕᕆᔨᓕᒫᑦ 

ᐃᖅᑲᓇᐃᔭᖅᑐᓕᕆᔩᑦ ᐊᖓᔪᖅᑲᐅᑏᑦ 

ᑐᓴᐅᒪᑎᑦᑎᔩᓪᓗ ᐃᖅᑲᓇᐃᔭᖅᑏᑦ 

ᐱᕕᖃᖅᑎᑕᐅᔪᑦ ᐃᓕᓐᓂᐊᕈᓐᓇᖁᓪᓗᒋᑦ 

ᓴᓐᖏᑦᑎᕆᐊᕐᓂᐊᕐᒪᑦ ᓯᕗᒃᑲᖅᑕᖅᑎᐅᓂᖏᑦ ᐊᒻᒪ 

ᑐᓴᐅᒪᑎᑦᑎᓂᕐᒧᑦ ᐱᓕᕆᐊᓂᑦ. ᐃᖅᑲᓇᐃᔮᒃᓴᕐᓗ 

ᑖᓐᓇ ᐱᓕᒻᒪᒃᓴᐃᖃᑦᑕᖅᖢᓂ ᑕᕝᕘᓇ 

ᐃᓕᓐᓂᐊᕈᑎᑦᑎᐊᕚᓗᖕᓂᑦ ᐃᒻᒥᖕᓂᒃ 

ᐅᒃᐱᕈᓱᓕᖅᖢᑎᒃ ᑯᒃᓴᓱᖏᓐᓂᖅᓴᐅᓕᖃᑦᑕᕐᒪᑕ 

ᐃᖅᑲᓇᐃᔭᑦᑎᐊᕐᓂᖅᓴᐅᖃᑦᑕᖅᑐᑦ ᐊᒻᒪ 

ᓯᕗᒧᐊᑦᑎᐊᕈᓐᓇᕐᓂᖅᓴᐅᓗᑎᑦ ᐃᖅᑲᓇᐃᔮᖏᑦ. 

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎ, ᑕᒪᓐᓇ 

ᐊᔪᕈᓐᓃᒃᑲᓐᓂᕆᖃᑦᑕᖅᑕᖓᑦ ᑕᒪᑐᒧᖓ 

ᐃᑲᔪᖃᑦᑕᐃᓐᓇᕐᓂᐊᖅᑲᕗᑦ 

ᑎᓕᐅᕆᐊᒃᑲᓐᓂᖅᑐᑎᒍᓪᓗ 

ᐆᑦᑐᕐᓂᖅᓴᐅᑎᒐᓱᐊᕐᓗᒋᑦ ᑕᒪᒃᑯᓂᖓ 

ᐊᔪᕈᓐᓃᖅᓴᕐᓂᐅᔪᒥᒃ ᐃᓚᒋᔭᐅᒃᑲᓐᓂᖃᑦᑕᖁᓪᓗᒋᑦ 

ᐃᓕᓐᓂᐊᕐᓂᖅ ᑖᓐᓇ ᑲᔪᓯᒃᑲᓐᓂᕆᐊᖃᕐᒪᑦ ᑕᕝᕙᓂ 

ᐃᖅᑲᓇᐃᔭᕐᕕᑦᑕ ᐊᔪᓐᖏᓐᓂᖏᑦ ᐃᓱᒪᒋᓗᒋᑦ. 

ᓇᑯᕐᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᒥᓂᔅᑕ ᐃᐊᓪ, ᑖᒃᑯᐊ ᐊᔾᔨᖏᑦ ᒥᓂᔅᑕᐅᑉ 

ᐅᖃᐅᓯᖓᑦ ᐅᖃᐅᓯᕆᔭᕕᑦ ᑐᓂᓯᓚᐅᕆᑦ  

ᐅᕙᑦᑎᓐᓄᑦ ᐊᔾᔨᖓᓂᒃ ᐱᓯᒪᖏᓐᓇᑦᑕ. ᑐᓂᓚᐅᕈᒃ 

ᑖᓐᓇ ᐅᖃᐅᓯᕆᕋᑖᖅᑕᕕᑦ ᐊᔾᔨᖓ ᐱᔨᑦᑎᕋᖅᑎᒧᑦ 

ᐊᔾᔨᖓᓂᒃ ᐱᓯᒪᖏᓐᓇᑦᑕ. 

 

2. ᒥᓂᔅᑕᐃᑦ ᐅᖃᐅᓯᖏᑦ. ᑲᔪᓯᓗᑕ 

ᑲᑎᒪᔾᔪᑎᒃᓴᑦᑎᓐᓂ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ 

ᑰᓕ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 317 - 3(3): 

ᐃᓅᒍᓐᓃᕐᓂᖓ ᑲᓇᔪᖅ ᐳᕉᔅ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎ. ᓂᑯᕕᔾᔪᑎᖃᖅᑐᖓ 

ᐊᒻᒪᓗ ᐅᐱᒋᔭᕐᔪᐊᑦᑕ ᒥᒃᓵᓄᑦ ᓂᑉᓕᕈᒪᒐᒪ. 

ᑖᒃᓱᒥᖓ ᐅᐱᒍᓱᑦᑎᐊᖁᓪᓗᓯ ᓂᑯᕕᑦᑐᖓ ᐊᒻᒪ 

ᐃᑲᔪᖅᑎᒌᔪᒪᓚᐅᖅᖢᒍᑦ ᑖᓐᓇ ᓇᓄᓕᖕᒧᑦ 

ᑭᒡᒐᖅᑐᖅᑎᐅᔪᖅ ᖁᔭᓐᓇᒦᑦᑎᐊᖅ ᑖᑉᓱᒥᖓ 

ᒥᒃᓵᓄᑦ ᐅᖃᕈᓐᓇᕐᓂᐊᕐᒥᖕᒪᑦ. 

 

ᐊᒥᓱᑦ ᓄᓇᕗᑦᒥ ᑭᖑᕚᖑᔪᑎᒍᑦ ᐃᓐᓇᑦᑎᓐᓂ 

ᕿᒪᒃᑕᐅᓯᒪᔪᑦ ᐊᒥᓱᐊᓘᖕᒪᑕ ᐅᖓᒋᔭᖏᓐᓄᑦ 

ᓇᒡᓕᒋᔨᒥᖕᓄᑦ ᐃᓐᓇᕐᒥᓐᓄᑦ ᕿᒪᑦᑕᐅᒑᖓᒥᒃ 

ᓇᒡᓕᖕᓇᖅᓯᑦᑎᐊᖅᐸᒃᑐᑦ ᐊᒃᓱᕈᖅᑎᓯᖃᑦᑕᖅᑐᑦ. 

 

ᐊᐅᔭᖅ ᔪᓚᐃ 28-ᖑᑎᓪᓗᒍ ᑕᐃᒪᐃᓚᐅᕐᒥᒐᑦᑕ 

ᑕᑲᓇᓂᕐᒥᐅᑕᐅᒍᓐᓃᕋᓗᐊᖅᖢᖓ ᐃᓅᕝᕕᕕᓂᕋᓂ 

ᓴᓪᓕᒥ ᑕᐃᓐᓇ ᐊᑦᑕᑯᓗᒐ ᑲᓇᔪᖅ ᐳᕉᔅ 

ᐃᓚᑯᓗᖕᒥᓂᒃ ᕿᒪᐃᓚᐅᕐᒪᑦ. ᐃᓚᑯᓗᖏᓪᓗ 

ᑕᒫᓃᒻᒪᑎᒃ ᒪᕐᕉᒃ ᖁᔭᓐᓇᒦᖅᖢᒋᒃ ᓯᓚᑖᓂᒃ 

ᑐᓄᒐᓃᑦᑐᖅ ᐃᕐᖑᑕᖓ. 

 

ᐊᒃᓱᕈᕐᓇᖅᑐᐊᓘᓚᐅᖅᑐᖅ, ᐊᑕᐅᓯᐅᓗᓂ 

ᐅᖃᓪᓚᖕᓂᖅ ᐊᔪᕐᓇᖅᑐᖅ  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒡᓕᒍᓱᖕᓂᕋᐃᓐᓇᖅᖢᓂ ᐃᓄᖕᓂᒃ ᐃᓅᓚᐅᕐᒪᑦ. 

ᒪᒃᑯᒃᑐᓂᒃ ᓂᕕᐊᖅᓵᑯᓗᖕᓂᒃ ᐃᕐᖑᑕᕐᒥᓂᒃ 

ᐃᑲᔪᖅᑐᖅ ᖃᖓᓕᒫᑦᑎᐊᖅ. 

 

ᒥᖅᓱᕐᓂᕐᒧᑦ ᐃᓱᒫᓗᓐᖏᓐᓂᓗᒃᑖᒥᓂ 

ᐃᓕᓐᓂᐊᖅᑎᑦᑎᕙᓚᐅᖅᑐᖅ ᐊᖑᑎᓄᓪᓗ 

ᐊᖑᑕᐅᒃᐸᑕᓗ ᐱᖁᑎᖃᕆᐊᖃᕐᓂᖅ 

ᑲᒪᑦᑎᐊᕆᐊᖃᕐᓂᖅ ᐊᓐᓄᕌᖏᓐᓄᑦ 

ᖃᓄᓕᒫᑦᑎᐊᖅ 

ᐊᐅᓪᓚᕈᓗᑐᐃᓐᓇᖃᑦᑕᕆᐊᖃᓐᖏᓐᓇᑦᑕ ᓯᓚᒥ. 

ᐊᔪᕆᖅᑑᑎᒋᖃᑦᑕᖅᓯᒪᔭᖏᑦ ᑖᓐᓇᓗ ᑐᓄᒐᓂᒃ 

ᐃᒃᓯᕚᖅᑐᖅ.  

 

ᑕᐃᒪᓐᓇᐃᑎᓪᓗᒍ ᐊᑦᑕᑯᓗᒐ ᑐᖅᖢᕋᖅᑕᕋ ᐊᑖᑕᒪ 

ᓇᔭᒃᓴᕆᖕᒪᒍ. ᖃᐅᔨᒪᔭᕋ ᐃᓅᓯᓕᒫᑦᑎᐊᖅ 

ᓇᒡᓕᒍᓱᓚᐅᕐᒪᑦᑕᐅᖅ ᐅᕙᓐᓂᒃ. ᐊᑎᖓᓗᓐᓃᑦ 

ᑕᐃᓂᖅ ᐊᔪᓚᐅᕋᒃᑯ ᐅᖃᖅᑏ ᐅᐱᒋᓂᑯᒧᑦ 

ᐊᑦᑕᑯᓗᒋᒐᒃᑯ ᐊᑦᑕᓪᓗᐊᑯᓗᒐᓂᒃ ᑐᖅᖢᕋᓚᐅᕋᒃᑯ. 

ᓄᓇᓕᖕᓄᑦ ᑎᑭᒃᑯᒪ ᖃᐅᔨᒪᐃᓐᓇᓚᐅᖅᑐᑦ 

ᐃᓚᖏᑦ. 

 

ᑐᔪᕐᒥᕕᒋᔭᕋᓅᔾᔮᖏᑦᑐᖓ ᑎᑭᒃᑯᒪ ᑕᐃᒃᑯᓄᖓ 

ᑭᓯᐊᓂ. ᑕᐃᒃᑯᓄᖓ ᓂᐅᔭᐅᑐᐃᓐᓇᒻᒪᕆᒃᐸᒃᑐᖓ 

ᐃᓚᖏᓐᓄᑦ ᖃᐅᔨᒪᖕᒪᑕ ᑕᐃᑲᓃᒋᐊᕋᑦᑕ. 

 

ᒪᓕᒐᓕᐅᖅᑎᓄᑦ ᐅᖃᐅᓯᒃᓴᕋ ᐱᐊᓂᒍᒪᒐᒃᑯ 

ᐊᖏᖅᑕᐅᔪᒪᒐᓗᐊᖅᑐᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ 

ᑲᑎᒪᔩᑦ ᐃᓗᓐᓇᖏᓐᓄᑦ ᐊᖏᖅᑕᐅᔪᒐᓗᐊᕐᒪᑦ  

ᐅᖃᐅᓯᕐᒥᓂᒃ ᐱᔭᕇᖅᓯᔪᒪᓪᓗᓂ 

ᐋᒃᑳᖅᑕᐅᖏᓐᓇᕕᑦ ᐊᑏᒃ. 

 

ᑰᓕ: ᖁᔭᓐᓇᒦᒃ. 

 

ᐅᓪᓗᐃᑦ ᑎᑭᑕᐅᕙᒃᑲᑦᑕ ᐃᓕᑕᕆᔭᕆᐊᖃᕋᑦᑎᒍ 

ᐃᓐᓇᖅᐳᑦ. ᑕᕝᕙᐅᔪᓐᓃᕋᓗᐊᖅᑎᓪᓗᒋᑦ 

ᐅᐱᒋᔭᕆᐊᖃᕋᑦᑎᒍ ᐊᒥᓲᖕᒪᑕ ᒪᒃᑯᒃᑐᑦ 

ᐃᑲᔪᖅᑕᐅᔭᕆᐊᓖᑦ. ᑖᓐᓇ ᐱᓪᓗᒍ 

ᓂᑯᕕᖓᔾᔪᑎᒋᒐᒃᑯ. 

 

ᐊᑦᑕᓪᓗᐊᑯᓗᒐᓂᒃ ᑕᐃᓚᐅᕋᒃᑯ ᓄᑕᕋᐅᓂᓐᓂᒃ 

ᐊᔪᕐᓂᕋᒪ ᐅᖃᐅᓯᕋ ᓈᒻᒪᑦᑎᐊᓲᖑᓚᐅᓐᖏᒻᒪᑦ 

ᑕᒡᕙᐃᓐᓈᓗᒃ ᐊᒃᑲᓪᓗᐊᑯᓗᒐᓂᒃ 

ᑐᖅᖢᕋᖅᐸᒃᑕᕕᕆᓚᐅᖅᑕᕋ ᐊᒃᑲᒋᖔᖅᖢᒍ. 

 

ᑕᐃᒪᓐᓇᐃᒻᒪᑦ ᑕᐃᓐᓇᓗ ᐃᓐᓇᖅᐳᑦ ᒥᑭᑦᑐᖅ ᐳᕉᔅ 

ᑕᑲᓐᓇ 91-ᓂᒃ ᐅᑭᐅᖃᓕᖅᑐᖅ ᕿᒪᒃᑕᖓ ᐊᒻᒪ 

ᑖᒃᑯᐊ ᑭᖑᕚᖏᑦ ᓄᑕᕋᖏᑦ ᐊᒥᓲᓪᓗᑎᒃ. 

ᐅᑯᐊᖑᔪᑦ ᖃᐅᔨᒪᔭᓯ ᐊᒥᓱᑦ ᓕᐅᓂ ᑕᕕ 

ᐊᖓᔪᒃᖠᖅᐹᖑᓪᓗᓂ, ᓗᐃ ᕗᕉᔅ, ᕉᔅᒥᐅᕆ ᓵᓐᑎ, 

ᒪᓃᑦᑐᖅ ᑖᒻᓴᓐ ᐊᒻᒪ ᑳᑎ ᑕᐅᕙᓂ ᐃᒃᓯᕚᕐᒪᑦ 

ᐊᓕᐊᓇᐃᑦ ᑕᒫᓂᒻᒪᑦ ᒨᓇ ᑖᓐᓇ ᐳᓂᖏᓐᓂᒃ 

ᓄᑲᖅᓯᖅᐹᖅ. ᒪᓕᒐᓕᐅᖅᑎᐅᓚᐅᖅᑑᑉ ᐸᑎᖅ 

ᓄᓕᐊᑯᓗᐊ. ᐊᒻᒪ ᑖᒃᑯᐊ ᑖᒥ ᐊᕚᓛᖅ ᐊᒻᒪ 

ᒐᐃᕗᕆᐅᓪ.  

 

ᐅᖃᕈᒪᔪᖓ ᐅᖃᖅᑏ, ᑖᒃᑯᐊ ᖃᖓᓕᒫᑦᑎᐊᖅ 

ᓄᑕᕋᓂ ᓇᒡᓕᒋᓚᐅᕐᒪᒋᑦ. ᐊᐅᓚᔨᔪᖓ 

ᐃᒪᓐᓇᐃᓕᓚᐅᖅᑐᖅ ᑕᐃᓐᓇ ᐊᑕᐅᓯᖅ 

ᐱᖏᒋᕙᒃᑕᓂ ᐅᖃᐅᓯᖓ 

ᐊᔪᓕᖅᐸᓪᓕᐊᓕᖅᑎᓪᓗᒍ. ᑕᐃᓐᓇ ᐃᕐᓂᖓᑕ 

ᐃᓚᖓᑦ ᖃᓄᐃᓐᖏᒃᑲᓗᐊᖅᐸᒎᖅ 

ᖃᓄᐃᓐᖏᑦᑎᐊᓕᖅᑐᕉᖅ ᑐᓐᖓᕕᖃᑦᑎᐊᓕᖅᑐᕉᖅ  

ᐃᑎᔪᒥᒃ ᐱᖏᖕᓇᕈᓐᓃᖅᑐᖅ.  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑯᓂᐅᓗᐊᕈᓐᓃᖅᑎᓪᓗᒍ ᐃᓅᔪᓐᓃᓚᐅᕐᒪᑦ. 

 

ᑖᓐᓇ ᐃᕐᓂᖓ ᐊᖑᓇᓱᖃᑎᒋᕙᓚᐅᕋᒃᑯ ᓗᐃ 

ᐳᕉᔅ, ᐃᓛᓐᓂᒃ ᑎᑭᒃᑳᖓᓐᓄᑦ ᐊᓈᓇᖓ 

ᐃᒐᓯᒪᓲᖑᓚᐅᖅᑐᑦ ᑕᒪᒃᑯᓂᖓ ᒪᒃᑯᒃᑐᑦ 

ᐊᖑᓇᓱᒃᑲᒥᒃ ᑎᑭᒃᑳᖓᒥᒃ ᒪᒪᕆᔭᖏᓐᓂᒃ. ᐆᒥᖓ 

ᓂᓪᓕᕈᒪᔪᖓ ᐅᖃᖅᑏ, ᖁᕕᐊᓱᒃᑎᒐᓱᒃᖢᑎᒍᑦ 

ᐳᑎᖕ-ᓕᐅᕐᓂᓚᐅᖅᓯᒪᖕᒥᖕᒪᑦ. 

 

ᑎᑭᓐᓂᐊᓕᕐᓂᕋᓐᓄᑦ ᓄᑕᕋᐅᓪᓗᓂ ᐊᓈᓇᖓᑕ 

ᓴᓇᖃᑦᑕᓚᐅᖅᓯᒪᔭᕕᓂᐊᓂᒃ. ᓂᖅᖠᐅᕈᑎᓂᒃ 

ᒪᓕᒐᖅᑕᖃᓐᖏᒻᒪᑦ ᐊᐅᓚᔨᔭᕐᒥᓂᒃ ᓴᓇᔭᖓ. 

ᐃᒪᕐᒧᑦ ᐃᒐᓯᒪᓪᓗᒍ ᐃᒪᕐᒥᒃ ᑕᐃᒪᐃᑦᑐᖅ ᐳᑎᖕ, 

ᑎᑭᒃᑲᓐᓄᑦ ᒪᒪᑕᒃᑐᐊᓘᓕᖅᑐᒍᒃ ᓗᐃᓗ, 

ᓱᓇᒥᒡᓕᑭᐊᖅ ᑕᒡᕙ ᐊᑎᖃᓕᖅᐹᓚᖕᓕᕐᒥᒐᒃᑯ 

ᑐᑭᓯᔪᒪᓂᖃᕐᓂᖅᓴᐅᒐᒪ ᑖᔅᓱᒥᖓ, ᓱᓇᒥᒡᒎᖅ 

ᐊᑎᖃᓐᖏᒻᒪᑦ. ᐱᖃᑎᒪ ᐊᑦᑎᓚᐅᖅᓯᒪᖕᒪᒍ 

ᒫᓇᒎᖅ. ᒫᓇᑐᕆᐅᓚᐅᖅᓯᒪᔪᖓ ᑕᐃᔅᓱᒪᓂ 

ᐱᔪᒪᔭᖅᐹᓘᓕᖅᑑᒐᓗᐊᖅ ᐅᓪᓗᒥ. 

ᒫᓇᑐᕆᐅᓚᐅᖅᓯᒪᒐᒪ ᑕᐃᑦᓱᒪᓂ.  

 

ᐊᒻᒪ ᐅᖃᖅᑏ, ᑕᐃᓐᓇ ᐊᑦᑕᓪᓗᐊᑯᓗᒐ 

ᐃᓅᓂᑰᖕᒪᑦ ᐅᒃᑯᓯᒃᓴᓕᖕᒥ. ᐅᓂᒃᑳᑦᑎᐊᕐᓂᐊᖅᑕᖓ 

ᒪᓕᒐᓕᐅᖅᑎᐅᖃᑎᖕᒪ. ᑕᐃᑲᓃᑎᓪᓗᒍ ᓯᓚ 

ᑐᔪᕐᒥᕕᒃ ᒪᑐᐃᖅᑕᐅᕙᓪᓕᐊᓕᖅᑎᓪᓗᒍ 

ᓄᓇᕕᓂᕐᒨᕋᒥ, ᓄᓇᕕᓂᕐᒥᓄᑦ ᓱᕈᕐᒥᓂᒃ 

ᐃᓅᕝᕕᒥᓂᕐᒥᓄᑦ ᑭᓐᖒᒪᕙᒃᑲᒥᐅᒃ ᑕᕝᕙᑐᒎᖅ 

ᐊᖏᕐᕋᐅᔾᔨᓂᐊᖅᐳᖅ ᓂᕿᒥᒃ. ᓂᕿᖏᑦ 

ᐃᓗᐃᓕᐅᑉ ᐊᔾᔨᒋᓐᖏᒻᒪᒋᑦ ᕿᑭᖅᑕᓃᑦᑐᑦ 

ᑕᑉᐸᒃᓱᒪ ᐃᓗᐃᓕᐅᑉ ᑐᒃᑐᖏᑦ ᒪᒪᕆᔮᓘᖕᒪᑕ 

ᐃᓐᓇᕐᓄᑦ ᐅᕙᑦᑎᓐᓄᓪᓘᓐᓃᑦ; ᐅᕙᑦᑎᓐᓂᑦ 

ᑕᐃᒪᐃᒻᒥᔪᒍᑦ. ᐳᓚᕋᑏᓪᓗ ᐊᒥᓱᒻᒪᕆᐊᓘᖕᒪᑕ  

ᑐᒃᑐᓂᒃ ᐊᔪᕐᓇᒐᓚᒃᑐᓂᒃ ᐳᓛᖅᑏᖅᑲᐃ ᑕᒫᓃᑦᑐᑦ  

ᐊᖑᓇᓱᒃᑎᑕᖃᓐᖏᑦᑎᐊᖅᖢᓂᓗ.  

 

ᐊᑦᑕᓪᓗᐊᑯᓗᒐ ᓂᕆᔪᒪᔭᕐᒥᓂᒃ ᐱᒋᐊᖃᕐᒪᑦ, 

ᒥᓂᔅᑕᐅᓪᓗᖓᓕ ᓄᓇᑦᓯᐊᕐᒥ ᑕᐃᒃᓱᒪᓂ ᔮᓐ ᐱᑦᔅ 

ᐅᖃᐅᑎᓚᐅᖅᓯᒪᔭᕋ ᕼᐋᓐᑕᑕᖃᖅᐸᑦ 

ᑐᒃᑐᓕᐊᕈᓐᓇᕋᓗᐊᖅᑐᖓ. ᑐᒃᑐᔾᔪᑎᓪᓗᒍ, 

ᐅᓕᒃᑐᑦᑎᐊᖅᖢᒍ ᖁᑭᐅᓪᓗ ᑕᓕᓐᖓᑎᑦᑎᐊᖅᖢᒋᑦ 

ᑎᑭᒋᐊᖅᑐᖅᖢᖓ ᑕᐃᑯᖓ ᓯᕐᓗᐊᕐᒧᑦ 

ᐃᓯᖅᑐᖅᖢᒍ, ᐴᖅᑐᖅᖢᒋᑦ ᑐᒃᑐᒥᑦ 

ᐊᖏᕐᕋᐅᔾᔨᓚᐅᖅᓯᒪᖕᒪᑦ ᐅᐱᒋᑦᑎᐊᖅᑕᕋ. 

ᐊᓯᒋᒃᐸᒍ ᒥᓂᔅᑕᒥ ᑎᓕᓯᓇᔭᖅᑰᓚᐅᓐᖏᑦᑑᒐᓗᐊᖅ 

ᐅᐱᒋᕐᔪᐊᕋᒃᑯ ᐊᖏᓚᐅᖅᓯᒪᒐᒃᑯ. ᑖᓐᓇ 

ᐃᖅᑲᐅᒪᐅᔭᓲᕋ. 

 

ᑖᓐᓇ ᑐᓐᖓᓱᒃᑎᓚᐅᕐᓚᕗᑦ ᐃᓚᑯᓗᕗᑦ ᑭᖑᕚᓂᑦ 

ᐊᒃᓱᕈᖅᑐᒍᑦ ᖃᐅᔨᒪᒐᓗᐊᖅᑐᒍᑦ, ᖃᐅᔨᒪᓪᓗᖓᓗ 

ᐊᑦᑕᓪᓗᐊᑯᓗᒐ ᖁᕕᐊᓱᒐᓱᐃᓐᓇᕐᓂᐊᖅᐳᓯ 

ᐃᒪᓐᓇᐃᓕᕙᓚᐅᕐᒪᑦ, ᐅᓪᓗᒥᒧᑦ ᑎᑭᖦᖢᒍ 

ᐅᒡᒍᕆᒐᓗᐊᖅᑕᕗᑦ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᓂᖏᐅᖓᓐ. 

ᑲᓇᔪᖅ ᐳᕉᔅ ᐃᖅᑲᐅᒪᔭᐅᓂᖓ 

(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑏ. 

ᓇᖏᖅᓯᔾᔪᑎᖃᕈᒪᓯᒪᒐᒪ ᒥᓯᔅ-ᑐᐃᓐᓇᖅ ᑲᓇᔪᖅ 

ᐳᕉᔅᖑᓚᐅᖅᑐᑉ ᒥᒃᓵᓄᑦ ᔪᓚᐃᖑᑎᓪᓗᒍ 

ᕿᒪᑦᑎᒋᓚᐅᖅᑕᑦᑕ.  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐅᕙᓐᓄᑦ  

ᐊᑦᑐᐊᓂᖃᖅᓯᒪᓪᓚᕆᒻᒪᑦ ᐃᒪᓐᓇ 

ᐊᑐᖃᑦᑕᖅᓯᒪᓂᑯᕆᒻᒫᖓ ᒥᓯᔅ ᐳᕉᔅ, 

ᓇᓗᓕᕐᓂᕐᒦᓕᕌᖓᒪᓗ ᖃᐅᔨᒪᔪᒥᓂᖅᑎᑐᑦ 

ᓯᕗᓕᖅᑎᐅᓂᕋ ᐱᔾᔪᑎᒋᓪᓗᒍ 

ᐅᖃᐅᔾᔪᖃᑦᑕᖅᓯᒪᓂᑯᒋᖕᒫᖓ. ᓱᕈᓯᐅᓂᕋᓂᑦ 

ᑕᐃᒪᓐᖓᑦ ᐃᓐᓇᕈᖅᐸᓪᓕᐊᔪᖅ ᖃᐅᔨᓯᒪᒐᒃᑯ 

ᐊᑐᐃᓐᓇᐅᖏᓐᓇᑦᑎᐊᖃᑦᑕᖅᓯᒪᓂᑰᓚᐅᕐᒪᑦ 

ᐅᕙᓐᓄᑦ ᐃᑲᔪᖅᑐᐃᓪᓗᓂ 

ᑕᑯᔅᓴᐅᕋᓗᓐᖏᒃᑲᓗᐊᖅᑎᓪᓗᒍ ᐊᒃᓱᕐᔪᐊᕌᓗᒃ 

ᑕᕝᕘᓇ ᐅᐱᒋᓂᑯᒐ.  
 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒐ 

ᐅᖃᑲᐃᓐᓇᕐᒪᑦ ᐅᒃᑯᓯᔅᓴᓕᒻᒥ 

ᐱᓕᕆᖃᑕᐅᖃᑦᑕᓪᓚᕆᓐᓂᑰᒻᒪᑦ ᑖᓐᓇ ᒥᓯᔅ ᐳᕉᔅ. 

ᐊᓪᓛᑦ ᓄᓇᒋᕙᓚᐅᖅᑕᖓ ᐅᒃᑯᓯᒃᓴᓕᒃ 

ᒥᕐᖑᐃᓯᕐᕕᐅᓕᖅᓯᒪᓂᑰᒻᒪᑦ ᐱᐅᓗᐊᕐᓂᖓᓄᑦ. 

ᓂᐅᕕᖅᑎᒃᑯᓐᓄᓪᓗ ᑕᐃᒫᒃ 

ᐱᓕᕆᕙᓪᓕᐊᖃᑦᑕᕐᓂᑰᓪᓗᓂ ᐃᑲᔪᖅᑐᓂ 

ᐅᖅᓱᖅᑑᒥ, ᑰᒑᕐᔪᒻᒥ, ᑕᓗᕐᔪᐊᕐᒥᓗ ᐊᓪᓛᑦ ᐊᒻᒪᓗ 

ᓄᓇᓖᑦ ᐊᕙᑎᖏᓐᓃᑦᑐᐃᑦ. ᑕᐃᑲᓂ ᐅᒃᑯᓯᔅᓴᓕᒻᒥ 

ᑕᐃᑲᓃᓐᓂᑰᔪᖅ ᑕᐃᑲᓂᓗ 

ᑲᑎᑎᑕᐅᖃᑎᖃᓚᐅᖅᑐᓂ ᐅᐃᒋᓚᐅᖅᑕᖓᓂ 

ᒥᑭᑦᑐᖅ ᐳᕉᔅᒥ. 
 

ᒥᓯᔅ ᐳᕉᔅᓗ ᓴᓪᓕᕐᒥ ᐅᐃᓂᓐᓂᑰᓕᖅᑐᓂ 

ᓄᑦᑎᓚᐅᖅᓯᒪᓂᑰᓐᓂᕐᒪᑎᒃ ᑕᐅᕙᓂ 1950-ᖏᓐᓂ. 

ᑕᐃᒪᓐᖓᓕᒫᕐᓗ ᐊᐅᓚᔨᑎᓪᓗᖓ 

ᑐᒃᓯᐊᕐᕕᓕᕆᓂᕐᒧᑦ, ᐃᑲᔪᖅᑐᐃᓂᕐᒧᑦ 

ᐃᓚᒋᔭᐅᖃᑦᑕᓪᓚᕆᓐᓂᕐᒧᓪᓗ 

ᐃᑲᔪᖅᑐᐃᓪᓚᕆᔅᓯᒪᓂᑰᒻᒪᑦ. 
 

ᐅᖃᖅᑏ, ᐱᕕᖃᖅᑎᑕᐅᔪᒪᕗᖓ ᐅᖃᐅᓯᒃᓴᕆᔭᕐᓂᑦ 

ᐱᔭᕇᖅᑎᑕᐅᔪᒪᔪᖓ. ᖁᔭᓐᓇᒦᒃ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑖᓐᓇ ᐊᖏᖅᑕᐅᒍᒪᖕᒪᑦ ᐅᖃᐅᓯᓂ 

ᐱᐊᓂᒍᒪᓪᓗᓂᐅᒃ. ᐋᒃᑳᖅᑐᖃᖅᐹ? 

ᐋᒃᑳᖅᑐᑯᖃᓐᖏᒻᒪᑦ, ᑲᔪᓯᑐᐃᓐᓇᕆᑦ. 
 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ. 
 

ᑖᓐᓇᐃᓛᒃ ᐃᓄᑦᑎᐊᕙᑐᐃᓐᓇᐅᓚᐅᕐᒪᑦ ᑕᒃᑯᒨᕋᓂ 

ᑕᐃᒪᓐᓇᒧᑦ ᐅᖓᒋᖃᑕᐅᓂᑯᒋᒐᒃᑯ ᓱᕈᓯᐅᓂᕋᓂᒃ. 

ᑭᓇᑐᐃᓐᓇᓕᒫᑦᑎᐊᕐᒥᓪᓗ 

ᐃᓕᓐᓂᐊᑎᑦᑎᓂᐅᓴᕙᓗᓐᓂᖓ 

ᖃᐅᔨᓴᖃᑦᑕᖅᓯᒪᓚᐅᖅᓱᒍ ᒥᖅᓱᕐᓂᕐᒨᑉᐸᑦ. 

ᐊᒥᓕᕆᓂᕐᒨᑉᐸᑦ ᑕᒪᒃᑯᑎᒎᓇ. 

ᐅᖃᐅᔾᔨᒐᔪᒃᓯᒪᖃᑦᑕᖅᓯᒪᓂᑰᒻᒪᓪᓗ.   

ᐅᖃᖅᑎᑦᑎᔩᑦ, ᒪᒃᑯᑦᑐᓂᒃ ᐊᐃᑉᐸᕇᑦᑐᓂᒃ 

ᓯᕗᓂᒃᓴᖃᑦᑎᐊᕆᐊᖃᕐᓂᖏᓐᓂᒃ ᓴᓐᖏᔫᓗᑎᒃ 

ᑭᖑᕚᖅᑖᖅᐸᓪᓕᐊᓂᐊᕐᓂᖏᑦᑕᐅᖅ ᐱᔾᔪᑎᒋᓪᓗᒋᑦ. 

ᐃᒪᓐᓈᖅᑐᖃᑦᑕᖅᓱᓂᒋᑦ ᓄᑕᖅᑲᐃᑦ ᑕᒪᒃᑯᐊ 

ᐱᕈᖅᓴᖅᑕᐅᑦᑎᐊᕆᐊᖃᕐᓂᖏᑦ 

ᐊᑕᐅᓯᐅᔭᕆᐊᖃᕐᓂᕐᒥᓪᓗ ᑲᑎᑎᑕᐅᓯᒪᓂᕐᒥ ᐊᒻᒪ 

ᐊᖏᕐᕋᑦᑎᐊᕙᖃᕆᐊᖃᕐᓂᕐᒥᒃ.  
 

ᐅᖃᖅᑎᑦᑎᔩ, ᒥᓯᔅ ᑐᐃᓐᓇᖅ ᑲᓇᔪᖅ ᐳᕉᔅ 

ᕿᒪᐃᓚᐅᖅᑐᖅ ᐊᐃᑉᐸᕐᒥᓂᒃ ᒥᑭᑦᑐᖅ ᕗᕉᔅᒥ, 

ᓄᑕᕋᖏᓐᓂᒃ ᐃᕐᖑᑕᒥᓐᓂᒃ. ᐊᓪᓛᑦ ᐃᕐᖑᑕᖏᑦᑕ 

ᓄᑕᕋᖏᓐᓂᒃ, ᐊᒥᓲᓕᖅᑐᓂᒃ. ᑭᖑᓂᖃᕕᔾᔪᐊᖅᑐᑦ 

ᑭᖑᓂᖃᓈᖅᓯᒻᒥᔭᕗᓪᓗ ᓄᑕᖅᑲᑎᒌᑦᑎᓪᓗᑕ 

ᓴᓪᓕᕐᒥ. ᒪᓕᒐᓕᐅᖅᑎᐅᖃᑎᒃᑲ 

ᐃᓚᓕᐅᖅᑎᒋᔪᒪᔭᒃᑲ ᑕᐃᒃᑯᐊ ᐃᓚᒌᑯᓗᐃᑦ 

ᑖᒃᑯᐊᓗ ᑕᕝᕙᓃᖃᑕᐅᔪᑦ ᑐᒃᓯᐊᕐᓂᒃᑯᑦ 

ᐃᓱᒪᒋᔭᐅᖃᑦᑕᖁᓪᓗᒋᑦ ᑕᐃᒫᒃ 

ᕿᒪᑦᑕᐅᓯᒪᓕᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᓯᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᑦ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐃᖃᓗᐃᑦ 

ᐱᖓᓐᓇᖓᓄᑦ ᒥᔅ ᐃᐊᓪ. 

ᕿᒥᕐᕈᒋᐊᖅᑐᕐᓂᖅ ᓴᐳᑎᒥᒃ - 

ᐃᖃᓗᒐᓱᓐᓂᐅᑦ (ᐃᐊᓪ) 
 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑏ. 

ᑕᐃᒃᑯᐊᖅᑕᐅᖅ ᓂᓪᓕᕋᑖᖅᑐᐃᑦ 

ᐃᓱᒪᖃᖃᑎᒋᕙᒃᑲ ᑕᐃᓐᓇ ᐅᑯᐊᑯᓗᒋᓚᐅᕐᒥᒐᒃᑯ 

ᐊᓈᓇᒪ ᐊᓂᒋᓚᐅᕐᒪᒍ ᕿᒪᑦᑖ ᑕᐃᓐᓇ ᐅᐃᖓ. 

ᐊᒥᓱᓂᒃ ᐃᓚᐃᕋᑦᑕ ᑕᕝᕙᓂ ᐊᕐᕌᒍᒥ. 
 

ᐅᖃᖅᑏ, ᑕᕝᕙᓂ ᑕᓪᓕᕐᒥᐅᑎᓪᓗᒍ ᐊᒃᑑᕙ 5, 

ᐃᖃᓗᒻᒥᐅᑎᒍᑦ 

ᖃᐃᖁᔭᐅᓐᖑᐊᑕᖅᓯᓐᓇᓚᐅᕐᒥᒐᑦᑕ 

ᐃᖃᓗᓕᕆᕝᕕᒻᒥᒃ ᑕᑯᖁᔭᐅᓪᓗᑕ ᐊᑎᓕᒻᒥᒃ 

ᓴᐳᑏᑦ. ᑖᓐᓇ ᐃᖃᓗᓐᓄᑦ ᑎᑭᓚᐅᕐᒪᑦ. ᑖᓐᓇ 

ᓴᐳᑎ ᐊᓯᔾᔩᓚᐅᖅᑐᖅ ᐃᖅᑲᓇᐃᔭᖅᑎᒥᓂᒃ 

ᑭᒃᑰᓂᐊᕐᓂᖏᓐᓂᒃ ᑕᕝᕙᓃᓐᓂᕐᒥᓂ ᐊᒻᒪᓗᑦᑕᐅᖅ 

ᒪᒪᖅᑐᐊᓗᓐᓂᒃ ᓂᐅᕋᐃᓚᐅᖅᓱᓂ ᑭᖑᕋᓛᓂᒃ 

ᑕᐃᒃᑯᓂᖓᓗ ᖃᓕᕋᓕᐅᓂᕋᖅᑕᐅᖅᑰᖅᑐᓂᒃᑯᐊ. 

ᑕᒫᓐᖓᑦ ᑕᓯᐅᔭᕐᔪᐊᕐᒥᒃ 

ᐱᔭᐅᔪᒥᓂᐅᓐᓂᓚᐅᖅᓱᑎᒃ. 

ᓯᓚᑦᓯᐊᕙᒻᒪᕆᐅᓘᓚᐅᖅᑐᖅ ᓯᕿᓐᓂᖅᓱᓂ 

ᑕᐃᑦᓱᒪᓂ ᑭᓯᐊᓂ ᐃᖏᕐᕋᓇᖅᑐᕈᓗᓚᐅᕐᒪᑦ 

ᐊᓄᕆᓗᐊᑲᓪᓚᓚᐅᕐᒪᑦ ᑕᐃᑦᓱᒪᓂ 

ᑕᑯᔭᖅᑐᕐᓂᐊᓕᖅᑎᓪᓗᑕ ᑕᕝᕘᓇ 

ᐊᔪᕐᓇᕈᔪᒍᑎᒋᓚᐅᖅᑕᖓ ᒪᔪᕋᕆᐊᖃᓚᐅᕋᑦᑕ 

ᐊᑦᑐᓈᓕᒻᒧᑦ ᒪᔪᕋᐅᒻᒥᒃ 

ᒪᔪᓪᓚᑐᖅᑐᐊᓗᓚᐅᕋᓗᐊᕐᒥᔪᖓᐃᓛᒃ. ᑕᕝᕗᖓ 

ᐅᒥᐊᕐᔪᐊᕐᒧ ᐃᑭᔪᓐᓇᖅᓯᓚᐅᕋᑦᑕ, ᑕᐃᒫᑦᓴᐃᓐᓇᕐᓗ 

ᓂᐅᒋᐊᖃᓚᐅᕆᓪᓗᑕ. ᖁᕕᐊᒋᑦᓯᐊᖅᑕᕋ 

ᐃᓗᓐᓇᑎᒃ ᑕᐃᒫᒃ ᐊᒫᖅᑑᒐᓗᐊᓪᓗᓐᓃᑦ 

ᐃᓚᖏᓪᓗ ᐃᓐᓇᐃᑦ ᑕᐃᒫᒃ ᐃᑭᑦᑐᓐᓇᓚᐅᕐᒪᑕ 

ᐊᔪᓐᖏᓚᐅᖅᑐᐃᑦ ᑖᒃᑯᐊ ᐊᒥᓱᑦ ᑕᑯᔪᒪᓚᐅᕐᒪᑕ 

ᑖᑦᓱᒥᖓ ᐊᖏᓪᓕᒋᐊᖅᑕᐅᕋᑖᕐᓂᑰᔪᒥᒃ 

ᐃᖃᓗᓕᕆᔾᔪᑎᒥᒃ ᑕᑯᒥᓇᑦᑎᐊᓚᐅᖅᑐᖅ. ᑖᒃᑯᐊᓗ 

ᓄᐊᖃᑦᑕᖅᑕᖏᑦ ᑖᑦᓱᒪ ᐃᖃᓗᓕᕆᔾᔪᑎᐅᑉ 

ᓇᓗᓇᐃᖅᑕᐅᑦᓯᐊᓚᐅᖅᓱᓂ ᖃᓄᖅ 

ᐱᓕᕆᖃᑦᑕᕐᒪᖔᑕ ᓯᓂᕝᕕᒋᖃᑦᑕᖅᑕᖏᓪᓗ 

ᑕᑯᑦᓯᐊᓚᐅᖅᓱᑎᒍ ᓂᕆᕝᕕᒋᖃᑦᑕᖅᑕᖏᓪᓗ 

ᑕᒪᒃᑯᐊ ᑕᑯᓐᓇᕈᓐᓇᑦᑎᐊᓚᐅᖅᑕᕗᑦ 

ᑕᕝᕙᓃᓐᓂᑎᓐᓂ.  
 

(ᑐᓵᔨᑎᒍᑦ) ᓇᓗᓇᓚᐅᓐᖏᑦᑐᖅ ᐃᓄᐃᑦ ᑕᐃᒃᑯᐊ 

ᐃᖅᑲᓇᐃᔭᖅᑐᑦ ᐅᒥᐊᕐᔪᐊᕐᒥ ᖁᕕᐊᒋᔭᖃᓚᐅᖅᑐᖅ 

ᐃᖅᑲᓇᐃᔮᒥᓂᒃ ᐊᒻᒪᓗ ᐅᐱᒍᓱᑦᓱᑎᒃ 

ᐃᖅᑲᓇᐃᔭᕆᐊᑦᓴᖅ ᑕᐃᑯᖓ ᖁᔭᓐᓇᒦᖅᐸᒃᑲ 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᓴᐳᑎᒃᑯᑦ ᕿᑭᖅᑖᓗᒃ 

ᑯᐊᐳᕇᓴᒃᑯᓪᓗ ᐃᓄᓐᓂᒃ 

ᑕᑯᔭᖅᑐᑎᑦᓯᓚᐅᕐᓂᖏᓐᓄᑦ ᑕᐃᒃᑯᖓ 

ᐅᒥᐊᕐᔪᐊᕐᒥᒃ ᑕᑭᓪᓕᒋᐊᖅᑕᐅᓚᐅᖅᑎᓪᓗᒍ 

ᓴᐳᑎᒥᒃ. 
 

ᐊᖏᖅᑕᐅᒍᒪᒐᓗᐊᖅᑐᖓ ᐅᖃᐅᓯᑦᓴᕋᓂ 

ᐱᐊᓂᒍᒪᓪᓗᖓ.  
 

ᐅᖃᖅᑎ (ᑐᓵᔨᑎᒍᑦ): ᒥᔅ ᐃᐊᓪ ᐅᑕᖅᑭᖕᒪᑦ 

ᐱᔭᕇᕈᒪᓪᓗᓂ ᐋᒃᑳᖅᑐᖃᖅᐸᑦ. ᑲᔪᓯᑐᐃᓐᓇᓕᕆᑦ. 
 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑲᔪᓯᑎᑦᑎᒍᓐᓇᕋᔅᓯ ᐅᕙᓐᓂᒃ. 
 

ᑖᓐᓇᐃᓛᒃ ᑕᑭᓂᓕᒃ 40 ᐃᓯᒐᐃᑦ, 

ᐊᖏᓪᓕᒋᐊᖅᑕᐅᓚᐅᕐᒪᑦ ᐅᒥᐊᕐᔪᐊᖅ. 

ᑕᑯᒥᓇᑦᑎᐊᓚᐅᖅᑐᖅ ᐊᒻᒪᓗ ᐊᐅᓚᐅᑎᕈᓘᔮᓗᖏᑦ 

ᑕᑯᕋᕐᓂᓚᐅᖅᑐᑎᒃ. (ᑐᓵᔨᑎᒍᑦ) ᑕᐃᒪ 

ᑕᑯᒥᓇᓚᐅᓐᖏᑦᑐᖅ ᐃᖃᓗᓐᓄᑦ ᐅᑎᕋᑦᑕ ᐃᒪᓐᓇ 

ᐱᖁᑎᕐᔪᐊᖃᓐᖏᓐᓂᑯᒧᑦ ᑕᒪᒃᑯᐊ ᐃᓐᓇᐃᓪᓗ 

ᐊᓈᓇᒋᔭᐅᔪᓪᓗ ᐊᒃᓱᕉᓴᕆᐊᖃᓚᐅᕐᒪᑕ ᐃᒪᓐᓇ 

ᓯᐊᕐᕆᓐᓇᖅᑐᒃᑯᑦ ᐅᔭᕋᒃᑯᑦ ᑕᐃᑰᓇ 

ᑐᓚᑦᑕᕐᕕᕕᓂᒃᑯᑦ.  
 

ᐅᖃᖅᑏ, ᕿᓚᓈᕈᑎᖃᖅᐳᖓ ᑕᐃᒫᒃ 

ᐱᖁᑎᖃᑦᑎᐊᓕᕋᔭᕐᓗᑕ ᑐᓚᑦᑕᕐᕕᓐᓂᑦ ᑕᒫᓂ 

ᑎᑭᖃᑦᑕᓕᖅᑎᓪᓗᒋᑦ ᑕᑯᓂᐊᖅᑐᑦ, ᐃᖃᓗᒐᓱᑦᑏᑦ, 

ᐊᖑᓇᓱᑦᑏᓪᓗ. ᖁᔭᓐᓇᒦᒃ ᐅᖃᖅᑏ. 
 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

ᐊᑦᑕᕐᕕᓕᕆᓂᖅ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎ. ᐆᒻᒪᑎᓂᑦ 

ᑐᒃᓯᐊᕐᓂᒃᑯᑦ ᐃᓱᒪᒋᕙᒃᑲ, ᓄᑕᕋᐅᓪᓗᖓ ᓇᐅᔮᓂ 

ᐊᑎᐊ ᑐᓴᖃᑦᑕᓕᓚᐅᖅᓯᒪᒐᒃᑯ ᑕᐃᓐᓇ 

ᐅᖃᐅᓯᐅᖅᑲᐅᔪᖅ. 

 

(ᑐᓵᔨᑎᒍᑦ) ᐅᖃᖅᑎ, ᑕᐃᒪ ᐅᓪᓗᒥ ᓂᑯᕕᒃᑲᒪ 

ᐊᒃᑕᑯᓕᕆᓂᕐᒃ ᐊᐅᓚᑦᑎᓂᖅ ᓄᓇᑦᑎᓐᓂ. 

ᐅᖃᖅᑎ, ᑕᐃᒪ ᐅᕙᒍᑦ ᐸᖅᑭᔨᐅᑎᓪᓗᑕ 

ᓄᓇᑦᑎᓐᓂ, ᓯᓚᑦᑎᓐᓂ, ᐃᒪᑦᑎᓐᓂᓪᓗ ᑕᐃᒫᒃ 

ᐱᒻᒪᕆᐅᔪᒥᑦ ᑲᒪᒋᔭᒃᓴᖃᕋᑦᑕ ᑖᒃᑯᐊ 

ᐅᖃᐅᓯᕆᖃᑦᑕᕆᐊᖃᖅᑐᒋᑦ ᐊᑦᑕᐅᑎᓄᑦ 

ᐊᐅᓚᑕᐅᓂᖏᑦ ᐃᒪᓐᓇ ᐱᒻᒪᕆᐅᑎᓪᓗᒍ. 

 

ᐅᖃᖅᑎ, ᑕᐃᒪ ᓴᖅᑭᑕᐅᕋᑖᓚᐅᖅᑐᖅ ᓄᓇᕗᑦ 

ᒐᕙᒪᖏᓐᓂᑦ ᐅᖃᖅᓯᒪᒻᒪᑦ ᐃᒪᓐᓇ: 

ᐃᓘᓐᓇᑲᓴᖏᓐᓂᑦ ᑕᒪᒃᑯᐊ ᐊᑦᑕᐅᑏᑦ 

ᐊᑦᑕᐅᑎᓕᕆᔩᑦ ᐊᒃᓱᕉᓴᓕᕐᒪᑕ ᑲᒪᒋᐊᔅᓴ 

ᐊᑦᑕᐅᑎᓂᒃ ᐊᒻᒪᓗ ᒪᑐᐃᖓᖃᑦᑕᖅᑐᓂ ᑕᒪᒃᑯᐊ 

ᐃᑭᑎᑕᐅᓪᓗᑎᒃ ᐊᑦᑕᐅᑏᑦ, ᐊᑦᑕᑯᒦᑦᑐᑦ. 

ᑲᑦᑎᑲᓪᓚᐃᓪᓗ ᐋᖅᑭᒋᐊᖅᑕᐅᒋᐊᖃᖅᑐᑎᒃ ᑖᒃᑯᐊ 

ᐃᓕᓐᓂᐊᖅᑎᑕᐅᓗᑎᓪᓗ ᐊᑦᑕᑯᓕᕆᔨᐅᔪᑦ 

ᐱᖁᑎᕐᔪᐊᖏᓪᓗ ᐊᑦᑕᑯᓕᕆᔾᔪᑏᑦ 

ᐱᐅᓯᕚᓪᓕᕆᐊᕐᓗᑎᒃ ᐊᓯᖏᓪᓗᑦ.  

 

ᐅᖃᖅᑎ, ᐊᕐᕌᒍᓪᓗᐊᖑᓕᖅᑐᖅ ᑖᓐᓇ ᒥᓂᔅᑕᖓ 

ᓄᓇᓖᑦ ᒐᕙᒪᓕᕆᔨᖏᑕ ᐊᒻᒪᓗ ᐱᔨᑦᑎᕋᐅᑎᓂᒃ 

ᓴᖅᑭᑦᑎᓚᐅᕐᒪᑦ ᐅᓂᒃᑳᓂᒃ ᖃᓄᐃᓕᖓᓂᖏᓐᓂᑦ 

ᒫᓐᓇᐅᔪᖅ ᑕᒪᒃᑯᐊ ᐊᑦᑕᑯᓕᕆᓂᖅ ᐊᒻᒪᓗ 

ᐱᖁᑎᖏᑦ ᑕᒫᓂ ᓄᓇᕗᒻᒥ. 

 

ᑖᓐᓇ ᐃᑲᔪᖅᓱᓚᐅᖅᑕᕋ ᐱᒋᐊᖅᑎᑕᐅᔪᖅ 

ᑕᒪᑐᒧᖓ ᐊᒻᒪᓗ ᑎᓕᐅᓚᐅᕆᓪᓗᒍ ᑖᓐᓇ 

ᓄᓇᓕᓐᓂ ᒐᕙᒪᓕᕆᔩᑦ ᐱᔨᑦᓯᖅᑏᓪᓗ ᑖᒃᑯᐊ 

ᐊᕙᑎᓕᕆᓂᕗᑦ ᐱᓕᕆᐊᕆᔭᐅᖏᓐᓇᖁᓪᓗᒍ. 

ᓇᓗᓇᐃᕆᕙᓪᓕᐊᓪᓗᓂ ᐊᒻᒪᓗ  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᓕᖅᑎᑦᑎᕙᓪᓕᐊᓪᓗᓂ ᐱᓕᕆᐊᒃᓴᓂᑦ 

ᓴᐳᔾᔨᒍᑎᒋᓯᒪᓂᐊᖅᑕᑦᑎᓐᓂᑦ ᐊᕙᑎᑦᑎᓐᓄᑦ. 

ᖁᔭᓐᓇᒦᒃ ᐅᖃᖅᑎ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᔪᖅ 

ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 321 - 3(3): 

ᐅᑭᐅᖅᑕᖅᑐᒥ ᑲᑎᒪᔨᕐᔪᐊᒃᑯᑦ 

ᐅᖃᖃᑎᖃᓐᓂᖏᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓂᑯᕕᑦᑐᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᑲᑎᒪᓂᖃᑦᑎᐊᓚᐅᖅᑐᑦ ᑕᐃᑲᓂ ᐅᑭᐅᖅᑕᖅᑐᒥ 

ᑲᑎᒪᔨᕐᔪᐊᑦ ᒥᒃᓵᓄᑦ. 

 

ᐋᒡᒋᓯ 23-ᖑᑎᓪᓗᒍ ᑕᒫᓂ ᐊᕐᕌᒍᒥ 

ᒪᓕᒐᓕᐅᖅᑎᕐᔪᐊᕗᑦ ᒥᓂᔅᑕᒥᑦ ᑎᒃᑯᐊᖅᓯᓚᐅᕐᒪᑦ. 

ᑕᐃᒪ ᒫᓐᓇ ᐱᕕᔅᓴᖃᕈᒪᕗᖓ ᒫᓐᓇ 

ᖁᕕᐊᓲᑎᓪᓗᒍ ᒥᓂᔅᑕ ᐊᒡᓘᒃᑲᖅ ᑖᒃᓱᒥᖓ 

ᑎᒃᑯᐊᖅᑕᐅᓚᐅᕐᓂᖓᓂ. 

 

ᐅᖃᖅᑎ, ᖃᐅᔨᒪᒐᕕᑦ ᑖᓐᓇ ᒥᓂᔅᑕ 

ᐃᖃᓗᓐᓃᖅᑲᐅᒻᒪᑦ ᑕᒫᓂ ᐱᒋᐊᖅᑎᑦᑎᓪᓗᓂ 

ᐋᔩᖃᑎᒌᒍᑕᐅᓂᐊᖅᑐᒥᑦ ᑕᒫᓂ ᒪᕐᕉᓐᓂᒃ 

ᐊᕐᕌᒎᓐᓂᒃ ᐃᒃᓯᕙᐅᑕᐅᓂᐊᖅᑎᓪᓗᒍ ᑖᒃᑯᓄᖓ 

ᐅᑭᐅᖅᑕᖅᑐᒥ ᑲᑎᒪᔨᓄᑦ, ᒪᐃᒥ ᐱᒋᐊᕐᓗᒍ. 

 

ᐅᖃᖅᑎ, ᐅᖃᐅᓯᖃᖅᓯᒪᒐᒪ ᐊᑕᐅᓯᐊᕐᓇᖓ 

ᑕᕝᕙᓂ ᒪᓕᒐᓕᐅᕐᕕᒻᒥ ᕿᓂᕐᓂᕐᒥᑦ ᐊᒻᒪᓗ 

ᓄᓇᒥᐅᑕᐃᑦ ᐱᕙᓪᓕᐊᑎᑕᐅᓂᖏᓐᓂᑦ 

ᐅᑭᐅᖅᑕᖅᑐᒥᓗ ᓇᒻᒥᓂᖃᕐᓂᕐᒥᑦ. 

 

ᒪᓕᒐᐅᖅᑎᓪᓗᖓ ᑕᐃᒃᑯᐊ ᐱᖓᓱᓂᑦ ᓄᓇᓕᓐᓂ 

ᖁᑦᑎᑦᑐᒥᑦ ᑕᐃᒃᑯᐊ ᐅᑭᐅᖅᑕᖅᑐᒥ ᑲᑎᒪᔨᖏᑦ 

ᐊᒻᒪᓗ ᐱᒻᒪᕆᐅᒻᒪᑦ ᐃᓅᑦᑎᐊᕆᐊᖃᕐᓂᖏᑦ. 

 

ᐅᖃᖅᑎ, ᑖᓐᓇ ᑲᑎᒪᓂᐅᔪᖅ ᐱᐅᖅᑲᐅᔪᖅ 

ᐊᔾᔨᒌᓐᖏᑦᑐᓪᓗ ᐃᓚᐅᓪᓗᑎᒃ ᐊᒥᓱᓪᓗ  

ᒪᓕᒐᓕᐅᕐᕕᒻᒥᐅᑕᐃᑦ ᑖᒃᑯᐊ 

ᐅᖃᐅᓯᖃᕆᐊᖅᑐᖅᑐᑎᒃ ᐃᓱᒫᓘᑎᒋᔭᒥᓐᓂᒃ 

ᐊᑐᓕᖁᔭᒥᓂᓪᓗ. 

 

ᐅᖃᖅᑏ, ᑕᐃᒃᑯᐊ ᐅᖃᐅᓯᐅᓚᐅᖅᑐᑦ ᑕᒫᓂ 

ᐃᓚᖏᑦ ᖁᕝᕙᕆᐊᕆᐊᖃᕐᒪᑕ ᑕᒪᒃᑯᐊ 

ᕿᓂᕈᔾᔭᐅᔪᐃᑦ ᐅᖅᓱᐊᓗᒻᒥ ᐱᕙᓪᓕᐊᑎᑦᑎᓂᖅ, 

ᓂᕿᖃᑦᑎᐊᕆᐊᖃᕐᓂᖅ ᐊᒻᒪᓗ ᐅᑭᐅᖅᑕᖅᑐᓕᒫᒧᑦ 

ᐃᒻᒥᓃᖅᑎᑦᑕᐃᓕᒪᓂᕐᒧᑦ ᐸᕐᓇᐅᑏᑦ. 

 

ᐅᖃᖅᑎ, ᖃᐅᔨᒪᒐᕕᑦ ᑖᓐᓇ ᐊᖓᔪᖅᑳᖓᑦ 

ᐃᓄᐃᑦ ᓄᓇᕐᔪᐊᓂ ᑲᑐᔾᔨᖃᑎᒌᓐᓂᖅ 

ᐃᓚᐅᓚᐅᕐᖓᑦ ᑐᐊᓐ ᓯᒥᑦ ᑖᒃᑯᐊ ᐅᑭᐅᖅᑕᖅᑐᒥ 

ᐃᓱᒪᒃᓴᖅᓯᐅᕈᑎᖃᖅᐸᓐᓂᐊᑎᓪᓗᒋᑦ ᐃᓚᐅᓗᓂ. 

 

ᑕᕆᐅᑉ ᐊᑭᐊᓂ ᐃᖅᑲᐅᒪᒋᐊᖃᕐᓂᐊᖅᑐᑦ 

ᐱᒻᒪᕆᐅᓂᖓᓂᒃ ᑕᒪᒃᑯᐊ ᐱᔪᓐᓇᐅᑎᖏᑦ 

ᓄᓇᖃᖅᑳᖅᓯᒪᔪᑦ ᐅᑭᐅᖅᑕᖅᑐᒥ 

ᐃᑉᐱᒋᔭᐅᑦᓯᐊᖁᓪᓗᒋᑦ. ᑖᓐᓇ ᐃᓚᐅᓗᓂ ᐃᒪᓐᓇ 

ᑖᒃᑯᐊ ᐋᖅᑭᒃᓯᒪᑦᓯᐊᖅᑐᒥᒃ ᑐᓐᖓᕕᖃᕐᓗᑕ 

ᐊᑭᕋᖅᑐᕐᓂᖏᓐᓂᒃ ᑕᐃᒃᑯᐊ ᑕᕆᐅᑉ ᐊᑭᐊᓂ 

ᓇᑦᑎᐅᑉ ᓇᑦᑎᕐᓂᒃ. 

 

ᐅᖃᖅᑎ, ᑕᒫᓂ ᐱᓇᓱᐊᕈᓯᕐᒥ ᐃᖃᓗᓐᓂ 

ᖃᐅᔨᔾᔪᑕᐅᓐᓂᕈᓂ, ᑲᓇᑕᐅᔪᑎᒍᑦ 

ᐱᒋᐊᕈᑎᖃᑦᑎᐊᖅᐳᒍᑦ ᐅᐸᓗᖓᐃᖅᐸᓪᓕᐊᑎᓪᓗᑕ 

ᐱᒻᒪᕆᐅᔪᓂᒃ ᐱᓕᕆᐊᑦᓴᒃᑎᓐᓂᒃ ᓯᕗᓂᒃᓴᒧᑦ. 

ᖁᔭᓐᓇᒥᒃ ᐅᖃᖅᑎ. 

 

ᐃᓚᖓᑦ ᒪᓕᒐᓕᐅᖅᑎ: ᐃᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐃᓕᐊᑦ. 

3. ᖃᒪᓂᒃᑐᐊᒧᑦ ᑭᒡᒐᖅᑐᐃᔪᖅ, ᒥᔅᑕ ᐊᐅᐸᓗᒃᑐᖅ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 322 - 3(3): 

ᐱᒃᑯᒋᔭᐅᓂᖏᑦ ᓄᓇᕗᒻᒥ 

ᐊᑭᓕᖅᓱᖅᑕᐅᕙᓐᖏᑦᑐᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ: ᓇᓗᓇᓐᖏᑦᑐᖅ ᐊᒃᓱᕈᕐᒪᑎᒃ  

ᐃᓚᖏᑦ ᐃᓚᐃᓵᖅᑐᑦ ᑕᐃᒃᑯᐊ ᐃᖁᒪᒋᕙᕗᑦ.  

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓂᑯᕕᑦᑐᖓ 

ᐃᓕᑕᕆᒍᒪᓪᓗᒋᑦ ᕿᓂᖅᑏᑦ ᑕᐃᒪ 1985-

ᖑᑎᓪᓗᒍ ᑖᒃᑯᐊ ᑕᕆᐅᑉ ᐊᑭᐊᓂ ᑲᑐᔾᔨᖃᑎᒌᑦ 

ᐊᖏᖃᑎᒌᒍᑎᖃᓚᐅᕐᒪᑕ ᑎᒃᑯᐊᖅᓯᓪᓗᑎᒃ ᑏᓴᕝᕙ 

5 ᓯᓚᕐᔪᐊᕐᒥ ᐊᑭᓕᖅᓱᖅᑕᐅᖏᑦᑐᓐᓄᑦ 

ᐅᓪᓗᕆᔭᐅᖁᓪᓗᒍ ᐱᕙᓪᓕᐊᔪᓕᕆᓂᕐᒧᑦ. 

 

ᑕᐃᒪ ᐅᓪᓗᖓᓂ ᑕᕝᕙᓂ ᑲᑎᒪᔾᔮᖏᒻᒪᑕ ᑕᐃᒪ 

ᐅᖃᕈᒪᒐᒪ ᖁᔭᓕᓪᓗᖓ ᐊᒥᓱᐊᓗᓐᓄᑦ ᐃᓄᓐᓄᑦ 

ᐊᒃᓱᕈᓚᐅᖅᑐᓂᒃ ᑕᒪᑐᒥᖓ ᐊᕕᑦᑐᖅᓯᒪᓂᕗᑦ 

ᐃᓂᑦᓯᐊᕙᐅᓂᖅᓴᐅᖁᓪᓗᒍ.  

 

ᐅᖃᖅᑎ, ᑖᒃᑯᐊ ᑕᖃᔪᓐᓇᖅᑑᔮᕋᑎᒃ 

ᐃᑲᔪᖅᑎᐅᓚᐅᖅᑐᑦ ᑕᐃᒫᒃ ᐃᓅᓯᖃᑦᓯᐊᕈᒪᒧᑦ 

ᑖᒃᑯᐊ ᐊᑐᕈᓐᓇᖃᑦᑕᓚᐅᖅᓱᑎᒃ ᐱᓐᖑᐊᕈᑎᓂᒃ 

ᐃᖃᐃᓕᓴᐅᑎᓄᓪᓗ ᑖᒃᑯᐊ ᐊᒃᓱᕈᖃᑦᑕᕐᓂᖏᑦ 

ᐃᑲᔪᑐᐃᓐᓇᖅᑎᐅᔪᑦ ᕿᓂᕐᓂᒃᑯᑦ ᐊᒻᒪᓗ 

ᐊᐅᓚᖃᑦᑕᕐᒪᑦ.  

 

ᐅᖃᖅᑎ, ᖃᔅᓯᑲᓪᓚᐅᒻᒪᑕ ᑖᒃᑯᐊ ᐃᑲᔫᑕᐃᑦ 

ᐃᓕᓴᖅᓯᕐᔪᑕᐅᒍᓐᓇᖅᑐᑦ ᐃᑲᔪᑐᐃᓐᓇᖃᑦᑕᖅᑐᓄᑦ 

ᑲᒥᓯᓇᐅᓪᓗ ᐃᓕᓴᖅᓯᔾᔪᑎᒋᖃᑦᑕᖅᑕᖓ. 

 

ᑕᒫᓂ ᐊᕐᕌᒍ ᐱᒋᐊᓕᕋᑖᖅᑎᓪᓗᒍ ᑲᒥᓯᓇ 

ᐃᓕᓴᖅᓯᒋᐊᖅᑐᓚᐅᕐᒪᑦ ᖃᒪᓂᑦᑐᐊᕐᒧᑦ 

ᖁᕕᐊᓲᑎᓗᒋᓪᓗ. 

 

ᑕᐃᒪ ᐃᓚᓕᐅᑎᖁᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᖁᔭᓐᓇᒦᕈᒪᓪᓗᒋᑦ ᐃᑲᔪᑐᐃᓐᓇᖃᑦᑕᖅᑐᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑯᖅ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒥᔅᑕ 

ᐅᓲᑖᐱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 323 - 3(3): 

ᑕᐃᒫᑦᑎᐊᖅ ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ 

ᐃᓕᖅᑯᓰᑦ (ᐅᓲᑖᐱᒃ) 

 

ᐅᓲᑖᐱᒃ: ᐅᓐᓄᓴᒃᑯᑦ ᓄᓇᖅᑲᑎᒃᑲ ᐸᓐᓂᖅᑑᕐᒥᐅᑦ. 

(ᑐᓵᔨᑎᒍᑦ) ᐅᖃᖅᑏ, ᐱᒋᐊᓐᖏᓂᓐᓂ 

ᒪᓕᒐᓕᐅᖅᑎᐅᕐᓂᒧᑦ ᐅᖃᐅᓯᑦᓴᒃᑲ 

ᖁᔭᓐᓇᒦᑲᐃᓐᓇᕈᒪᔪᖓ ᒪᓕᒐᓕᐅᖅᑎᐅᖃᑎᓐᓂᒃ 

ᐃᑲᔪᖅᓯᓯᒪᓂᖏᓐᓄᑦ ᐸᓐᓂᖅᑑᒧᑦ 

ᐊᑦᓱᕈᕐᓇᖅᑐᒦᓚᐅᖅᑎᓪᓗᑕ. ᐃᓚᒋᕙᕗᑦ 

ᕿᓚᕝᕙᐃᑦ ᐃᓚᒌᑦ ᓇᒻᒥᕇᑦ ᑭᑦᓴᕐᓇᖅᑐᒃᑰᑎᓪᓗᒋᑦ 

ᐊᑦᓱᕈᕐᓇᖅᑐᒃᑯᓪᓗ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 

ᐱᒻᒪᕆᐅᓂᖓᓂᒃ ᐊᔾᔨᒌᑎᑦᑎᓂᒃᑯᑦ 

ᐃᖅᑲᓇᐃᔭᖅᑎᑖᖃᑦᑕᕆᐊᖃᕐᓂᕐᒥᒃ ᒐᕙᒪᒃᑯᓐᓂ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑕᐅᓪᓗᖓ 

ᒪᓕᒐᓕᐅᕐᕕᒻᒥ, ᐸᓐᓂᖅᑑᒧᑦ ᑭᒡᒐᖅᑐᖅᑕᓐᓄᑦ 

ᑭᒡᒐᖅᑐᐃᒐᒪ ᖃᑦᓯᑲᓪᓚᓐᓂᒃ ᐃᕐᓇᐃᔮᖃᖅᑐᓂᒃ 

ᒐᕙᒪᒃᑯᖏᓐᓂ ᓄᓇᕗᑦ.  

 

ᐅᖃᖅᑏ, ᑕᒪᓐᓇ ᐱᒻᒪᐅᕆᐅᒋᐊᖓ 

ᐅᑉᐱᕆᓪᓚᕆᒃᑲᒃᑯ, ᒐᕙᒪᒃᑯᑦ ᒪᓕᒋᐊᖃᕐᓂᖏᓐᓂᒃ 

ᐃᖅᑲᓇᐃᔭᖅᑎᑖᕐᓂᒧᑦ ᐱᐅᓯᐅᒋᐊᓕᓐᓂᒃ 

ᐃᓗᓐᓇᖏᓐᓂ ᒥᓂᔅᑕᐅᕕᒋᔭᒥᓐᓂ 

ᐊᓪᓚᕝᕕᒋᔭᒥᓐᓂᓪᓗ. ᐅᖃᖅᑏ 

ᐃᖅᑲᓇᐃᔭᖅᑎᖁᑎᒋᔭᕗᑦ 

ᓇᖏᐊᕐᓇᖅᑐᒦᒋᐊᑐᓐᖏᒻᒪᑕ ᑕᒪᓐᓇ 

ᐃᖅᑲᓇᐃᔭᖅᑎᑖᕐᓂᖅ ᐊᓚᒡᒐᐃᑦᑐᒥᒃ 

ᐊᐅᓚᓂᖃᕆᐊᖃᒪᑦ. ᐃᖅᑲᓇᐃᔭᖅᑎᖁᑎᕗᑦ 

ᓇᖏᐊᓇᖅᑐᒦᒋᐊᖃᓐᖏᒻᒪᑕ 

ᖁᓚᕐᓂᖃᓐᖏᓪᓗᑎᓪᓗ ᐅᖃᖃᑎᒌᓐᓂᖃᖅᐸᓪᓗᑎᒃ 

ᑐᓐᖓᕕᖃᕐᓗᑎᒃ ᒐᕙᒪᖏᑦᑕ ᐱᖁᔭᖏᓐᓂᒃ 

ᐊᑐᐊᒐᖏᓐᓂᓪᓗ ᐱᖃᓯᐅᑎᑦᓱᑎᒃ 

ᓯᕗᓪᓕᐅᔾᔨᓂᒃᑯᑦ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐊᑐᐊᒐᐅᔪᑦ.  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᓄᓇᕗᑦ 

ᒥᑭᔫᒐᓗᐊᖅᑎᓪᓗᒍ ᐅᕙᒍᑦ ᐱᔪᒪᔭᕗᑦ 

ᐱᔭᕆᐊᖃᖅᑕᕗᑦ ᐊᒻᒪᓗ ᐊᑐᕆᐊᖃᖅᑕᕗᑦ ᑕᒫᓂ 

ᐃᖅᑲᓇᐃᔭᖅᑎᑦᓴᓂᒃ ᐱᓇᓱᒃᑎᓪᓗᑕ 

ᐊᔾᔨᒌᑎᑕᐅᔭᕆᐊᖃᕐᖓᖅ ᐊᒻᒪᓗ 

ᐱᑦᑎᐊᖅᑕᐅᔭᕆᐊᖃᕐᖓᑦ. ᐱᒻᒪᕆᐅᒻᒪᑦ 

ᐱᕕᔾᔪᐊᖑᒻᒪᓗ ᑕᒪᒃᑯᐊ ᑲᒪᔨᐅᔪᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑎᓕᕆᔨᐅᔪᑦ ᑕᒫᓂ ᓄᓇᑦᑎᓐᓂ 

ᑕᕝᕗᖓ ᐃᖅᑲᓇᐃᔭᖅᑎᑖᕐᓂᕐᒧᑦ ᐃᓱᒪᓕᖅᑎᓪᓗᒋᑦ 

ᑖᒃᑯᐊ ᓇᒻᒥᓂᕆᔭᓖᑦ ᓯᕗᓪᓕᐅᑎᔭᕆᐊᖃᓐᖏᒻᒪᒋᑦ.  
 

(ᑐᓵᔨᑎᒍᑦ) ᐅᖃᖅᑏ, ᐅᔨᒪᔪᐃᓐᓇᐅᒐᑦᑕ 

ᐃᖅᑲᓇᐃᔭᓐᖏᒻᒪᑕ ᐊᒥᓱᑦ ᓄᓇᑦᑎᓐᓂ 

ᓂᕈᐊᖅᑕᐅᕕᒋᓯᒪᔭᕗᓪᓗ 

ᐱᕕᑦᓴᖃᖅᑎᑕᐅᑦᓯᐊᕆᐊᖃᕐᒪᑕ 

ᒪᑐᐃᖓᑦᓯᐊᖅᑐᒥᓪᓗ ᐃᓚᐃᓐᓈᖏᑦᑐᓂᓪᓗ 

ᐃᓂᐅᔪᓄᑦ ᐃᖅᑲᓇᐃᔮᒃᓴᓄᑦ. 
 

ᐊᖏᖅᑕᐅᒍᒪᒐᓗᐊᖅᑐᖓ ᐅᖃᐅᓯᒃᑲ 

ᐱᐊᓂᒍᒪᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᐊᓂᒍᒪᓪᓗᓂᐅᒃ 

ᐅᖃᐅᓯᒃᓴᓂ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 

ᑲᔪᓯᒋᐊᕆᑦ, ᒥᔅᑕ ᐅᓲᑖᐱᒃ. 
 

ᐅᓲᑖᐱᒃ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. 
 

ᑖᒃᑯᐊ ᐱᔪᓐᓇᕐᓂᕗᑦ ᐱᔨᑦᑎᑦᑎᐊᕈᓐᓇᕐᓂᕗᑦ 

ᓄᓇᕗᒥ ᓴᓐᖏᓂᖅᓴᐅᒐᔭᖅᑐᖅ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᕗᑦ ᓴᓐᖏᔫᑉᐸᑕ. ᖁᔭᓐᓇᒦᒃ 

ᐅᖃᖅᑎ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 324 - 3(3): 

ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒃ 

ᑎᑎᕋᕆᐊᓐᖓᐅᑦ (ᑕᐹᕐᔪᒃ) 
 

ᑕᐹᕐᔪᒃ: ᐅᓐᓄᓴᒃᑯᑦ ᐃᒡᓗᓕᒻᒥᐅᓪᓗ ᓴᓂᕋᒻᒥᐅᓪᓗ 

ᐊᒻᒪᓗ ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ ᑕᐃᒃᑯᐊ 

ᐅᖃᐅᓯᐅᖅᑲᐅᔪᑦ ᐃᑉᐱᒋᓪᓚᕆᑦᑕᒃᑲ ᐊᐅᔭᖅᑕᐅᖅ 

ᑕᐃᒪᓐᓇᒃ ᐃᑉᐱᒍᓱᒃᑲᑦᑕ ᐊᒻᒪᓗ ᐅᓪᓛᕌᓗᖅᑲᐅᔪᖅ 

ᑐᓴᖅᑎᑕᐅᖅᑲᐅᒻᒥᒐᑦᑕ ᐃᓄᑐᖃᕐᒥᒃ ᓂᖏᐅᕐᒥᒃ 

ᓇᐅᓐᖑᖅᑐᖃᓚᐅᕐᒥᒻᒪᑦ ᐅᓪᓛᖑᓵᖅᑲᐅᔪᖅ. 

ᑕᐃᒃᑯᐊᑦᑕᐅᖅ ᕿᒪᒃᑕᐅᔪᑦ ᓇᓗᓇᓐᖏᑦᑐᖅ ᒫᓐᓇ 

ᐊᔅᓱᕈᖅᑐᑦ ᐃᑉᐱᒋᕙᒃᑲ ᐊᒻᒪᓗ ᑖᒃᑯᐊ ᐃᒡᓗᒦᑦᑐᑦ  

ᓇᓗᓇᓐᖏᑦᑐᖅ ᐃᑉᐱᒍᓱᒻᒥᔪᑦ ᑖᒃᑯᓂᖓ 

ᕿᒪᒃᑕᐅᖅᑲᐅᔪᓂᑦ ᐅᓪᓛᖑᓵᖅᑐᖅ. 
 

ᐅᖃᖅᑎᑦᑎᔨ, ᐅᓇ ᓇᖏᖅᓯᔾᔪᑎᒋᒐᒃᑯ ᑖᒃᑯᓄᖓ 

ᑐᓴᖅᑕᐅᒃᑲᓐᓂᕈᓐᓇᖁᓪᓗᒋᑦ ᓄᓇᕘᒥ ᓄᓇᒧᑦ 

ᐸᕐᓇᑎᒃᑯᑦ, ᑖᒃᑯᐊ ᓇᓗᓇᐃᖅᓯᓚᐅᕐᒪᑕ 

ᐊᑐᕈᒪᓕᖅᑕᒥᓐᓂᒃ ᐸᕐᓇᐅᑎᒋᓂᐊᖅᑕᒥᓐᓂᒃ 

ᑕᒪᒃᑯᓄᖓ ᓄᓇᐅᑉ ᓄᓇᕗᒻᒦᑦᑑᑉ, ᐱᓗᐊᖅᑐᒥ 

ᑕᒫᓂ ᕿᑭᖅᑖᓗᒻᒥ ᐱᔾᔪᑎᒋᓪᓗᒍ. 
 

ᐅᖃᖅᑎᑦᑎᔨ, ᑖᒃᑯᐊ ᓄᓇᕗᒻᒥ ᐸᕐᓇᐃᔩᑦ 

ᓴᖅᑭᑕᐅᓚᐅᖅᓯᒪᒻᒪᑕ ᐃᓛᒃᑰᖓᔪᒥᒃ 

ᓇᐃᓴᐅᑎᓕᒻᒥᒃ 11-ᒥ ᓄᓇᕗᒻᒥ ᓄᓇᑖᕈᑎᓂ 

ᐊᖏᕈᑎᓂ. ᓄᓇᕗᑦ ᐸᕐᓇᐃᔨᒃᑯᑦ ᓄᓇᒥᒃ 

ᑕᒪᒃᑯᓂᖓ ᐋᖅᑭᒃᓱᐃᔭᕆᐊᖃᒻᒪᑕ, ᓲᕐᓗ 

ᐊᑐᓕᖅᑎᑦᑎᓇᓱᐊᕐᓗᑎᒃ ᓄᓇᐅᓪᓗ 

ᐊᑐᖅᑕᐅᔭᕆᐊᖃᓐᓂᕆᔭᖓ 

ᐊᓯᖅᑯᑕᐅᓐᖏᒃᑲᓗᐊᕐᒪᖔᖅ ᐊᒻᒪ 

ᓯᕗᓂᕆᓂᐊᖅᑕᑦᑎᓐᓄᑦ ᓄᓇᐅᑉ 

ᓱᕋᒃᑕᐅᔭᕆᐊᖃᓐᖏᓐᓂᖓ ᐊᑐᖅᑕᐅᑦᑎᐊᖅᑎᓪᓗᒍ 

ᓇᐅᑦᑎᖅᓱᖅᑎᐅᒻᒪᑕ. 
 

ᐅᖃᖅᑎᑦᑎᔨ, 2007-ᑎᓪᓗᒍ ᑖᒃᑯᐊ ᓄᓇᕗᒻᒥ 

ᐸᕐᓇᐃᔩᑦ ᐊᑐᐊᒐᖅᑕᒥᓂᒃ ᐋᖅᑭᔅᓱᐃᓚᐅᕐᒪᑕ 

ᐊᒻᒪᓗ ᖃᓄᐃᑦᑐᓂᑦ ᑕᒪᑐᒥᖓ 

ᓴᖅᑮᓇᓱᓐᓂᐊᕐᒪᖔᕐᒥᓐᓂᒃ. ᑕᒪᓐᓇ ᓄᓇᕗᑦ 

ᒐᕙᒪᒃᑯᖏᓐᓂᑦ ᐃᑲᔪᖅᓱᖅᑖᓐᓅᓚᐅᖅᓯᒪᒻᒪᑕ 

ᑕᒪᓐᓇ ᖁᔭᓇᖅᑑᒐᓗᐊᖅ. ᑕᒪᓐᓇᓗ ᐊᓱᐃᓪᓛᒃ 

ᓄᓇᐅᑉ ᐸᕐᓇᒃᑕᐅᓂᕆᒐᔭᖅᑕᖓ 

ᓴᖅᑭᑕᐅᔪᒃᓴᐅᑕᐅᓪᓗᓂ. 
 

ᐅᖃᖅᑎᑦᑎᔨ, ᑖᒃᑯᐊ ᒫᓐᓇ ᓯᕗᓪᓕᖅᐹᖅᓯᐅᑏᑦ 

ᐸᕐᓇᐅᑕᐅᓇᔭᖅᑐᑦ ᐊᖏᖅᑕᐅᓯᒪᓕᕐᓂᖅᐸᑕ 

ᐃᒪᓐᓇᒃ ᑐᓴᐅᒪᒐᒪ ᑕᒫᓂ ᕿᑭᖅᑖᓘᑉ ᐊᒡᒍᖓᓂ 

ᓄᓇᒋᔭᐅᔪᑦ ᑭᕙᓪᓕᕐᒥᓗ ᓄᓇᖏᑦ ᓄᓇᐅᑉ 

ᐸᕐᓇᒃᑕᐅᓂᕆᒐᔭᖅᑕᖏᑦ 

ᐊᓯᔾᔨᖅᑕᐅᓇᔭᕆᐊᖏᓐᓂᒃ. ᑕᒪᒃᑯᐊ ᒫᓐᓇ 

ᐱᓕᕆᐊᖑᓇᓱᐊᖅᑐᑦ ᑕᒫᓂ ᕿᑭᖅᑖᓘᑉ ᐊᒡᒍᐊᓂ 

ᓄᓇᐅᑉ ᐊᑐᖅᑕᐅᓂᕆᒐᔭᖅᑕᖏᓐᓂᒃ 

ᓚᐃᓴᑖᕐᓂᕐᒧᓪᓗ ᐊᖏᖅᑕᐅᓂᕐᒧᓪᓗ ᑭᓯᐊᓂ 

ᐊᑐᖅᑕᐅᓗᑎᒃ ᑖᓐᓇ ᐋᖅᑭᑦᑕᐅᓯᒪᔪᓐᓇᕐᓂᖓᓄᑦ 

ᑖᒃᑯᐊ ᐱᒻᒪᕆᐊᒻᒪᑕ ᐃᑲᔪᕆᐊᖃᖅᑐᑎᒍᓗ ᐊᒻᒪᓗ 

ᑕᒪᒃᑯᐊ ᐱᓂᐊᕐᓂᕆᔭᖓᓂᒃ ᐅᐱᒋᓗᑎᒍᑦ. 
 

ᐅᖃᐅᓯᔅᓴᕋ ᐃᖅᑲᓇᐃᓐᖏᓗᐊᕋᒃᑯ, ᐅᖃᖅᑎᑦᑎᔨ, 

ᐊᖏᖅᑕᐅᔪᒪᒐᓗᐊᖅᐳᖓ ᒪᓕᒐᓕᐅᖅᑎᐅᖃᑎᓐᓄᑦ 

ᑖᓐᓇ ᐱᐊᓂᒍᒪᓪᓗᒍ ᐅᖃᖅᑎᑦᑎᔨ. 

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᐊᓂᒍᒪᓪᓗᓂᐅᒃ 

ᐅᖃᐅᓯᒃᓴᓂ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 

ᑲᔪᓯᒋᐊᕆᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᓚᒃᑲᐃ. ᖁᔭᓐᓇᒦᒃ 

ᐊᖏᖅᑕᐅᒻᒥᒐᒪ. 

 

ᑕᐃᓐᓇᐃᓛᒃ ᑕᒪᒃᑯᓄᖓ ᓄᓇᐅᑉ 

ᐊᑐᖅᑕᐅᓂᐊᖅᑎᓪᓗᒍ ᐸᕐᓇᒃᓯᒪᑦᑎᐊᕆᐊᖃᕐᓂᖓ 

ᓇᐅᑦᑎᖅᓱᓐᓂᐊᕋᑦᑎᒍ ᐅᓇ ᐱᔾᔪᑎᒋᓗᐊᖅᖢᒍ 

ᕿᑭᖅᑖᓗᒻᒥ ᐊᒡᒍᖓᓂ ᓄᓇᐅᑉ ᖃᓄᖅ 

ᓱᕋᒃᑕᐅᓇᔭᒻᒪᖔᖅ ᐅᕝᕙᓘᓐᓃᑦ 

ᓱᕋᒃᑕᐅᑦᑕᐃᓕᒪᓇᔭᕐᒪᖔᖅ 

ᓇᓗᓇᐃᖅᓯᒪᑦᑎᐊᕐᓂᐊᕐᒪᑦ, ᐱᓗᐊᓐᖑᐊᖅᑐᒥ 

ᓄᓘᔮᓐᓂ ᐅᔭᕋᓐᓂᐊᕐᓂᐊᖅᑐᑦ Baffinland-ᑯᑦ. 

 

ᐅᖃᖅᑎᑦᑎᔨ, ᑖᒃᑯᐊ ᑕᒪᑐᒥᓐᖓᐃᓛᒃ 

ᐸᕐᓇᒍᑕᐅᓚᐅᖅᓯᒪᔪᓂᒃ ᑕᒪᓐᓇ ᓴᐳᒻᒥᔭᐅᓯᒪᒻᒪᑦ 

ᑖᒃᑯᓄᖓ ᐅᔭᕋᓐᓂᐊᖅᑎᒃᑯᓐᓄᑦ ᑐᓐᖓᕕᒃᑯᓐᓄᑦ 

ᐊᒻᒪ ᑕᒪᒃᑯᐊ ᕼᐋᒻᓚᒃᑯᑦ ᑲᑐᔾᔨᖃᑎᒌᖏᑦ ᑕᒫᓂ 

ᓄᓇᕗᒻᒥ ᑕᒪᑐᒥᖓ ᐃᑲᔪᖅᓯᖅᓯᒪᒻᒪᑕ ᑕᒪᓐᓇ 

ᐱᐅᔪᖅ ᐊᒻᒪᓗ ᓄᓇᐅᑉ 

ᐸᕐᓇᒃᑕᐅᓯᒪᔭᕆᐊᖃᓐᓂᐊᕐᓂᖓᓂᒃ. 

 

ᐅᖃᖅᑎᑦᑎᔨ, ᑖᒃᑯᐊ ᓄᓇᕗᑦ ᐸᕐᓇᐃᔨᒃᑯᑦ 

ᓄᓇᓕᓕᒫᓄᒡᒎᖅ ᓇᐃᔭᐃᓇᓱᓐᓂᐊᕐᒪᑕ ᑕᒪᑐᒪᓂ 

ᐸᕐᓇᒐᓱᐊᖅᑎᓪᓗᒋᑦ, ᖃᓄᕐᓕ ᑕᒪᒃᑯᐊ 

ᓄᓇᖅᑲᖅᑐᑦ ᑕᒫᓂ ᓄᓇᖓ ᐊᑐᖅᑕᐅᓂᐊᖅᑐᖅ 

ᑐᑭᓯᐅᒪᑎᑕᐅᑦᑎᐊᕆᐊᖃᒻᒪᑕ, ᖃᓄᕐᓗ 

ᓱᕋᒃᑕᐅᑐᐃᓐᓇᕆᐊᖃᒻᒪᖔᖅ 

ᓯᖁᑦᑎᖅᑕᐅᑐᐃᓐᓇᕆᐊᖃᕐᒪᖔᖅ ᐅᕝᕙᓗᓐᓃᑦ 

ᐊ[ᓛᑦ ᑕᒪᓐᓇ ᐃᒥᖅ ᑕᒪᓐᓇ ᓯᕗᓂᕆᓂᐊᖅᑕᑎᓐᓂ 

ᐊᑦᑕᕐᓇᖅᓯᓂᐊᖏᒃᑲᓗᐊᕐᒪᖔᑦ. 

 

ᐅᖃᖅᑎᑦᑎᔩ, ᑎᓕᐅᕆᒃᑲᓐᓂᖅᐳᖓ ᑖᒃᑯᓇᓐᖓᑦ 

ᓄᓇᕗᒻᒥᐅᓂᒃ ᐊᑏ ᑕᒪᓐᓇ ᓄᓇᑦᑎᓐᓄᑦ 

ᑎᑭᑦᑐᖃᕐᓂᐊᖅᐸᑦ ᓂᐱᓯ ᑐᓴᖅᑎᑦᑎᔾᔪᑎᒋᓯᐅᒃ 

ᑖᒃᑯᓄᖓ ᐸᕐᓇᐃᔨᒃᑯᓐᓄᑦ ᑭᖑᕚᕆᓂᐊᖅᑕᑦᑕ 

ᓄᓇ ᑕᒪᓐᓇ ᐊᑐᖅᑕᐅᓂᕆᓂᐊᖅᑕᖓ 

ᐃᓱᒪᒋᓇᓱᐊᕐᓗᒍ.  

 

ᐅᖃᖅᑎᑦᑎᔩ, ᑖᒃᑯᐊ ᓄᓇᕗᒻᒥᐅᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ ᐃᓕᓴᖅᓯᓯᒪᒻᒪᑕ  

ᐃᑲᔪᖅᓯᔪᓪᓗ ᒫᓐᓇᒧᑦ ᑎᑭᔅᓱᒍ.  

 

ᑕᒪᑐᒪᓂ ᐅᓪᓗᓂ ᑲᑎᒪᓂᕆᔭᑦᑎᓐᓂ ᓴᖅᑮᓂᐊᕋᒪ 

ᑖᒃᑯᓇᓐᖓᑦ ᐋᖅᑭᑦᑕᐅᓇᓱᓐᓂᐊᖅᑐᓂᒃ ᖃᑯᒍᓗ 

ᓄᓇᓕᓐᓄᑦ ᑎᑭᑦᑐᒫᕐᒪᖔᑕ ᐊᒻᒪᓗ ᓱᓇᓪᓚᕆᒻᒥᒃ 

ᑖᒃᑯᐊ ᐸᕐᓇᐃᔾᔪᑎᖃᕐᓂᐊᒪᕐᖔᑕ ᐊᒻᒪᓗ ᑕᕝᕙᓂ 

ᓇᓗᓇᓐᖏᑦᑐᖅ ᐋᓯ ᖃᕆᑕᐅᔭᒃᑯᑦ 

ᐱᑐᐃᓐᓈᓗᓕᕐᒪᑕ ᑕᕝᕘᓇ 

ᕿᒥᕐᕈᔭᐅᒍᓐᓇᕆᓪᓗᑎᒃ. ᐅᖃᖅᑎᑦᑎᔩ, 

ᑭᖑᓪᓕᖅᐹᒥ ᐆᒥᖓ ᐅᖃᕈᒪᕗᖓ, 

ᓄᓇᕗᒻᒥᐅᖑᖃᑎᑲᐃ ᐊᑏ ᑖᒃᑯᐊ 

ᐸᕐᓇᒐᓱᐊᖅᑎᓪᓗᒋᑦ ᐃᓱᒫᓗᒋᔭᑦᑎᓐᓂᒃ 

ᖃᓄᑐᐃᓐᓇᖅ ᑐᓴᖅᑎᓐᓂᐊᖅᐸᕗᑦ ᑖᒃᑯᐊ 

ᓯᕗᓂᒃᓴᕆᓂᐊᖅᑕᑦᑎᓐᓂᒃ ᓄᓇᒥᒃ 

ᐋᖅᑭᑦᓱᐃᔾᔪᔾᔨᓂᐊᕐᒪᑕ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᑎ ᒥᔅ ᐅᒡᔪᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 325 - 3(3): 

ᐃᑉᐱᒋᖃᑕᐅᓂᖏᑦ ᐃᓚᐃᖅᑐᑦ (ᐅᒡᔪᒃ) 

 

ᐅᒡᔪᒃ: ᓇᑦᑎᓕᒻᒥᐅᑕᓪᓗ ᐅᓪᓗᒃᑰᖅᓱᒋᑦ. 

ᖃᑕᓐᖑᑎᒌᖑᔪᒍᑦ ᐊᓃᒃᑲᓗ ᓄᑲᒃᑲᓗ ᐊᓂᒃᑲᓗ 

ᑕᕝᕚᕉᑕᕆᔪᑦ ᐃᓗᖏᖅᓱᑐᕋᑦᑕ ᐊᓂᒪ ᐃᓛ 

ᑎᒍᐊᓐᓈᖓ ᐃᒃᐸᒃᓵᓐᓂ ᐅᓪᓛᓐᓄᐊᒃᑯᑦ 

ᐃᓅᖁᖅᑐᕆᔭᐅᒻᒪᑦ ᖃᓂᑦᑐᒥᓪᓗ 

ᓄᓇᖃᖅᑐᑎᐅᒻᒪᑕ ᐅᒡᒍᕐᓇᖅᑑᒐᓗᐊᖅ 

ᑎᐊᑦᓇᐃᒻᒪᑦ ᑭᕿᐊᓂ ᐅᒃᐱᕋᑦᑕ ᑐᒃᓯᐊᕐᓂᒃᑯᑦ 

ᐃᑲᔪᖅᑕᐅᖁᕙᒃᑲ ᖃᑕᓐᖏᖑᑎᒃᑲ ᑖᒻᓇ ᐊᓂᒪ 

ᑎᒍᐊᓐᓈᖓ ᑎᒍᐊᖅᑎᐊᓗ ᐅᑯᐊᖅᐳᑦ 

ᑐᒃᓯᐅᔾᔭᐅᖁᓪᓗᒋᑦ ᐃᑲᔪᖅᑎᒌᖁᕙᕿ 

ᓇᒡᓕᑦᑎᒌᓪᓗᕿ ᖃᐃᒻᒪᖅᐸᓪᓕᐊᓂᐊᕋᕿ. 

ᖁᔭᓐᓇᒦᒃ ᐅᖃᖅᑎᑎᔩ.  

 

>>ᐸᑦᑕᑐᖅᑐᑦ

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔨᐅᔪᖅ 

ᑐᓄᓂᕐᒥᒃ, ᒥᔅᑕ ᐃᓄᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 326 - 3(3): 

ᒥᑦᑎᒪᑕᓕᒻᒥ ᓯᓚᒥᒃ ᐅᖃᐅᓯᒃᓴᓕᐅᖅᑏᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᔪᖓ ᐱᒃᑯᒍᓱᒍᒪᓪᓗᖓ ᓄᓇᖅᑲᑎᓐᓂᒃ. 

ᖁᔭᓐᓇᒦᕈᒪᓪᓗᖓᓗ. 

 

ᐅᖃᖅᑎᑦᑎᔩ ᖃᐅᔨᒪᔪᐃᓐᓇᐅᒐᑦᑕ ᐊᐅᔭᒃᑯᑦ 

ᐅᓄᖅᑐᒻᒪᕆᐊᓗᓪᓗᑕ ᐅᒥᐊᒃᑯᑦ 

ᐊᐅᓪᓚᖅᓯᒪᓲᖑᒐᑦᑕ. ᐃᓛᓐᓂᑦ ᐅᖓᓯᑦᑐᒧᑦ 

ᐃᓛᓐᓂᓪᓗ ᖃᓂᑦᑐᒧᑦ ᐊᒻᒪᓗ ᖃᐅᔨᒪᓕᖅᖢᑕ 

ᐅᔾᔨᕐᓇᖃᑦᑕᓕᖅᖢᓂᓗ ᓯᓚ ᐊᓯᔾᔨᕋᔭᓐᖑᐊᕋᓂᓗ 

ᐊᓯᔾᔨᓲᖑᓕᖅᑐᖅ ᐱᓗᐊᖅᑐᒥᒡᓗ ᐃᓐᓇᕆᔭᕗᑦ 

ᑕᒪᑐᒥᖓ ᐅᔾᔨᕈᓱᒃᓯᒪᓪᓗᑎᒃ. ᓂᕆᐅᒋᓚᐅᑦᑕᒥᓐᓂᒃ 

ᓯᓚ ᐋᖅᑭᑦᓯᒪᒐᔭᓐᖑᐊᕐᓂᕆᓚᐅᖅᑕᖓᓂᒃ 

ᐊᓯᔾᔨᑦᑎᐊᒻᒪᕆᓲᖑᓕᕐᓂᖓᓂᒃ. ᐅᖃᖅᑏ, 

ᑕᐃᒪᐃᑦᑑᑎᓪᓗᒍ, ᐅᖓᓯᒃᑐᒦᖦᖢᓂ ᓯᓚ 

ᖃᓄᐃᒃᑲᔭᕐᒪᖔᖅ ᖃᓄᐃᓐᓂᐊᒐᓱᒋᔭᐅᒻᒪᖔᓪᓗ 

ᐅᓪᓗᒥ ᑐᓴᕈᒥᓇᓲᖑᒻᒪᑦ 

ᑐᓴᐅᒪᓐᓇᕈᒥᓇᓲᖑᓪᓗᓂᓗ. 

ᐃᖏᕐᕋᔭᕆᐊᖃᕐᓇᓲᖑᒻᒪᑦ. 

 

ᐊᒻᒪᓗ ᑕᒪᒃᑯᐊ ᓈᓚᐅᑏᑦ ᓄᓇᑦᑎᓐᓂᓗ 

ᐆᕙᖑᓂᕋᖅᑕᕗᑦ ᐊᑐᒐᔪᒃᑲᑦᑎᒍᑦ SBX11-

ᖑᕙᓚᐅᖅᑑᒐᓗᐊᑦ ᒫᓐᓇ ᑭᓲᓕᖅᑐᒃᑭᐊᖅ. 

ᓈᓚᐅᑏᑦ ᐅᖓᓯᑦᑐᒧᑦ ᑕᒪᒃᑯᐊ 

ᑐᓴᐅᒪᔾᔪᑎᒋᓲᕆᒐᑦᑎᒍ ᑕᒪᓐᓇᓗ ᐊᑲᐅᓪᓗᓂ ᓯᓚ 

ᖃᓄᐃᓐᓂᐊᒐᓱᒋᔭᐅᒻᒪᖔᖅ 

ᖃᓄᐃᑉᐸᓪᓕᐊᒻᒪᖔᓪᓗ.  

 

ᐅᖃᖅᑎᑦᑎᔩ, ᐅᓪᓗᒥᓕ ᓄᓇᖅᑲᑎᓐᓂᒃ ᐱᖓᓱᓂᒃ 

ᖁᔭᓐᓇᒦᕈᒪᓗᐊᖅᑐᖓ ᓄᓇᖅᑲᑎᒌᖑᓪᓗᑕ 

ᐃᑲᔪᖅᑎᒌᓐᓂᕐᒥᒃ ᐃᓕᖅᑯᓯᖃᕋᑦᑕ ᑕᐃᒪᓐᖓᑦ  

ᑎᓕᔭᐅᓯᒪᓐᖏᑦᑎᐊᖅᖢᑎᓪᓗ ᐃᓚᖏᑦ 

ᐱᓕᕆᓇᓱᓕᓲᖑᒻᒪᑕ ᐃᒻᒥᓂᒃ ᐃᑲᔪᕈᓐᓇᕈᒪᓂᑯᒧᑦ.  

 

ᐅᖃᖅᑎᑦᑎᔩ, ᐅᑯᐊ ᐱᖓᓱᑦ ᑕᐃᓂᐊᖅᑕᒃᑲ 

ᖁᔭᓐᓇᒦᕈᒪᓪᓚᕆᒃᖢᒋᑦ ᐱᒃᑯᒋᔪᒪᓪᓗᒋᓪᓗ 

ᐊᐱᕆᔭᐅᓯᒪᓂᕐᒥᓅᓐᖏᑦᑎᐊᑐᖅ, 

ᑕᐃᒪᐃᖁᔭᐅᓯᒪᓂᕐᒥᓅᓐᖏᑦᑎᐊᖅᑐᖅ 

ᐃᑲᔪᕈᒪᓂᕐᒥᓄᑦ ᖃᖓᑐᐃᓐᓇᒃᑯᑦ ᐅᓪᓗᒃᑯᑦ, 

ᐅᓪᓛᒃᑯᑦ, ᐅᓐᓄᒃᑯᑦ. 

 

ᖃᖓᑐᐃᓐᓇᑦᑎᐊᒃᑯᑦ ᐆᕚᒃᑯᑦ ᓯᓚᐅᑉ 

ᖃᓄᐃᑉᐸᓪᓕᐊᓂᖓᓂ ᐅᓂᒃᑳᖃᑦᑕᕐᒪᑕ 

ᐊᐅᔭᐅᑎᓪᓗᒍ ᐱᓗᐊᖅᑐᒥᑦ 

ᐊᐅᓪᓚᖅᓯᒪᐅᖅᑎᓪᓗᑕ. 

ᖃᓄᐃᓐᓂᐊᕋᓱᒋᔭᐅᓂᖓᓂᒡᓘᓐᓃᑦ 

ᖃᐅᔨᒪᓇᑎᒡᓘᓐᓃᑦ ᑐᓵᔭᐅᒐᓗᐊᕐᒪᖔᕐᒥᖕᓂᒃ, 

ᐃᓛᓐᓂᒃ ᐆᕚᑦ ᐱᐅᓐᖏᑦᑐᐊᓘᓲᖑᖕᒪᑕ 

ᖃᐅᔨᒪᔪᐃᓐᓇᐅᒐᑦᑕ. 

 

ᐅᑯᐊ ᖁᔭᓐᓇᒦᕈᒪᓪᓚᕆᒃᑕᒃᑲ ᒥᑦᑎᑕᒪᓕᖕᒥᐅᑎᒍᑦ 

ᖁᔭᓐᓇᒦᖅᑕᕗᑦ ᐅᑯᐊ ᐱᖓᓱᑦ: ᐃᓚᐃᔾᔭ ᓇᓱᒃ, 

ᐸᓄᐃᓕ ᖃᓐᖑᖅ, ᔪᐊᓇᓯ ᒪᒃᐸ. 

ᖁᔭᓐᓇᒦᒻᒪᕆᐊᓘᔪᓯ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᐃᒪ ᑲᑎᒪᔾᔪᑎᒃᓴᓄᑦ 

ᓅᓪᓗᑕ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᑕᖅᓯᓂᖅ 

ᐳᓛᕆᐊᒃᓯᒪᔪᒃ. ᓇᓄᓕᒻᒧᑦ ᒪᓕᒐᓕᐅᖅᑎ, ᒥᔅᑕ 

ᓂᖏᐅᖓᓐ.  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓇᖏᖅᓯᒐᔪᑦᑕᒻᒪᕆᓕᕋᒪ ᖁᔭᓐᓇᒦᖅᑐᖓ 

ᓄᓇᖅᑲᑎᐊᐱᒐᓂᑦ, ᒥᔅᑕ ᑏᓄ ᐳᕉᔅ ᑕᐅᕙᓂ ᒥᔅᑕ 

ᑰᓕᐅᑉ ᑐᓂᐊᓃᑦᑐᖅ. 

 

ᑕᐃᓐᓇ ᓴᓪᓕᕐᒥᐅᑕᖅ ᐃᓕᑕᕆᔪᒪᓪᓗᒍ ᒫᓐᓇ ᓅᕙ 

ᓯᑰᓴᒦᑲᐃᓐᓇᖃᑦᑕᖅᑑᒐᓗᐊᖅ. ᓄᓇᑦᑎᓐᓂ ᑖᓐᓇ 

ᓇᒻᒥᓂᖃᖅᑎᓪᓚᕆᐅᓪᓗᓂ ᑕᐃᒪᐃᑦᑑᔪᖅ 

ᐊᑖᑕᒥᓂᒃ ᐃᑲᔪᖃᑦᑕᖅᓯᒪᓂᑰᓪᓗᓂ 

ᓇᒻᒥᓂᖏᓐᓂᑦ. ᐊᒻᒪᓗ ᐱᖃᑎᐊᓗᒋᓂᕋᓲᕋ 

ᒪᒃᑯᑦᑑᓪᓗᓂ ᑕᐃᒪᓐᖓᑦ ᒪᒃᑯᒃᑲᓐᓂᖅᑐᓂ 

ᐅᖃᖃᑎᒋᖃᑦᑕᐅᔭᓲᕆᒐᒃᑯ ᐃᓅᓯᐅᑉ 

ᐅᖁᒪᐃᓐᓂᖏᑕ ᒥᒃᓵᓄᑦ, ᓴᓐᖏᔫᔭᕆᐊᖃᕐᓂᐅᓪᓗ 

ᒥᒃᓵᓄᑦ ᑕᒪᓐᓇ ᐱᔾᔪᑎᒋᓪᓗᒍ 

ᐃᑲᔪᖅᑎᒋᖃᑦᑕᖅᓯᒪᔭᕋᑦᑕᐅᖅ 

ᒪᒃᑯᑦᑐᑯᓘᒐᓗᐊᖅᑎᓪᓗᒍ ᐊᒻᒪᓗ ᐊᔪᓐᖏᑦᑕᕌᖓᒪ 

ᐃᑲᔪᕋᓱᐊᖅᐸᑦᑐᒍᑦᑕᐅᖅ. ᑐᓐᖓᓱᑦᑎᑦᑎᑎᓪᓗᖓ 

ᒪᓕᒐᓕᐅᖅᑎᐅᖃᑎᒃᑲᓄᑦ ᐃᑲᔪᖅᑕᐅᔪᒪᔪᖓ 

ᑕᕝᕗᖓ ᒪᓕᒐᓕᐅᕐᕕᒻᒧᑦ ᑖᓐᓇ 

ᑐᓐᖓᓱᑦᑎᑕᐅᑦᑎᐊᕐᓕ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑐᓐᖓᓱᒋᑦ ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᐃᒻᒪᓐᓇ, ᑲᖏᖅᖠᓂᕐᒥ ᓲᕐᓗ ᐊᓇᐅᔮᖅᓱᑕ ᐊᒻᒪᓗ 

ᑲᓐᖑᓱᖃᑦᑕᔪᒐᒪ ᐃᓕᖕᓂᑦ. 

 

>>ᐃᓪᓚᖅᑐᑦ 

 

5. ᐳᓛᕆᐊᖅᓯᒪᔪᖅ ᒪᓕᒐᓕᐅᕐᕕᒻᒧᑦ. 

ᑲᑎᒪᔾᔪᑎᒃᓴᑦᑎᓐᓄᑦ ᓅᓪᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑲᑎᒪᔨᐅᔪᖅ ᑲᖏᖅᖠᓂᐅᑉ 

ᐅᐊᓐᓇᖓᓄᑦ, ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 435 - 3(3): ᕿᒥᕐᕈᔭᐅᓂᖓ ᓄᓇᕗᑦ 

ᒐᕙᒪᒃᑯᑦ ᐊᒥᐊᒃᑯᒥᓂᖏᓐᓂᑦ 

ᐊᓂᑎᑦᑎᓂᕐᒧᑦ ᐊᑐᐊᒐᖓᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. ᓂᑯᕕᔾᔪᑎᒋᔭᕋ 

ᐊᐱᖅᑯᑎᒋᔪᒪᓪᓗᒍ ᑖᓐᓇ ᑖᒃᑯᓄᖓ ᒐᕙᒪᕋᓛᓄᑦ 

ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᑯᓐᓄᑦ. ᑖᓐᓇ ᑐᑭᓯᓇᑦᑎᐊᕐᓂᐊᖅᑐᖅ 

ᐊᐱᖅᑯᑎᒋᔪᒪᔭᕋ ᓄᓇᕗᒻᒥᐅᑦ ᐱᔾᔪᑎᒋᓪᓗᒋᑦ.  

 

ᑖᓐᓇᓗ ᒥᓂᔅᑕᕗᑦ ᐱᔪᓐᓇᐅᑎᖃᕐᒪᑦ ᑕᒪᒃᑯᐊ 

ᒐᕙᒪᒃᑯᑦ ᐊᑐᕈᓐᓃᖅᑕᕕᓂᖏᑦ ᐊᑐᐊᒐᖏᑎᒍᑦ 

ᒥᒃᓵᓄᑦ ᐊᐱᕆᔪᒪᒐᒪ. ᐅᖃᖅᑏ, ᑖᓐᓇ 

ᐊᑐᐊᒐᖑᔪᖅ ᒪᕐᕈᐃᖑᖕᒪᑎᒃ ᓴᓇᔭᐅᓯᒪᓂᖓ 

ᐃᓚᖓ A, ᓯᕗᓪᓕᖅ ᑖᓐᓇ ᑕᐃᒃᑯᐊᒎᖅ 

ᓴᒃᑯᑕᐅᔭᕆᐊᖃᖅᐸᑕ ᒐᕙᒪᒃᑯᑦ ᐱᖁᑎᓪᓚᕆᖏᑦ. 

 

ᐊᒻᒪᓗ ᐱᖃᑖ B ᑕᒪᒃᑯᐊ ᓱᓇᒐᓚᐃᑦ, 

ᓱᓇᐅᓪᓗᐊᓐᖏᓐᓂᖅᓴᐃᑦ ᓲᕐᓗ ᖃᕋᓴᐊᔭᒐᓚᐃᑦ 

ᐅᕝᕙᓘᓐᓃᑦ ᓄᓇᓯᐅᑎᕋᓛᕕᓃᑦ, ᓱᓇᒐᓚᐃᑦ 

ᐊᑐᕈᓐᓃᕐᓂᑯᖏᑦ ᐃᒪᐃᓕᖓᖕᒪᑦ ᒪᓕᒐᖅ, ᐅᓇᒎᖅ 

ᐊᑐᐊᒐᖅ ᐅᑯᓂᖓ ᒪᓕᒃᑐᖅ, ᐃᓕᖅᑯᓯᓕᒃ ᐃᒫᒃ: 

ᑭᓇᒃᑯᓕᒫᕉᖅ ᐊᔾᔨᒌᑦᑎᐊᕐᒥᑦ ᐱᔪᓐᓇᕐᓂᖃᖅᑐᑦ 

ᐱᔪᒪᒍᑎᒃ ᒐᕙᒪᒃᑯᑦ ᐊᑐᕈᓐᓃᖅᑕᕕᓂᖏᓐᓂᑦ. 

ᑭᓯᐊᓂ ᑖᓐᓇ ᐊᑐᐊᒐᖅ ᐃᒪᓐᓇᐃᓕᖓᖕᒥᔪᖅ: 

ᐅᑯᐊ ᓯᕗᓪᓕᐅᔾᔭᐅᒋᐊᓖᑦ, ᐅᑯᐊ ᑎᑎᕋᖅᓯᒪᔪᑦ 

ᒪᓕᒃᑕᐅᔭᕆᐊᓖᑦ ᑭᖑᓪᓕᖅᐹᖑᑦᑎᐊᖅᖢᑎᒃ 

ᐃᓄᐃᑦ ᑕᖅᑲᒃᑯᐊ. ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ 

ᓲᖅ ᑖᓐᓇ ᑕᐃᒫᒃ ᐊᑭᓴᖅᑐᖅᑑᔮᕐᒪᑦ ᑭᓇᒃᑯᓕᒫᑦ 

ᐱᔪᓐᓇᖅᑐᑦ ᐱᔪᒪᒍᑎᒃ ᑭᓯᐊᓂ ᑖᒃᑯᐊ 

ᑭᖑᓪᓕᖅᐹᓪᓚᕆᐊᓘᓗᑎᒃ ᐃᓄᑐᐃᓐᓇᐃᑦ. ᒥᓂᔅᑕ 

ᐅᓂᒃᑳᕋᔭᕐᒪᑦ ᑕᔅᓱᒥᖓ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑎᒃᑯᓐᓄᓪᓗ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓗᒃᑯᓪᓗ ᑏᓄ, ᑕᕝᕙᓃᓐᓇᕕᑦ. 

 

ᐅᖃᖅᑎᑦᑎᔩ, ᑕᒪᓐᓇ ᐅᕗᖓ 

ᑐᕌᖓᓗᐊᖅᑑᔭᖅᑐᖅ ᑖᒃᑯᐊ ᒐᕙᒪᒃᑯᑦ ᐱᖁᑎᖏᑦ 

ᑭᑐᓗᒃᑖᓄᑦ ᓴᖅᑭᑕᐅᓚᐅᓐᖏᓐᓂᖏᓐᓂᑦ ᓲᕐᓗ 

ᑎᑎᕋᕐᕕᖕᒥᓃᒡᓘᓐᓃᑦ  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᕐᔪᐊᒥᓃᒡᓘᓐᓃᑦ ᓄᓇᒃᑰᕈᑕᐅᒃᐸᓪᓘᓐᓃᑦ, 

ᓄᓇᒃᑰᕈᑕᐅᒃᐸᓪᓘᓐᓃᖏᓛᒃ, ᐆᒃᑑᑎᒥᐊᒃᑲᐅᑯᐊ. 

ᖃᐅᔨᒪᔪᖓ ᕼᐋᒻᓚᑦ ᐱᔪᒪᓲᖑᖕᒪᑕ 

ᑎᑎᕋᕐᕕᐅᖔᕋᑕᓘᓐᓃᑦ ᑕᒪᒃᑯᓄᖓ 

ᐱᔾᔪᑎᖃᖅᖢᑎᑦ ᐊᐱᕆᔾᔪᑕᐅᒐᔪᖕᒪᑕ. 

ᓯᕗᓪᓕᕐᒥᑦ ᒐᕙᒪᒃᑯᑦ ᐃᓗᐊᓂ, ᐊᓯᖏᓐᓂ 

ᐃᖅᑲᓇᐃᔭᕐᕕᖕᒧᑦ ᐱᔭᐅᔪᒪᖏᒻᒪᖔᑦ, 

ᐱᔭᐅᒍᒪᖏᑉᐸᑦ ᕼᐋᒻᓚᒃᑯᑦ ᑲᑎᒪᔨᖏᑦ 

ᐱᔪᒪᓇᔭᖏᒻᒪᖔᑕ ᑖᒃᑯᓂᖓ ᐱᖁᑎᓂᑦ. ᑕᐃᒃᑯᐊ 

ᕿᓄᐃᓵᕐᕕᐅᕙᒃᖢᑎᒃ ᐊᒻᒪ ᐃᓛᓐᓂᒃ ᑕᒪᒃᑯᐊ 

ᑲᑐᔾᔨᖃᑎᒌᖑᔪᑦ ᐃᒻᒪᖃ ᕿᓂᖅᑎᒃᑯᓪᓘᓐᓃᑦ 

ᐆᒃᑑᑎᒋᕙᒃᑲ ᐊᐱᕆᔭᐅᓲᖑᓪᓗᑎᑦ. 

ᑕᒪᒃᑯᐊ ᐱᔭᐅᔪᒪᖏᑦᑕᕌᖓᑕ ᑖᒃᑯᐊ ᑭᑐᓗᒃᑖᓄᑦ 

ᐆᒃᑑᑕᐅᓕᖃᑦᑕᕐᒪᑕ. ᑕᐃᒪᓐᓇᐃᑦᑐᒥᑦ ᑕᕝᕙ 

ᒪᔪᕋᐅᑎᖃᖅᐳᖅ ᐊᖅᑲᖅᑎᓐᓂᖃᖅᐳᖅ ᒐᕙᒪᒃᑯᑦ 

ᐱᖁᑎᖏᓐᓂ.  

 

ᑐᑭᓯᓇᖅᑐᒃᓴᐅᕗᖅ ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐃᓚᒋᐊᕈᑦ ᓯᕗᓪᓕᖅᐹᖅ, ᒥᔅᑕ ᑰᓕ. 

 

ᑰᓕ: ᑐᑭᓯᓪᓗᒍ ᒥᓂᔅᑕᐅᑉ ᐅᓂᒃᑳᖅᑕᖓ. ᑕᐃᒃᑯᐊ 

ᐅᖃᖅᑲᐅᔭᒃᑲ ᑭᖑᓪᓕᖅᐹᖑᓂᕋᖅᑲᐅᒐᒃᑭᑦ 

ᐊᒥᓲᖕᒪᑕ ᑖᒃᑯᐊ. ᐅᓇ ᐱᔾᔪᑎᒋᓗᐊᖅᖢᒍ 

ᐅᖃᓕᒫᖅᑲᐅᔭᕋ ᑭᓇᒃᑯᑐᐃᓐᓇᐃᒡᒎᖅ 

ᐱᔪᓐᓇᕐᓂᖃᖃᑕᐅᕗᑦ (ᑐᓵᔨᑎᒍᑦ) ᐃᒪᓐᓇ 

ᒐᕙᒪᒃᑯᑦ ᓂᐅᕕᐊᒃᓴᖓᓐᓂᑦ ᐱᑕᖃᕐᒪᑦ. 

ᓂᐅᕕᕈᓐᓇᕐᒪᑕ ᐅᖃᓚᐅᕋᒪ ᑖᒃᑯᐊ 

ᐊᑭᕋᖅᑐᖅᑑᔮᕐᒪᑦ, ᑕᒪᒃᑯᐊ ᑕᓪᓕᒪᐅᖅᑰᖅᑐᑦ 

ᓯᕗᓪᓕᖅᐸᐅᑎᑕᐅᖃᑦᑕᕐᒪᑕ ᓂᐅᕕᕈᒪᒑᖓᒥ. 

 

ᑖᓐᓇ ᐱᖃᑖ ᐊᐱᖅᑯᑎᒐ, ᒥᓂᔅᑕ ᑖᓐᓇ 

ᐊᑐᐊᒐᖓᖅᑲᐃ ᐊᓯᔾᔨᕈᓐᓇᖅᐹᖓ ᑖᒃᑯᐊ 

ᑭᒃᑯᑐᐃᓐᓇᐃᑦ ᑕᖅᑳᓂᒥᐅᑕᐅᔪᑦ 

ᓂᐅᕕᖃᑦᑕᕈᓐᓇᖁᓪᓗᒋᑦ ᓂᐅᕕᐊᒃᓴᖃᓕᕌᖓᑕ  

ᒐᕙᒪᒃᑯᑦ ᐄᓘᕝᕙ ᐋᒡᒐᓘᕝᕙ ᐋᒡᒑᖅᐸᑦ ᓱᖕᒪᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᓄᓇᓕᖕᓂᑦ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᒃᑯᓪᓗ 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᖃᐅᔨᒋᐊᒃᑲᓐᓂᕐᓂᐊᖅᐸᕋ ᖃᓄᐃᓕᖓᖕᒪᖔᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᖏᓕᐊᒍᑦ ᐊᐱᖅᑯᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐅᖃᖅᑲᐅᖕᒪᑦ 

ᑕᒪᓐᓇ ᖃᐅᔨᒋᐊᕐᓂᐊᕐᒪᒍᒎᖅ 

ᖃᐅᔨᒋᐊᖅᑳᓚᐅᕐᓗᓂᐅᒃ ᑕᒪᒃᑯᐊ ᐊᒻᒪᓗ ᓇᒻᒪ 2. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᑖᒃᑯᐊ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᑖᒃᑯᐊ 

ᐃᓚᐅᑎᑕᐅᖏᒻᒪᑕ ᒐᕙᒪᒃᑯᑦ 

ᓂᐅᕕᐊᒃᓴᖃᖃᑦᑕᕐᓂᖏᓐᓂᑦ 

ᐊᑐᕈᒪᒍᓐᓃᖅᑕᒥᖕᓂᒃ. ᒥᓂᔅᑕ ᐅᓂᒃᑳᕈᓐᓇᖅᐹ 

ᓱᖕᒪᑦ ᑖᒃᑯᐊ ᒐᕙᒪᒃᑯᑦ ᖁᐊᐳᕇᓴᒃᑯᖏᑦ ᑕᐃᒪᓐᓇ 

ᐊᑐᐊᒐᒧᑦ ᐊᒃᑐᐊᓂᖃᖏᒻᒪᖔᑕ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᓄᓇᓕᖕᓂᑦ ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᓐᓇᑦᑕᐅᖅ 

ᖃᐅᔨᒋᐊᓚᐅᖅᑳᕐᓗᒍ ᑭᐅᓂᐊᖅᐸᕋ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐊᐱᖅᑯᑎᑦ ᑖᒃᑯᐊ ᖃᐅᔨᒋᐊᕐᓂᐊᕐᒪᒋᑦ 

ᑭᐅᓂᐊᕐᒪᒋᑦ. ᐊᐱᖅᑯᑏᑦ ᐅᖃᐅᓯᒃᑯᑦ. ᖁᑦᑎᒃᑐᒥᑦ 

ᒪᓕᒐᓕᐅᖅᑎ. ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 436 - 3(3): ᓄᓇᕗᒻᒥ ᐅᑭᐅᖅᑕᖅᑐᒥ 

ᑲᑎᒪᔨᕐᔪᐊᑯᓐᓄᑦ ᓯᕗᓪᓕᐅᖁᔭᖏᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ ᓯᕗᓕᖅᑎᒧᑦ. 

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3023 

ᐋᒡᒌᓯ 23-ᖑᑎᓪᓗᒍ ᑕᕝᕙᓂ ᐊᕐᕌᒍᒥ ᑖᓐᓇ 

ᑲᑎᒪᔨᐅᔪᖅ ᐋᑐᕚᒥᑦ ᐃᒃᓯᕙᐅᑕᕆᔭᐅᓚᐅᕐᒪᑦ ᒥᔅ  

ᐊᒡᓘᒃᑲᖅ ᐅᐱᒋᒍᒪᔭᕋ ᑎᒃᑯᐊᖅᑕᐅᓚᐅᖅᑎᓪᓗᒍ. 

ᑕᐃᒪᓐᓇ ᑲᑎᒪᖃᑎᒋᓚᐅᕋᒃᑯ 

ᐱᕙᓪᓕᐊᓂᖃᖅᑎᓪᓗᒍ ᑖᒃᑯᓂᖓ ᑲᓇᑕᐅᑉ 

ᒐᕙᒪᒃᑯᖏᓐᓂ ᑖᒃᑯᓇᓂ ᐅᑭᐅᖃᖅᑐᒥᑦ 

ᑲᑎᒪᔨᒋᔭᐅᔪᓄᑦ ᐃᒃᓯᕙᐅᑕᕆᔭᐅᓂᐊᕐᒪᑦ. 

 

ᓯᑕᒪᒋᔭᐅᔪᖅ ᑕᒪᓐᓇ ᐱᔾᔪᑎᒋᔭᐅᔪᖅ ᑖᓐᓇ 

ᐱᕙᓪᓕᐊᑎᑦᑎᓂᖅ ᐊᒻᒪᓗ ᑮᓇᐅᔭᓕᐅᕐᓂᖅ. 

ᓯᕗᓕᖅᑎ ᑖᓐᓇ ᓄᓇᕗᑦ ᒐᕙᒪᒃᑯᖏᑦ ᖃᓄᖅ 

ᑕᐃᒪᓐᓇ ᐱᖁᔨᒐᔭᕐᒪᖔᑕ ᓄᓇᕗᑦ ᒐᕙᒪᒃᑯᒋᔭᖏᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔨᒃᑯᓄᓪᓗ, 

ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᕆᕙᕋᓗ ᑖᔅᓱᒥᖓ ᐊᐱᖅᑯᑎᒋᔭᖓᓂᑦ 

ᓂᕈᐊᖅᑕᐅᖃᑎᒋᓯᒪᔭᕋ. ᓯᕗᓪᓕᖅᐹᒥᒃᑕᐅᖅ 

ᐅᐱᒋᔪᒪᒻᒪᕆᒃᐸᕋ ᓕᐅᓇ ᐊᒡᓘᒃᑲᖅ 

ᓄᓇᕗᒻᒥᐅᑕᓪᓚᕆᐅᓪᓗᓂ ᐊᖏᔪᖅᑳᕆᔭᐅᓕᕐᒪᑦ 

ᑖᒃᑯᓄᖓ ᐅᑭᐅᑕᖅᑐᒥᐅᓕᒫᓄᑦ ᑲᑎᒪᔨᕐᔪᐊᖑᔪᓄᑦ. 

 

ᑕᒪᓐᓇ ᑲᑎᒪᖃᑎᒋᕋᑖᕋᑦᑎᒍᑦ ᖁᕕᐊᓱᒃᐳᖓ 

ᖃᐃᖁᓚᐅᕐᒪᑎᒍᑦ ᑐᓴᕋᓱᒃᖢᓂ ᖃᓄᕐᓕ 

ᐃᓱᒪᖕᒪᖔᑦᑕ ᓄᓇᕗᒻᒥᐅᖑᔪᑎᒍᑦ ᑕᒪᒃᑯᓂᖓ 

ᐱᒻᒪᕆᐅᔫᑎᒋᔭᑦᑎᓐᓂ ᐊᒻᒪ ᖁᕕᐊᓱᒃᑭᓪᓗᖓ 

ᑖᒃᑯᐊ ᐃᓚᒋᔭᕗᑦ ᓂᕈᐊᖅᑕᐅᓯᒪᔪᓕᒫᑦ 

ᖃᐃᖁᓚᐅᕐᒪᒋᑦ ᐅᖃᕈᓐᓇᕐᕕᖃᓚᐅᖅᖢᑎᒡᓗ 

ᑕᒪᒃᑯᓂᖓ.  

 

ᑖᒃᑯᐊ ᑲᑎᒪᖃᑎᒋᓚᐅᕐᒥᒐᒃᑯ ᐊᑐᓃᖅᖢᖓ  

ᑕᒪᒃᑯᐊ ᐅᖃᐅᓯᕆᓚᐅᖅᑕᒃᑲ ᓱᓕ 

ᐊᑕᖐᓐᖏᑦᑑᒐᓗᐊᑦ ᓲᕐᓗᖃᐃ ᑕᒪᓐᓇ  

ᐅᖅᓱᐊᓗᖕᒧᑦ ᑯᕕᔪᓄᑦ 

ᑯᕕᔾᔭᐃᒃᑯᑎᐅᔭᕆᐊᖃᕐᓂᖏᑦ ᖃᓪᓗᓈᑎᑐᑦ 

ᐅᖃᕈᒃᑯ Oil Spill Prevention ᑕᒪᓐᓇ 

ᐃᓱᒫᓗᒋᔭᐅᖕᒪᑦ ᓲᖃᐃᒻᒪ ᑕᒪᒃᑯᐊ ᐃᒪᖅᐳᑦ 

ᐊᑐᖅᑕᐅᕙᓪᓕᐊᑎᓪᓗᒋᑦ ᐅᖅᓱᐊᓘᓂᐊᖅᑐᓄᓪᓗ 

ᐊᒻᒪᓗ ᑕᒪᒃᑯᓄᖓ ᐅᒥᐊᕐᔪᐊᓄᑦ 

ᐊᑐᖅᑕᐅᕙᓪᓕᐊᓪᓗᒍ ᐊᔾᔨᒌᓐᖏᑦᑐᓄᑦ. 

 

ᐊᒻᒪ ᓱᓕ ᐅᖃᐅᑎᒋᓚᐅᕐᒥᔭᕋ ᑕᒪᓐᓇ ᓲᖃᐃᒻᒪ 

ᑕᒪᓐᓇ ᓄᓇᕗᑦ ᐊᐅᒃᐸᓪᓕᐊᔪᖅ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᐱᓪᓗᒍ 

ᒪᑐᐃᖅᓯᕙᓪᓕᐊᖕᒥᖕᒪᑦᑕᐅᖅ ᐃᒪᑦᑎᓐᓂ ᐃᒪᖅᐳᑦ 

ᒪᑐᐃᖅᐸᓪᓕᐊᑎᓪᓗᒍ ᑕᒪᒃᑯᐊ ᐅᒥᐊᕐᔪᐊᑦ 

ᐊᔪᕐᓇᖏᓐᓂᖅᓴᐅᕙᓪᓕᐊᓂᐊᕐᒪᑦ ᑕᒪᐅᖓ 

ᐊᑐᖃᑦᑕᕆᐊᖏᑦ ᐃᒪᑦᑎᓐᓄᑦ. ᐃᓄᐃᑦ 

ᓄᓇᕗᒻᒥᐅᑦ ᐃᓄᖏᑦ ᐊᒻᒪᓗ ᐆᒪᔪᐃᑦ 

ᐊᒻᒪᓗᑦᑕᐅᖅ ᑕᒪᒃᑯᐊ ᐃᒪᕐᒥᐅᑕᐃᑦ 

ᓴᐳᒻᒥᔭᐅᔭᕆᐊᖃᕐᓂᖏᓐᓄᑦ ᐱᒻᒪᕆᐅᒋᓪᓗᒋᑦ 

ᐅᖃᐅᓯᕆᓚᐅᖅᑕᕋ.  

 

ᐊᒻᒪ ᓱᓕᑦᑕᐅᖅ ᑕᒪᓐᓇ ᑕᐃᒪᓐᖓᓕᒫᖅ 

ᐱᓕᕆᐊᕆᓇᓱᒃᑕᕗᑦ ᓄᓇᕗᒻᒥᑑᓐᖏᑦᑐᖅ 

ᐊᓯᖏᓐᓂᑦᑕᐅᖅ ᓄᓇᓕᖕᓂ ᑕᒪᓐᓇ ᐃᓅᓯᕐᒥᓂᒃ 

ᑭᐱᓯᖃᑦᑕᕐᓂᕐᒧᑦ ᐸᕐᓇᐅᓯᕆᓂᖅ 

ᐅᖃᐅᓯᕆᓚᐅᕐᒥᔭᕋ ᐱᕕᒡᔪᐊᖑᓂᖓᓂ. ᒪᑯᐊᓕ 

ᑭᓱᑦ ᐊᑲᐅᓂᖅᐹᒥᒃ ᐋᖅᑭᒃᓯᓯᒪᔪᖃᑦᑕᕐᓂᖅᐸᑦ 

Best practices ᐅᕝᕙᓘᓐᓃᑦ ᑕᒪᒃᑯᐊ 

ᐊᑐᕈᓐᓇᕋᔭᖅᑕᕗᑦ ᐊᒥᖅᑳᖃᑦᑕᕈᓐᓇᕐᓗᑎᒍ. 

 

ᑕᒪᒃᑯᐊ ᐊᔾᔨᒌᓚᐅᓐᖏᒻᒪᑕ ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᑦᑕᐅᖅ 

ᑕᒪᒃᑯᓂᖓ ᐅᖃᖃᑎᖃᖅᓯᒪᓪᓗᓂ 

ᐱᕕᒡᔪᐊᕈᓱᖕᒥᒐᒥ.  

 

ᑕᒪᔾᔭ ᐱᒋᐊᓕᓵᕐᓂᑰᑎᓪᓗᒍ ᖁᔭᓕᕗᖓ 

ᖃᐅᔨᒋᐊᕈᑎᒋᓯᒪᔭᖏᑦ. (ᑐᓵᔨᑎᒎᓕᖅᑐᖅ)  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓯᕗᓪᓕᖅᐸᐅᔫᒐᓗᐊᑦ ᐅᖃᐅᓯᕆᓚᐅᖅᑕᕗᑦ 

ᐅᖃᐅᓯᕆᓚᐅᖅᑕᕗᓪᓗ ᐊᓯᖏᓐᓂᓪᓗ 

ᐅᖃᐅᓯᖃᕈᓘᔭᕐᓂᐊᖅᑐᒍᑦ 

ᓯᕗᓪᓕᖅᐸᐅᑎᑕᐅᒋᐊᖃᖁᔭᐅᔪᓂᒃ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᒃᑐᕝᕙ 18, 2011-ᖑᑎᓪᓗᒍ ᐊᐱᕆᓚᐅᖅᓯᒪᒐᒪ 

ᑕᕝᕙᓂ ᑖᒃᑯᐊ ᕿᓂᖅᑎᓂ ᐅᑭᐅᖅᑕᖅᑐᒥ 

ᐊᒻᒪᓗᑦᑕᐅᖅ ᑖᒃᑯᐊ ᐅᑭᐅᖅᑕᖅᑐᒥ ᑲᑎᒪᔩᑦ 

ᐱᔾᔪᑎᒋᓪᓗᒋᑦ.  

 

ᔫᓐ 27, 2012-ᖑᑎᓪᓗᒍ ᐱᖓᓱᑦ ᑖᒃᑯᐊ 

ᓯᕗᓕᖅᑏᑦ ᑲᓇᑕᒥ ᑐᓴᖅᑎᑦᑎᓚᐅᕆᓪᓗᑎᑦ 

ᑕᒪᒃᑯᓂᖓ ᑲᑎᒪᑎᓪᓗᒋᑦ. ᑕᐃᒪᓐᓇ ᐅᑭᐅᖅᑕᖅᑐᒥ 

ᕿᓂᖅᑎᑦ ᑕᐅᕙᓂ ᑕᒫᓂ 

ᐊᒥᓱᓐᖑᖅᑎᑕᐅᒋᐊᖃᕐᒪᑕ ᐱᕙᓪᓕᐊᑎᑦᑎᓗᑎᒡᓗ 

ᐃᒪᕐᒥ ᑕᒪᒃᑯᐊ ᐊᐅᓪᓛᖃᑦᑕᕐᓂᕆᓪᓗᒋᑦ 

ᐱᔾᔪᑎᒋᓪᓗᒋᑦ. ᓯᕗᓕᖅᑎ ᐅᖃᕈᓐᓇᖅᐹ ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᑦ ᖃᓄᐃᓕᐅᖅᓯᒪᓕᕐᒪᖔᑕ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑖᒃᑯᐊ ᐱᔾᔪᑎᒋᓪᓗᒋᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᒐᕙᒪᐅᖃᑎᒌᓕᕆᔨᒃᑯᓐᓄᑦ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᕿᓂᖅᑎᑦ ᐱᒻᒪᕆᐅᖕᒪᑕ 

ᓯᕗᓪᓕᖅᐸᐅᑎᑕᐅᒋᐊᖃᖅᖢᑎᒡᓗ ᑕᒫᓂ ᓄᓇᕗᒻᒥ. 

ᑕᒪᒃᑯᐊ ᓄᓇᒥ ᕿᓂᖅᑎᐅᖃᑦᑕᖅᑐᑦ ᐸᓖᓯᒃᑯᓐᓄᑦ 

ᑲᒪᒋᔭᐅᖃᑦᑕᕐᒪᑕ ᐱᓕᕆᖃᑎᒋᔭᐅᓪᓗᑎᑦ 

ᓄᓇᓕᖕᓂᒥᐅᑦ ᐊᒻᒪᓗᑦᑕᐅᖅ ᓄᓇᓕᖕᓂᒥᐅᑦ 

ᐊᒻᒪᓗᑦᑕᐅᖅ ᒐᕙᒪᒃᑯᑦ ᑎᒥᖁᑎᒋᔭᖏᑦ ᐊᒻᒪᓗ 

ᕿᓂᓕᕌᖓ  

ᓲᕐᓗ ᓄᓇᒥ ᕿᓂᖅᐸᖕᒪᑕ. ᑖᓐᓇ ᐊᐱᖅᑯᑎᒋᔭᖓ 

ᐱᔾᔪᑎᖃᕐᒪᑦ ᓄᓇᕗᒻᒥ ᕿᓂᖅᑎᓂᒃ ᖃᓄᖅ 

ᐱᔪᓐᓇᕐᓂᖃᕐᒪᖔᑕ ᐊᒻᒪᓗ ᖃᓄᖅ 

ᕿᓂᕈᓐᓇᑦᓯᐊᖃᑦᑕᕈᓐᓇᕋᔭᕐᒪᖔᑕ ᓄᓇᓕᖕᓂ 

ᒐᕙᒪᓕᕆᔨᒃᑯᓐᓂᑦ ᑐᕌᖅᑰᕐᒪᑦ ᐃᖅᑲᓇᐃᔮᕆᖕᒪᒍ 

ᐊᒃᓱᕉᑎᒋᓪᓗᓂᐅᒃ ᑕᐃᒪᓐᓇᒃ ᐱᔾᔪᑎᒋᓪᓗᒍ. 

 

ᑕᐃᒪᓐᓇᒃ ᐅᖃᖅᑐᖓ, ᐅᖃᖅᑎ, ᓄᓇᕗᑦ 

ᐃᓱᒫᓗᒍᑎᖃᐃᓐᓇᖅᓯᒪᖕᒪᑕ 

ᐱᖁᑎᖃᓐᖏᓗᐊᕐᓂᕐᒥᓄᑦ 

ᑎᖕᒥᓲᖃᓐᖏᓗᐊᖅᖢᑎᒃ ᐊᒻᒪᓗ ᓄᓇᒥ 

ᕿᓂᖅᑎᖃᓐᖏᓗᐊᕐᒪᑕ ᑎᖕᒥᓲᒃᑯᓪᓗ. ᑕᒪᒃᑯᐊ 

ᐃᑲᔪᖅᑕᐅᖃᑦᑕᖅᖢᑎᒃ ᑲᓇᑕᒥ ᐅᓇᓕᒃᓴᔭᒃᑯᓐᓄᑦ 

ᐊᒻᒪᓗ ᓯᑯᓯᐅᖅᑎᓄᑦ. ᐅᖓᓯᒃᑐᒻᒪᕆᐊᓗᖕᓂᑦ 

ᑕᒪᒃᑯᐊ ᕿᓂᖅᑕᐅᕙᒃᖢᑎᒃ ᐱᖕᒪᑕ ᑕᒪᓐᓇ 

ᐅᖃᐅᓯᕇᓐᓇᖅᓯᒪᔭᕋ ᐃᓱᒫᓗᒍᑎᒋᔭᐅᔪᖅ 

ᒐᕙᒪᑐᖃᒃᑯᓐᓄᑦ ᐊᒻᒪᓗᑦᑕᐅᖅ ᑭᒡᒐᖅᑐᖅᑎᖏᓐᓄᑦ 

ᐅᓇᓕᒃᓴᔭᒃᑯᑦ ᑕᕝᕗᖓᕌᖓᑕ 

ᐅᓂᒃᑳᕆᐊᖅᑐᖅᖢᑎᒃ ᖃᓄᐃᓕᐅᕐᒪᖔᕐᒥᒃ ᑕᒫᓂ 

ᐅᑭᐅᖅᑕᖅᑐᒥ. ᑲᑎᒪᖃᑎᒋᓪᓗᒋᑦ ᒐᕙᒪᑐᖃᒃᑯᑦ 

ᐅᖃᐅᓯᕆᖃᑦᑕᖅᓯᒪᓪᓗᒍ ᑕᒪᓐᓇ ᐊᒻᒪᓗ 

ᐅᖃᐅᓯᕇᓐᓇᖃᑦᑕᕐᓂᐊᖅᖢᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒋᓚᐅᖅᑕᓐᓄᑦ ᑭᐅᓪᓗᓂ 

ᐅᑐᐱᕆᐅᓚᐅᖅᑐᒥ ᒐᕙᒪᒃᑯᑦ 

ᓇᓗᓇᐃᖅᓯᓚᐅᖅᓯᒪᔪᑦ ᓯᕗᓪᓕᐅᔾᔭᐅᔪᒃᓴᑦ 

ᐅᖃᐅᓯᕆᔭᐅᔭᕆᐊᖃᕋᓱᒋᔭᐅᓪᓗᑎᑦ 

ᐃᒪᕐᒥᐅᑕᓕᕆᓂᕐᒧᑦ ᖃᐅᔨᓴᐃᓂᐅᑉ ᐸᖅᓴᐃᓂᕐᓗ 

ᐅᑭᐅᖅᑕᖅᑐᒥ ᐊᖏᕈᑏᑦ ᐅᖃᐅᓯᕆᔭᐅᓕᖅᐸᑕ. 

ᑖᒃᑯᐊ ᐊᖏᖅᓯᒪᑦᑎᐊᕆᐊᓖᑦ ᕿᓂᖅᑏᑦ 

ᐅᕝᕙᓘᓐᓃᑦ ᐸᖅᓴᐃᔩᑦ ᓄᓇᕗᒻᒥ. ᑖᓐᓇᖃᐃ 

ᓯᕗᓕᖅᑎ ᐅᖃᐅᑎᔪᓐᓇᖅᐸ ᑕᒪᒃᑯᓂᖓ 

ᓇᓗᓇᐃᖅᓯᓚᐅᕐᒪᖔᖅ ᒐᕙᒪᑐᖃᒃᑯᓐᓄᑦ ᐊᒻᒪ 

ᑕᐃᒪᐃᓚᐅᓐᖏᒃᑯᓂ, ᖃᓄᖅ ᑭᐅᓚᐅᖅᐸᑦ? 

ᖁᔭᓐᓇᒦᒃ ᐅᖃᖅᑎ. 

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ ᒥᓂᔅᑕ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᒪᓐᓇ ᐅᖃᐅᓯᕆᔭᐅᓚᐅᖅᓯᒪᖕᒥᔪᖅ 

ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᑎᓪᓗᒋᑦ ᐊᒻᒪ 

ᐊᑕᐅᓯᐅᓐᖏᑦᑐᑦ ᓂᓪᓕᐅᑎᒋᓚᐅᖅᖢᒋᑦ ᒥᓂᔅᑕ 

ᐊᒡᓘᒃᑲᕐᒧᑦ, ᐆᒃᑑᑎᒋᓪᓗᒍ ᑲᓇᑕᐅᑉ ᓯᓚᑖᓄᑦ 

ᒥᓂᔅᑕᕆᔭᐅᔪᖅ ᑕᐅᖅᓰᓂᓕᕆᓂᕐᒧᑦ ᐊᒻᒪ ᐊᓯᐊ 

ᒥᓂᔅᑕᕆᔭᐅᔪᖅ ᓚᐱᐅᓪ 

ᐃᓄᓕᒫᖅᑎᑦᑎᖃᑦᑕᖅᑎᓪᓗᒋᑦ 

ᔪᓚᐃᖑᓚᐅᖅᓯᒪᔪᒥ. 

ᓇᓗᓇᐃᖅᓯᓯᒪᓪᓚᕆᓐᖏᒃᑲᓗᐊᖅᑎᓪᓗᒋᑦ 

ᐊᖏᖅᑐᖔᓚᓯᒪᔪᖅᑕᖃᓐᖏᒃᑲᓗᐊᖅᑎᓪᓗᒍ 

ᓱᓖᓛᒃ ᑕᒪᒃᑯᐊ ᐊᔭᐅᖅᑑᑎᒋᖃᑦᑕᖅᑕᒃᑲ 

ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᑭᖑᓪᓕᖅᐹ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ 

ᖁᔭᓐᓇᒦᒃ ᑭᐅᔭᐅᒐᒪ. ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖃᑎᖃᕐᕙᓗᒃᑐᑦ ᐊᔭᐅᖅᑐᐃᔪᓪᓗ 

ᑕᒪᑐᒪᐅᑉ ᒥᒃᓵᓄᑦ. ᖃᐅᓱᐃᑦᑐᒥᒡᓕ ᖃᐅᔨᒪᒐᒪ 

ᑕᐃᒪᓐᖓᓕᒫᖅ ᒐᕙᒪᒃᑯᓐᓄᑦ 

ᑐᕌᖓᔪᖅᑕᖃᕐᓂᐊᑐᐊᕌᖓᑦ 

ᐅᖃᐅᓯᕇᓐᓇᖃᑦᑕᖅᑕᕗᑦ ᐊᒻᒪ ᐸᖅᓴᐃᔩᑦ 

ᐃᓚᔭᐅᒃᐸᑕ ᐃᑲᔪᖅᑕᐅᒃᐸᑕᓗ 

ᑐᓐᖓᓱᒃᑎᑐᐃᓐᓇᕐᓂᐊᖅᑐᒍ. 

 

ᑭᖑᓪᓕᖅᐹᕆᓗᒍ, ᐅᖃᖅᑎ, ᓄᓇᕗᑦ ᒐᕙᒪᒃᑯᑦ 

ᐅᖃᓚᐅᖅᓯᒪᖕᒥᔪᑦ ᐊᓯᖏᒡᒎᖅ ᓯᕗᓪᓕᐅᔾᔭᐅᓯᒪᔪᑦ 

ᑐᓴᐅᒪᖃᑎᒌᒍᑏᑦ ᐱᐅᓯᒋᐊᖅᑎᑕᐅᓗᑎᒃ 

ᑐᐊᕕᕐᓇᖅᑐᓕᕆᓂᕐᒧᑦ ᓈᓚᐅᑎᒃᑰᕈᑏᑦ 

ᐊᖏᒡᓕᒋᐊᖅᑎᓪᓗᒍ. ᐅᓂᒃᑲᐅᔾᔭᐅᔪᓐᓇᖅᐱᑕ  

ᖃᓄᐃᓕᖓᓕᕋᓗᐊᕐᒪᖔᖅ ᑕᒪᓐᓇ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ ᒥᓂᔅᑕ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᒪᓐᓇᐃᓛᒃ ᑐᓴᐅᒪᖃᑦᑕᐅᑎᓂᕐᒧᑦ 

ᐱᐅᓯᕚᓪᓕᖅᐸᓪᓕᐊᕈᑎᐅᓂᖓ ᐊᒃᓱᒻᒪᕆᐊᓗᒃ 

ᐱᒻᒪᕆᐅᔪᖅ ᑐᐊᕕᕐᓇᖅᑐᓕᕆᑎᓪᓗᒋᑦ ᐱᓗᐊᖅᑐᒥ. 

ᑕᐃᒪ ᖃᖓᑦᑕᖅᑎᑕᐅᓯᒪᔪᒃᑯᑦ ᑐᓴᐅᒪᖃᑦᑕᐅᑎᓂᖅ 

ᐊᔪᓕᖅᑐᐊᓘᑎᓪᓗᒍ ᑕᒪᓐᓇ 

ᑐᑭᓯᒋᐊᓪᓚᒃᑲᓐᓂᓚᐅᕋᑦᑎᒍ. ᐅᖃᖅᑎᑦᑎᔨ, ᒫᓐᓇ 

ᑐᑭᓯᐅᒪᕗᖓ ᑖᒃᑯᐊ ᒐᕙᒪᓕᕆᔨᒃᑯᑦ 

ᐊᒃᓱᕈᒻᒪᕆᒃᖢᑎᒃ ᑕᒪᑐᒥᖓ ᖃᐅᔨᓴᖅᐸᓪᓕᐊᔪᑦ 

ᑐᐊᕕᕐᓇᖅᑐᒃᑯᓪᓗ ᑕᒪᓐᓇ ᑐᓴᐅᒪᖃᑦᑕᐅᑎᓂᖅ 

ᖃᓄᐃᓕᐅᕆᐊᖃᕋᔭᕐᒪᖔᖅ ᖃᓄᓪᓚᕆᒃ ᒫᓐᓇᒧᑦ 

ᑎᑭᖦᖢᒍᐃᓛᒃ ᖃᓄᐃᓕᓯᓯᒪᖕᒪᖔᑕ 

ᐊᐱᕆᔭᒃᓴᑦᑎᐊᕙᐅᓂᖅᓴᐅᒐᔭᖅᑐᖅ ᑖᓐᓇ 

ᒥᓂᔅᑕᐅᖃᑎᒋᔭᕋ ᐊᒃᓱᕈᕐᒪᑕᑦᑕᐅᖅ ᑕᒪᑐᒥᖓ 

ᐱᓕᕆᓪᓗᑎᒃ CGS-ᑯᓐᓂ ᐃᖅᑲᓇᐃᔭᖅᑎᐅᔪᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ.  

 

ᐊᐱᖅᑯᑦ 437 - 3(3): ᐸᐃᕆᕕᒃᓴᑭᓐᓂᖅ 

ᓄᓇᕗᒻᒥ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᓈᓇᒐᓪᓗ 

ᐅᑉᓗᒃᑰᖅᐸᕋ ᔭᓗᓇᐃᒦᒪᑦ ᑕᕝᕙᐅᕗᑕᕆ 

ᓇᓪᓕᒋᒃᖢᒃᑐᒍᓗ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ 

ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᑕᐃᒪᓐᖓᓕᒫᖅ ᐸᐃᕆᕕᒃᑕᖃᑦᑎᐊᖏᒻᒪᑦ 

ᓇᒥᓕᒫᖅ ᐱᕐᔪᐊᕌᓘᑎᓪᓗᒍ ᒪᑯᓄᖓ 

ᐃᓕᓐᓂᐊᓕᓵᖅᑐᑯᓗᓐᓄᑦ ᐱᑐᐃᓐᓇᐅᖏᑦᑐᖅ 

ᐃᓚᐅᔪᒪᔪᓪᓗ ᒪᑯᐊ ᐃᖅᑲᓇᐃᔭᕈᒪᔪᓪᓗ ᑕᒪᒃᑯᐊ 

ᐸᐃᕆᕕᖃᖃᑦᑕᕆᐊᖃᕐᒪᑕ ᐊᒻᒪᓗ  

ᐃᓕᓐᓂᐊᒃᑲᓐᓂᕈᒪᔪᑦ 

ᐊᑐᐃᓐᓇᕈᕐᕕᐅᓯᒪᑦᑎᐊᕆᐊᖃᖅᖢᑎᑦ.  

 

ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ ᐊᐱᕆᓚᐅᖅᓯᒪᒐᒃᑯ 

ᖃᔅᓯᑦ ᐸᐃᕆᕖᑦ ᒪᑐᐃᖓᖕᒪᖔᑦ ᑕᒫᓂ ᓄᓇᕗᒻᒥ 

ᐊᒻᒪᓗ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 

ᓂᓪᓕᓚᐅᖅᑎᓪᓗᒍ ᐊᐱᕆᔪᒪᔭᕋ ᖃᓄᐃᑦᑐᓂᒃ 

ᒪᓕᒐᓂ ᒪᓕᖃᑦᑕᕆᐊᖃᕐᒪᖔᖏᑦ 

ᒪᑐᐃᖅᓯᓂᐊᕈᑎᑦ ᐸᐃᕆᕕᖕᓂ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒐᕕᓐᖓ. ᑕᒪᒃᑯᐊ 

ᑲᑎᒪᔨᐅᔪᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐊᐅᓚᑦᑎᔨᐅᖃᑕᐅᖕᒪᑕ ᑕᒪᒃᑯᓄᖓ ᐸᐃᕆᕕᖕᓄᑦ 

ᐊᒻᒪᓗ ᓱᕈᓯᓛᓕᕆᓂᕐᒧᑦ ᓇᓕᐊᖕᓂ 

ᐱᔪᒪᒐᔭᕐᒪᖔᑕ. ᑖᒃᑯᐊ ᐊᑐᐃᓐᓇᐅᔪᑦ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᐅᑉ ᐊᑖᓃᑦᑐᑦ.  

 

ᑕᒪᕐᒥᒃ ᑕᒪᒃᑯᐊ ᓱᕈᓯᓛᓕᕆᓂᕐᒧᑦ 

ᓚᐃᓴᖃᕆᐊᖃᕐᒪᑕ ᐊᑖᓄᑦ ᑖᔅᓱᒪ ᐱᖁᔭᐅᑉ 

ᓱᕈᓯᓛᓕᕆᓂᕐᒨᖓᔫᑦ, ᓲᖃᐃᒻᒪ 

ᖃᐅᔨᒪᑦᑎᐊᖁᓪᓗᒋᑦ ᑕᒪᒃᑯᐊ 

ᐊᑦᑕᕐᓇᓐᖏᑦᑐᒦᒐᓗᐊᕐᒪᖔᑕ ᐊᒻᒪ 

ᖃᓄᐃᖏᑦᑎᐊᕋᓗᐊᕐᒪᖔᑕ ᓱᕈᓰᑦ ᐃᓗᐊᓃᑦᑐᑦ. 

(ᑐᓵᔨᑎᒎᓕᖅᑐᖅ) ᓚᐃᓴᑖᕆᔭᕆᐊᖃᖅᑕᖏᑦ 

ᐆᒃᑑᑎᒋᓗᒋᑦ ᖃᓯᑦ ᓱᕈᓰᑦ ᐊᑕᐅᓯᕐᒧᑦ ᐊᑕᐅᓯᕐᒥᒃ 

ᐸᐃᕆᕕᖃᕈᓐᓇᕋᔭᕐᒪᖔᖏᑦ 

ᐃᓕᓐᓂᐊᖅᑎᑕᐅᓕᖅᑎᓪᓗᒋᑦ ᑕᒪᒃᑯᐊ 

ᐃᓕᓐᓂᐊᕈᓐᓇᖏᑦᑐᑦ ᓱᓕ ᐊᒻᒪᓗ 

ᓴᓇᔭᐅᓂᐊᖅᑎᓪᓗᒋᑦ ᑕᒪᒃᑯᓂᖓ 

ᐃᓕᓐᓂᐊᕈᓐᓇᖅᓯᔪᓄᑦ ᐊᑐᖅᑕᐅᓂᐊᖅᑐᑦ 

ᒪᓕᒃᑕᐅᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᖁᔭᕐᔪᐊᖓ.  

 

ᑖᓐᓇ ᐃᓕᓐᓂᐊᓕᓵᖅᑐᑯᓗᖕᓄᑦ ᑐᕌᖓᔪᑦ 

ᐃᓕᒋᔭᐅᖃᑕᐅᓐᖏᑦᑐᑦ ᐃᓕᓐᓂᐊᓪᓚᕆᓕᖅᑐᓄᑦ 

ᐊᑐᖅᑕᐅᖃᑦᑕᖅᑐᓄᑦ ᑭᓯᐊᓂᑦᑕᐅᖅ  

ᐱᔪᓐᓇᐅᑎᑖᖅᑎᑕᐅᓯᒪᖃᑦᑕᕆᐊᖃᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᖓ ᒪᓕᒡᓗᒍ. 

 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᖕᓂ ᐱᖁᔭᕐᔪᐊᑉ 

ᐃᓗᐊᓃᑦᑐᓂᒃ ᒪᓕᖃᑦᑕᕆᐊᓖᑦ 

ᐃᓕᓐᓂᐊᖅᑎᑦᑎᓂᐊᖅᑎᓪᓗᒋᑦ 

ᐃᓕᓐᓂᐊᕕᓪᓚᕆᖕᓅᕈᓐᓇᖏᑦᑐᓄᑦ ᓱᓕ 

ᐃᓚᓕᐅᔾᔭᐅᓗᒋᑦ ᐃᓄᐃᑦ ᐅᖃᐅᓯᖏᑦ ᐊᒻᒪ 

ᐱᖅᑯᓯᑐᖃᖏᑦ. ᑕᐃᓐᓇ ᐃᓕᓐᓂᐊᖅᑐᓕᕆᔨᒃᑯᑦ 

ᐱᖁᔭᕐᔪᐊᖓ ᐃᓚᖃᕐᒥᔪᖅ ᐊᒻᒪ 0-ᒥᑦ 5-ᒧᑦ 

ᐊᕐᕌᒍᓕᖕᓄᑦ ᐊᑐᓐᖏᑦᑑᒐᓗᐊᖅ ᑭᓯᐊᓂ 

ᐱᒋᐊᓕᓵᖅᑐᑯᓗᓐᓄᑦ ᑕᐃᒃᑯᓄᖓᑦᑕᐅᖅ 

ᐊᑐᖅᑐᒃᓴᐅᑕᐅᓯᒪᓐᖏᖦᖢᑎᑦ ᐋᖅᑭᒃᑕᐅᓯᒪᔪᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕ. ᓯᕗᓪᓕᖅᐹᖅ 

ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. 

ᖁᔭᓐᓇᒦᖅᐸᕋᓗ ᑐᑭᓕᐅᕆᖕᒪᑦ. ᐅᖃᖅᑎᑦᑎᔩ, 

ᐅᓂᒃᑲᐅᑎᒋᔭᐅᒍᓐᓇᖅᐱᑕ ᐸᐃᕆᕕᓕᕆᓂᕐᒧᑦ 

ᐱᖁᔭᕐᔪᐊᖅ ᐃᓗᓕᖏᓐᓂ ᐊᒻᒪᓗ ᖃᓄᐃᑦᑐᓂᒃ 

ᒪᓕᒐᓂᑦ ᒪᓕᒋᐊᖃᕐᒪᖔᑦ ᒪᑐᐃᖅᓯᒪᔪᒪᑎᓪᓗᒋᑦ 

ᐸᐃᕆᕕᖕᓂ ᓄᓇᓕᖕᓂ? ᖁᔭᓐᓇᒦᒃ ᐅᖃᖅᑏ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᒫᓐᓇᐅᔪᖅ ᑕᒪᔾᔭ ᑕᒪᒃᑯᓄᖓ ᓱᕈᓯᓛᓕᕆᓂᕐᒧᓪᓗ 

ᐱᓕᕆᐊᖑᔪᑦ ᒫᓐᓇ ᑕᑯᓇᒃᑕᐅᔪᑦ. 

ᑕᑯᓇᒃᑕᐅᓯᒪᑦᑎᐊᓕᕇᖅᐸᑕ ᑕᐃᒪ ᑖᓐᓇ 

ᐊᓯᔾᔨᕆᐊᖃᕐᒪᖔᑦ ᓱᕈᓯᓛᓕᕆᓂᕐᒧᑦ ᒪᓕᒐᖅ 

ᓇᓗᓇᐃᖅᑕᐅᖏᐊᓛᖅᑐᖅ ᑭᓯᐊᓂ ᑭᖑᕐᖓᒍᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐋᕆᐊᒃ. 

ᑐᒡᓕᐊ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ 

ᖁᔭᓐᓇᒦᕈᒪᓪᓗᒍ ᒥᓂᔅᑕᕆᔭᐅᔪᖅ. ᐱᒋᐊᕈᑎᓐᓂᑦ 

ᐅᖃᖅᑲᐅᒐᒪᐃᓛᒃ  

ᐸᐃᕆᕕᒃᑕᖃᓐᖏᓗᐊᕐᒪᑦ ᓄᓇᕗᒻᒥ 

ᐃᓄᒃᑭᐅᓗᐊᖅᑐᑎᓪᓗ. ᐅᓂᒃᑲᐅᔾᔭᐅᔪᓐᓇᖅᐱᑖ 

ᖃᑦᑎᓂᒃ ᐃᓐᓄᒍᓐᓇᕐᒪᖔᑕ ᑕᐃᒃᑯᐊ ᐸᐃᕆᕖᑦ 

ᒪᑐᐃᖓᔪᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᐃᒪ ᐱᓇᓱᐊᕈᓯᐅᓚᐅᖅᑐᒥᑦ 

ᓂᕈᐊᖅᑕᐅᖃᑎᒋᓯᒪᔭᒪ ᐊᐱᕆᓚᐅᕐᒥᖕᒪᖓ 

ᑕᒪᒃᑯᓂᖓ ᐸᐃᕆᕕᖕᓄᑦ ᑐᕌᖓᔪᓂᓪᓗ 

ᑎᑎᕋᖅᓯᒪᓗᒋᑦ. ᐃᓗᐃᑦᑑᑦᑎᐊᖅᑐᒥᑦ 

ᑭᐅᔪᒪᓚᐅᕋᒪ, ᑕᐃᒪᐃᑦᑐᒪᒐᒪ ᓱᓕ 

ᓇᓗᓇᐃᖅᓯᒪᔪᓂᒃ ᓴᖅᑭᑦᑎᓂᐊᖅᑐᖓ ᑕᒪᑐᒪᓂ 

ᐱᓇᓱᐊᕈᓯᐅᔪᒥᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐋᕆᐊᒃ. 

ᐱᖓᔪᖓᑦ, ᑭᖑᓪᓕᖅᐹᖅ, ᒥᔅ ᐅᒡᔪᒃ. 

 

ᐅᒡᔪᒃ: ᖁᐊᓇᖅᑯᑎᑦ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒪᓕᒐᖅᑕᖃᐅᕐᒪᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᒃᑯᑦ 

ᒪᓕᒐᖓᓐᓂ ᐃᓕᓐᓂᐊᕈᑎᒃᓴᓕᐅᖁᓪᓗᒋᑦ ᓄᓇᕗᒻᒥ 

ᓄᓇᓕᖕᓂ. ᐅᓂᒃᑲᐅᔾᔭᐅᔪᓐᓇᖅᐱᑖ ᖃᓄᐃᑦᑐᓂᒃ 

ᐱᔭᕐᓂᖏᑦᑐᖅᓯᐅᕐᒪᖔᖏᑦ 

ᐊᑐᓕᖅᑎᑕᐅᓇᓱᒃᑎᓪᓗᒍ ᑖᓐᓇ ᐱᖁᔭᕐᔪᐊᖅ 

ᐃᓗᐊᒍᑦ ᑎᑎᕋᖅᑕᐅᖃᓯᐅᔾᔭᐅᓯᒪᔪᖅ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᒫᓐᓇᓕ ᓲᕐᓗ ᑕᒪᔾᔭ ᑭᓐᖒᒪᓂᖅᐹᕆᕙᒃᑕᕗᑦ 

ᓄᓇᕗᓕᒫᕐᒥ ᐸᐃᕆᕖᑦ, ᓲᕐᓗ ᐃᒡᓗᐃᑦ ᐃᒡᓗᕐᔪᐊᑦ,  

ᐸᐃᕆᕖᑦ ᐱᑕᖃᓐᖏᓗᐊᖅᑐᑦ. ᑕᒪᓐᓇᓗ 

ᖃᐅᔨᓴᖅᑕᐅᕙᓪᓕᐊᒻᒪᑦ ᑭᐅᒡᒍᓯᕆᔭᒪ ᐃᓚᖓᓂᑦ  

ᑕᐃᑲᓂ ᐃᓗᐊᓃᖃᓯᐅᑎᓂᐊᖅᑐᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, 

ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 438 - 3(3): ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᖅᑎᑖᕋᓱᓐᓂᕐᒧᑦ ᐃᓕᖅᑯᓯᖏᑦ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲᐅᑯᐊ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑎᓐᓂᐊᖅᑕᕋ. 

 

ᐅᓪᓗᒥ ᒪᓕᒐᓕᐅᖅᑏᑦ ᐅᖃᐅᓯᖏᓐᓄᑦ 

ᐅᖃᐅᓯᖃᖅᑲᐅᔪᖓ ᒐᕙᒪᑯᑦ 

ᐃᓚᐃᓐᓈᕆᓐᖏᓪᓗᑎᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᔾᔪᓯᓂᑦ ᐊᑐᖃᑦᑕᖁᓪᓗᒋᑦ 

ᐊᒻᒪᓗ ᒐᕙᒪᒃᑯᑦ ᒪᓕᒋᐊᖃᕐᓂᖏᓐᓂᑦ 

ᓯᕗᓪᓕᐅᔾᔭᐅᓗᑎᒃ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᓐᓄᑦ ᐊᑐᐊᒐᕐᓂᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑲᐅᔾᔨᔪᓐᓇᖅᐸ 

ᖃᓄᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑐᓕᖅᑎᑦᑎᖃᑦᑕᕐᒪᖔᖏᑦ ᓯᕗᓪᓕᐅᔾᔭᐅᓗᑎᒃ 

ᐃᖅᑲᓇᐃᔭᖅᑎᑕᐅᔭᕆᐊᓖᑦ ᐊᑐᐊᒐᖏᓐᓂᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᓪᓗ ᐊᐱᕆᒐᕕᓐᖓ. ᑭᐅᒐᓱᓐᓂᐊᖅᐸᒋᑦ. 

ᑕᒪᓐᓇᐃᓛᒃ ᑕᐃᔭᐃᑦ ᓯᕗᓪᓕᐅᔾᔨᓂᕐᒥᒃ 

ᐃᖅᑲᓇᐃᔮᓄᑦ ᐊᑐᐊᒐᖅ ᑕᐃᒪ 

ᓯᕗᓪᓕᖅᐸᐅᔾᔨᒐᓱᓐᓂᕐᒥᑦ ᑐᕌᖃᑦᑕᕐᒪᑦ ᑕᒪᒃᑯᓄᖓ 

ᐃᖅᑲᓇᐃᔮᖅᑖᖅᑎᑕᐅᓇᓱᑦᑐᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. ᑐᕌᓗᐊᖅᐸᑦᑐᖅ ᐃᓄᓐᓄᑦ 

ᑕᒫᓂ ᓄᓇᕗᒻᒥ ᐃᓕᑕᕆᔭᐅᔾᔪᑎᑖᖅᓯᒪᔪᓄᑦ. 

ᑕᒪᒃᑯᐊ ᐊᑎᓕᐅᖃᑕᐅᓯᒪᔪᑦ ᐃᓄᐃᑦ, 

ᓄᓇᕗᑦᑖᖃᑕᐅᓯᒪᔪᐃᑦ ᐃᖅᑲᓇᐃᔮᒥᑦ ᐱᓇᓱᑉᐸᑕ 

ᒐᕙᒪᒃᑯᓐᓂᑦ ᑕᐃᒪ 

ᐃᓱᒪᒋᔭᐅᖅᑳᕆᐊᖃᖃᑦᑕᖅᑑᒐᓗᐊᑦ 

ᐃᖅᑲᓇᐃᔮᒃᓴᓄᑦ ᐃᓯᕋᓱᐊᕐᓂᕐᒧᑦ.  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᓯᕗᓪᓕᐅᔾᔭᐅᔪᓂ ᐃᖅᑲᓇᐃᔭᖅᑎᑦᑎᓂᖅ 

ᑕᐃᓐᓇ ᐱᖁᔭᖅ ᑭᓯᐊᓂ ᑖᒃᑯᓄᖓ ᐊᑕᐅᓯᕐᒧᑦ 

ᐊᖏᖅᑕᐅᓇᓱᑉᐸᖏᑦᑐᑦ, ᐅᓄᖅᑐᓄᑦ ᑖᒃᑯᓄᖓ 

ᐃᓯᖅᑕᐅᕙᑦᑐᖅ ᑭᓯᐊᓂ ᐅᕙᒍᑦ ᒥᓂᔅᑕᐅᓪᓗᑕ 

ᓯᕗᓕᖅᑎᓂ ᑕᐃᑲᓂ ᒪᓕᑦᑐᒍ ᑭᓯᐊᓂ ᑕᐃᑲᓂ 

ᐊᖏᖅᑕᐅᔭᕆᐊᖃᖅᐸᑦᑐᖅ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒍᑦ) ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᒍᓐᓇᖅᑲ ᑲᓄᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖓᔪᖅᑲᐅᑎᖏᑦ 

ᐃᓚᒋᔭᐅᖃᑕᐅᖃᑦᑕᖏᒃᑲᓗᐊᕐᒪᖔᖏᑦ 

ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ ᓇᖕᒥᓂᖅ ᐃᓚᖏᑦ 

ᐊᐅᖃᑎᖏᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᑕᐃᓐᓇ ᐅᖃᐅᓯᕆᔭᖓ ᑭᓱᓪᓚᕆᐅᒻᒪᖔᖅ 

ᖃᐅᔨᒪᓇᒍ ᑭᐅᓇᓱᒍᓐᓇᕋᓗᐊᖅᑐᖓ ᑲᓄᖅ 

ᐃᓕᖅᑯᓯᖃᓲᖑᒻᒪᖔᑕ ᑕᒪᒃᑯᐊ ᐊᖓᔪᖅᑳᕆᔭᐅᔪᑦ 

ᓇᒻᒥᓂᖅ ᐊᖏᕆᐊᖃᓐᖏᑦᑐᐃᑦ ᑕᒪᒃᑯᓇᓐᖓᑦ 

ᐃᖅᑲᓇᐃᔮᖅᑖᕋᓱᒃᑐᓂᒃ ᑭᓯᐊᓂ 

ᖁᑦᑎᒨᖅᐸᓪᓕᐊᓂᖓ ᒪᓕᑦᑐᒍ ᑐᓂᔭᐅᕙᖅᑐᖅ 

ᑕᒪᒃᑯᓗᓄᖓ ᒥᓂᔅᓴᐅᔪᓄᑦ ᓯᕗᓕᖅᑎᓄᑦ ᑕᐃᑰᓇ 

ᑭᓯᐊᓂ ᐊᖏᖅᑕᐅᔭᕆᐊᖃᖅᐸᑦᑐᖅ ᐊᒻᒪᓗᑦᑕᐅᖅ 

ᑕᐃᒪᐃᑦᓴᕆᐊᖃᕐᓂᐊᖅᐸᑦ ᑭᓯᐊᓂ ᑕᐃᓐᓇ 

ᐊᔪᓐᖏᓐᓂᖓᑦᑕᐅᖅ ᕿᒥᕐᕈᔭᐅᓪᓗᓂ 

ᐃᓕᓐᓂᐊᕐᓂᖓ ᐃᓄᑦᑎᑑᕈᓐᓇᕐᓂᖓ ᑕᒪᒃᑯᐊ 

ᐱᔪᓐᓇᕐᓂᖏᑦ ᕿᒥᕐᕈᔭᐅᓪᓗᑎᑦᑕᐅᖅ ᑭᓯᐊᓂ 

ᐃᓯᖅᑕᐅᕙᑦᑐᐃᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 

ᐃᓚᒋᐊᕈᑦ ᑐᓪᓕᐊ ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ 

ᖁᔭᓇᒦᒃ ᑖᑦᓱᒪᓐᖓᑦ ᑭᐅᕋᑖᕋᕕᑦ. ᑖᒃᑯᐊᓗ  

ᐱᓕᕆᐊᔅᓴᐅᔪᐃᑦ ᑕᕝᕙᓂ ᒐᕙᒪᒃᑯᓐᓂ ᖃᓄᖅ 

ᓄᓇᕗᑦ ᒐᕙᒪᒃᑯᖏᓐᓂ ᐅᑉᐱᕈᓱᒃᐸᑕ ᖃᓄᖅ 

ᒐᕙᒪᐃᑦ ᐃᖅᑲᓇᐃᔮᖅᑖᑎᑦᑎᕙᓪᓕᐊᒻᒪᖔᑕ  

ᑕᒪᓐᓇ ᖃᓄᖅ ᐃᖅᑲᓇᐃᔮᖅᑖᑎᑦᑎᓂᖅ 

ᐊᑐᖅᑕᐅᓪᓗᓂ ᑖᒃᑯᐊ ᖃᐅᔨᓴᕐᓃᑦ 

ᖃᐅᔨᓴᖅᑕᐅᔪᖃᕆᐊᖃᕋᐃᑉᐸᑦ ᐊᑐᓕᖅᐸᑉᐸᑦ 

ᐊᑐᖅᑕᐅᕙᑉᐸᑦ ᑕᕝᕙᓂ ᐃᕝᕕᑦ ᒥᓂᔅᑕᐅᕕᒋᖓᔭᓂ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᐅᖃᖅᑏ, ᑖᓐᓇᖃᐃ 

ᐊᐱᕆᔭᖓ ᓇᓗᓇᐃᒃᑲᓐᓂᕈᓐᓇᖅᑲᐅᖅ ᑭᓱ 

ᖃᐅᔨᓴᖅᑕᐅᔭᒋᐊᖃᕐᓂᖓᓂᒃ ᐱᒻᒪᖔᖅ ᐊᒥᓱᑦ 

ᖃᐅᔨᓴᖅᑕᐅᒍᓐᓇᕐᒪᑦ ᒐᕙᒪᐅᑉ ᐃᓗᐊᓂ 

ᐃᖅᑲᓇᐃᔮᑦ. ᐅᓄᖅᑑᓪᓗᑎᒃ ᒐᕙᒪᐃᑦ ᐃᓗᐊᓂ 

ᐃᖅᑲᓇᐃᔮᑦ. ᑭᓱᓪᓚᕆᒻᒥᒃ ᐱᔪᑎᖃᕐᒪᖔᖅ 

ᐅᖃᕈᓐᓇᖅᑲ ᑭᐅᑦᓯᐊᕋᓱᒍᒪᒐᒃᑯᖁ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ 

ᑖᓐᓇ ᐊᐱᖅᑯᑎᒋᔭᐃᑦ ᓇᓗᓇᐃᒃᑲᓐᓂᑲᐃᓐᓇᕈᒃ.  

 

ᐅᓲᑖᐱᒃ: ᐅᖃᖅᑎᑦᑎᔩ, ᐆᒥᖓ ᐊᐱᖅᑯᓯᖃᖅᑐᖓ 

ᐃᖅᑲᓇᐃᔮᖅᑖᑎᑦᓯᖃᑦᑕᕐᓂᕐᒥᒃ ᑖᒃᑯᐊ 

ᐃᓚᒋᓱᓐᖑᑕᕋᓗᐊ ᑖᓐᓇ ᐊᐱᖅᑯᑎᒋᕋᑖᖅᑕᕋ. 

ᖃᓄᖅ ᑕᒪᒃᑯᐊ ᐱᑦᑎᐊᕋᓗᐊᕐᒪᖔᖅ 

ᐱᑎᐊᖅᑕᐅᒐᓗᐊᕐᒪᖔᖅ ᑖᓐᓇ 

ᐃᖅᑲᓇᐃᔮᖅᑖᐸᓪᓕᐊᔪᖅ ᐃᖅᑲᓇᐃᔮᖅᑖᕋᓲᑏᑦ 

ᑕᒪᓐᓇ ᖃᐅᔨᖅᓴᓂᖅ ᖃᓄᖅ ᐊᑐᖅᑕᐅᕙᒻᒪᖔᖅ 

ᑖᒃᑯᓇᓐᒐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ. ᑕᐃᒫᒃ 

ᐊᐱᖅᑯᓯᕋᑖᖅᑯᖓ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᐱᖁᔨᕗᖔ ᑖᓐᓇ ᓯᕗᓪᓕᐅᔾᔨᓂᕐᒧ 

ᐃᖅᑲᓇᐃᔮᖅᑖᑎᑦᓯᓂᕐᒧᑦ ᐊᑐᐊᒐᐅᓂᕋᖅᑕᐅᔪᖅ 

ᖃᕆᑕᐅᔭᒃᑯᓪᓗ ᑭᓇᑐᐃᓐᓇᕐᒧᑦ 

ᕿᒥᕐᕈᐊᖅᑕᐅᒍᓐᓇᖅᑐᖅ ᑐᓂᔭᐅᓯᒪᓪᓗᓂᓗ 

ᑭᒃᑯᑐᐃᓐᓇᕐᓄᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᓄᑦ. 

ᓇᓗᓇᓐᖏᑦᑐᖅ ᖃᓄᖅ ᐃᓕᖅᑯᓯᖃᕋᓗᐊᕐᒪᖔᖅ 

ᒪᓕᑦᑕᐅᑦᓯᐊᕐᓂᖏᑉᐸᑦ ᑐᓴᕈᒪᒐᔭᖅᑐᒍᑦ. 

ᑕᐃᒪᐃᓕᑐᐃᓐᓇᕈᓐᓇᖅᑐᖓ ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 

ᐱᖓᔪᖓᑦ ᑭᖑᓪᓕᖅᐹᖅ ᐊᐱᖅᑯᑎᑦᓴᐃᑦ ᒥᔅᑕ 

ᐅᓲᑖᐱᒃ. 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑐᑭᓯᒐᕕᐅᒃ ᐊᐱᖅᑯᑎᒐ ᐅᕙᖓ 

ᐅᖃᕈᓐᓇᖏᑦᑕᑦᑎᐊᖏᓐᓄᑦ ᐅᐃᕖᑎᑐᑦ 

ᐅᖃᕋᓱᓐᓂᐊᓕᕋᑖᖅᑐᖓ ᑐᑭᓯᓐᖏᑲᓐᓂᕐᒥᒍᕕᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

(ᑐᓵᔨᑎᒍᑦ) ᑐᓴᒐᒃᓴᐃᑦ ᒪᓕᒃᖢᒋᑦ ᒐᕙᒪᒃᑯᑦ 

ᖃᕆᓴᐅᔭᖏᑦᑎᒍᑦ ᐅᖃᐅᓯᒃᓴᕆᖅᑲᐅᔭᐃᑦ ᑕᐃᒃᑯᐊ 

ᒪᓕᒃᖢᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᒫᓐᓇᒎᖅ 

ᓴᓇᕙᓪᓕᐊᓕᕐᒪᑕ ᑎᓕᓯᔾᔪᑎᒃᓴᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

ᒪᓕᒐᕆᓂᐊᖅᑕᖏᓐᓂᒃ. ᐱᔾᔪᑎᒋᓪᓗᒍ 

ᓯᖁᒥᑦᑎᒃᐸᑕ ᐊᒻᒪ ᓯᖁᒥᑦᑎᔪᖃᖅᐸᑦ 

ᑲᑎᖅᓱᖅᑕᐅᓯᒪᔪᑦ ᒥᐊᓂᖅᓯᔾᔪᑏᑦ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑖᓐᓇ ᑎᓕᓯᔾᔪᑎ 

ᑭᐅᔭᐅᓂᐊᕐᒪᖔᖅ ᑭᖑᓪᓕᖅᐹᒥ 

ᐋᖅᑭᑦᑕᐅᓂᐊᕐᒪᖔ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᑖᓐᓇ ᐊᐱᖅᓲᑎᒋᔭᖓᑕ ᐃᓚᖓᓂ ᑕᐃᓐᓇ ᒪᓕᒐᖅ 

ᓇᓗᓇᐃᕆᐊᑦᓯᐊᕐᒥᓗᒍ ᑖᒃᑯᐊ Cabinet 

ᐅᖃᐅᓯᕆᖅᑲᐅᒐᒃᑭ ᑕᐃᒃᑯᓂᖓ ᑭᓯᐊᓂ ᐃᓚᖏᑦ 

ᑎᒃᑯᐊᖅᑕᐅᑦᑕᐅᑎᒋᓗᑎᑦ ᐱᖃᑦᑕᖅᑐᑦ. ᑕᐃᓐᓇᓕ 

ᐅᖃᐅᓯᕆᔭᖓ ᓯᕗᓪᓕᐅᔾᔨᓂᕐᒥᒃ 

ᐃᑲᕐᓇᐃᔭᖅᑎᑦᑎᓂᖅ ᑕᒪᒃᑯᓄᖓ 

ᑎᓕᐅᕆᐊᕋᓱᑐᐃᓐᓇᖅᑐᖅ ᐃᓄᓐᓂᒃ 

ᐃᖅᑲᓇᐃᔮᖅᑖᖅᑎᓂᖅᓴᐅᒐᓱᐊᖁᓪᓗᒋᑦ. ᑖᓐᓇ 

ᐊᐱᖅᑯᑎᒋᔭᐃᑦ ᖃᐅᔨᓇᓱᖄᒃᑲᓐᓂᓚᐅᕐᓗᒍ 

ᑭᐅᑦᑎᐊᓛᖅᐸᒋᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 6. 

ᑲᑎᒪᔾᔪᑎᒃᓴᑦᑎᓐᓂ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᓄᒃ.  

 

ᐊᐱᖅᑯᑦ 439 - 3(3): ᐆᒪᔪᕐᓂᐊᖅᑎᓂᑦ 

ᑎᓕᐅᕆᓂᖅ ᓄᓇᓕᓐᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᖑᖃᑎᒃᑲᓗ. ᐅᖃᖅᑏ,  

ᐊᐱᖅᓱᕈᒪᔪᖓ ᐊᕙᑎᓕᕆᔨᒃᑯᑦ ᓯᕗᓕᖅᑎᖓᓐᓄᑦ, 

ᒥᓂᔅᑕ ᐋᕆᐊᒃ. 

 

ᐅᖃᖅᑏ, ᒥᓂᔅᑕ ᓱᖅᑯᐃᓱᖕᒪᑦ ᐃᖅᑲᐅᒪᓪᓗᓂᓗ 

ᐊᐱᖅᓱᓚᐅᖅᓯᒪᒐᒪ ᐊᕐᕌᓂ 2012-2013 

ᐊᑐᖅᑕᐅᔪᒪᔪᓂᒃ ᐅᖃᐅᓯᖃᖅᑎᓪᓗᑕ ᑕᒪᒃᑯᐊ 

ᐆᒪᔪᕐᓂᐊᖅᑏᑦ ᖃᓄᖅ ᓯᐊᒻᒪᖅᑎᑕᐅᖃᑦᑕᕐᒪᖔᑕ 

ᐅᕝᕙᓘᓐᓃᑦ ᓄᓇᓕᖕᓄᐊᖅᑕᐅᖃᑦᑕᕐᒪᖔᑕ. 

ᑕᐃᔅᓱᒪᓂ ᐅᖃᖅᑏ, ᒥᓂᔅᑕ ᐅᖃᓚᐅᖅᓯᒪᖕᒪᑦ 

ᑕᒪᒃᑯᓂᖓ ᓄᓇᓕᖕᓂ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᖃᑎᖃᖃᑦᑕᕐᒪᑕ ᑕᒪᒃᑯᓂᖓ 

ᖃᐅᔨᓇᓱᐊᖅᖢᑎᑦ ᓇᓕᐊᓂ ᐆᒪᔪᕐᓂᐊᖅᑎ 

ᓇᓃᑦᑐᖅᓴᐅᑕᐅᖕᒪᖔᑕ ᐊᒻᒪᓗᒎᖅ ᓄᓇᓖᑦ 

ᐱᔪᒪᔭᖃᕌᖓᑕ ᑕᒪᒃᑯᐊ ᑕᑯᓇᒃᑕᐅᖃᑦᑕᕐᒪᑕ 

ᐱᔪᒪᓇᓱᐊᕈᑎᑦ ᓄᓇᓕᒃ 

ᐆᒪᔪᕐᓂᐊᖅᑎᑖᑲᓐᓂᕆᐊᖃᕐᒪᖔᓪᓘᓐᓃᑦ. 

 

ᒥᓂᔅᑕ ᐊᐱᕆᔪᒪᔭᕋ ᒫᓐᓇ ᐊᐱᕆᔪᒪᔭᕋ 

ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᓂᕐᒧᑦ ᑲᑎᒪᔨᖏᑦ 

ᐱᔪᒪᓇᓱᐊᕈᑎᒥᒃ ᓴᖅᑭᑦᑎᓯᒪᓕᖅᐹᑦ 

ᐆᒪᔪᕐᓂᐊᖅᑎᑖᒃᑲᓐᓂᓐᓂᕐᒧᑦ ᒥᑦᑎᒪᑕᓕᖕᒥ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᑲᒪᔪᖅ ᐊᕙᑎᓕᕆᓂᕐᒧᑦ ᐱᓕᕆᕕᖓᓐᓄᑦ, 

ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᑖᓐᓇ 

ᐃᖅᑲᓇᐃᔭᖅᑎᓂ ᐊᐱᖅᓲᑎᓕᒃ. ᒫᓐᓇ ᑕᐃᒃᑯᐊ 

ᐱᓯᒪᓐᖏᑕᕗᑦ 

ᐆᒪᔪᕐᓂᐊᑎᑦᑖᑲᓐᓂᕆᐊᖃᕐᓂᕋᐃᓯᒪᖕᒪᖔᑕᓘᓐᓃᑦ 

ᒥᑦᑎᒪᑕᓕᖕᒥᐅᑦ. ᑕᒪᒃᑯᐊᓗ ᐆᒪᔪᕐᓂᐊᖅᑏᑦ 

ᐃᖅᑲᓇᐃᔭᖅᑎᖁᑎᒋᔭᕗᓂᓛᑦ ᓄᓇᓕᖕᓂ ᖃᓄᖅ 

ᐃᖅᑲᓇᐃᔭᖅᑎᖏᑦ ᖃᐅᔨᒪᓇᓱᐃᓐᓇᖅᑕᕗᑦ 

ᐊᒻᒪᓗᑦᑕᐅᖅ ᖃᓄᖅ ᑖᒃᑯᐊ ᓄᓇᓖᑦ 

ᐱᓕᕆᐊᒃᓴᖅᑕᖃᑎᒋᖕᒪᖔᑕ 

ᖃᐅᔨᒪᓇᓱᐃᓐᓇᖅᑐᒍᑦ ᒫᓐᓇᒧᑦ ᑎᑭᑦᑐᒍ. ᓱᓕ 

ᑖᒃᑯᐊ ᓄᓇᓕᓕᒫᑦ ᐆᒪᔪᕐᓂᐊᖅᑎᖏᑦ 

ᑕᐃᒪᓕᖓᔪᖕᒪᑕ ᒫᓐᓇ ᓱᓕ ᐅᐱᕐᖔᖏᓛᒃ ᑕᐃᒫᒃ 

ᑭᐅᔾᔪᑎᒋᔪᔭᑦᑕ ᑕᐃᒪᓕᖓᔪᖕᒪᑕ ᒫᓐᓇ ᓱᓕ 

ᑕᐃᒪᐃᓕᖓᔪᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᓂᔅᑕ 

ᓱᖅᑯᐃᓱᖕᒥᖕᒪᑦ ᒪᐃ-ᖑᑎᓪᓗᒍ 

ᑎᑎᕋᕐᕕᒋᓚᐅᖅᓯᒪᒐᒃᑯ ᑕᒪᑐᒥᖓ 

ᐱᔾᔪᑎᖃᖅᖢᖓ. ᑕᐃᔅᓱᒪᓂ ᒥᓂᔅᑕ 

ᐅᖃᓚᐅᖅᓯᒪᖕᒪᑦ ᑎᑎᕋᖅᖢᓂᓗ ᐅᕙᓐᓄᑦ 

ᐅᖃᖅᖢᓂ, ᐃᖅᑲᓇᐃᔭᖅᑎᓂᒍᖅ ᑎᓕᓚᐅᖅᑕᖏᑦ 

ᑕᒪᑐᒥᖓ ᑕᑯᓇᒋᐊᒃᑲᓐᓂᖁᓕᖅᖢᓂᒋᑦ ᓄᓇᓕᖕᓂ 

ᐆᒪᔪᕐᓂᐊᖅᑎᑖᖅᑎᑦᑎᖃᑦᑕᕐᓂᕐᒧᑦ ᒪᓕᒡᓗᒍ 

ᑮᓇᐅᔭᖃᕈᑎᑦ ᐊᐅᓚᓂᖓ ᐊᕐᕌᒎᑉ ᐃᓗᐊᓂ. 

ᐅᖃᖅᑎᑦᑎᔩ, ᒥᓂᔅᑕ ᐊᐱᕆᔪᒪᔭᕋ ᑖᓐᓇ 

ᑕᑯᓇᖕᓂᕆᓚᐅᖅᑕᓯ ᐱᔭᕇᖅᓯᒪᓕᖅᐸ? ᖃᓄᖅ 

ᐊᓯᔾᔨᖅᑐᖃᕐᓂᐊᖅᐸ ᑕᕝᕙᓂ ᓄᓇᓖᑦ 

ᐆᒪᔪᕐᓂᐊᖅᑎᑖᖅᑎᑕᐅᓂᕆᖃᑦᑕᖅᑕᖏᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᑲᒪᔪᖅ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑖᓐᓇ ᑭᐅᖃᑖᕋᒃᑯ 

ᑕᐃᒫᒃ ᓱᓕ ᐅᐱᕐᖔᖅ ᐆᒪᔪᕐᓂᐊᖅᑏᑦ 

ᐃᖅᑲᓇᐃᔭᕐᕕᒋᔭᐅᔪᑦ ᓄᓇᓕᓐᓂ ᓱᕐᕋᒃᓯᒪᓐᖏᑦᑐᑦ. 

ᒫᓐᓇ ᓱᓕ ᓱᕐᕋᓐᓂᐊᕆᐊᖏᑦ ᐋᖅᑭᔅᓯᒪᔪᖃᓐᖏᑦᑐᑦ 

ᐃᓚᒃᑲᓐᓂᕐᓂᐊᕐᒪᖔᑕᓘᓐᓃᑦ.  

 

ᑕᐃᒪ ᖃᐅᔨᒪᓇᖅᑎᑕᐅᖃᑦᑕᕐᒪᑕ 

ᐃᖅᑲᓇᐃᔭᖅᑎᑦᑎᓐᓂᒃ ᑕᐃᑲᓐᖓᑦ ᓄᓇᓖᑦ ᑖᓐᓇ 

ᐃᖅᑲᓇᐃᔭᔅᓴᖅᑕᖃᖅᑎᑕᐅᓚᐅᐸ ᐆᒪᔪᕐᓂᐊᖅᑎᒧᑦ 

ᐊᑕᐅᓯᕐᒧᑦ ᒪᕐᕉᓄᓪᓘᓐᓃᑦ. ᑖᒃᑯᐊ ᐃᖅᑲᓇᐃᔮᒃᓴᑦ 

ᓈᒻᒪᑐᐊᖅᐸᑕ ᐊᑕᐅᓯᕐᒧᑦ 

ᐱᓕᕆᐊᖑᔪᓐᓇᖅᓯᑐᐊᖅᐸᑦ ᐊᑕᐅᓯᕐᒥᒃ 

ᐆᒪᔪᕐᓂᐊᖅᑎᖃᐃᓐᓇᖅᑐᑦ. ᒪᕐᕉᔭᕆᐊᖃᖅᐸᑕ 

ᒪᕐᕉᓐᓂᒃ ᐆᒪᔪᕐᓂᐊᖅᑎᖃᕐᓗᑎᑦ ᐅᕝᕙᓘᓐᓃᑦ 

ᑖᒃᑯᐊ ᓄᓇᓖᑦ ᑐᒃᓯᕋᒐᓱᒍᓐᓇᖅᑐᑦ 

ᐃᓕᓐᓂᐊᖅᑎᑦᑎᖃᖁᔨᓗᑎᒃ ᐆᒪᔪᕐᓂᐊᖅᑎᒥᒃ  

ᐆᒪᔪᕐᓂᐊᖅᑎᒧᑦ ᐃᓕᓐᓂᐊᖅᑎᖁᑎᒋᔭᐅᓂᐊᖅᑐᒥᒃ 

ᑕᒪᐃᑦᑐᖃᖅᓯᒪᓪᓗᓂᓗ. 

 

ᑖᒃᑯᐊ ᐃᓚᒃᑲᓐᓂᖅᓯᒪᓐᖏᑦᑐᑦ ᐆᒪᔪᕐᓂᐊᖅᑎᐅᑉ 

ᐃᖅᑲᓇᐃᔮᒃᓴᖏᑦ ᒫᓐᓇᒧᑦ ᑎᑭᓪᓗᒍ ᐊᒻᒪᑦᑕᐅᖅ 

ᐆᒪᔪᕐᓂᐊᖅᑎᑦ ᓄᓇᓕᓐᓅᖅᑐᒃᓴᑦ 

ᐃᓚᒃᑲᓐᓂᖅᓯᒪᓐᖏᑦᑐᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐃᑉᐹᓂ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᒥᓂᔅᑐ 

ᖃᐅᔨᒪᑦᑎᐊᒻᒪᕆᒻᒪᑦ ᐅᖃᖅᓯᒪᓪᓗᓂᓗ ᓲᖃᐃᒻᒪ 

ᑮᓇᐅᔭᐃᑦ ᐃᓱᓕᑦᑕᖅᑐᐃᓐᓇᐅᒻᒪᑕ 

ᐃᖅᑲᓇᐃᔮᔅᓴᐃᓪᓗ ᐱᑕᖃᖅᑐᐃᓐᓇᐅᔪᓐᓇᕋᑎᒃ. 

ᑕᒪᑐᒥᖓ ᐊᖏᖃᑎᒌᔅᓯᒪᔪᓐᓇᖅᑰᕋᑦᑕ 

ᐱᔪᒪᔭᓕᒫᑦᑎᓐᓂᑦ ᐱᔪᓐᓇᖏᑦᑐᒍᑦ, ᑭᓯᐊᓂ ᒥᓂᔅᑐ 

ᐅᖃᖅᓯᒪᒻᒥᒻᒪᑦ ᑕᒪᒃᑯᐊ 

ᑕᑯᓇᒃᑕᐅᓛᕐᓂᐊᕐᓇᕋᖅᖢᓂᒋᑦ 

ᑕᑯᓇᒃᑕᐅᖁᓂᐊᕐᓇᕋᖅᖢᓂᒋᓪᓗ. ᑕᒪᓐᓇ 

ᓂᕆᐅᒋᔭᕋ. ᑭᓯᐊᓂ ᐊᐱᕆᔪᒪᔭᕋ ᒥᓂᔅᑐ ᒫᓐᓇ 

ᐅᓪᓗᒥ: ᐅᓂᒃᑲᐅᑎᒻᒪᕆᓚᐅᕐᓛᑎᒍᑦᑐᖅ ᖃᓄᖅ 

ᐆᒪᔪᕐᓂᐊᖅᑏᑦ ᓄᓇᓕᓐᓄᑦ 

ᑎᓕᐅᖅᑲᑦᑕᐅᖃᑦᑕᖅᐸᑦ? ᑭᓱᒥᒃ ᒪᓕᒐᖃᖅᐱᓯ 

ᐆᒪᔪᕐᓂᐊᖅᑎ ᐊᑕᐅᓯᐅᓂᐊᕐᒪᖔᖅ, 

ᒪᕐᕉᓂᐊᕐᒪᖔᑎᓪᓘᓐᓃᑦ ᐱᖓᓲᓂᐊᕐᒪᖔᑕᓘᓐᓃᑦ? 

ᐅᓪᓗᒥᓗ ᑖᔅᓱᒥᖓ ᐅᖃᐅᑎᔪᓐᓇᖏᒃᑯᓂᖓ, 

ᐊᖏᕈᓐᓇᖅᐹ ᐅᕙᓂ ᑲᑎᒪᓂᑦᑎᓐᓂ 

ᐃᓱᓕᓚᐅᓐᖏᓐᓂᖓᓂ ᑎᑎᕋᖅᓯᒪᔪᓂᑦ 

ᓴᖅᑭᑦᑎᓂᐊᕐᓇᕋᕐᓗᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐊᕙᑎᓕᕆᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᐃᒫᓱᓕᑐᐃᓐᓇᖅ 

ᖃᐅᔨᒪᓇᓱᐃᓐᓇᖅᑐᑦ ᐊᓪᓚᕝᕕᑉᐳᑦ 

ᖃᐅᔨᒪᐃᓐᓇᖅᑐᑦ 

ᐆᒪᔪᕐᓂᐊᖅᑎᖃᒃᑲᓐᓂᕆᐊᖃᒻᒪᖔᑕ ᓄᓇᓖᑦ 

ᐃᖅᑲᓇᐃᔮᒃᓴᖏᑦ ᒪᓕᑦᑐᒋᑦ. 

ᐃᖅᑲᓇᐃᔭᕐᓂᖏᓐᓂᓪᓘᓐᓃᑦ ᓄᓇᓖᑦ 

ᐆᒪᔪᕐᓂᐊᖅᑎᒧᑦ ᑕᐃᒃᑯᐊ ᖃᐅᔨᒪᔭᐅᓇᓱᐃᓐᓇᖅᑐᑦ 

ᖃᓄᖅ ᐱᑕᖃᒻᒪᖔᑕ ᑕᕝᕙᓂ ᓄᓇᓕᓐᓂ 

ᐃᖅᑲᓇᐃᔮᒃᓴᒃᑲᓂᕐᓂᑦ 

ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᒻᒪᖔᑕᓘᓐᓃᑦ.  

 

ᒫᓐᓇ ᑖᓐᓇ ᓄᓇᒋᔭᖓ ᐆᒪᔪᕐᓂᐊᖅᑎᓕᐅᒐᓗᐊᖅ. 

ᑭᓯᐊᓂ ᑕᐃᓐᓇ ᓱᓕ ᑕᑉᐹᓂ ᖁᑦᑎᓐᓂᖅᓴᐅᔪᓂ 

ᕿᑭᖅᑖᓗᒻᒥ ᑲᒪᔨᒃᓴᐅᔪᖅ ᒫᓐᓇ ᐃᓕᓯᒪᓐᖏᒻᒪᑦ. 

ᑖᓐᓇ ᐱᓕᕆᐊᖑᔫᒐᓗᐊᖅ… ᐄᓛᒃ, ᑖᓐᓇ 

ᐃᖅᑲᓇᐃᔭᖅᑎᔅᓴᖅ ᐋᖅᑭᑦᑕᐅᕙᓪᓕᐊᔫᒐᓗᐊᖅ.  

 

ᒫᓐᓇ ᑕᐃᒃᑯᐊ ᐱᔪᒪᔭᖏᑦ ᓴᖅᑭᑦᑐᓐᓇᓐᖏᓇᒃᑭᑦ, 

ᓴᖅᑭᑦᑐᓇᖅᓯᒍᒃᑭᑦ ᓴᖅᑭᑦᑕᕆᐊᖃᕈᒃᑭᓪᓘᓐᓃᑦ 

ᐅᕝᕙᓘᓐᓃᑦ ᑖᓐᓇ ᒪᓕᒐᓕᐅᖅᑎᑐᐊᖅ  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᕐᕕᒻᒥ ᑕᕝᕗᖓ ᐅᓂᒃᑳᒃᑲᓐᓂᕈᓐᓇᖅᐳᒍᑦ 

ᑎᑎᖅᑲᑎᒍᑦ ᖃᓄᐃᓕᖓᒻᒪᖔᑕ ᑖᒃᑯᐊ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐃᒪᓐᓇᖃᐃ 

ᐅᖃᖅᑳᕐᓗᖓ, ᑕᐃᓐᓇ ᖃᐅᔨᒪᔨᑕᐅᔪᖅ, ᒥᓂᔅᑑ, 

ᖃᐅᔨᒪᑦᑎᐊᒻᒪᑦ ᒥᑦᑎᒪᑕᓕᒻᒧᑦ ᑐᕌᖓᓐᖏᒻᒪᑦ, 

ᕿᑭᖅᑖᓗᒻᒧᑦ ᑐᕌᖓᒻᒪᑦ 

ᒥᑦᑎᒪᑕᓕᒻᒨᓐᖏᑦᑎᐊᒻᒪᕆᑦᑐᖅ. 

ᐃᓚᓕᐅᑎᔪᓐᓇᓐᖏᑕᖓ ᓄᓇᑦᑕ ᐃᓗᐊᓂ 

ᐱᓕᕆᐊᖑᔪᓄᑦ. 

 

ᐅᓇᓕ ᐊᐱᖅᑯᑎᒋᔪᒪᔭᕋ, ᑎᑎᕋᖅᓯᒪᔪᖃᖅᐹ 

ᓇᓗᓇᐃᖅᓯᒪᑦᑎᐊᖅᑐᓂᑦ ᖃᓄᖅ ᓄᓇᓖᑦ 

ᐆᒪᔪᕐᓂᐊᖅᑎᑖᒃᑲᓐᓂᕈᓐᓇᕐᒪᖔᑕ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᑲᒪᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒃᑯᐊ, ᐃᓛᒃ ᐊᔾᔨᒌᓐᖏᑦᑐᓂᑦ 

ᑕᒪᒃᑯᓂᖓ ᐱᔾᔪᑎᖃᖅᑐᑕ ᕿᒥᕐᕈᐊᖃᑦᑕᖅᑐᒍᑦ 

ᐆᒪᔪᕐᓂᐊᖅᑎᐅᔪᑦ ᐃᖅᑲᓇᐃᔭᖅᑎᖏᓪᓗ 

ᐆᒪᔪᕐᓂᐊᖅᑏᑦ ᓄᓇᓕᓐᓂ. ᑕᐃᒫᑐᐃᓐᓇᖅ ᑭᓯᐊᓂ 

ᑭᐅᓂᐅᓴᒐᒪ ᐊᑕᐅᓯᕐᒧᑦ 

ᐃᖅᑲᓇᐃᔮᖑᓇᓱᐊᖅᐸᑦᑐᑦ ᐊᑕᐅᓯᕐᒧᑦ  

ᐃᖅᑲᓇᐃᔮᖑᐃᓐᓇᖃᑦᑕᖅᑐᑦ, ᐃᓛᒃ 

ᐃᖅᑲᓇᐃᔭᖅᑎᖃᖃᑦᑕᖅᑐᒍᑦ, ᐊᒥᓱᓂᑦ 

ᐱᔾᔪᑎᖃᐅᖅᑑᒐᓗᐊᑦ. 

 

ᑭᓯᐊᓂ ᑕᕝᕙ ᓱᓕ ᑖᓐᓇ ᓄᓇᒋᔭᖓ ᑖᒃᓱᒪ 

ᐊᐱᖅᓱᖅᑑᑉ ᒥᑦᑎᒪᑕᓕᒃ ᐅᔾᔨᕆᓯᒪᒐᑦᑎᒍ 

ᖃᐅᔨᒪᒐᑦᑎᒍᐃᓛᒃ ᐊᑕᐅᓯᕐᒧᑦ ᐃᖅᑲᓇᐃᔭᖅᑎᒧᑦ 

ᐆᒪᔪᕐᓂᐊᖅᑎᒧᑦ ᐃᖅᑲᓇᐃᔮᖑᔪᓐᓇᖅᑐᖅ ᒫᓐᓇᒧᑦ 

ᑎᑭᑦᑐᒍ. ᑕᐃᒪᐃᑦᑐᓐᓃᖅᐸᑦ ᑖᓐᓇ  

ᕿᒥᕐᕈᔭᐅᒐᔭᕐᒥᔪᖅ ᓄᓇᓕᖓ ᐆᒪᔪᕐᓂᐊᖅᑎᒥᑦ 

ᐃᖅᑲᓇᐃᔭᓕᖅᑎᑦᑎᒃᑲᓐᓂᕆᐊᖃᕐᒪᖔᑦᑕ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 440 - 3(3): ᖃᓄᐃᓕᖓᓂᖓ 

ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ 

ᐊᑐᓕᖅᑎᑕᐅᓂᖓ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᓲᑎᒋᓂᐊᖅᑕᕋ ᑐᕌᖅᑎᒍᒪᓪᓗᒍ 

ᒥᓂᔅᑕᒋᔭᐅᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ 

ᑖᓐᓇ ᒪᓕᒐᓕᐅᕐᕕᒃ ᐅᔾᔨᕆᖁᓪᓗᒍ 

ᐃᓱᒪᒋᔭᑐᐃᓐᓇᒥᐊᕋᓂᒃ 

ᐊᐱᖅᓲᑎᖃᕋᓱᖃᑦᑕᖏᓐᓇᒪ 

ᐊᐱᖅᓱᖅᑕᐅᖁᔭᐅᓂᑰᖃᑦᑕᕋᒪ ᑕᒪᒃᑯᓂᖓ 

ᐃᓕᓐᓂᐊᕐᓂᐅᑉ ᒥᒃᓵᓄᑦ ᐊᓯᖏᓐᓄᓪᓗ. 

 

(ᑐᓵᔨᑎᒍᑦ) ᐅᖃᐅᓯᖃᓚᐅᖅᑐᖓ ᒐᕙᒪᒃᑯᑦ 

ᑕᒪᒃᑯᐊ ᐊᓯᔾᔩᔪᓐᓇᖅᑐᐃᓐᓇᑦᑎᐊᖑᓕᕐᒪᑕ 

ᐃᓕᓐᓂᐊᕐᓂᓕᕆᓂᕐᒧᑦ ᖁᕝᕙᓯᓐᓂᖅᓴᒃᑯᑦ 

ᐃᓕᓐᓂᐊᕆᐊᓕᒻᒥᑦ ᐃᓕᓐᓂᐊᖅᑐᑦ 

ᐱᔭᕇᖅᓯᑦᑎᐊᕈᓐᓇᖁᓪᓗᒋᑦ 

ᐃᓕᓐᓂᐊᕐᓂᕆᔭᒥᓐᓂᒃ. 

 

ᒫᓐᓇᐅᔪᖅ ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᓄᐃᑦᑐᓂᒃ ᐱᓯᒪᓕᕐᒪᖔᑕ ᐊᑐᓕᖅᑎᑦᑎᓂᕐᒥᑦ 

ᓄᓇᕗᒻᒥ ᓴᓇᔭᐅᓂᑯᐃᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᔪᐊᖅ ᑖᓐᓇ ᐱᓐᖑᖅᑎᑕᐅᓚᐅᖅᑐᖅ 2009-

ᖑᓕᖅᑎᓪᓗᒍ ᐊᑐᖅᑐᓂ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᑲᒪᔪᖅ ᐃᓕᓐᓂᐊᕐᓂᓕᕆᓂᕐᒥᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓯᕗᓪᓕᖅᐹᒥ ᐅᖃᕐᓗᖓ, ᑖᒃᑯᐊ ᖁᕕᐊᒋᒐᑦᑎᒍ 

ᓄᓇᕗᒻᒥᐅᖑᓪᓗᑕ ᓄᓇᕗᒻᒥᐅᓂᑦ 

ᑐᓴᕋᓱᐊᖅᑳᓚᐅᖅᑐᑕ ᑕᐃᒃᑯᐊ ᒪᓕᒐᐃᑦ 

ᓴᖅᑭᑕᐅᓚᐅᖅᓯᒪᒻᒪᑕ  

ᓄᓇᕗᒻᒥ ᓴᓇᓯᒪᔪᑦ. ᒪᓕᒐᐅᓯᒪᓕᕐᒪᑦ ᔪᓚᐃ 1, 

2009-ᖑᑎᓪᓗᒍ ᐱᒋᐊᓚᐅᖅᑐᖅ ᒫᓐᓇᒧᑦ ᑎᑭᑦᑐᒍ 

ᑖᒃᑯᐊ ᐃᓗᓕᖏᓐᓂᑦ ᐊᑐᓕᖅᑎᑦᑎᒐᓱᐊᖅᑐᑦ 

ᐊᒃᓱᕈᖅᑐᑎᒃ, ᐊᑐᓕᖅᑎᑦᑎᓇᓱᐊᖅᐳᑦ ᓱᓕ ᒫᓐᓇᔪᑦ 

ᐱᔭᕇᓪᓚᕆᔅᓯᒪᓐᖏᑦᑐᑦ. ᓇᒦᓪᓚᑦᑖᓂᕐᒪᖔᑕ 

ᖃᐅᔨᒋᐊᒃᑲᓐᓂᓚᐅᕐᓗᖓ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ 

ᓇᓗᓇᐃᑦᑎᐊᕐᕕᒋᒃᑲᓐᓂᕈᓐᓇᓛᖅᐸᕋ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐊᖅᑲᖅᑎᑦᑎᔩ. 

ᑐᓴᖃᑦᑕᖅᓯᒪᒐᑦᑕᐃᓛᒃ ᐃᓕᓐᓂᐊᖅᑎᖁᑎᒋᔭᖅᐳᑦ 

ᑕᒪᒃᑯᐊ ᐊᐅᓪᓚᕋᓗᐊᕌᖓᒥᒃ ᖃᓪᓗᓈᑦ 

ᓄᓇᖓᓐᓄᑦ ᐃᓕᓐᓂᐊᕆᐊᖅᑐᑎᒃ 

ᐊᓂᒎᑦᑎᓂᑰᒐᓗᐊᖅᑐᑎᒃ 

ᐃᓕᓐᓂᐊᒃᑲᓐᓂᕋᓱᒋᐊᖃᕋᑦᑕᕆᐊᒃᓴᖏᓐᓂᑦ 

ᑐᓴᖃᑦᑕᖅᓯᒪᒐᑦᑕ ᓯᕕᑦᑐᕈᔾᔭᖅᐹᓪᓕᓕᕆᓪᓗᑎᒃ 

ᐊᐅᓪᓚᖅᓯᒪᓂᕆᓂᐊᖅᑕᒥᓐᓂᒃ. ᒥᓂᔅᑕᖃᐃ ᑕᒪᑐᒪ 

ᒥᒃᓵᓄᑦ ᐋᖅᑭᒋᐊᕆᑦᑎᐊᒃᑲᓐᓂᕐᓂᐅᓇᔭᖅᑑᑉ 

ᑕᐃᒪᐃᑦᑐᒧᑦ ᑐᓗᖃᑦᑕᖁᓇᒋᑦ 

ᐊᐅᓪᓚᖅᑐᖁᑎᒋᖃᑦᑕᕐᓂᐊᖅᑕᕗᑦ ᑕᒪᑐᒥᖓ 

ᐸᕐᓇᐃᖃᑕᐅᒋᐊᔅᓴᖏᓐᓂᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓪᓗ ᓇᓗᓇᐃᖅᓯᒍᓐᓇᖅᐹᑦ 

ᑕᕝᕗᖓ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᑲᒪᔪᖅ ᐃᓕᓐᓂᐊᕐᓂᕆᓕᔨᒃᑯᓐᓄᑦ, ᒥᔅ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᒃᑯᐊᖏᓛᒃ ᐱᔭᕇᖅᓯᔭᕆᐊᓖᑦ ᖁᑦᑎᓐᓂᓕᒻᒥᑦ 

12-ᒧᑦ ᐱᕕᔾᔪᐊᕆᒐᑦᑎᐅᖓᑖᓄᓪᓗ. ᐅᖓᑖᓄᓪᓕ 

ᑲᔪᖏᖁᓗᐊᓐᖑᐊᕋᑦᑎᒍ ᐅᖃᖅᑎᑦᑎᔩ, 

ᐃᓕᓐᓂᐊᐸᓪᓕᐊᔪᑦ ᓲᖃᐃᒻᒪ ᓄᓇᕗᑦ ᐃᓗᐊᓂ 

ᐃᓄᓐᓂ ᐃᖅᑲᓇᐃᔭᖅᑎᑖᕈᒪᒐᑦᑕ. ᑕᐅᕗᖓ 

ᖁᑦᑎᓐᓂᓕᓐᓄᑦ ᓲᕐᓗ ᐃᓕᓐᓂᐊᕕᔾᔪᐊᒥ 

ᐃᓕᓐᓂᐊᖅᓯᒪᔪᓄᑦ ᐊᒥᓱᑦ ᐃᖅᑲᓇᐃᔮᔅᓴᐃᑦ 

ᓴᖅᑭᓲᖑᒻᒪᑕ ᑖᕙᒃᑯᓂᖓ ᐱᓕᕆᔪᓐᓇᖅᑐᓂᒃ 

ᐱᔪᒪᒐᑦᑕ.  

 

ᑕᐃᒪ ᑕᒪᒃᑯᐊ ᑲᑐᑎᓗᑎᒍ ᐱᓕᕆᔭᕆᐊᖃᕋᑦᑎᒍ 

ᑕᒪᓐᓇ ᐃᓕᓐᓂᐊᕐᓂᖅ ᐃᓕᓐᓂᐊᕇᖅᐸᓪᓕᐊᔪᑦ 

ᐃᓕᓐᓂᐊᕆᐊᖏᓐᓇᓂᖅᓴᐅᓗᑎᑦ ᐅᓄᓗᐊᖅᑐᑦ 

ᐅᐸᓐᖏᓗᐊᖃᑦᑕᕐᒪᑕ ᐱᔭᕇᖅᓯᕕᔅᓴᖓᑦ ᑕᐅᕗᖓ 

ᐅᖓᕙᕆᐊᖅᐸᓪᓕᐊᓗᐊᖅᖢᑎᒃ. 

ᑲᑐᔾᔨᖃᑎᒌᒍᑎᒋᔭᕆᐊᖃᖅᑕᕗᑦ ᐊᖏᕐᕋᒥ 

ᐱᔭᕆᐊᖃᖅᑕᖏᑦᑕᐅᖅ ᑲᒪᒋᑦᓯᐊᕐᓗᒋᑦ ᓲᕐᓗ 

ᐃᓕᓐᓂᐊᕆᐊᖅᑎᒐᓱᐊᖏᓐᓇᕐᓗᒍ ᐃᓕᓐᓂᐊᖅᑐᖅ 

ᐊᒻᒪᓗᑦᑕᐅᖅ ᐊᔾᔨᒌᓐᖏᑦᑐᓂᒃ ᖃᓄᖅ 

ᐃᑲᔪᒃᑲᓐᓂᕈᓐᓇᖔᕐᒥᒃ ᐊᖏᔪᖅᑳᕆᔭᐅᔪᑦ 

ᐱᓇᓱᐊᒃᑲᓂᕐᓗᑎᒃ ᐊᒻᒪ ᓱᓕ ᑕᕝᕙᓂ 

ᐃᓕᓐᓂᐊᕐᕕᐅᑉ ᐃᓗᐊᓃᓕᕌᖓᑕ 

ᖃᐅᔨᓴᖅᑕᐅᖏᓐᓇᖃᑦᑕᕐᒪᑕ ᓲᕐᓗ ᐆᒃᑑᑎᒋᓗᒍ 

ᐅᑯᐊ ᐊᕐᕌᓂ ᐃᓕᓐᓂᐊᖅᑐᑯᓘᑉ 

ᐃᓕᓐᓂᐊᓚᐅᖅᑕᖏᑦ ᐱᔪᓐᓇᖅᓯᓚᐅᖅᑕᖏᑦ 

ᑭᓯᐊᓂ ᐅᑯᓂᖓ ᐱᔪᓐᓇᖅᓯᑲᓐᓂᕆᐊᓕᒃ. 

ᐊᓱᐃᓪᓛᓪᓕ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑐᐃᑦ 

ᐃᓕᓴᐃᔨᖓᓗ ᐊᒻᒪᓗ ᐃᑲᔪᕆᐊᖅᑏᑦ 

ᐃᓕᓐᓂᐊᕐᕕᐅᑉ ᑕᕝᕙᓂ ᐃᓗᐊᓂ ᐊᒻᒪ 

ᐃᓚᐅᕙᒃᑭᓪᓗᓂ ᐃᓛᓐᓂ ᑖᓐᓇ ᐃᓕᓐᓂᐊᕕᒻᒧᑦ 

ᐊᖏᔪᖅᑳᕆᔭᐅᔪᖅ ᑕᐃᒪ ᐅᑯᓂᖓ 

ᐃᓕᓐᓂᐊᑲᓐᓂᕆᐊᖃᕐᒪᑦ. 

 

ᐊᕐᕌᒍ ᔫᓂᒥ ᖃᐅᔨᔭᐅᒍᑎᒃ ᓲᕐᓗ 

ᐃᓕᓐᓂᐊᑲᓐᓂᕆᐊᖃᖅᑕᖏᑦ. ᐅᑭᐅᔅᓵᖑᓕᖅᐸᑦ 

ᐃᓕᓐᓂᐊᕆᐊᒃᑲᓐᓂᓕᕐᒥᒍᓂ ᑖᓐᓇ 

ᓇᓗᓇᐃᖅᓯᒪᑦᑎᐊᕋᔭᖅᑐᑦ ᑖᔅᓱᒧᖓ 

ᐃᓕᓐᓂᐊᖅᑐᒧᑦ ᐅᑯᓂᖓ ᓱᓕ 

ᐊᒃᓱᕉᑎᖃᒃᑲᓐᓂᕆᐊᖃᖅᐳᑎᑦ, ᐅᑯᓂᖓ ᓱᓕ 

ᐃᑲᔪᕆᐊᖃᖅᐳᖑᑦ ᐃᓕᓐᓂᒃ ᐊᖓᔪᖅᑳᕆᔭᐅᔪᓪᓗ 

ᒪᓕᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᓕᐊᓂ ᐃᓚᒋᐊᕈᑎ, ᒥᔅᑕ ᓂᖏᐅᖓᓐ. ᒍ  

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ 

ᖁᔭᓐᓇᒦᒃ ᒥᓂᔅᑕ ᑭᐅᖃᑦᑕᕐᒪᑦ. (ᑐᓵᔨᑎᒎᓕᖅᑐᖅ) 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓄᓇᕗᒻᒥ 

ᐃᓕᓐᓂᐊᕐᕕᖓ ᐊᑐᕈᓐᓃᖅᐹ ᐱᖓᓱᓂᒃ 

ᐅᖃᐅᓯᖃᖅᖢᑎᑦ ᐋᖃᒃᖢᑎᒃ ᑕᒪᒃᑯᐊ 

ᐅᖃᓕᒫᕈᓐᓇᕆᐊᖃᖅᑐᑦ ᑎᑎᕋᕈᓐᓇᕆᐊᖃᖅᑐᑦ 

ᓈᓴᐅᓯᕆᔪᓐᓇᕆᐊᖃᖅᑐᑦ ᓄᓇᕗᒻᒥᐅᓪᓗ 

ᐃᓕᓐᓂᐊᕈᑎᖓ ᓄᑖᖅ ᓯᕗᒧᐊᒍᓐᓇᓂᐊᕐᒪᖔᑕ  

ᑖᒃᑯᓄᖓ ᐃᓕᓐᓂᐊᕆᐊᖃᖅᑕᖏᓐᓂᒃ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᑦᑎᐊᕆᕙᕋ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᑖᔅᓱᒥᖓ ᐱᓗᐊᖅᑐᒥᒃ 

ᐃᖅᑲᐃᒻᒪᑦ. ᐱᓇᓱᐊᕈᓯᒐᓴᐅᓕᖅᑐᑦ 

ᐅᖃᖃᑎᒋᓚᐅᕐᒥᒐᒃᑯ ᑖᓐᓇ ᑐᖏᓕᕆᔭᕋ 

ᐃᓕᓐᓂᐊᖅᑐᓕᕆᓂᕐᒧᑦ ᖃᓄᖅᑑᕋᓱᒃᑲᓂᖅᖢᑕ 

ᑭᓱᓂᒃ ᑕᑯᓇᒃᑲᓐᓂᕆᐊᖃᖅᐱᑕ. ᑖᒃᑯᓂᖓᑦᑕᐅᖅ 

ᐅᖃᐅᑎᖃᓚᐅᕐᒥᒐᓐᓄᒃ ᐅᖃᓕᒫᕐᓂᖅ ᑎᑎᕋᕐᓂᖅ 

ᑕᒪᒃᑯᐊ ᓈᓴᐅᓯᕆᓂᕐᓗ. ᑖᒃᑯᐊ 

ᑕᑯᓇᒃᑲᓐᓂᕆᐊᖃᖅᐸᕗᖅᑲᐃ ᐃᒪᐃᓕᖓᓚᐅᕋᓐᓄ 

ᑕᒪᓐᓇ ᑕᑯᓇᒃᑲᓐᓂᕋᓱᑦᑕᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓂᖏᐅᖓᓐ.  
 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑕᒪᑐᒥᖓ ᐊᐱᖅᓲᑎᒋᑲᐃᓐᓇᖅᑕᕋᓂᒃ 

ᑕᑯᓐᓈᑲᓐᓂᕆᐊᓚᖓᔪᑯᓘᔮᖅᐸᓗᒻᒪᑦ ᐱᓕᕆᕕᒋᔭᖓ. 
 

ᐊᒻᒪᑦᑕᐅᖅ ᐊᐱᕆᔪᒪᓕᕆᓪᓗᒍ 

ᐃᓕᓐᓂᐊᕆᐊᖅᑐᖁᑎᒋᖃᑦᑕᖅᑕᕗᑦ ᑕᒪᒃᑯᐊ 

ᖁᕝᕙᓯᓐᓂᓕᑦ 10, 11 ᐊᒻᒪ 12-ᒥ 

ᐃᓕᓐᓂᐊᖃᑦᑕᖅᑐᐃᑦ ᓲᖃᐃᒻᒪ 

ᐅᑭᐅᖅᑕᖅᑐᒥᐅᑕᐅᒻᒪᑕᓗ ᐅᑭᐅᖅᑕᑐᒥ ᑕᒫᓂ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᒦᓛᒃ 

ᐅᑭᐅᖅᑕᖅᑐᒥᐅᑕᐅᓇᑎᒃ ᐱᔾᔪᑎᒋᓪᓗᒍ 

ᐃᔨᓪᓕᐊᑦᑎᐊᕈᒥᒻᑖᖅᑎᑕᐅᖃᑦᑕᕐᒪᑕ ᐊᒻᒪ 

ᐊᐱᕆᖁᔭᐅᓚᐅᕋᒪ ᐆᒥᖓ, ᒥᓂᔅᑕ 

ᑐᑭᓯᑎᑦᑎᒍᓐᓇᖅᐹᑎᒍᖅᑲᐃ ᑕᒪᒃᑯᐊ 

ᐅᑭᐅᖅᑕᖅᑐᒥᐅᑕᐅᓇᑎᒃ ᐱᔾᔪᑎᒋᓪᓗᒋᑦ 

ᖁᕝᕙᓯᓐᓂᓕᒻᒥ 12-ᒥᒃ ᐱᔭᕇᕌᖓᒥᒃ 

ᐅᐃᓂᐲᒡᒥᓗᓐᓃᑦ, ᐋᑐᕚᒥᓗᓐᓃᑦ, 

ᐃᐊᑦᒪᓐᑕᓐᒨᕌᖓᒥᓪᓗᓐᓃᑦ 

ᐃᓕᓐᓂᐊᒃᑲᓐᓂᕋᓱᒋᐊᓪᓗᐊᑕᓕᕌᖓᒥᒃ 

ᐃᑲᔪᖅᓯᓂᖃᖃᑦᑕᖃᑕᐅᒐᓗᐊᖅᐸᖅᑲᐃᑦ 

ᑕᐅᓇᓃᓕᕌᖓᑕ, ᖁᔭᓐᓇᒦᒃ ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᑦ. 

ᒥᓂᔅᑕ ᑲᒪᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᒥᓂᔅᑕ 

ᐋᕆᐊᒃ.  
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖃᐅᔨᒪᒐᑦᑕ ᑭᓇᑐᐃᓐᓇᖅ ᖃᐅᔨᒪᔭᕌᖓᒥ 

ᑭᓇᐅᓂᕐᒥᓂᒃ ᓇᑭᓐᖔᕐᓂᕐᒥᓂᓪᓗ ᐅᐱᒍᓱᒃᑳᖓᒥᓗ 

ᐃᒻᒥᓂᒃ ᑕᒪᓐᓇ ᐃᑲᔫᑎᒻᒪᕆᐊᓗᒻᒪᑦ ᐊᕗᖓ 

ᐅᖓᑖᓄᑦ ᐃᓕᓐᓂᐊᖃᑦᑕᖅᑕᖏᑕ. 

ᑐᓐᖓᕕᖃᑦᑎᐊᕌᖓᒥᒃ ᑭᓇᐅᓂᕐᒥᓐᓂᒃ ᑕᒪᓐᓇ 

ᑕᑯᔭᐅᔪᒪᓯᒪᒻᒪᑦ ᐃᓕᓐᓂᐊᕐᓂᓕᕆᓂᕐᒧᑦ ᑕᐃᒃᑯᐊ 

ᐱᖁᔭᐃᑦ ᓴᓇᔭᐅᑎᓪᓗᒋᑦ ᑖᓐᓇ 

ᐃᓗᐊᓃᓪᓚᕆᒃᓯᒪᒻᒪᑦ ᐱᖁᔭᐅᓪᓗᓂᓗ ᐃᓄᐃᑦ 

ᐅᖃᐅᓯᖏᑦ ᐃᓕᖅᑯᓯᖏᑦ ᐃᓚᐅᔭᕆᐊᖃᕐᓂᖏᑦ.  
 

ᑕᒪᒃᑯᐊ ᐃᑲᔫᑎᓯᒪᖃᑦᑕᖅᑐᑦ ᐊᒻᒪᓗᑦᑕᐅᖅ 

ᐊᐅᓪᓚᖅᓯᒪᓕᕌᖓᒥᒃ ᑕᐃᒫᒃ ᐅᐱᒋ- ᐃᒻᒥᓐᓂᒃ 

ᐊᑲᐅᒃᓴᒃᓱᑎᒃ (ᑐᓵᔨᑎᒍᑦ) ᐃᒻᒥᓂᒃ 

ᐊᑲᐅᒃᓴᖅᓱᑎᓪᓗ ᐃᒻᒥᓂᓪᓗ ᐃᑲᔫᑎᖃᑦᑕᕐᒪᑕ 

ᑕᒪᓐᓇ ᐃᑲᔫᑎᖃᕐᓂᖅᓴᐅᔪᖅᑕᐅᖅ ᐊᒻᒪᓗ 

ᐃᖅᑲᐅᒪᓂᐊᕆᕗᒍᑦ ᑕᒪᒃᑯᐊ ᐊᓯᖏᑦ 

ᐃᓕᓐᓂᐊᖃᑦᑕᖅᑕᖏᑦ ᐃᓕᓐᓂᐊᕈᑎᖏᓐᓂᒃ 

ᐃᓗᐊᓂ ᐃᓗᐊᓃᑦᑕᕆᐊᖃᕐᒪᑕ ᓲᕐᓗ 

ᐃᓕᓐᓂᐊᒐᑦᓴᓃᑦᑐᓂ. ᐃᓕᓐᓂᐊᖅᑐᖅ 

ᐃᓕᓐᓂᐊᕐᕕᔾᔪᐊᕐᒧᑦ ᑐᕌᓐᓂᐊᓕᕌᖓᒥ 

ᖁᑦᑎᓐᓂᓕᓐᓂᒃ 12-ᒥᒃ ᐱᔭᕇᖅᓯᔭᕌᖓᒥ ᑭᓯᐊᓂ 

ᐱᔭᕇᖅᓯᔪᓐᓇᓲᖑᒻᒪᑦ ᑖᒃᑯᐊ ᓈᓴᐅᑏᑦ ᓈᒻᒪᑦᓯᒑᑕ. 

ᑕᐃᒫᒃ ᐃᑲᔫᑎᖃᖅᐸᒃᑐᖅ 

ᓯᕗᒧᐊᒍᓐᓇᕐᓂᐊᕐᓂᖓᓂᒃ ᖃᐅᔨᓇᓱᐊᖅᖢᑎᒃ, 

ᖁᔭᓐᓇᒦᒃ ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐱᖅᑯᑎᒃᑯᑦ ᐅᖃᐅᓰᑦ. ᒪᓕᒐᓕᐅᖅᑎ ᖁᑦᓯᑦᑐᒧᑦ 

ᒥᔅᑕ ᐃᐊᓕᐊᑦ.  
 

ᐊᐱᖅᑯᑦ 441 - 3(3): ᐃᖅᑲᓇᐃᔮᒃᓴᓄᑦ 

ᐸᕐᓇᐃᖃᑕᐅᓂᖏᑦ ᖁᓪᓕᐅᓂᖅᓴᒥ 

ᐃᓕᓐᓂᐊᖅᑎᓄᑦ (ᐃᐊᓕᐊᑦ) 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᑐᕌᖅᑐᖅ ᒥᓂᔅᑕᖓᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ. 
 

ᐃᖅᑲᐅᒪᓂᐊᕋᕕᑦ ᑕᐃᒪ ᐃᓕᓐᓂᐊᖅᑐᓕᕆᓂᕐᒥᒃ 

ᐱᓕᕆᐊᖃᖅᑎᓪᓗᑎᑦ ᑖᒃᑯᐊ ᐊᑐᓕᖅᑎᑕᐅᓂᖏᑦ 

ᐃᓕᓐᓂᐊᖅᑐᓂᕐᒥᒃ ᓴᖅᑭᑦᓯᔾᔪᑕᐅᓚᐅᕐᒪᑦ ᓄᑖᓂᒃ 

ᐃᖅᑲᓇᐃᔭᕐᕕᒃᓴᓂᒃ ᐃᑲᔫᑎᒃᓴᓂᒃ 

ᐃᓕᓐᓂᐊᖅᑎᓄᑦ ᐅᖃᐅᓯᓕᕆᔨᒃᓴᓄᑦ ᐊᒻᒪᓗ 43-

ᖑᔪᑦ ᐃᓕᓐᓂᐊᕐᕕᓐᓂ ᐃᓅᓯᓕᕆᔨᒃᓴᐃᑦ ᐊᑐᓂᑦ 

ᐃᓕᓐᓂᐊᕐᕕᒻᒥ. 
 

ᑕᐃᒪ ᐱᒻᒪᕆᐅᖃᑕᐅᔪᑦ ᐃᓅᓯᓕᕆᔩᑦ 

ᐱᓕᕆᐊᒋᔪᓐᓇᖅᑕᖓᑦ ᐃᑲᔪᖃᑦᑕᕐᓗᑎᒃ 

ᐃᖅᑲᓇᐃᔮᒃᓴᒥᓂᒃ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ. 

ᑖᒃᑯᓇᓐᖓᑦ ᐃᓕᓐᓂᐊᑦᓯᐊᖁᓪᓗᒋᑦ 

ᐃᓕᓐᓂᐊᕈᑎᒋᒋᐊᖃᖅᑕᖏᑦ 

ᖃᐅᔨᒪᑦᑎᐊᓕᕐᓂᐊᕐᒪᑕ ᑖᒃᑯᓂᖓ ᖁᑦᑎᓐᓂᖅᓴᓂᒃ 

ᐃᓕᓐᓂᐊᑲᓐᓂᕈᒪᒍᑎᒃ. 
 

ᒥᓂᔅᑕ ᑐᑭᓯᒋᐊᖅᑎᑦᓯᔪᓐᓇᖅᑲ ᑖᑦᓱᒥᖓ 

ᒪᓕᒐᓕᐅᕐᕕᒻᒥ ᖃᑦᓯᐅᒻᒪᖔᑕ ᐃᓅᓯᓕᕆᔩᑦ 

ᓄᓇᕗᒻᒥ ᑕᒡᕙᓂ ᓄᓇᕗᑦ ᐃᓕᓐᓂᐊᕐᕕᖏᓐᓃᑦᑐᑦ 

ᒫᓐᓇ. ᖁᔭᓐᓇᒦᒃ. 

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᒥ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᑦᑕᐅᖅ 

ᐅᖃᖅᑎᑦᑎᔩ. ᑕᐃᒃᑯᐊ ᐃᓕᓐᓂᐊᕐᕕᒻᒥ 

ᐃᑲᔪᕆᐊᖅᑏᑦ ᑕᒪᕐᒥᒃ ᑕᕝᕙᓂ ᐅᕙᓃᖃᑕᐅ 

ᐅᕙᓃᓚᐅᕐᒪᑕ ᐃᓕᓐᓂᐊᕆᐊᖅᓯᒪᔪᑦ 

ᐃᓅᓯᓕᕆᔨᐅᓂᐊᕐᓗᑎᒃ ᐃᓕᓐᓂᐊᕐᕕᓐᓂ 

ᓄᓇᓕᓐᓂ. ᐃᓕᓐᓂᐊᕆᐊᖅᓯᒪᔪᐃᑦ ᑕᒪᒃᑯᓂᖓ 

ᐃᓕᓐᓂᐊᑲᓐᓂᖁᓪᓗᒋᑦ ᐃᑲᔪᕈᓐᓇᕐᓂᕐᒥᒃ 

ᐃᓕᓐᓂᐊᖅᑐᓄᑦ ᒫᓐᓇᐅᔪᖅ ᖃᑦᓯᓪᓚᕆᐅᒻᒪᖔᑕ 

ᖃᐅᔨᒋᐊᕐᓂᐊᕋᒃᑭᓇᐃ ᖃᐅᔨᑐᐊᕈᒪᓗ ᑕᕝᕗᖓ 

ᐅᖃᐅᓯᕆᓛᕋᒃᑭᑦ ᑕᒪᒃᑯᐊ ᐃᑲᔫᑎᖃᒻᒪᕆᒻᒪᑕ 

ᐃᓕᓐᓂᐊᖅᑐᑯᓗᓐᓂᒃ ᓯᕗᒧᐊᒃᐸᓪᓕᐊᓂᖏᑦ 

ᔭᕆᐊᖃᕐᓂᖏᑦ ᐃᓕᓐᓂᐊᖅᑕᒥᓐᓄᑦ ᑕᐅᑐᒃᖢᒋᑦ. 

ᖃᔅᓯᓪᓚᑦᑖᖑᓂᖏᓐᓂᒃ ᐅᖃᐅᓯᕆᓂᐊᕋᒃᑯ 

ᖃᐅᔨᑐᐊᕈᒃᑯ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑏᑦ ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᑖᓐᓇ ᒥᓂᔅᑕ 

ᓇᓗᐃᖅᓯᒍᓐᓇᖅᑲ ᓇᓪᓕᐊᑦ ᑎᒥᐅᔪᑦ 

ᐱᓕᕆᐊᖃᖅᑲᑦ ᑖᒃᑯᓇᓐᖓᑦ ᐃᓅᓯᓕᕆᔨᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᔪᑦ? ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᑦ, ᐱᓕᕆᕖᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐅᕝᕙᓗᓐᓃᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ? ᖁᔭᓐᓇ.ᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑖᓐᓇ ᒥᓂᔅᑕ ᐱᓕᕆᐊᖃᖅᑐᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᒃᑯᐊ ᐃᖅᑲᓇᐃᔭᖅᑎᒃᓴᐃᑦ ᐃᓕᓐᓂᐊᕐᕕᐅᑉ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒃᓯᒪᔭᐅᔪᑦ 

ᐃᓚᐅᑎᑕᐅᖏᓐᓇᓲᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᑎᑎᕋᖅᓯᒪᔪᖅ 89(1)(d) ᐃᓕᓐᓂᐊᖅᑐᓕᕆᔩᑦ 

ᐱᖁᔭᖏᓐᓂᑦ ᑕᒪᒃᑯᐊ ᐊᑐᓃᖅᑐᑦ 

ᐃᓕᓐᓂᐊᕐᕕᓐᓂᑦ ᐃᓅᓯᓕᕆᔨᐅᔪᒪᓪᓗᑎᒃ. ᒥᓂᔅᑕ  

ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᐃᓚᖓᑦ ᐱᓕᕆᐊᖓᑦ 

ᐃᖅᑲᓇᐃᔮᒃᓴᓄᑦ ᑐᑭᒧᐊᖅᑎᑦᑎᔨ 

ᐅᖃᐅᔾᔨᒋᐊᖅᑎᐅᕙ ᑕᒪᒃᑯᓄᖓ ᐃᓕᓐᓂᐊᖅᑎᓄᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᒃᑯᐊ ᐃᑲᔪᕆᐊᖅᑎᐅᖃᑦᑕᖅᑐᑦ ᐃᓕᓐᓂᐊᕐᕕᐅᑉ 

ᐃᓗᐊᓄᑦ ᐊᔾᔨᒌᓐᖏᑦᑐᓂᒃ ᐱᔭᒃᓴᖃᓲᖑᒻᒪᑕ. 

ᓇᐅᒃᑯᓪᓕ ᐃᑲᔪᕆᐊᖃᖅᐸᑦ ᑕᒪᒃᑯᐊ 

ᐃᓕᓐᓂᐊᕐᕕᒻᒥ? ᐊᒻᒪᑦᑕᐅᖅ ᓯᕗᓂᒃᓴᒧᑦ 

ᑕᐅᑐᓐᖑᐊᖅᑎᑕᐅᓪᓗᑎᒃ ᐱᓕᕆᓲᖑᒻᒥᒻᒪᑕ 

ᖃᓄᐃᓕᐅᓛᕈᒪᒻᒪᖔᑕ. ᒫᓂᓗ 

ᖁᑦᑎᓐᓂᖃᓕᕌᖓᒥᒃ 10-12-ᒧᐊᕋᓱᐊᕐᓂᖓᓂ 

ᐃᓕᓐᓂᐊᕐᓂᖏᑕ ᐃᓚᖓ ᐃᓗᐊᓃᓲᖑᒻᒥᔪᖅ 

ᖃᐅᔨᓴᑐᑎᒃ ᑭᓱᓂᒃ 

ᐃᓕᓐᓂᐊᕈᒪᓗᐊᓐᖑᐊᕋᔭᕐᒪᖔᕐᒥᒃ 

ᐱᔭᕇᖅᓯᒪᓕᕈᑎᒃ. ᑖᓐᓇ ᑕᒪᒃᑯᓂᖓ ᐱᓕᕆᓲᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐋᕆᐊᒃ. 

ᑭᖑᓪᓕᖅᐹᒥ ᑖᓐᓇ ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᕕᕝᕗᐊᕆᐅᑎᓪᓗᒍ ᑲᑎᒪᑐᐃᓐᓇᑎᓪᓗᒋᑦ 

ᑮᓇᐅᔭᖅᓯᐅᑎᔅᓴᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐅᖃᐅᓯᐅᓚᐅᕐᖓᑕ ᑖᒃᑯᐊ ᐃᖅᑲᓇᐃᔮᒃᓴᓄᑦ 

ᐃᑲᔪᖅᑐᐃᒐᔭᖅᑐᑦ ᒥᓂᔅᑕ ᐱᑕᖃᖅᑎᑦᑎᒍᓐᓇᖅᑳ 

ᑕᒪᒃᑯᐊ ᖃᓄᖅ ᐃᑲᔪᖅᑐᐃᓂᐊᕐᒪᖔᑕ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔮᕆᒍᒪᔭᒥᓄᑦ ᐊᒻᒪᓗ 

ᑕᒪᒃᑯᐊ ᐃᓕᓐᓂᐊᖅᑎᖏᑦ ᐃᓅᓯᓕᕆᔩᑦ ᖃᓄᖅ 

ᐃᑲᔪᕐᓂᐊᖅᑲᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᓕᒃ ᐃᓕᓐᓂᐊᕐᓂᓕᕆᓂᕐᒥᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐃᓕᓐᓂᐊᕐᓂᖏᑦ ᖁᑦᑎᓂᖅᓴᒦᓕᕌᖓᑕ 

ᐱᕕᔾᔪᐊᖑᖃᑦᑕᕐᒪᑦ ᑕᒪᒃᑯᐊ ᐃᓕᓐᓂᐊᖅᑐᐃᑦ 

ᐸᕐᓇᑦᑕᐅᕙᓪᓕᐊᓂᖓ ᑕᐅᕗᖓ  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕇᓂᕆᓂᐊᖅᑕᖓᓄᑦ ᐊᒻᒪᓗ 

ᖃᓄᐃᓕᐅᕐᓂᐊᕐᒪᖔᑕ ᖁᑦᑎᓐᓂᓕᓐᓄᑦ 12-ᓂᒃ 

ᐱᔭᕇᖅᓯᒑᖓᑕ ᑲᔪᖏᖅᓴᖅᑕᐅᓪᓗᑎᒃ ᑕᐅᕗᖓ 

ᓯᓚᑦᑐᓴᕐᕕᒻᒧᓪᓘᓐᓃᑦ ᐅᕝᕙᓘᓐᓃᑦ 

ᐃᓕᓐᓂᐊᕐᕕᔾᔪᐊᕐᒧᑦ ᐱᒋᐊᖏᑦ. ᑕᐃᒫᒃ 

ᐃᑲᔪᖅᑐᖃᖃᑦᑕᖅᑐᖅ ᐊᔾᔨᒌᓐᖏᑦᑐᓂᒃ ᑕᐃᒃᑯᐊᓕ 

ᐃᑲᔪᕆᐊᖅᑐᐃᑦ ᑕᕝᕙᓂ ᐃᓕᓐᓂᐊᕐᕕᒻᒥ 

ᐊᒻᒪᑦᑕᐅᖅ ᑕᕝᕙᓂ ᐃᓕᓴᐃᔨᖏᑦ 

ᐃᑲᔪᕐᓂᖃᒻᒪᕆᑉᐸᒻᒥᔪᑦ ᖃᐅᔨᒪᑦᑎᐊᖃᑦᑕᕐᒪᑕᓕ 

ᐃᓕᓐᓂᐊᖅᑎᑕᒥᓐᓂᒃ ᖃᓄᐃᓕᐅᕈᒪᒻᒪᑕ ᐊᒻᒪᓗ 

ᑭᓯᓂᒃ ᐱᓕᕆᔪᓐᓇᕐᒪᖔᑕ ᑕᐅᕗᖓ. ᐊᑕᐅᓯᑐᐊᒧᑦ 

ᑲᒪᒋᔭᐅᖃᑦᑕᖏᒻᒪᑕ ᐸᕐᓇᕐᓂᕆᔭᖏᑦ 

ᐃᓕᓐᓂᐊᕇᕈᑎᒃ ᑕᕝᕙᓂ ᖁᑦᑎᓐᓂᓕᒻᒥᑦ 

ᖃᓄᐃᓕᐅᕈᒪᒻᒪᖔᑕ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ. ᐅᔾᔨᕈᓱᓐᓂᐊᖅᐳᓯ 

ᑕᐃᒪ ᐊᐱᖅᓱᕐᓇ ᐃᓱᓕᒻᒥᒻᒪᑦ ᑲᔪᓯᒋᐊᕐᓗᑕ 

ᑲᑎᒪᔾᔪᑎᒃᓴᓄᑦ. 7. ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 019 - 3(3): ᓄᓇᕗᑦ 

ᓯᓚᑦᑐᓴᕐᕕᒻᒥ ᐃᓕᓐᓂᐊᕈᑎᑦ 

ᐃᓕᓐᓂᐊᓕᓐᖏᑦᑐᓂᑦ 

ᐃᓕᓴᐃᓂᕐᒧᐊᖓᔪᓂᑦ (ᐅᒡᔪᒃ) 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᓄᓇᓕᖁᑎᕗᑦ ᐊᒥᓱᑦ ᐸᐃᕆᕕᑦᑖᕆᐊᖃᕐᒪᑕ. 

ᑖᓐᓇ ᑎᑎᕋᖅᓯᒪᔪᖅ ᐊᐱᖅᑯᑎᒋᓂᐊᖅᑕᕋ 

ᐱᔾᔪᑎᖃᖅᑐᖅ ᑖᒃᑯᓂᖓ ᐃᓕᓐᓂᐊᕐᓂᐅᓕᓵᖅᑐᓂᒃ 

ᐃᑲᔪᖅᓱᐃᔾᔪᑕᐅᔪᑦ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ 

ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᖅᑐᑦ. ᑖᒃᑯᐊ  

ᑎᑎᕋᖅᑕᐅᓯᒪᖁᕙᒃᑲ ᐅᖃᓕᒫᖅᑕᕕᓂᐅᔪᑎᑐᑦ. 

 

1. ᐊᒡᒍᖅᑕᐅᓯᒪᓪᓗᑎᒃ ᓄᓇᓕᖕᓄᑦ ᐊᑐᓂ, 

ᑭᓱᓂᒃ ᓄᓇᕗᑦ ᓯᓚᑦᑐᖅᓴᕐᕕᖏᓐᓄᑦ 

ᐃᓕᓐᓂᐊᕈᑕᐅᔪᓂᒃ ᐃᓕᓐᓂᐊᖅᑎᑎᓚᐅᖅᐸᑦ 

ᐃᓕᓐᓂᐊᖅᑎᑕᐅᖁᓪᓗᒋᑦ ᐸᐃᕆᕕᓕᕆᔨᒃᑯᑦ 

ᐊᐃᕆᕕᖕᒥᓗ ᐃᓕᓐᓂᐊᖅᑎᑎᖃᑦᑕᖅᑐᑦ 

ᓱᕈᓯᓛᓂᒃ 2004-2005-ᒥᓗ ᐊᕐᕌᒍᒥ ᐊᒻᒪ 

2012-2013-ᒥ (ᐅᓪᓗᒥᒧᑦ ᑎᑭᓪᓗᒍ) ᐊᕐᕌᒍᒥ 

ᑕᒡᕙᓂ? 

 

2. ᖃᓄᐃᓕᐅᕆᐊᖃᖅᐸᑦ ᓄᓇᓕᖕᓂᒥᐅᑦ, 

ᓄᓇᕗᑦ ᓯᓚᑦᑐᖅᓴᕐᕕᖏᑦ 

ᐃᓱᒪᓕᐅᕈᑎᖃᕐᓂᐊᕐᓗᑎᒃ ᓄᓇᓕᖕᓂ 

ᐃᓕᓐᓂᐊᖅᑎᑎᓂᕐᒧᑦ ᓱᕈᓯᓛᓂᒃ 

ᐃᓕᓐᓂᐊᖅᑎᑎᓂᐊᖅᐸᑕ? 

 
3. ᓄᓇᓖᑦ ᐊᒡᒍᖅᑐᖅᓯᒪᓗᒋᑦ, ᖃᓄᐃᑦᑐᓂᒃ 

ᓄᓇᕗᒥ ᓯᓚᑦᑐᖅᓴᕐᕕᓕᕆᔨᒃᑯᑦ 

ᐸᕐᓇᒍᑎᖃᖅᐸᑦ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ 

ᐸᐃᕆᕕᓕᕆᔨᒃᑯᑦ ᐊᒻᒪᓗ ᓱᕈᓯᓛᓂᒃ 

ᐃᓕᓐᓂᐊᖅᑎᑎᔨᑦ ᑕᒡᕙᓂ 2012-13-ᒥᓗ 

ᐊᒻᒪᓗ 2013-2014-ᒥᓗ? 

 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᐊᖏᖅᐹᑦ ᑖᓐᓇ ᐊᐱᖅᑯᑕᐅᔪᖅ 

ᑎᑎᕋᖅᑕᐅᓯᒪᖁᓪᓗᒍ ᐅᖃᓕᒫᖅᑕᕕᓂᖅᑎᑐᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᐃᒪᓐᓇᐃᓐᓂᐊᖅᐳᖅ. 7. ᑎᑎᕋᖅᓯᒪᔪᑎᒍᑦ 

ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ 

ᐊᐱᖅᑯᑎᓄᑦ. 9. ᑭᐅᔾᔪᑏᑦ ᑲᒥᓴᓇᐅᑉ 

ᒪᑐᐃᖅᓯᒋᐊᓐᖓᐅᑎᖓᓄᑦ. 10. ᑐᒃᓯᕋᐅᑏᑦ 

ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ 

ᑐᒃᓯᕋᐅᑎᓄᑦ. 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᐱᓪᓗᒋᑦ ᒪᓕᒐᒃᓴᑦ ᐊᓯᖏᓪᓗ. 13. ᓴᖅᑭᑎᒃᓯᓂᖅ 

ᑎᑎᕋᖅᓯᒪᔪᓂᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 244 - 3(3): 

ᐃᓄᓕᒫᓂᑦ ᓂᕈᐊᖅᑎᑦᑎᓂᕐᒧᑦ ᒪᓕᒐᒃᓴᖅ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 245 - 3(3): 

ᐅᖃᓕᒫᒐᓕᐊᑦ ᐃᓄᓕᒫᓂᑦ 

ᓂᕈᐊᖅᑎᑦᑎᓂᕐᒧᑦ ᒪᓕᒐᒃᓴᒧᐊᖓᔪᓂᑦ 

(ᐅᖃᖅᑎ) 

ᐅᖃᖅᑎ (ᑐᓵᔨᑎᒍᑦ): ᒪᕐᕉᓐᓂᒃ 

ᓴᖅᑭᑎᒃᓯᒋᐊᖃᕋᒪ. ᑖᓐᓇ ᑖᒃᑯᐊ 

ᓂᕈᐊᕕᒡᔪᐊᓂᕐᒧᑦ ᒪᓕᒐᐃᑦ ᐊᒻᒪᓗ ᐱᖃᑖ 

ᓂᕈᐊᖅᑐᓕᕆᓂᕐᒧᑦ ᐋᔩᖃᑎᒌᒍᑕᐅᓚᐅᖅᑐᖅ 

ᒪᓕᒐᖅ ᐱᓪᓗᒍ. 

 

13. ᓴᖅᑭᑎᑦᓯᓃᑦ ᑎᑎᕋᖅᓯᒪᔪᓂᒃ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3036 

ᓴᖅᑭᑕᐅᔪᖅ ᑎᑎᖅᑲᒃ 246 - 3(3): ᑮᓇᐅᔭᓄᑦ 

ᐅᓂᒃᑳᖑᓚᐅᐱᒃᑐᑦ 

(ᑕᒻᒪᖅᓯᒪᔪᖅᓯᐅᖅᑕᐅᓯᒪᓐᖏᑦᑐᑦ) ᒫᔾᔨ 31, 

2012 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᖁᕕᐊᓱᒃᑯᒪ ᑖᒃᑯᐊ ᑮᓇᐅᔭᓕᕆᓂᕐᒧᑦ 

ᓈᓴᖅᑕᐅᓯᒪᓐᖏᑦᑐᑦ ᓴᖅᑭᒍᒪᓪᓗᒋᑦ 2012-ᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

13. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ 

ᒐᕙᒪᓕᕆᔨᒃᑯᓐᓄᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 247 - 3(3): 

ᓂᐅᕕᕐᓂᕐᒧᑦ ᐅᓂᒃᑳᖅ, ᐊᕐᕌᒍᖓ 2011-

2012 (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 248 - 3(3): 

ᑳᓐᑐᕌᒃᑎᑦᑎᓂᕐᒧᑦ ᐅᓂᒃᑳᖅ, ᐊᕐᕌᒍᖓ 

2011-2012 (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 249 - 3(3): 

ᐊᑐᖅᑐᐊᕈᑎᓄᑦ ᐅᓂᒃᑳᖅ, ᐊᕐᕌᒍᖓ 

2011-2012 (ᑯᓱᒐᖅ) 

 

ᐊᖓᔪᖅᑳ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᖁᕕᐊᓱᒃᑲᒪ ᓴᖅᑭᑎᑦᓯᒋᐊᒃᓴᖅ ᑖᒃᑯᓂᖓ 

ᐲᖓᓱᓂᒃ ᑎᑎᕋᖅᓯᒪᔪᓂᒃ, ᓂᐅᕕᖃᑦᑕᓂᕐᒧᑦ  

ᐅᓂᒃᑳᑦ ᐊᕐᕌᒍᖓᓄᑦ 2011-12. ᐅᖃᕈᒪᕗᖓ 

ᒪᓕᒐᓕᐅᕐᕕᖕᒧᑦ ᑖᓐᓇ ᐅᓂᒃᑳᖅ 

ᐋᖅᑭᒋᐊᖅᓯᒪᔪᖃᕐᖓᑦ ᐃᓗᐊᒍᑦ, ᑖᓐᓇ ᖄᖓᓂᒃ 

ᖃᓪᓗᓈᑎᑐᑐᐃᓐᓇ ᐋᖅᑭᒃᓯᒪᖕᒪᑦ. ᖃᓪᓗᓈᑎᑐᑦ 

ᑭᓯᐊᓂ ᑕᖕᒪᓚᐅᕋᒃᑕ. 

 

ᐅᖃᖅᑏ, ᓴᖅᑭᑎᒃᓯᒍᒪᒋᕗᖓ ᑖᒃᑯᐊ 

ᑳᓐᑐᓛᒃᑎᒃᓯᓂᕐᒧᑦ ᐊᕐᕌᒍᒃ 2011-12ᒥ. 

 

ᐅᖃᓕᒪᓂᕋᓂ ᐅᑯᐊᑦᑕᐅᖅ ᓴᖅᑭᒍᒪᖕᒥᒐᒃᑭᑦ  

2011-12 ᐅᑐᖅᑐᐊᓂᕐᒧᑦ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

13. ᓴᖅᑭᑎᒃᓯᓂᖅ ᑎᑎᕋᖅᓯᒪᔪᓂᒃ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 250 - 3(3): 

ᑎᑎᖅᑲᐅᓯᐊᑦ ᐱᔾᔪᑎᓕᑦ ᑭᐅᔾᔪᑎᒧᑦ 

ᑎᑎᖅᑲᒃᑯᑦ ᐊᐱᖅᑯᑎᒧᑦ 18-3(3) (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᓴᖅᑭᑎᑦᑎᔪᒪᔪᖓ 

ᓄᓇᕗᒻᒥ ᐃᓪᓗᓕᕆᔨᔾᔪᐊᒃᑯᖏᓐᓄᑦ ᒥᓂᔅᑕᐅᔪᒧᑦ 

ᑎᑎᕋᓚᐅᖅᓯᒪᔭᓐᓂᒃ ᔪᓚᐃ 10, 2012ᖑᑎᓪᓗᒍ. 

ᐱᔾᔪᑎᓖᑦ ᐊᐱᖅᓱᑎᕕᓂᒃᑲ ᑎᑎᖅᑲᑎᒍᑦ 

ᑭᐅᔭᑦᑎᐊᕐᒪᓐᖏᓐᓂᖏᓐᓄᑦ ᐊᒻᒪᓗ ᐅᓪᓗᒥᓪᓘᓐᓃ 

ᑭᐅᔭᐅᓚᐅᖅᓯᒪᓐᖏᓐᓂᓐᓄᑦ ᑕᒪᓗ 

ᐱᓕᕆᐊᕇᓐᓇᕐᓂᐊᕋᒃᑯᑦ, ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 13. 

ᓴᖅᑭᑎᒃᓯᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ 

ᐃᒥᐊᓗᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 251 - 3(3): 

ᐊᕐᕌᒍᑕᒫᒧᑦ ᐅᓂᒃᑳᖅ 2008-2009, 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ 

(ᓯᐅᑦᓴᒃ) 

ᓴᖅᑭᑕᐅᔪᖅ ᑎᑎᖅᑲᒃ 252 - 3(3): 

ᐊᕐᕌᒍᑕᒫᒧᑦ ᐅᓂᒃᑳᖅ 2009-2010, 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ 

(ᓯᐅᑦᓴᒃ) 

ᓴᖅᑭᑕᐅᔪᖅ ᑎᑎᖅᑲᒃ 253 - 3(3): 

ᐊᕐᕌᒍᑕᒫᒧᑦ ᐅᓂᒃᑳᖅ 2010-2011, 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ 

(ᓯᐅᑦᓴᒃ) 

ᓴᖅᑭᑕᐅᔪᖅ ᑎᑎᖅᑲᒃ 254 - 3(3): 

ᐊᕐᕌᒍᑕᒫᒧᑦ ᐅᓂᒃᑳᖅ 2011-2012, 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ 

(ᓯᐅᑦᓴᒃ) 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ, ᐅᖃᖅᑏ ᖁᕕᐊᓱᒃᐳᖓ 

ᓴᖅᑭᑎᒃᓯᕆᐊᖅᓴᖅ ᓯᑕᒪᓂᒃ ᑎᑎᕋᖅᓯᒪᔪᓂᒃ 

ᓄᓇᕗᒥ ᓚᐃᓴᖃᖅᑎᒃᓯᔨ 2008-09, 2009-2010, 

2010-11, 2011-12 ᐊᕐᕌᒍᑕᒫᖅᓯᐅᑏ ᐅᓂᒃᑳᖏᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, 

ᑖᒃᑯᐊ ᖃᐃᑕᐅᓕᑦ. 13. ᑎᑎᕋᖅᓯᒪᔪᑦ ᒥᔅᑕ 

ᐃᐊᓕᐊᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 255 - 3(3): 

ᐅᖃᓕᒫᒐᓕᐊᑦ ᐱᔾᔪᑎᓕᑦ ᐅᑭᐅᖅᑕᖅᑐᒥ 

ᕿᓂᖅᑎᐅᓂᕐᒥᒃ (ᐃᐊᓕᐊᑦ) 

 

ᐃᐊᓕᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᓴᖅᑭᑎᑦᓯᒍᒪ ᑖᒃᑯᐊ ᑎᑎᕋᖅᑕᐅᖃᓚᐅᖅᑐᓂᒃ 

ᐅᑭᐅᑦᑐᖅᑐᒥ ᕿᓂᕐᓂᕐᒧᑦ ᑎᑎᕋᖅᑕᐅᓪᓗᓂ 

ᐃᓚᖓᑦ ᐊᑯᓪᓕᕐᒧᑦ ᒪᓕᒐᓕᐅᑦᑎᒧᑦ ᑎᓕᐅᖅᐸᒃᑲ 

ᑖᒃᑯᐊ ᕿᒥᕐᕈᔭᐅᓐᓇᕆᖁᓪᓗᒋ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

13. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ 

ᐱᓕᕆᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ 

ᐃᐊᓪ. 

 

ᓴᖅᑭᑕᐅᔪᖅ ᑎᑎᖅᑲᒃ 256 - 3(3): 

ᑭᒡᒐᖅᑐᐃᔪᓂᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖃᖅᐸᓪᓕᐊᓂᕐᒧᑦ, ᓈᓴᐅᑎᑦ 

ᒫᔾᔨ 31, 2012 ᑎᑭᓯᒪᓕᖅᑎᓪᓗᒍ (ᐃᐊᓪ) 

 

ᓴᖅᑭᑕᐅᔪᖅ ᑎᑎᖅᑲᒃ 257 - 3(3): 

ᑭᒡᒐᖅᑐᐃᔪᓂᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖃᖅᐸᓪᓕᐊᓂᕐᒧᑦ, ᓈᓴᐅᑎᑦ 

ᔫᓂ 30, 2012 ᑎᑭᓯᒪᓕᖅᑎᓪᓗᒍ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): 

ᐅᖃᖅᑎᒃᓯᔩ ᖁᕕᐊᓱᒃᐳᖓ ᓴᖅᑭᑎᑦᓯᒍᓐᓇᕋᒪ  

2000, ᑕᐃᒃᑯᐊ ᒐᕙᒪᒃᑯᐊ ᑭᒡᒐᑦᑐᐃᓐᓂᖏᓐᓄᑦ 

ᒫᑦᓯ 2012 ᐊᒻᒪᓗ ᔫᓂ 30, 2012ᒧᑦ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

13. ᓴᖅᑭᑎᒃᓯᓂᖅ ᑎᑎᕋᖅᓯᒪᔪᓂᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 256 - 3(3): ᓇᐃᓈᕈᑦ 

ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ 

ᑎᑎᕋᕆᐊᓐᖓᐅᑖᓂᒃ ᐊᒻᒪᓗ ᕿᑭᖅᑖᓗᒻᒥ 

ᓄᓇᓕᓐᓂ ᐳᓚᕋᓐᓂᐅᒐᔭᖅᑐᑦ 

ᐅᓪᓗᖅᓯᐅᑎᖓᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᑖᓐᓇᐃᓛᒃ 

ᐅᖃᐅᓯᕆᖅᑲᐅᔭᕋ member statement-

ᓕᐅᖅᑎᓪᓗᖓ ᑖᒃᑯᐊ ᓴᖅᑭᑦᑐᒪᒐᒃᑎᑦ ᓄᓇᕗᑦ 

ᓄᓇᕘᖕᒧᑦ ᐸᕐᓇᐃᔩ ᓄᓇᒧᑦ, ᑖᒃᑯᐊ ᐊᑐᕈᒪᔭᖏᑦ 

ᑕᒫᓂ ᕿᑭᖅᑖᓘᑉ ᓄᓇᓕᖏᓐᓄᑦ ᐊᒡᒍᖔᖓᓂ 

ᐅᒡᓚᒡᕕᓂᐊᖅᑕᖏᑦ ᓇᐃᔭᐃᔾᔪᑎᒋᓂᐊᖅᑕᖏᑦ. 

ᓄᓇᕗᖕᒥᐅᓪᓗ ᑎᓕᐅᕋᓗᐊᖅᐸᒃᑲ ᑕᒪᑐᒥᖓ 

ᑐᑭᓯᒋᐊᒃᑲᓐᓂᖁᓪᓗᒋ ᐊᒻᒪᓗ 

ᐃᓚᐅᑦᑎᐊᒃᑲᓐᓂᖁᓪᓗᒋᑦ ᓄᓇᑦᑕ 

ᐊᑐᖅᑕᐅᓂᕆᓇᔭᐅᖅᑕᖓᓂ, ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᑲᑎᒪᔾᔪᑎᔅᓴᓂ ᑎᑎᕋᖅᓯᒪᔪᓂᒃ ᓴᖅᑭᑦᑎᓂᖅ. 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ 

ᓯᕗᓪᓕᖅᐹᒥ ᐅᖃᓕᒫᖅᑕᐅᒋᐊᖃᖅᑐᓂᒃ. ᒥᔅᑕ 

ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 45 - ᒪᓕᒐᖅ ᐱᔾᔪᑎᓕᒃ 

ᓂᕈᐊᖅᑕᐅᕝᕖᑦ ᐊᑎᖏᓐᓂᑦ ᐊᒻᒪᓗ 

ᐃᑦᑐᖅᓯᐅᑎᑖᕈᑎᑦ ᐃᓚᖏᓐᓄᑦ 

ᐊᖓᔪᖅᑲᐅᑎᓄᑦ ᒪᓕᒐᓕᐅᕐᕕᒻᒥ - 

ᖃᐅᔨᒃᑲᐃᒍᑦ 

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3038 

ᐃᐊᓕᐊᑦ (ᑐᓵᔨᑎᒍᑦ): ᖃᐅᔨᒃᑲᐃᕗᖓ 

ᐱᖓᑦᓯᐅᓕᖅᑲᑦ, ᐊᒃᑐᕝᕙ 31, 2012, 

ᐱᒋᐊᖅᑎᑎᓂᐊᕋᒪ ᒪᓕᒐᒃᓴᖅ 45 ᐱᔾᔪᑎᖃᖅᑐᖅ 

ᓂᕈᐊᖅᓯᒪᕕᐅᔫᑉ ᐊᑎᖏᓐᓂ ᐊᒻᒪ 

ᐊᑭᓕᖅᑕᐅᔾᔪᑎᒋᖃᑦᑕᖅᑕᖏᑦ ᐃᓚᖏ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑏᑦ ᖃᐅᔨᒃᑲᐃᓂᖅ ᓯᕗᓪᓕᖅᐹᒥ 

ᐅᖃᓕᒫᕐᓂᐊᕐᓗᓂ. ᐱᖁᔨᕗᖔᕈᑏᑦ. 16. 17. 

ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᒃ. 18. 

ᑐᒡᓕᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. 19. 

ᐃᓱᒪᔅᓴᖅᓯᐅᕈᑎᖃᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᓪᓗ 

41, 42, 43. ᒥᔅᑕ ᑕᐹᕐᔪᒃ ᐃᒃᓯᕙᐅᑕᕐᒦᑎᓪᓗᒍ. 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᖅᑐᓄᑦ. 20 

ᒥᓂᔅᓯᒥᒃ ᓄᖅᑲᖔᕐᔪᑲᐃᓐᓇᓂᐊᖅᑯᒍᑦ. ᐃᖅᓱᒃᑏ.  

 

>>ᓄᖅᑲᖓᑲᐃᓐᓇᖅᑐᑦ 15:31 ᑲᔪᓯᓪᓗᑎᓪᓗ 

15:57ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᖔᓯᑦ 

ᑲᑎᒪᑐᐃᓐᓇᖅᑎᓪᓗᑕ ᑲᑎᒪᓚᐅᕐᓂᐊᕐᒥᒐᑦᑕ ᑖᓐᓇ 

ᑲᑎᒪᓂᕆᓂᐊᖅᑕᕗᑦ ᒫᓐᓇ ᒪᑐᐃᕐᒥᒐᒃᑯᐃᓛᒃ. 

ᖁᔭᓐᓇᒦᒃ ᖃᐃᔪᓐᓇᕐᒥᒐᔅᓰᓛᒃ. ᑕᕝᕙᓂ 

ᑲᑎᒪᑐᐃᓐᓇᖅᑎᓪᓗᑕ ᐅᑯᓄᖓ ᑎᓕᔭᐅᓯᒪᒐᑦᑕ 

ᐱᖁᔭᒃᓴᖅ 41, 42 ᐊᒻᒪ 43. ᐅᓐᓄᓴᐅᔪᑭᐊᕐᖓᐃ 

ᖃᓄᐃᓕᐅᔪᒪᔮᖅᐱᑕᐃᑦ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᐃᒪ ᐱᓕᕆᐊᖃᕈᒪᔪᒍᑦ ᕿᒥᕐᕈᓗᑕ 

ᒪᓕᒐᒃᓴᖅ 41, ᐊᑭᑐᔫᑎᓄᑦ ᐊᑐᖅᑐᒃᓴᐃᑦ 2013-

2014 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐊᒻᒪᓗᑦᑕᐅᖅ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᐃᓚᒃᑲᐃ 

ᑲᑎᒪᔨᐅᖃᑎᒃᑲ ᐊᖏᖅᐱᑖ ᑖᒃᑯᐊ 

ᑲᒪᒋᒃᑲᓐᓂᕐᓂᐊᕋᑦᑎᒍ ᐃᒃᐸᒃᓴᖅ 

ᐱᐊᓂᓚᐅᓐᖏᑕᕗᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ. 

ᐊᖏᖃᑎᒌᒃᐱᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ, ᑕᑲᓄᖓ 

ᐃᒃᓯᕙᐅᑕᖓᓄᑦ ᐅᑎᒃᑲᓐᓂᕐᓂᐊᕐᒪᑕ 

ᐃᖅᑲᓇᐃᔭᖅᑎᖏᓪᓗ ᑕᑲᓄᓐᖓᖅᑎᒻᒥᒍᑦᑎᒍ 

ᖃᓄᐃᒃᓴᓐᖏᓚᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᕕᒡᔪᐊᖅ. ᒥᔅᑕ ᑕᑉᑑᓇ 

ᑕᑲᓄᓐᖓᓚᐅᕆᑦ. ᐃᖅᓱᒃᑏ, ᐅᑯᐊ 

ᐃᖅᑲᓇᐃᔭᖅᑎᖏᑦ ᐃᑲᔪᐊᓪᓚᓚᐅᒃᑭᑦ 

ᑕᕝᕗᖓᖅᑎᓪᓗᒋᒃ. 

 

ᖁᔭᓐᓇᒦᕌᓐᓄᒃ ᒪᓕᒡᒥᒐᔅᓯ, ᑕᐃᒪ ᑲᔪᓯᓂᐊᕋᑦᑕ 

ᑲᑎᒪᓂᕆᓚᐅᖅᑕᑦᑎᓐᓄᒃ. ᒥᓂᔅᑕ ᑕᑉᑑᓇ  

ᑲᑎᒪᐅᑎᑦᑎᓐᓂᒃ ᓇᓗᓇᐃᖅᓯᒪᓂᐊᕐᒥᖕᒪᑦ 

ᑭᒃᑰᖕᒪᖔᑕ ᑖᒃᑯᐊ ᑕᕝᕙᓃᖃᑎᒋᓂᐊᖅᑕᒃᑭᑦ 

ᓇᓗᓇᐃᕌᓪᓚᓚᐅᒃᑭᒃ. ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᓴᐅᒥᓐᓂᑦ 

ᐊᓚᐃᓐ ᐱᐅᕆᐅ, ᑖᓐᓇ ᐊᖓᔪᖅᑳᖅ ᐊᒻᒪᓗᑦᑕᐅᖅ 

ᑕᓕᖅᐱᓐᓂᑦ ᓗᐊᕆ ᑭᒻᐳᓪ, ᐊᖓᔪᖅᑳᕆᔭᐅᔪᑦ 

ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᑉᑑᓇ, ᑐᓐᖓᓱᒋᑦ 

ᒥᔅᑕ ᐱᐅᕆᔪ. ᑐᓐᖓᓱᒋᑦ ᒥᔅ ᑭᒻᐳᓪ. ᑕᕝᕙᓃᒃᑲᑦᑕ 

ᔭᐃ 3 – ᓄᓇᕗᒻᒥ ᐃᔨᓗᓕᕆᔨᕐᔪᐊᒃᑯᑦ 

ᑐᓂᕐᕕᑕᐅᓲᖁᑎᖏᓐᓄᑦ ᑕᕝᕙᓂ 

ᐊᖏᔪᑎᓅᖓᔪᖁᑎᖏᓐᓄᑦ. ᑖᒃᑯᓇᓂ 

ᑲᑎᓕᒫᖅᖢᒋᑦ $28,841,000-ᒪᑦ, ᐅᑯᐊ 

ᐊᐱᖅᓱᕈᒪᓚᐅᖅᑐᑦ ᒥᔅᑕ ᐃᓄᒃ, ᓱᓕ 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔭᐅᓚᐅᖏᖦᖢᑎᑦ ᓄᖅᑲᕆᐊᖃᓕᓚᐅᕋᑦᑕ 

ᐊᐱᖅᑯᑎᒃᓴᖃᕈᕕᑦ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐅᓐᓄᓴᒃᑯᑦ ᒥᔅᑕ 

ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᑖᓐᓇ 

ᐱᒋᐊᕈᑎᒋᖅᑳᓚᐅᑲᒍᒪᓪᓗᒍ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᓐᓂ ᓴᓇᑎᑦᑎᓂᐅᒐᔭᖅᑐᖅ. ᑖᓐᓇ $5 

ᒥᓕᐊᓐ ᐃᒡᓗᒃᓴᓄᑦ ᑐᕌᖅᑎᑕᐅᔪᖅ 

ᓇᓃᓐᓂᐊᕐᒪᖓᑦ ᐊᐱᕆᒋᐊᖅᑰᓕᓚᐅᕈᓗᐊᖅᐳᖓ 

ᐃᒃᓯᕙᐅᑖᖅ. ᑖᒃᑯᐊ ᐃᒡᓗᑦ ᓇᓃᓐᓂᐊᖅᐸᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᑕᑉᑑᓇ.. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᒃ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨᐅᔪᖅ 

ᐊᐱᕆᖕᒪᑦ. ᐃᒃᓯᕙᐅᑖᖅ, ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᕆᔭᐅᓂᐊᖅᑐᑦ ᖃᐅᔨᒪᓐᖏᑕᕗᑦ 

ᓇᓃᓐᓂᐊᕐᒪᖔᑕ ᖃᐅᔨᒪᓐᖏᑕᕗᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 

ᐱᓕᕆᖃᑎᖃᕆᐊᖃᕐᓂᐊᕋᑦᑕ ᓇᓂ 

ᓴᓇᔭᐅᓂᐊᕐᒪᖔᑕ ᖃᐅᒃᐸᑦ ᑲᑎᒪᒍᑎᒋᓂᐊᕋᑦᑎᒍᑦ.  

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ, ᓱᓖ 

ᒥᔅᑕ ᐃᓄᒃ. 

 

ᐃᓄᒃ: ᐃ, ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑮᓇᐅᔭᖅ $5 ᒥᓕᐊᓐ ᑮᓇᐅᔭᑲᓪᓛᓘᖕᒪᑦ ᐅᓇ 

ᐊᐱᖅᑯᑎᒋᓚᐅᕋᓗᐊᖅᐸᕋᓗᑭᐊᖅ 

ᐃᓱᒪᒋᑐᐃᓐᓇᕐᓂᖅᐸᕋᓗᑭᐊᖅ 

ᐊᐱᖅᑯᑎᒋᓚᐅᕐᓂᖏᒃᑯᒃᑯ ᐊᐱᖅᑯᑎᒋᓚᐅᕐᓚᒍ 

ᐃᒃᓯᕙᐅᑖᖅ. ᖃᓄᖅ ᑕᕝᕙ $5 

ᒥᓕᐊᖃᓪᓗᐊᖅᑐᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂ 

ᐱᔭᕆᐊᖃᖅᑐᒍᑦ ᖃᐅᔨᒪᕕᑕ, ᖃᐅᔨᒪᓕᕇᖅᐸᑦ 

ᖃᓄᖅ? ᓇᓃᔾᔮᓐᖏᑎᓪᓗᒍ ᓱᓕ  

ᑐᑭᓯᑦᑎᐊᕈᒪᓐᓇᖅ ᓇᓃᓐᓂᐊᕐᒪᖔᑕᓗᓐᓃᒡᒎᖅ 

ᖃᐅᔨᒪᔭᐅᖏᑦᑎᐊᖅᑐᑦ ᖃᓄᕐᓕ 

ᖃᐅᔨᒪᕙᒌᕈᓐᓇᖅᐸᑦ $5 ᒥᓕᐊᖃᓪᓗᐊᖅᑐᓂᒃ 

ᐱᔭᕆᐊᖃᕐᓂᕐᒥᓂᒃ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᑕᑉᑑᓇ.. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᒃ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐃ, ᐃᒃᓯᕙᐅᑖᖅ ᑖᒃᑯᐊ $5 

ᒥᓕᐊᓐᑖᓚᐃᑦ ᑮᓇᐅᔭᕐᔪᐊᕌᓘᑎᓪᓗᒋᑦ 

ᐊᖏᓂᖅᓴᐅᔪᒥᑦ ᐱᔭᕆᐊᖃᕋᑦᑕ ᐃᒡᓗᑖᕆᐊᖃᖅᑐᑦ 

ᐱᑕᖃᖅᑎᓪᓗᒋᑦ ᓄᓇᕗᒥ ᑖᒃᑯᐊᓗ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ ᐱᑕᖃᖅᑎᓪᓗᒋᑦ. 

ᑕᐃᒪ ᒫᓐᓇᐅᔪᖅ ᓇᓚᐅᑦᓵᑐᐃᓐᓇᖅᑐᒍᑦ 

ᕿᒥᕐᕈᓪᓗᑕ ᑕᒃᑯᓂᖓ ᐱᖓᓱᓂ ᑲᑎᓐᖓᔪᓂᒃ 

ᓴᓇᒋᐊᖃᕋᑦᑕ ᐱᓕᕆᖃᑎᖃᖅᖢᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑕᐃᒪᓐᓇ 

ᐱᓇᓱᐊᑦᓯᐊᕋᓱᒃᑐᒍᑦ ᑮᓇᐅᔭᓂ ᐊᑐᕈᒪᓪᓗᑕ 

ᑕᐃᒪᓐᓇ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ, ᓱᓖ 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ 

ᑐᑭᓯᐅᒪᑦᑎᐊᓐᖏᑐᐃᓐᓇᖅᐸᕋᓗᑭᐊᖅ 

ᒪᓕᒐᓕᐅᖅᑎᓐᖑᖅᖢᖓ ᐅᖃᐅᓯᕆᓚᐅᖅᓯᒪᒐᒃᑯ 

ᑮᓇᐅᔭᐃᑦ ᐊᑐᖅᑕᐅᑦᑎᐊᕆᐊᖃᕐᓂᖏᓐᓂᒃ 

ᐅᔾᔨᕈᓱᒐᓱᖃᑕᐅᖏᓐᓇᐅᔭᕐᓂᐊᕐᓂᕋᖅᖢᖓ 

ᑮᓇᐅᔭᐃᑦ 

ᐊᑐᖅᑕᐅᑦᑎᐊᖏᓐᓇᐅᔭᕆᐊᖃᖁᔭᐅᖕᒪᑕ 

ᐱᓗᐊᖅᑐᒥᒃ ᑭᒃᑯᑐᐃᓐᓇᐃᑦ ᑮᓇᐅᔭᖁᑎᖏᑦ 

public funds. ᑐᑭᓯᔪᓐᓇᖏᓐᓇᒪ ᐃᒃᓯᕙᐅᑕᖅ 

ᖃᓄᖅ ᖃᐅᔨᒪᕙᒌᖅᐸᑦ ᖃᓄᕐᓗ ᖃᐅᔨᒪᕙᑦ 

ᑕᒪᒃᑯᐊ ᓇᓕᐊᒃ ᐱᓕᕆᕝᕖᑦ 

ᐃᒡᓗᑖᕈᒪᑐᐃᓐᓇᕆᐊᓖᑦ. 

ᑐᑭᓯᐅᒪᖏᑦᑎᐊᒻᒪᕆᒃᑲᒪ.  

 

ᓲᕐᓗ ᑕᐃᒧᓐᖓᑐᐃᓐᓇᖅ ᐅᓇᖄᑕ $5 ᒥᓕᐊᓐ 

ᓇᓚᐅᑦᑖᕈᓘᔭᑐᐃᓐᓇᓚᐅᕐᓚᕗᑦ 

ᐃᒪᐃᓕᖓᖅᑰᔨᒋᑐᐃᓐᓇᕋᒃᑯ 

ᐅᒃᐱᕈᓱᓕᖅᑎᑕᐅᓚᐅᕐᒪᖓᑐᖅ ᑖᓐᓇ 

ᓇᐃᓴᐅᑎᓪᓚᑦᑖᖑᒐᓗᐊᕐᒪᖔᑦ ᒫᓐᓇᒧᑦ ᑎᑭᖦᖢᒍ 

ᑐᑭᓯᖏᑦᑎᐊᕋᒪᓱᓕ ᖃᓄᖅ $5 ᒥᓕᐊᓐ 

ᓴᖅᑭᒻᒪᖔᑦ,  

ᑭᒃᑯᓪᓗᓐᓃᒡᒎᖅ ᐃᒡᓗᑖᕆᐊᖃᕐᒪᖔᑕ ᓱᓕ 

ᐅᖃᖅᓯᒪᔪᖃᓐᖏᖦᖤᖅᐳᖅ ᒥᓂᔅᑕ ᐅᖃᖅᑲᐅᖕᒪᑦ 

ᐃᒻᒪᖃ ᖃᐅᑉᐸᒡᒎᖅ ᑲᑎᒪᖃᑎᒌᓛᖅᑰᖅᑐᑦ. 

ᓇᓕᐊᖕᓄᑦ ᓄᓇᓕᖕᓄᐊᕐᓂᐊᕆᐊᒃᓴᖏᓐᓂ 

ᐅᖃᖅᓯᒪᔪᖃᓐᖏᑦᑎᐊᖦᖤᖅᐳᖅ ᐊᒻᒪᓗ ᑭᒃᑯᓐᓄᑦ 

ᐱᓕᕆᕝᕕᖕᓄᑦ ᐃᒡᓗᑖᖑᓂᐊᕆᐊᒃᓴᖏᓐᓄᑦ 

ᐅᖃᖅᓯᒪᔪᖃᓐᖏᑦᑎᐊᔅᖤᐳᖅ. 

 

ᐅᓇᖃᐃ ᐃᓱᒫᓘᑎᒋᓪᓗᒍᐊᐃ, ᐃᒃᓯᕙᐅᑖᖅ, 

ᐅᖃᕈᓐᓇᕈᒪ ᒥᑦᑎᒪᑕᓕᒃ ᑐᑭᓕᐅᑎᔪᓐᓇᕈᒃᑯ. 

ᒥᑦᑎᒪᑕᓕᖕᒥ ᒐᕙᒪᒃᑯᑦ ᐃᒡᓗᖁᑎᖏᑦ ᑕᑉᐱᑳᓗᐃᑦ 

ᐊᑐᓚᐅᖅᓯᒪᓐᖏᑦᑐᑦ. 

ᑕᐃᒪᐃᑦᑐᒃᓴᓕᐅᑐᐃᓐᓇᓐᖏᓵᕋᓗᐊᖅᐱᑖ 

ᓄᓇᓕᖕᓂ ᐊᓯᖏᓐᓂ? ᑕᐃᒪᓐᖓᑦ 

ᓄᓇᕗᑖᓚᐅᖅᓯᒪᒐᑦᑕ ᐃᒡᓗᑦ ᑕᑉᐱᑲ 

ᐊᑐᓚᐅᖅᓯᒪᓐᖏᑦᑐᑦ ᒐᕙᒪᒃᑯᑦ ᐃᒡᓗᖁᑎᖏᑦ 

ᐃᖅᑲᓇᐃᔭᖅᑎᐅᓛᖅᑐᓂᒎᖅ ᐅᑕᖅᑭᔪᑦ.  

 

ᑕᐃᒪᓐᓇ ᐋᖅᑭᒃᓱᐃᖃᑦᑕᕋᑦᑖ 

ᖃᐅᔨᒪᓐᖏᑦᑎᐊᖅᖢᑕ ᖃᖓ ᐊᑐᓕᕋᔭᕐᒪᖔᑕᓗ, 

ᐊᑐᓕᕋᔭᕐᒪᖔᑕᓘᓐᓃᑦ ᑭᓱᒧᓪᓘ ᑭᐊᓘᓐᓂ 

ᐊᑐᕐᓂᐊᕐᒪᖔᒋᑦ. ᐅᒃᐱᕈᓱᓕᓐᖏᓐᓇᒪ ᓱᓕ ᑖᓐᓇ 

$5 ᒥᓕᐊᓐ ᑭᓱᒧᑦ ᐃᒡᓗᒃᓴᒧᑦ ᖃᐅᔨᒐᓗᐊᖅᑐᖓ, 

ᐃᒃᓯᕙᐅᑖᖅ, ᑭᓯᐊᓂ ᓲᕐᓗ ᑕᕝᕗᖓᒥᐊᖅ 

ᐊᖏᖅᑭᔭᐅᖅᑰᔨᓕᕋᒪ ᐃᓗᓕᖃᓐᖏᑦᑐᒥᒃ. 

ᐅᓂᒃᑲᐅᔾᔭᐅᒃᑲᓐᓂᕆᐊᓚᐅᕐᓚᖓᑐᖅ 

ᐅᒃᐱᕈᓱᓕᕐᓂᐊᕋᒪ ᑖᓐᓇ ᐱᔭᕆᐊᖃᓪᓚᑦᑖᕐᓂᖓᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᔪᖅ. 

ᐃᒃᓯᕙᐅᑖᖅ, ᑕᐃᒪᓐᓇ ᐃᖅᑲᓇᐃᔭᖅᑏᑦ 907-ᓂᒃ 

ᓴᓇᒋᐊᖃᒃᑕᓐᓂᕐᓂᐊᕋᑦᑕ ᓲᕐᓗ ᑲᑎᓐᖓᔪᓂᒃ 

ᑕᓪᓕᒪᓂᒃ ᐱᖓᓱᓂᓪᓘᓐᓃᑦ ᓴᓇᓂᐊᕐᓗᑕ. 

ᑕᐃᒪᓐᓇᒃᑲᓐᓂᖅ ᑮᓇᐅᔭᖃᒃᑲᓐᓂᕆᐊᖃᕋᑦᑕ. 

 

ᐱᖁᔨᕗᖔᓕᐅᖅᑕᐅᓯᒪᔪᑦ ᑕᐃᒪᓐᓇ ᓈᓚᒃᖢᒋᑦ  

ᐱᓚᐅᕋᑦᑕ. ᐱᓕᕆᖃᑎᒋᓪᓗᒋᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ 

ᖃᓄᖅᑑᕈᑎᒃᓴᑲᓂᕐᓂᒃ ᐱᑕᖃᕋᓱᐊᖅᑐᑕ ᓲᕐᓗ 

ᐋᖅᑭᒃᓱᖅᑕᐅᓂᐊᖅᑐᓄᑦ 

ᓄᑖᓐᖑᖅᑕᐅᓂᐊᖅᑐᓪᓘᓐᓃᑦ ᑕᐃᒪᓐᓇ 

ᐅᓄᕐᓂᖅᐹᓂᒃ ᐱᓇᓱᓚᐅᕋᑦᑕ ᑮᓇᐅᔭᓂᑦ. ᑖᒃᑯᐊ 

ᕿᒥᕐᕈᑦᑎᐊᕐᓂᐊᖅᐸᕗᑦ. ᐃᖅᑲᓇᐃᔭᖅᑐᓕᕆᔨᒃᑯᓪᓗ 

ᐱᖃᑎᒋᓗᒋᑦ ᑕᐃᒪᓐᓇ ᐃᒡᓗᒃᓴᕆᔭᐅᓂᐊᖅᑐᓂᒃ 

ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᓐᓇᖃᐃ 

ᐊᐱᕆᖔᕈᒪ ᑐᑭᓯᑲᐅᖅᑐᕐᓂᐊᖅᑐᖓ 

ᓇᓗᓇᕈᓐᓃᑲᐅᖅᑐᕐᓂᐊᖅᐳᕐᓗ. 

ᐊᑲᐅᓂᖅᓴᐅᒐᔭᓐᖏᓚᕐᓕ ᐱᓕᕆᕝᕕᐅᔪᑦ 

ᐃᒡᓗᑖᕆᐊᖃᕋᓱᒋᔭᒥᒃ 

ᐃᒡᓗᑖᒃᑲᓐᓂᐅᑎᒋᔭᕆᐊᖃᕋᓱᒋᔭᒥᖕᓂᒃ 

ᐅᖃᓚᐅᖅᑎᓪᓗᒋᑦ ᐊᑐᖅᑐᒃᓴᓄᑦ 

ᓴᖅᑭᑦᑎᓕᑕᐃᓐᓇᖃᑦᑕᕈᑦᑕ? ᐃᒪᓐᓇᖃᐃ 

ᐱᐅᒐᔭᓐᖏᓚᖅ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᐅᖃᖅᑲᐅᒐᒪ 

907-ᓂᒃ ᐃᒡᓗᓕᐅᕆᐊᖃᕋᑦᑕ. ᒫᓐᓇᑲᐅᑎᒋ 

ᑮᓇᐅᔭᖅᑐᕈᑎᒃᓴᖏᓐᓂᒃ ᐋᖅᑭᒃᓯᒍᓐᓇᖏᓐᓇᑦᑕ.  

ᑕᐃᒪ ᐱᖁᔭᐅᓯᒪᓂᕗᑦ ᐱᔾᔪᑎᒋᓪᓗᒋᑦ ᑖᓐᓇ $5 

ᒥᓕᐊᓐ ᐅᓄᕐᓂᖅᐹᖑᑎᑕᐅᓇᓱᒃᑕᕘᒐᓗᐊᖅ. ᐄ, 

ᖃᐅᔨᓴᕆᐊᖃᖅᑳᕋᑦᑕ ᑭᒃᑯᑦ ᐃᒡᓗᑖᕆᐊᖃᕐᒪᖔᑕ 

ᐃᖅᑲᓇᐃᔭᖅᑏᑦ. ᓄᓇᕗᑦ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᖅᑲᓇᐅᔭᖅᑐᓕᕆᔨᒃᑯᓪᓗ 

ᐱᖃᑎᒋᓗᒋᑦ. 25-ᖑᖕᒪᑕ ᓄᓇᓖᑦ 

ᐃᒡᓗᑖᕆᐊᖃᓪᓚᕆᒃᖢᑎᒡᓗ ᐃᖅᑲᓇᐃᔭᖅᑏᑦ 7-ᓂᑦ 

ᑮᓇᐅᔭᖃᕆᐊᖃᖅᑐᕐᔪᐊᒻᒪᕆᐊᓘᒐᔭᕋᑦᑕ. ᑕᐃᒪᓐᓇ 

ᐅᓄᕐᓂᖅᐹᖑᓇᓱᒃᑐᓂᒃ ᑕᐃᒪᓐᓇ ᑮᓇᐅᔭᓂᑦ 

ᐱᓇᓱᐊᖅᓯᒪᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᓱᓖ ᒥᔅᑕ 

ᐃᓄᒃ?  

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᔅᑕ ᒥᓂᔅᑕ ᑖᔅᓱᒥᖓ ᑭᐅᖕᒪᑦ. ᑭᓯᐊᓂ ᐅᓇ 

ᒥᓂᔅᑕ ᑕᒻᒪᖅᓯᒪᖁᓐᖏᑦᑎᐊᒻᒪᕆᒃᑕᕋ 

ᐃᑲᔪᖅᑐᖅᑎᐊᒻᒪᕆᒃᑐᖓ ᐃᒡᓗᖃᖅᑐᑦ 

ᐱᔭᕆᐊᖃᖅᑐᒍᑦ. ᐊᑕᖏᑦᑎᐊᒻᒪᕆᒃᖢᑕ ᑖᔅᓱᒥᖓ 

ᐊᖏᖃᑎᒌᒍᓐᓇᖅᑐᒍᑦ. ᑭᓯᐊᓂ 

ᐃᓗᐊᓐᖏᓕᐅᕈᑎᒋᖃᑦᑕᖅᐸᕗᑦ ᐃᓛᑎᒍᑦ 

ᖃᐅᑕᒫᑦ ᓄᓇᑦᑎᓐᓂ ᐱᓱᒃᖢᑕ ᐃᒡᓗᐊᓗᐃᓪᓗ 

ᒪᑯᐊ ᐊᑐᓚᐅᖅᓯᒪᓐᖏᑦᑐᑦ ᐃᖅᑲᓇᐃᔭᖅᑎᒡᒎ 

ᐃᒡᓗᒃᓴᖏᑦ ᐊᑑᑎᖃᕆᐊᓖᑦ ᒪᑯᐊ. ᐅᓇ ᑕᕝᕙ 

ᖃᓄᖅ $5 ᒥᓕᐊᓐ ᐃᒡᓗᓄᒡᒎᖅ ᐊᑐᕐᓂᐊᖅᑐᖅ, 

ᖃᐅᔨᒪᔪᖓ ᐱᒃᑯᒋᔭᕋᓗ ᑭᓯᐊᓂ ᖃᓄᖅ 

ᖃᐅᔨᒪᕗᖓ ᒥᑦᑎᑕᒪᓕᖕᒦᑦᑐᑎᑐᑦ ᐲᓐᓇᔾᔮᖏᑦᑐᑦ 

ᑖᒃᑯᐊ ᑮᓇᐅᔭᑦ ᐃᓄᖃᓐᖏᓪᓗᑎᒃ. 

ᐃᓄᖃᓐᖏᑦᑐᒃᓴᓕᐅᑐᐃᓐᓇᔾᔮᓐᖏᓵᕋᓗᐊᖅᐱᑖ 

ᒥᑦᑎᒪᑕᓕᖕᒦᑦᑐᑎᒍᑦ ᒐᕙᒪᒃᑯᑦ ᐃᒡᓗᖁᑎᖏᑦᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᑕᐃᒪᓐᓇ ᐱᓕᕆᖃᑎᒋᕙᕗᑦ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑲᐅᓛᒃᑯᑦ 

ᐃᒡᓗᓕᐅᕐᕕᐅᔪᓐᓇᖁᓪᓗᒋᑦ ᑕᒪᒃᑯᐊ 

ᐃᒡᓗᑖᖅᑎᑕᐅᒋᐊᖃᖅᑐᑦ ᓄᓇᓖᑦ 

ᐃᖅᑲᓇᐃᔭᖅᑎᓄᑦ. ᐄ, ᓱᓕᑦᑎᐊᖅᑐᑦ ᑲᑎᒪᔨ. 

ᑖᒃᑯᐊ 6-ᖑᖕᒪᑕ ᐃᖅᑲᓇᐃᔭᖅᑎᓄᑦ 

ᐊᑐᖅᑕᐅᔪᒃᓴᐅᒐᓗᐊᑦ ᐊᑐᖅᑕᐅᓐᖏᒻᒪᑕ 

ᐃᖅᑲᓇᐃᖅᑎᑖᖅᓯᒪᓐᖏᓐᓂᖅᐳᑦ ᐱᔾᔪᑎᒋᓪᓗᒋᑦ. 

ᑕᐃᒪᓐᓇ ᐱᓯᒪᐃᓐᓇᕆᐊᖃᕋᑦᑎᒍ 

ᐊᑐᐃᓐᓇᐅᑎᑕᐅᒋᐊᖃᕐᒪᑕ ᐃᖅᑲᓇᐃᔭᖅᑎᓄᑦ 

ᐊᑐᖅᑐᒃᓴᐅᓂᐊᕐᓗᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᓱᒧᖓ 

ᐊᐱᖅᑯᑎᒃᓴᖃᒃᑲᓐᓂᕐᓂᐊᖅᑐᒃᓴᐅᒐᓗᐊᖅᑐᖓ 

ᒫᓐᓇ ᕿᒪᓚᐅᑲᒍᓐᓇᕈᒃᑯ. ᑕᕝᕙᓂ ᓱᓕ J-5-ᒥ  

ᐊᐱᖅᓱᕈᓐᓇᖅᐳᖓ ᐅᕝᕙᓘᓐᓃᑦ ᐊᓯᒃᑲ 

ᐱᕕᖃᖅᑎᖅᑳᕈᒪᕕᑎᒃᑯᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᑲᔪᓯᒋᑦ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᕙᓂ 

ᕿᑭᖅᑖᓗᖕᒥ, ᑕᕝᕙᓂ ᓱᓕ J-5 ᒪᒃᐱᖅᑐᒐᖓᓂ 

ᓇᖕᒥᓂᖅ ᐊᖏᕐᕋᖃᕐᓂᕐᒧᑦ ᐱᓕᕆᔾᔪᑕᐅᔪᑦ $2 

ᒥᓕᐊᖑᖅᑰᕐᒪᓄᓇ. ᑖᓐᓇ ᖃᓄᖅ 

ᐅᓂᒃᑲᐅᔾᔭᐅᒃᑲᓐᓂᓚᐅᕐᓚᖓ ᖃᓄᖅ 

ᐊᔾᔨᒋᓐᖏᒻᒪᖔᒍ ᖁᓛᓃᑦᑑᑉ $500,000 

ᐊᖏᕐᕋᒧᑦ HOTRP-ᓚᓯᒪᔪᖅ ᖃᓪᓗᓈᑎᑐᑦ. 

ᐅᓂᒃᑲᐅᔾᔭᐅᑲᐃᓐᓇᕐᓚᖔ ᐊᐱᕆᒋᐊᓪᓚᖕᓂᐊᕋᒪ 

ᖃᓄᖅ ᑖᒃᑯᐊ ᐊᔾᔨᒌᓐᖏᑎᒋᖕᒪᖔᑎᒃ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᐊᖓᔪᖅᑳᖅ ᑭᐅᑎᓐᓂᐊᖅᐸᕋ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᕕᐅᕆᐅ. 

 

ᕕᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑖᒃᑯᐊ HOTRP ᐅᖅᓱᐊᓗᖃᐅᑎᖃᕐᕕᖕᒥ ᐃᒡᓗᐃᑦ 

ᐃᓚᓐᖓᖅᑕᐅᒐᔭᕐᓂᖏᑦ, ᓴᓇᕝᕕᐅᒐᔭᕐᓂᖏᑦ, 

ᓄᑖᓐᖑᖅᑎᑕᐅᒐᔭᕐᓂᖏᓐᓄᑦ ᑖᓐᓇ ᑐᑭᓕᒃ 

$500,000. ᐊᒻᒪᓗᑦᑕᐅᖅ ᑖᒃᑯᐊ ᐊᓯᖏᑦ 

ᐊᔨᒌᓐᖏᑦᑐᑦ ᓇᖕᒥᓂᕐᒧᑦ ᓇᖕᒥᓂᖅᑖᕆᔭᐅᔪᒃᓴᐃᑦ 

ᑖᒃᑯᐊ ᐃᑲᔪᕈᑎᒃᓴᐃᑦ ᓄᑖᓐᖑᖅᑎᕆᓂᐊᕐᓗᓂ 

ᐃᒡᓗᒋᔭᐅᔪᓂᑦ ᓇᖕᒥᓂᕆᔭᐅᔪᓂᑦ ᑖᒃᑲᐊ 

ᐊᔾᔨᒌᓐᖏᑦᑑᑎᐅᖕᒪᑕ ᑖᒃᑯᐊ ᐃᒡᓗᑖᕆᐊᖃᖅᑐᑦ 

ᐃᓱᒪᒋᔭᐅᓪᓗᑎᒃ ᐋᖅᑭᒃᑕᐅᓯᒪᔪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕕᐅᕆᐅ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᒥᔅᑕ ᒥᓂᔅᑕ ᑖᒃᓱᒥᖓ ᓇᓗᓇᐃᖅᓯᕕᐅᒐᒪ. ᐅᓇ 

ᐊᖏᕐᕋᖃᕐᓂᕐᒧᑦ ᐃᑲᔫᑏᖅᑲᐃ $2-ᒥᓕᐊᓚᓯᒪᔪᖅ  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔫᑕᐅᓇᓱᒋᓪᓗᒍ ᐊᐱᖅᑯᑎᒋᔪᒪᑐᐃᓐᓇᖅᑕᕋ 

ᑖᓐᓇ ᐊᑕᖏᖅᑕᐅᒐᔪᒃᐹ, ᐊᑐᖅᑕᐅᔪᐃᓐᓇᐅᒐᔪᒃᐹ 

ᐊᒻᒪᓗ ᐃᓱᒪᒋᖃᓯᐅᑎᓪᓗᒍ ᑕᐃᒃᑯᐊ 

ᑐᓐᖓᕕᒋᔭᐅᔪᑦ ᐊᓯᔾᔨᖅᑕᐅᕋᑖᓚᐅᕐᒪᑕ ᔪᓚᐃᒥ 

ᑕᐃᒃᑯᐊ ᐊᔪᓐᖏᔾᔪᑎᖏᑦ, ᐊᔪᕈᑎᒋᒐᔭᖅᑕᖏᓪᓗ 

ᐊᖏᖅᑕᐅᔪᓐᓇᐅᑎᖏᓪᓗ ᑕᐃᒃᑯᐊ. ᑖᓐᓇ $2 

ᒥᓕᐊᓐ ᑐᓐᖓᕕᖃᖅᐹ ᓄᑖᖅ ᑕᐃᓐᓇ 

ᐋᖅᑭᒋᐊᖅᓯᒪᓕᖅᑎᓪᓗᒍ 

ᐊᑐᖅᑕᐅᒐᔭᓐᖑᐊᖅᑐᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨᐅᔪᖅ 

ᐊᐱᕆᖕᒪᑦ. ᑕᐃᒪ ᑖᒃᑯᐊ ᑐᒃᓯᕋᖃᑦᑕᖅᑐᑦ ᓱᓕ 

ᑐᒃᓯᕋᐃᓐᓇᖃᑦᑕᖅᑐᑦ. ᑖᓐᓇ ᑮᓇᐅᔭᓕᕆᔨᕗᑦ 

ᑭᐅᑎᓐᓂᐊᖅᐸᕋ ᓇᓗᓇᐃᔭᑦᑎᐊᕐᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅ 

ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓪᓗᒥᒧᑦ ᑎᑭᓪᓗᒍ $1.4 ᒥᓕᐊᓐᓂᒃ 

ᐊᑐᖅᓯᒪᓕᖅᑐᒍᑦ ᑖᒃᑯᐊ ᓇᖕᒥᓂᖃᕋᔭᖅᑐᑦ 

ᑮᓇᐅᔭᓂᒃ. ᐃᒪᓐᓇ ᐊᑐᖅᑕᐅᓯᒪᓐᖏᑦᑑᒐᓗᐊᑦ ᓱᓕ 

ᐃᓚᖏᑦ ᑭᓯᐊᓂ ᐊᑐᕐᓂᐊᖅᑕᕗᑦ ᑕᒪᒃᑯᐊ 

ᑳᓐᑐᕌᒃᑐᓂᒃ ᐃᖅᑲᓇᐃᔭᖅᑎᑖᖃᑦᑕᕆᐊᖃᓲᖑᒐᑦᑕ 

ᑕᒪᒃᑯᓂᖓ ᐱᓕᕆᐊᖃᕐᓂᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑭᒻᐳᓪ. ᒥᔅᑐ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕋ ᓱᓕ 

ᑕᐃᑲᓃᖏᓐᓇᖅᑐᑦ ᓂᓪᓕᕈᒪᓯᒪᒐᒪ 

ᐅᓪᓗᑐᐃᓐᓇᕐᒥᓂ, ᑖᓐᓇ ᐱᖃᑎᐊᓗᒐ ᒥᔅᑕ ᑰᓕ 

ᐅᖃᐅᓯᓚᐅᕐᒪᑦ ᐃᒡᓗᑦ ᐊᑐᖅᑐᐊᕈᑏᑦ 

ᕿᒥᕐᕈᓇᒃᑕᐅᓂᐊᕐᓂᖏᓐᓂᒃ 

ᐊᖅᑐᖅᓯᑦᑐᐊᓘᓚᐅᕋᒪ ᐊᖅᑐᖅᑕᐃᑦ ᑕᐃᒃᑯᓂᖓ  

ᐃᒡᓗᓄᑦ ᐊᑐᖅᑐᐊᕈᑏᑦ ᒥᒃᓵᓄᑦ 

ᐊᐃᑦᑖᖑᖦᖤᓚᐅᕋᓗᐊᖅᐳᖅ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓂᓐᖓᖅ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᖅᐳᑎᑦ ᐃᒃᓯᕙᐅᑖᖅ, ᑕᑲᒃᑯᐊᓗ 

ᑕᑲᓐᓇᓗ ᒥᓂᔅᑕ ᖁᔭᒋᕙᕋ 2010 ᐱᒋᐊᕋᒪ, 

ᓯᑕᒪᒋᔭᐅᒐᒪ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᐅᓪᓗᓂ, ᑖᒃᑯᐊᓗ ᐊᑐᓂᖕᒪᕆᒃ ᑖᑉᓱᒥᖓᑦ 

ᐊᐱᕆᔾᔪᑎᖃᖃᑦᑕᕋᒪ ᓴᓇᓗ ᐃᒡᓗᒃᓴᐃᓐᓄᑦ, 

ᖁᔭᒋᕙᕋ ᒥᓂᔅᑕᐅᓂᐊᖅᑰᖅᑐᖅ 

ᐊᑯᓂᐅᒃᓴᐅᖅᑰᖅᑐᖅ ᐃᒡᓗᓕᕆᓂᕐᒥᒃ ᑖᑉᓇ ᒥᓂᔅᑕ 

ᑕᑉᑑᓇ. ᐃᑲᔪᖅᑎᐊᖃᑦᑕᒪᓪᓗ ᖁᔭᒋᕙᕋ. 

 

(ᑐᓵᔨᑎᒍ) ᒥᓂᔅᑕ ᑖᓐᓇ ᖃᐅᔨᒪᔪᒃᓴᐅᔪᖅ 

ᐃᓱᒫᓘᑎᖃᕋᒪ ᐃᖅᑲᓇᐃᔭᖅᑏᑦ ᐃᒡᓗᖁᑎᒋᑦ 

ᐊᒥᒐᖅᑐᐊᓘᖕᒪᑕ, ᓲᕐᓗ ᐋᓐᓂᐊᓯᐅᑎᓄᑦ, 

ᐃᓕᓴᐃᔨᓄᑦ. ᑖᓐᓇᖃᐃ ᒥᓂᔅᑕᕆᐅᔭᔪᑦ 

ᐅᕝᕙᓘᓐᓃᑦ ᐊᖓᔪᖅᑲᐅᑏᑦ ᓇᓗᓇᐃᖅᓯᔪᓐᓇᖅᐸᑦ 

ᖃᔅᓯᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᑦ 

ᓴᓇᐅᔭᓂᐊᕐᒪᖔᖏᑦ ᑕᓗᕐᔪᐊᕐᒥᒃ ᐊᒻᒪᓗ 

ᐅᖅᓱᖅᑑᕐᒥᓗ ᑕᒪᑐᒪᓂᒃ ᐊᕐᕌᒍᒥ ᐊᒡᒋᖅᑐᒥ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑕᐃᒪᓐᓇ 

ᐊᐱᕆᖕᒪᑦ ᑕᓪᓕᒪᑦ ᑲᑎᓐᖓᔪ ᑕᓗᕐᔪᐊᕐᒥ 

ᓴᓇᐅᔭᕙᓪᓕᐊᔪᑦ ᐅᖅᓱᖅᑑᕐᒥᓗ ᓴᓇᔭᐅᔪᖃᖅᖢᓂ 

ᐃᖅᑲᓇᐃᔭᖅᑎᓄᑦ ᐊᑐᖅᑐᒃᓴᐃ, ᖁᔭᓐᓇᒦᒃ. 

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ, ᓱᓕ ᒥᔅ 

ᐅᒡᔪᒃ. 

 

ᐃᒡᔪᒃ: ᖁᔭᓇᖅᐳᑎᑦ ᐃᒃᓯᕙᐅᑖᒻ, ᓄᓇᕗᖕᒥ 

ᐃᓪᓗᓕᕆᔨᕐᔪᐊᒃᑯᑦ ᐃᖅᑲᐃᔭᖃᑎᖃᖅ, ᖃᓄᖅ 

ᓄᓇᕗᖕᒥ ᐃᓪᓗᓕᕆᔨᕐᔪᐊᒃᑯᑦ 

ᐃᖅᑲᓇᐅᔭᖃᑎᖃᖃᑦᑕᖅᐸ 

ᐃᖅᑲᓇᐃᔭᖅᑐᓕᕆᔨᒃᑯᖕᓂ, 

ᐃᓕᓐᓂᐊᖅᑐᓕᕆᔨᒃᑯᖕᓂ, 

ᐋᓐᓂᐊᖃᕐᓇᖏᑦᑐᓕᕆᔨᑯᖕᓂ ᐃᓄᓕᕆᔨᑯᖕᓂᓪᓗ? 

ᓇᓗᓇᐅᖅᓯᓇᓱᒃᑎᓪᓗᒍ ᖃᑦᓯᓂᒃ ᐃᖅᑲᓇᐃᔭᖅ 

ᐃᒡᓗᖁᑎᖏᖕᓂᒃ ᐊᑐᕆᐊᖃᕐᓂᐊᕐᒪᖔᖏ ᐊᑐᓂᒃ 

ᓄᓇᓕᖕᓂ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᔅᔪᒃ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐅᖃᖅᑲᐅᒐᒪᐃᓛᒃ 970-ᓂᒃ 

ᓴᓇᔭᕆᐊᑲᖅᑐᒍᑦ ᓈᖕᒪᒃᓯᓂᐊᖅᐸᑕ  

ᐃᖅᑲᓇᐃᔭᖅᑏᖅ ᐃᒡᓗᖁᑎᒃᓴᖏᑦ. 

ᐊᑐᕈᒫᕐᓂᐊᖅᑐᑦ ᐅᓄᓐᖏᑦᑑᑎᓪᓗᒋ 

ᖃᓄᖅᑑᕈᑎᒋᔭᕗ. ᐃᓄᖕᓂᒡᓗ 

ᐃᓕᓂᐊᖅᑐᓕᕆᔨᓂᒃ ᑕᒪᒃᑯᖓ ᐃᖅᑲᓇᐃᔮᓕᖕᓂᒃ 

ᐅᖃᓪᓚᖃᑎᖃᖃᑦᑕᖅᑐᒍᑦ ᖃᓄᖅᑑᕈᑎᒋᓪᓗᑎᒃᑯ, 

ᖃᓄᖅ ᑕᒪᒃᑯᐊ ᑮᓇᐅᔭᑦ 

ᐊᑐᑦᑎᐊᕈᓐᓇᕐᓂᐊᕐᒪᖔᑕ, ᑭᒃᑯ ᐊᒻᒪᓗ 

ᓇᓕᐊᖕᓃᖅᑕᐅᑉᐸᑕ ᐊᑲᐅᓂᖅᐹᖑᓂᐊᕐᒪᖔᑦ. 

ᐊᑐᐃᓐᓇᐅᓂᖏᑦ ᐃᒡᓗ, ᐃᓛᒃ ᓄᓇᐃᑦ 

ᐊᑐᐃᓐᓇᐅᓂᖏᑦ ᑕᒪᒃᑯᐊ 

ᕿᒥᕐᕈᓇᕈᓘᔭᕆᐊᖃᖃᑦᑕᖅᑕᕗᑦ 

ᐃᒡᓗᓕᐅᕐᓂᐊᓕᕌᖓᑦᑕ ᐃᖅᑲᓇᐃᔭᖅᑏᑦ 

ᐊᑐᖅᑐᒃᓴᖏᓐᓂᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐃᒡᕕᓪᓗ ᒥᓂᔅᑕ ᑕᑉᑑᓇ, 

ᓱᓕ ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᒃᓯᕙᐅᑖᖅ (ᑐᓵᔨᑎᒍᑦ) 

ᐅᖃᐅᓯᖃᖃᑦᑕᖅᓯᒪᔪᖓ ᒫᓐᓇ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᑦ ᐃᓂᒃᓯᐅᕐᔪᐊᒻᒪᕆᓘᖕᒪᑕ 

ᓇᓗᓇᐃᖅᓯᕕᐅᔪᓐᓇᖅᐱᑖ ᖃᓄᐃᑦᑐᓂᒃ 

ᐱᕙᓪᓕᐊᔾᔪᓯᕐᓂᒃ ᐊᑐᖃᑕᕐᒪᖔᖏᑦ 

ᐃᖅᑲᓇᐃᔭᖃᑎᖃᖃᑦᑕᕐᒪᖔᖏᓪᓗ ᐊᓯᖏᓐᓂᒃ 

ᐱᓕᕆᕝᕕᖕᓂᒃ ᑕᒪᒃᑯᐊ ᐋᖅᑭᒋᐊᕐᓂᐊᕐᒪᑕ 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ, ᒥᓂᔅᑕ 

ᑕᑉᑑᓇ.. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐃᓂᒃᑭᐅᓗᐊᓂᑦ 

ᖃᐅᔨᒪᓐᖏᑦᑐᒎᒐᓗᐊᖅ ᑭᓯᐊᓂ ᐅᐊᑦᑎᐊᖅ 

ᐅᖃᖅᑲᐅᒐᒪ ᖃᓄᖅᑑᕈᑎᒋᔭᕗᑦ ᑕᒪᓐᓇ 

ᐃᓚᖏᓪᓗ ᓄᑖᕈᕆᐊᖅᑎᓐᓇᓱᒃᖢᑦᑎᒃᑯᑦ ᑕᐃᒃᑯᐊ 

ᑮᓇᐅᔭᑭᒃᓴᖅ, ᑮᓇᐅᔭᑯᓗᐃᑦ 

ᖃᔅᓰᓇᐅᓂᕋᖅᑲᐅᔭᒃᑲ ᐊᑐᑦᑎᐊᕐᓂᐅᒐᒃᑭᑦ 

ᐊᑐᖅᑕᐅᑎᐊᕐᓂᖅᓴᐅᓂᐊᕐᒪᑕ. ᐃᓂᒃᑭᐅᓗᐊᖅᑐᓂᒃ 

ᐃᓄᒋᐊᓗᐊᖅᑐᓂᒃ ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ, ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ 

ᑭᐅᑦᓯᐊᖃᑦᑕᕐᒪᑦ ᖁᔭᒋᕙᕋ. (ᑐᓵᔨᑎᒎᓕᖅᑐᖅ) 

ᑖᓐᓇᖃᐃ ᒥᓂᔅᑕᕆᔭᐅᔪᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᔪᓐᓇᖅᐸᑦ ᖃᔅᓯᑦ  

ᐃᖅᑲᓇᐃᔭᖅᑎᓄᑦ ᐃᒡᓗᕐᔪᐊᑦ ᓴᓇᔭᐅᓂᐊᕐᒪᖔᖏᑦ 

ᐅᖅᓱᖅᑑᒥ ᑕᓗᕐᔪᐊᒥᓗ ᑕᐃᒪᓐᖓᓂᑦ ᐱᖓᓱᑦ 

ᐊᕐᕌᒍ ᐊᓂᒍᖅᑐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᖏᔪᖅᑳᕆᔭᐅᔪᑦ ᑖᓐᓇ 

ᑭᐅᑎᓐᓂᐊᕋᒃᑯ ᒥᔅᑕ ᐱᐅᕆᐅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᑯᐊ ᕿᒥᕐᕈᓇᑲᐃᓐᓇᕋᒃᑭᓇᐃᑦ ᓈᓴᐅᑏᑦ. 

ᕿᑎᕐᒥᐅᑦ. ᐅᑯᐊ ᓄᑖᖑᓂᖅᓴᐃᑦ ᑕᓪᓕᒪᑦ, 

ᑕᓗᕐᔪᐊᖑᖅᑲᐅᔪᖏᓐᓈ? ᑕᓗᕐᔪᐊᖅ ᑕᓪᓕᒪᓂᒃ 

ᑕᓪᓕᒪᑦ ᐃᒡᓗᑦ ᑲᑎᓐᖓᔪᑦ ᑕᐃᑯᓐᖓᖅᑐᒃᓴᐃᑦ 

ᐊᒻᒪᓗ ᐃᒡᓗᒃᓴᐃᑦ ᑕᐃᑲᓃᓕᕇᖅᖢᑎᒃ ᕿᔪᒃᓴᐃᑦ 

ᑕᒪᒃᑯᐊᕈᔪᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅ. ᓱᓖ ᒥᔅ 

ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓘᓐᓃᑦ 

ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᓄᑖᑦ ᐃᒡᓗᒃᓴᐃᑦ 

ᓴᓇᔭᐅᓯᒪᓕᕐᒪᖔᖏᑦ ᐅᖅᓱᖅᑑᒥ ᑕᓗᕐᔪᐊᒥᓗ 

ᐊᕐᕌᒍᓂ ᐱᖓᓱᓂᒃ ᐊᓂᒍᖅᓯᒪᓕᖅᑐᓂᒃ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑐᑭᓯᓇᖅᓯᒐᖕᓂ. ᒥᔅᑕ  

ᐱᐅᕆᐅ ᑭᐅᓂᐊᕐᒪᑦ.  

 

ᐃᒃᓯᕙᐅᑕᖅ: ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᓪᓕᒪᑦ ᐊᕐᕌᒍᑦ ᐊᓂᒍᖅᓯᒪᓕᖅᑐᑦ ᑕᓪᓕᒪᑦ 

ᐃᖅᑲᓇᐃᔭᖅᑏᑦ ᐃᒡᓗᓂᑦ ᓴᓇᔭᐅᓯᒪᔪᑦ 

ᐅᖅᓱᖅᑑᕐᒥ ᐱᔭᕇᖅᑕᐅᓯᒪᓕᖅᖢᑎᒡᓗ ᐊᒻᒪ 

ᑕᓪᓕᒪᑦ ᑲᑎᓐᖓᔪᑦ ᓴᓇᔭᐅᕙᓪᓕᐊᔪᑦ ᐅᖅᓱᖅᑑᒥ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅ. ᒥᔅ ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖅᓱᖅᑑᕐᓗ ᑕᓗᕐᔪᐊᕐᓗ ᑕᐲᓪᓗᒋᑦ 

ᐊᐱᖅᑯᑎᒋᒐᑉᑭᑦ. ᑕᓗᕐᔪᐊᑉ ᒥᒃᓵᓄᑦ ᐅᖄᓪᓚᖏᒻᒪᑦ 

ᑐᑭᓯᔪᒪᔪᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅ ᑭᐅᓂᐊᕐᒪᑦ.  

 

ᐃᒃᓯᕙᐅᑕᖅ: ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᒥᐊᓇᖅ ᐃᓗᐃᒃᑲᖓᓂᒃ ᑭᐅᖅᑲᐅᖏᓐᓇᒪ. 

ᑕᓗᕐᔪᐊᕐᒥ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ 

ᓴᓇᔭᐅᓕᑕᐃᓐᓇᖅᑐᑦ ᑕᐃᒃᑯᐊ ᑕᓪᓕᒪᑦ ᑲᑎᓐᖓᔪᑦ 

ᐊᕐᕌᒍ ᐱᖓᓱᑦ ᐊᓂᒍᖅᓯᒪᔪᑦ ᑕᑯᓐᓂᕈᑦᑎᒃᑯᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑐᖓ ᐊᑎᕋ ᑕᐃᔭᐅᔭᕌᖓᑦ. 

ᖁᔭᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ)  

ᑖᓐᓇᖃᐃ ᒥᓂᔅᑕᕆᔭᐅᔪᑦ ᐊᖏᔪᖅᑲᐅᑎᖏᓪᓗ 

ᓇᓗᓇᐃᖅᓯᔪᓐᓇᖅᐸ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐃᓱᒫᓘᑎᒋᔭᐅᔪᓂᒃ ᓇᓗᓇᐃᖅᓯᔪᖅᑕᖃᓚᐅᕐᒪᖔᑦ 

ᓄᓇᐃᑦ ᐊᑐᐃᓐᓇᐅᓂᖏᑦ ᐅᖅᓱᖅᑑᒥ 

ᑕᓗᕐᔪᐊᒥᓗ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅ ᐅᒡᔪᒃ. (ᑐᓵᔨᑎᒍᑦ) 

ᐃᓱᒪᒋᔪᓐᓇᐃᕐᕕᒋᕙᒋᑦ. 

 

>>ᐃᓪᓚᖅᑐᑦ 

 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅ ᑭᐅᓂᐊᕐᒪᑦ.  

 

ᐃᒃᓯᕙᐅᑕᖅ: ᒥᔅᑕ ᐱᐅᕆᐅ.  

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᒃᑯᓄᖔᖅᑐᓂᒃ ᓄᓇᓕᕆᔪᓂᒃ ᐊᒥᒐᒃᓴᕐᓂᕐᓗ 

ᑕᒪᒃᑯᓂᖓ ᐱᔾᔪᑎᓕᖕᓂᒃ ᐱᓯᒪᓐᖏᑦᑐᖓ 

ᐅᖅᓱᖅᑑᕐᒥ ᑕᓗᕐᔪᐊᕐᒥᓗ. ᑭᓯᐊᓂ ᓄᓇᓕᖕᓂ 

ᐊᓯᖏᑦ ᑕᐃᒃᑯᐊ ᓄᓇᐃᑦ ᐋᖅᑭᒃᑕᐅᓯᒪᔪᑐᖃᐃ 

ᓄᖑᑕᐅᓯᒪᓕᖅᑐᑦ ᐃᒡᓗᓕᐅᕐᕕᐅᓯᒪᓕᖅᖢᑎᒡᓗ. 

ᒫᓐᓇ ᑕᐃᒪ ᓄᓇᖏᑦ ᐋᖅᑭᒃᓱᐃᓇᓱᒃᐸᓪᓕᐊᓕᖅᑐᑦ 

ᑕᐃᒃᑯᐊ ᐊᒥᒐᖅᓯᔪᑦ. 

 

ᓄᓇᕗᒻᒥ ᕼᐋᒻᓚᒃᑯᑦ ᑲᑐᔾᔨᖃᑎᒌᖏᑦ 

ᐅᖃᓪᓚᖃᑎᒋᖃᑦᑕᖅᓯᒪᔭᒃᑲ ᐊᒻᒪᓗ ᓄᓇᓕᕆᔩᑦ 

ᖃᓄᖅᑑᖃᑎᒋᓪᓗᒋᑦ ᖃᓄᖅ ᓄᓇᐃᑦ 

ᐋᖅᑭᒃᓱᖅᑕᐅᔪᓐᓇᕐᒪᖔᑦ ᐊᑭᑭᓐᓂᖅᓴᐅᓂᐊᕐᒪᑕ 

ᑕᒪᒃᑯᓄᖓ ᓇᖕᒥᓂᓕᐅᖅᑐᓄᑦ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᑕᒪᓐᓇ 

ᓴᖅᑭᑉᐸᓪᓕᐊᑐᐃᓐᓇᖅᑐᖅ ᓄᓇᓕᖕᓂ ᐊᒻᒪᓗ 

ᐃᖅᑲᓇᐃᔭᖃᑎᒋᔪᒪᓂᐊᖅᑕᕗᑦ ᕼᐋᒻᓚᒃᑯᑦ ᑕᒪᒃᑯᐊ  

ᐊᑲᐅᓐᖏᓕᐅᕈᑏᑦ ᐋᖅᑭᒃᓱᖅᐸᓪᓕᐊᓂᐊᕐᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᒐᑉᑕ 

ᑕᓗᕐᔪᐊᓂ ᑲᑎᓐᖓᔪᓂᒃ ᑕᓪᓕᒪᓂᒃ 

ᐃᒡᓗᓕᐅᖅᓯᒪᔪᖃᖅᓯᒪᓕᕐᒪᑦ 

ᐃᓐᓄᒃᑕᐅᖃᒻᒥᖏᖦᖢᓂ ᐃᓐᓄᓐᖏᓵᕐᒪᑦ ᐊᖅᑯᑖ 

ᐃᖢᐊᓐᖏᒻᒪᑦ ᖁᖅᑕᖅᑕᐅᑖᓄᓪᓗ ᐃᒥᖅᑕᐅᑖᓄᓪᓗ 

ᑕᓐᓇᐃᓵᖁᓐᖏᓪᓗᒋᑦ ᑖᓐᓇ ᓴᓇᔪᔅᓴᕐᓄᑦ 

ᐃᒡᓗᔅᓴᐅᔪᖅ ᓇᑉᐸᖅᑕᐅᓂᐊᓕᖅᐸᑦ ᐃᓄᓪᓗᓂ 

ᑕᐃᒪᓐᓇᐃᓂᐊᕐᒥᒻᒪᑦ ᖁᑦᑕᖅᑕᐅᓪᓗ ᐃᒥᖅᑕᐅᕐᓗ 

ᐊᔪᕐᓇᒥᑉᐸᑕ ᓇᔪᖅᑕᐅᓂᖅ ᐊᔪᖅᑕᐅᓂᐊᕐᒥᒻᒪᑦ. 

ᑖᓐᓇ ᑲᒪᒋᔭᐅᑦᑎᐊᖁᔭᕋ ᐃᓂᔅᓵ.  

 

ᐅᓇ ᐊᐃᑉᐹ ᐊᐱᖅᑯᑦ (ᑐᓵᔨᑎᒎᓕᖅᑐᖅ) ᖃᓄᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖃᑎᖃᖃᑦᑕᖅᐸᑦ ᓄᓇᓕᖕᓂ ᐊᒻᒪᓗ 

ᒪᑯᓂᖓ ᑎᒥᓐᖑᖅᑎᑕᐅᓯᒪᔪᓂᒃ ᓲᕐᓗ ᕿᑎᕐᒥᐅᑦ 

ᑯᐊᐳᕇᓴᒃᑯᓐᓂ ᐱᔾᔪᑎᒋᔭᐅᑎᓪᓗᒋᑦ ᓄᓇᐃᑦ 

ᐊᑐᖅᑕᐅᓂᖏᑦ ᐊᑐᐃᓐᓇᐅᑎᑕᐅᓂᖏᓪᓗ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐃᖅᑲᐃᑎᒋᐊᒃᑲᓐᓂᓚᐅᕐᓚᒋᑦᑐᖅ 

ᑖᒃᑯᓂᖓ ᐊᑭᑐᔫᑎᓂᒃ ᐅᖃᐅᓯᖃᕋᑦᑕ 

$28,841,000 ᑖᒃᑯᓇᓂ J-4, J-5, 

ᐊᕕᒃᑐᖅᓯᒪᑦᑎᐊᖅᑐᑦ. ᑖᒃᑯᓄᖓ ᐊᐱᖅᑯᑎᒃᓴᓄᑦ 

ᒪᒃᐱᖅᐸᓪᓕᐊᔭᑦᑎᓐᓄᑦ ᐊᐱᖅᑯᑎᒃᓴᖃᕈᑎ 

ᑖᒃᑯᓄᖓ ᑐᕌᖓᔪᒥᒃ ᐊᐱᕆᖃᑦᑕᕈᔅᓯ 

ᐃᖏᕐᕋᑦᑎᐊᕈᓐᓇᖅᑐᒎᒐᓗᐊᖅ.  

 

ᑭᓯᐊᓂ ᒥᓂᔅᑕ ᑕᑉᑑᓇ ᑭᐅᔪᒪᒍᕕᑦ 

ᑭᐅᑎᓐᓂᐊᖅᐸᒋᑦ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑭᐅᓇᓱᖕᓂᐊᖅᐸᕋ ᐊᐱᖅᑯᑎᒋᔭᖓ. 

ᐄ, ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᕼᐋᒻᓚᒃᑯᑦ 

ᓄᓇᐃᑦ ᐊᑐᖅᑕᐅᔭᕆᐊᖃᕐᓂᖏᑦ 

ᐊᑐᐃᓐᓇᕈᖅᓴᕋᐃᓐᓂᖅᓴᐅᓂᐊᕐᒪᑕ ᓲᕐᓗᖃᐃ. 

ᒪᑯᓄᖓ ᐃᖅᑲᓇᐃᔭᖅᑏᑦ ᐃᒡᓗᖁᑎᒃᓴᖏᓐᓄᑦ. 

ᕿᑎᕐᒥᐅᓂᒃ ᕿᑎᕐᒥᐅᑦ ᑯᐊᐳᕇᓴᒃᑯᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐊᒻᒪ ᕼᐋᒻᓚᒃᑯᑦ 

ᓇᓗᓇᐃᖅᓯᓇᓱᒃᑎᓪᓗᑕ ᓄᓇᑭᒃᓴᕐᓂᖅ, ᐃᓛᒃ 

ᓄᓇᐃᑦ ᐊᑐᖅᑐᒃᓴᐃᑦ ᐊᒥᒐᓗᐊᖃᑦᑕᕐᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᐃᒡᓗᓕᕆᓂᐅᑉ ᓴᓇᔪᓄᑦ ᒥᒃᓵᓄᑦ ᐱᔭᕇᕋᒪ. 

ᐅᓇᑦᑕᐅᖅ ᐊᐱᖅᑯᑎᒋᔪᒪᔭᕋ (ᑐᓵᔨᑎᒎᓕᖅᑐᖅ) 

ᑖᓐᓇ ᒥᓂᔅᑕᕆᔭᐅᔪᖅ ᓯᐊᓛᖏᓪᓗ 

ᓇᓗᓇᐃᖅᓯᔪᓐᓇᖅᐹᑦ ᐊᑭᑐᔪᖅᑐᕈᑎᒃᓴᓂᒃ 

ᑮᓇᐅᔭᓂᒃ ᐊᑐᐃᓐᓇᕈᐃᓯᒪᖕᒪᖔᑦ 

ᐃᒡᓗᓕᕆᔨᒃᑯᓐᓄᑦ ᓄᑖᓂᒃ 

ᓯᕐᓗᐊᓕᐅᕈᓐᓇᕐᓂᐊᕐᒪᑕ? (ᑐᓵᔨᑎᒎᕈᓐᓃᖅᑐᖅ) 

ᑖᒻᓇ ᑭᖑᓪᓕᖅ ᐊᐱᖅᑯᑎᒍᒪᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅ ᑖᔅᓱᒥᖓ ᑭᐅᓂᐊᕐᒪᑦ.  

 

ᐃᒃᓯᕙᐅᑕᖅ: ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓯᕐᓗᐊᑦ ᐃᒡᓗᓕᕆᔨᒃᑯᓐᓄᑦ ᐊᑐᖅᑕᐅᖃᑦᑕᖅᑐᑦ 

ᐊᑭᑐᔪᖅᑐᕈᑎᒃᓴᑎᒎᖅᑎᑕᐅᖃᑦᑕᖅᑐᑦ ᒫᓐᓇ 

ᓇᓗᓇᐃᔭᐃᕙᓪᓕᐊᔪᒍᑦ ᖃᓄᖅ 

ᐋᖅᑭᒃᓱᖅᑕᐅᓯᒪᓂᐊᕐᒪᖔᑦ ᓯᕐᓗᐊᓕᕆᓂᖅ.  

 

ᐊᒻᒪᓗ ᓯᕐᓗᐊᓕᐅᖅᐸᓪᓕᐊᓂᒃ ᓄᑖᓂᒃ 40 x 80-

ᓂᒃ ᓴᓇᓯᒪᔪᓂᒃ ᓴᓇᖃᑦᑕᖅᓯᒪᔪᒍᑦ ᐊᕐᕌᒎᖕᓂᒃ 

ᐊᓂᒍᖅᓯᒪᔪᓂᒃ. ᓄᑕᐅᔪᓐᓃᖅᐸᓪᓕᐊᓪᓗᑎᒡᓗ 

ᑕᐃᒃᑯᐊ ᒫᓐᓇ ᐊᑐᖅᑕᐅᔪᑦ 

ᓯᕐᓗᐊᕆᔭᐅᓯᓐᓈᖃᑦᑕᕐᒪᑕᐃᒃᑯᐊ ᓴᓇᕙᓪᓕᐊᔭᕗᑦ. 

ᑕᐃᒪ ᐃᒡᓗᒃᓴᐃᑦ ᓄᐊᓯᒪᔪᑦ  

ᐊᑐᖅᑕᐅᔪᓐᓃᖅᑎᓪᓗᒋᑦ ᑕᒪᒃᑯᐊ 

ᐋᖅᑭᒃᓱᖅᐸᓪᓕᐊᓕᖅᑕᕗᑦ ᐊᒻᒪᓗ 

ᐅᖅᑰᓴᐅᑎᖃᓐᖏᑦᑐᒧᑦ 

ᐃᓕᐅᖅᑲᖅᐸᓪᓕᐊᓪᓗᑎᒃᑯᑦ. 

 

ᐊᒻᒪᓗ ᑕᒪᒃᑯᐊ ᐱᔭᕇᕈᑦᑎᒃᑯᑦ 

ᖃᐅᔨᓵᓂᒃᑯᑦᑎᒃᑯᓪᓗ ᓯᕐᓗᐊᑦ ᐊᕐᕌᒍᓄᑦ 

ᐊᑕᐅᓯᐅᓐᖏᑦᑐᓄᑦ ᐋᖅᑭᒃᓯᒪᔪᓄᑦ 

ᐸᕐᓇᐅᓯᐅᖅᐸᓪᓕᐊᓂᐊᖅᑐᒍᑦ ᐊᒻᒪᓗ 

ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᓂᒃ ᑮᓇᐅᔭᓂᑦ 

ᓴᓂᕐᕙᐃᓗᑕ ᐊᒻᒪᓗ ᓇᓖᕌᕈᓯᐅᕐᓗᑕ 

ᑕᒪᒃᑯᓄᖔᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅ. ᐅᑯᐊ 

ᓱᓕ ᐊᐱᖅᓱᕈᒪᔪᑦ ᒥᔅᑕ ᐊᐅᐸᓗᒃᑐᖅ, ᒥᔅᑕ 

ᐅᓲᑖᐱᒃ, ᒥᔅᑕ ᐃᐊᓕᐊᑦ, ᒥᔅᑕ ᑰᓕ ᐅᓇᖃᐃ ᒥᔅᑕ 

ᓂᓐᖓᐅᑉ ᐊᑎᖓ ᐃᓕᓯᒪᖕᒥᔪᖅ. ᑖᒃᑯᐊᖑᖕᒪᑕ 

ᓱᓕ ᖃᐅᔨᒪᓚᐅᖅᑕᐃ. ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᓐᖓᓱᒃᑎᑉᐸᒋᑦ ᒥᓂᔅᑕᕆᔭᐅᔪᖅ ᐊᒻᒪᓗ 

ᐃᖅᑲᓇᐃᔭᖅᑎᑎᑦ, ᒥᔅᑕ ᐱᐅᕆᐅ ᐊᒻᒪ ᒥᔅ ᑭᒻᐳ. 

ᐃᖅᑲᓇᐃᔭᖅᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᑦ ᐱᔾᔪᑎᒋᓪᓗᒋᑦ, ᐃᒃᓯᕙᐅᑖᖅ, 

ᐊᑐᖅᑐᒃᓴᐅᖕᒥᖕᒪᑦ ᓄᑖᕈᕆᐊᖅᑎᑦᑎᓂᖅ. 

 

ᐃᒃᑯᐊ ᖃᐅᔨᓴᖅᑕᐅᖃᑦᑕᕐᒪᑕ ᐃᓪᓗᓕᕆᔨᕐᔪᐊᒃᑯᑦ, 

ᖃᐅᔨᓴᖅᑕᐅᓚᐅᖅᓯᒪᒻᒪᑕ ᐃᓪᓗᓕᕆᔨᒃᑯᓐᓄᑦ 

ᐊᒻᒪᓗ ᓄᑖᓐᖑᕆᐊᖅᑎᑕᐅᔭᕆᐊᖃᓚᐅᖅᑐᑎᒃ 

ᐃᖅᑲᓇᐃᔭᖅᑏᑦ ᐃᓪᓗᖁᑎᖏᑦ 

ᐊᑦᑕᓇᐃᖅᑕᐅᓯᓐᓈᕆᐊᖃᓚᐅᖅᓯᒪᓪᓗᑎᓪᓗ. 

2013-14 ᐊᑭᑐᔪᖅᑐᕈᑎᒃᓴᓂᒃ ᖃᒪᓂᑦᑎᐊᕐᒧᑦ 

ᐊᓪᓚᕕᒃᓴᒧᓪᓗ ᐋᖅᑭᒋᐊᕈᑎᓄᑦ ᐃᓚᔭᐅᒍᑎᓄᓪᓗ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑯᖅ. 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᓱᓕ ᑎᑭᓚᐅᓐᖏᑦᑐᒍᑦ 

ᑕᐃᑯᖓ. ᓱᓇᒃᓴᕆᓕᓐᖏᓐᓇᑦᑕ ᓱᓕ ᖃᒪᓂᑦᑐᐊᖅ 

ᓯᕐᔪᐊᖃᕆᐊᖃᕐᓂᖏᑕ ᒥᒃᓵᓄᑦ. 

ᑕᐃᑯᓐᖓᓚᐅᓐᖏᑦᑐᒍᑦ ᓱᓕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᓐᓇ ᐊᓯᐊᒍᖔ ᑲᒪᒋᓇᓱᓐᓂᐊᖅᐸᕋ.  

 

ᐊᐱᖅᑯᑎᒋᔪᒪᓚᐅᕋᒃᑯ. ᖃᒪᓂᑦᑐᐊᕐᒥᐅᑦ 

ᐅᖃᐅᑎᔪᓐᓇᖅᐳᒌᑦ ᖃᖓ ᑕᐃᒃᑯᐊ ᑎᑎᕋᕐᕖᑦ 

ᓄᑖᕈᕆᐊᖅᑎᑕᐅᓛᕐᒪᖔᑕ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑯᖅ. 

ᒥᓂᔅᑕ ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᓱᒪᔅᓴᖅᓯᐅᕈᑎᒌᓐᓇᕐᓂᐊᖅᑕᕗᑦ 

ᑕᐃᑯᖓ ᑎᑭᒃᑯᑦᑕ. ᒫᓐᓇ 

ᓇᓗᓇᐃᖅᓯᔪᓐᓇᖏᑦᑐᒍᑦ ᖃᓄᐃᑦᑐᓂᒃ 

ᑭᓐᖒᒪᔭᖃᕐᒪᖓᑦ, ᓯᕐᓗᐊᓕᕆᑎᓪᓗᒋᑦ 

ᐊᓪᓚᕝᕕᓕᕆᑎᓪᓗᒋᓪᓗ ᖃᒪᓂᑦᑐᐊᕐᒥᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐊᐅᐸᓗᒃᑯᖅ.  

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓪᓗᑦ ᓇᒻᒥᓂᕆᔭᐅᔪᑦ ᒥᒃᓵᓄᑦ ᓄᓇᕗᒻᒥ 

ᐅᓄᖅᑐᐊᓘᒻᒪᑕ ᑕᐃᒃᑯᐊ ᖁᕝᕕᓯᓐᓂᖅᓴᓄᑦ 

ᐃᓕᓐᓂᐊᖅᐸᓪᓕᐊᔪᑦ ᐃᖅᑲᓇᐃᔭᖅᐸᓪᓕᓗᐊᔪᓪᓗ 

ᐅᓄᖅᓯᕙᓪᓕᐊᓪᓗᑎᓪᓗ ᑖᒃᑯᐊ ᒪᒃᑯᑦᑐᑦ 

ᖃᒪᓂᑦᑐᐊᕐᒧᓪᓗ ᐃᑲᔪᖅᐸᓪᓕᐊᓪᓗᑎᒃ 

ᐃᖅᑲᓇᐃᔮᖅᑖᖅᐸᓪᓕᐊᓪᓗᑎᓪᓗ. 

 

ᐊᒻᒪᓗ ᐃᓪᓗᑭᔅᓴᖅᑐᑎᓪᓗᒋᑦ, ᐊᐱᖅᑯᑎᒐ 

ᑐᕌᖅᑎᓐᓂᐊᖅᑕᕋ, ᐃᓛᒃ ᓇᒻᒥᓂᕆᔭᐅᔪᓂᑦ 

ᐅᖃᐅᓯᖃᕋᒪ. ᐊᑐᕈᒫᓐᓂᐊᖅᑕᐃᑦ 2013-14-ᒧᑦ 

$4 ᒥᓕᐊᒧᑦ ᐋᖅᑭᑦᑕᐅᓯᒪᒻᒪᑦ ᐊᕐᕌᓂ 2012-13-ᒥ 

ᑕᐃᒫᑐᐃᓐᓇᖅ. ᐃᓪᓗᓕᕆᔨᕐᔪᐊᒃᑯᑦ 2013-14-ᒥ 

ᐊᑐᕋᒫᕐᓂᐊᖅᑐᑦ ᓇᒻᒥᓂᕆᔭᐅᔪᓄᑦ 

ᐊᒥᒐᖅᓯᔾᔮᓐᖏᒃᑲᓗᐊᕐᒪᖔᖏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑐᕈᒫᕐᓂᐊᖅᑕᕗᑦ 

ᐊᒥᒐᖅᓰᓐᓇᐅᔭᖅᑐᑦ. ᓇᒻᒥᓂᕆᔭᐅᔪᑦ 

ᐱᔾᔪᑎᒋᓪᓗᒋᑦ ᓄᓇᕗᑦ ᐃᓗᐊᓂ 

ᑮᓇᐅᔭᓕᐅᕋᓱᐊᕈᑎᓂᒃ ᑕᒫᓂ ᑕᑯᕙᓪᓕᐊᔪᒪᔪᒍᑦ. 

ᐊᖏᕐᕋᖃᓐᖏᑦᑑᓂᖅ ᐃᓪᓗᑭᔅᓴᕐᓂᕐᓗ 

ᐋᖅᑭᒋᐊᕈᓐᓇᕐᓂᐊᕐᒪᑦ. ᐊᒥᒐᖅᓰᓐᓇᐅᔭᖅᑐᑦ  

ᑕᐃᒃᑯᐊ ᓇᒻᒥᓂᖅᑖᕋᓱᑦᑐᓄᑦ ᐊᑐᖅᑐᒃᓴᐃᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐊᐅᐸᓗᒃᑯᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᑐᑭᓯᓇᐅᒐᓗᐊᖅ ᐊᑐᕈᒫᕐᓂᐊᖅᑐᑦ 

ᐊᒥᒐᐃᓐᓇᐅᔭᕐᒪᑕ ᑕᒪᑐᒪᓂ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐃᑲᔪᖅᓱᐃᓂᕋᓚᐅᖅᓯᒪᔪᑦ 

ᓇᒻᒥᓂᖅ ᐃᓪᓗᒃᓴᓄᑦ ᐊᒻᒪᓗ ᐃᓪᓗᑖᕋᓱᓕᓵᖅᑐᓄᑦ 

ᑮᓇᐅᔭᖅᑎᒍᑦ ᐃᑲᔪᖃᑦᑕᕐᓂᐊᕐᓂᕋᖅᑐᑎᒃ.  

 

ᑮᓇᐅᔭᓕᐊᖏᑦ ᑭᓪᓕᓕᐅᖅᑕᐅᓯᒪᒻᒪᑕᐃᒃᑯᐊ 

ᑐᓂᔭᐅᓂᐊᕈᑎᒃ. 

ᐃᓪᓗᓕᕆᔨᕐᔪᐊᒃᑯᑦ ᑐᓴᐅᒪᔾᔪᑎᖏᑦ ᐅᖃᖅᓯᒪᔪᑦ 

ᑭᓪᓕᓕᐅᖅᑕᐅᓯᒪᓂᐊᖅᑐᑎᒃ ᑮᓇᐅᔾᔭᒃᓵᖏᑦ. 

ᐃᑲᔫᑎᒃᓴᓂᑦ ᑕᐃᒃᑯᐊ ᐃᓪᓗᑖᕋᓱᓕᓵᖅᑐᑦ 

ᐃᑲᔫᑎᒃᓴᖏᑦ ᑭᓪᓕᓕᐅᖅᑕᐅᓯᒪᒋᕚᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑯᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᕕᐅᕆᐅ ᑭᐅᑦᑎᓐᓂᐊᕋᒃᑯ 

ᑕᒪᑐᒧᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᕕᐅᕆᐅ.  

 

ᕕᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓱᓖᓛᒃ ᑭᓪᓕᓕᐅᖅᑕᐅᓯᒪᔪᑦ ᓄᓇᕗᒻᒥ 

ᐃᓪᓗᑖᓕᓵᖅᑐᑦ ᐃᑲᔫᑎᒃᓴᖏᑦ, ᓱᕐᕋᓚᐅᓐᖏᑦᑐᑦ 

ᐋᖅᑭᒋᐊᖅᑕᐅᓚᐅᓐᖏᓐᓂᖓᓂ 

ᑕᐃᒪᐃᓕᖓᐃᓐᓇᖅᑐᑦ. 

 

ᐊᔾᔨᖏᓐᓂᑦ ᐱᓯᒪᒐᒪ ᕿᒥᕐᕈᓇᓚᐅᕐᓗᒍ 

ᑎᑭᑦᑎᓯᒪᓐᓂᕈᑦᑕ ᑕᐃᑯᖓ ᐃᓕᓐᓂᐊᖅᐸᕗᑦ. ᐄ,  

ᑮᓇᐅᔾᔭᔅᓵᖏᑦ $125,000-ᓴᒧᑦ 

ᑭᓪᓕᓕᐅᖅᑕᐅᓯᒪᔪᑦ. ᕿᑐᕐᖓᖏᑕ ᐅᓄᕐᓂᖏᑦ 

ᒪᓕᑦᑕᐅᓪᓗᑎᒃ ᐅᓄᕐᓂᖏᑦ ᐊᔾᔨᒌᖃᑦᑕᖏᑦᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕕᐅᕆᐅ. ᒥᓂᔅᑕ 

ᐊᐅᐸᓗᒃᑯᖅ. 

 

ᐊᐅᐸᓗᒃᑯᖅ: ᖁᔭᓐᓇᒦᒃ ᐃᒃᓯᕙᐅᑖᖅ. J-4-ᒥ 

ᐊᐱᕆᒍᐊᓚᐅᖅᑐᖓ ᖃᒪᓂᑦᑐᐊᕐᒥᐅᑕᓄᑦ 

ᑐᕌᖓᔪᓂᑦ. ᑖᓐᓇ ᐊᑭᑐᔫᑎᓄᑦ 2013-14 

ᑎᑎᕋᖅᓯᒪᒐᒥ $514,000. ᑖᒃᑯᐊᒎᖅ 

ᓄᑖᖑᖅᑎᑦᑎᓂᐊᕐᒪᑕᒎᖅ ᐊᒻᒪᓗ 

ᓈᒻᒪᒃᓯᑎᕙᓪᓕᐊᑎᑦᑎᓂᓗᒃᓗᒋᑦ ᑕᑉᓱᒥᖓ 

ᑐᕌᖓᓂᐊᖅᑎᓪᓗᑕ ᖃᒪᓂᑦᑐᐊᕐᒥᐅᑕᓄᑦ 

ᐅᓂᑉᑳᕋᓪᓚᒃᑑᓪᓗᐊᕐᒪᖔᑦ ᑕᑉᓱᒥᖓ 

ᓱᓇᐅᓂᐊᕐᒪᖔᑦ ᖃᓄᖅ ᐊᒃᑐᐊᖓᓂᐊᕐᒪᖔᑦ 

ᖃᒪᓂᑦᑐᐊᕐᒥᐅᑕᓄᑦ 

ᐊᐱᕆᐊᓪᓚᒍᐊᖅᓯᓐᓇᓚᐅᖅᑐᖓ. ᒪ’ᓇᐅᔪᑎᑦ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐃ ᓱᓕᑦᑎᐊᖅᑐᖅ $5`14,000 ᐃᒡᓗᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᐅᑕᐅᔪᑦ 

ᐊᑐᖅᑐᒃᓴᓕᐊᕆᔭᐅᓯᒪᔪᓂᒃᑯᐊ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑕᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᒃ 

ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑏᒃᑭᒃ ᑕᒫᓂ 

ᐊᑐᐃᓐᓇᐅᖑᐊᑕᖅᓯᓐᓇᕋᔅᓯᒃ ᐊᐱᖅᓱᖅᑕᐅᕕᖕᒧᑦ 

ᐊᐱᖅᓱᕈᒪᑎᓪᓗᑕ. 

 

ᐅᓇ ᐊᐱᖅᑯᑎᒋᔪᒪᔭᕋ ᑕᕝᕙᓂ J-5-ᒦᑦᑐᖅ ᐅᑯᐊ 

ᐃᓐᓇᑐᖃᐃᑦ ᐱᒡᒐᓕᖅᐸᓪᓕᐊᔪᑦ ᐊᑐᖅᐸᑦᑕᖏᑕ  

ᓴᓇᔭᐅᒋᐊᕈᑎᖏᑦ $116,000 ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᓐᓅᖓᔪᖅ 

ᑭᓇᒨᖔᖕᒪᖔᑕ ᐅᖃᖅᓯᒪᖏᒻᒪᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᖏᓐᓅᖓᔪᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑕᐱᒃ. ᒥᓂᔅᑕ 

ᑕᑉᑐᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᒃᑯᐊ ᓇᖕᒥᓂᕆᔭᐅᔪᐃᑦ ᐃᒡᓗᓄᑦ 

ᑐᕌᖓᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᑉᑐᓇ. ᓱᓖ ᒥᔅᑕ  

ᐅᓱᑖᐱᒃ? 

 

ᐅᓲᑖᐱᒃ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᒃᓗ 

ᑖᔅᓱᒥ ᑭᐅᒐᕕᒃ ᒥᓂᔅᑕ. ᐊᒻᒪ ᓱᓕ ᐅᑯᐊ ᐃᒡᓗᐃᑦ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᑦ 

ᐱᐅᓯᑎᑕᐅᒋᐊᕐᓂᕐᒧᑦ ᓄᓇᓕᓕᒫᑦᑎᐊᑦ ᑕᕝᕙᓂ 

ᑎᑎᖅᓯᒪᖕᒪᑕ A-ᒥᑦ Z-ᑕᖃᕐᓂᕈᓂ 

ᓴᓇᐅᔭᒋᐊᕐᓃᓐᓇᑦᑎᐊᕐᒧᑦ ᐱᑕᖃᕐᖓᑦ.  

 

ᐅᓇ ᐊᐱᖅᑯᑎᒋᔪᒪᔭᕋ ᐃᒡᓗ ᓴᓇᔭᐅᒋᐊᕆᐊᓕᒃ 

ᓇᓕᐊᒃᑯᑦ ᓇᓕᓐᓂᐊ ᐊᑐᖅᑐᓯ 

ᓇᓗᓇᐃᖅᑕᐅᓯᒪᕙᑉᐸᑦ, ᐅᓇ ᐃᒡᓗ 

ᐱᐅᓯᒋᐊᕆᐊᖃᓕᖅᑕᕗᑦ ᐅᑯᓂᖓ ᐊᕐᕌᒍᖏᓐᓂ 

ᒪᓕᑦᑐᓯ ᐅᕝᕙᓗᓐᓃᑦ ᖃᖓ ᐃᓯᕈᑎᒥᓃᑦ 

ᒪᓕᑦᑐᒋᑦ. ᑖᓐᓇ ᑐᑭᓯᔪᒪᔭᕋ 

ᑭᐅᔭᐅᖑᐊᑕᖅᓯᓐᓇᓚᐅᕐᒥᓚᖓ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᑕᑉᑐᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐃᒃᓯᕙᐅᑕᖅ ᐃᒪᓐᓇ ᒪᓕᒐᖅ 

ᐋᖅᑭᒃᓯᑕᐅᓯᒪᖕᒪᑦ ᐊᑐᓂ  

ᐃᒡᓗᓕᕆᔨᒃᑯᑦ ᓄᓇᓕᖕᓂ ᒪᓕᒐᖃᖃᑦᑕᖅᑐᑦ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂ 

ᑐᓴᕋᓱᐊᖄᓚᐅᖅᖢᑎᒃ ᑭᓱᓂ 

ᓄᑖᖑᖅᑎᑎᕆᔭᕆᐊᖃᕐᒪᖔᑕ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᑉᑐᓇ. ᓱᓖ ᒥᔅᑕ 

ᐅᓱᑖᐱᒃ? 

 

ᐅᓲᑖᐱᒃ: ᖁᔭᓐᓇᒦᒃ ᑭᐅᒐᕕᓐᖓ ᐃ, ᑖᒃᑯᐊ 

ᖃᐅᔨᒪᓂᐊᓕᖃᕗᑦ ᑕᐃᒫᖑᖃᑦᑕᕐᖓᑕ 

ᑖᒃᑯᓄᖓᓗ ᓱᓕ ᐃᒡᓗᒧᑦ ᓴᓇᔭᐅᒋᐊᕆᐊᓕᒻᒧᑦ 

ᑐᕌᖓᔪᖅ ᒫᓐᓇᑰᓕᖅᑐᖅ 

ᑐᓴᐅᒪᑎᑕᐅᖃᑦᑕᕐᓇᓲᖑᕙᖕᒥᖕᒪᑦ 

ᖃᐅᔨᒪᓕᖅᑐᑕᓗ ᑖᒃᑯᐊ ᑲᓐᑐᓛᖑᓱᒃᑐᑦ  

ᐃᓕᓐᓂᐊᕐᓂᖃᖅᓯᒪᑦᑎᐊᕐᓗᑎᒃ 

ᐱᔪᓐᓇᕐᓂᖃᑦᑎᐊᕐᓗᑎᒃ ᐃᒪᐃᓕᖓᔪᒥᒃ 

ᐊᑑᑎᔪᒪᓕᖅᓯᒪᓪᓗᑎᒃ ᐃᒡᓗᓕᕆᔨᕐᔪᐊᒃᑯᑑᖏᑦᑐᖅ. 

 

ᑕᒪᓐᓇ ᖃᓄᖅ ᖃᐅᔨᒪᕙᑉᐱᓯᐅᒃ ᖃᓄᖅ 

ᑲᓐᑐᓛᒃᑯᒥ ᑎᒍᓯᔪᑦ ᐃᒡᓗᒥ 

ᓴᓇᒋᐊᕈᓐᓇᑦᑎᐊᕋᓗᐊᕐᒪᖔᑦ ᖃᐅᔨᒪᒐᒪᓗ 

ᕿᔪᓕᕆᔩᑦ ᐃᓕᓴᕆᔭᐅᓯᒪᔭᕆᐊᓕᒃ ᑕᕝᕙᓂ 

ᓴᐅᒥᖏᓐᓂ ᓴᓇᒋᐊᕐᓂᐊᑎᓪᓗᒋᑦ 

ᐃᓗᐱᐊᕈᑦᑎᖅᓱᐃᔩᑦ ᓱᓪᓗᓕᓕᕆᔩᑦ 

ᓄᑭᓪᓚᐅᓯᕆᔩᑦ ᒪᑯᐊ ᐸᐃᑉᐹ, 

ᐃᓕᓴᕆᔭᐅᓯᒪᓂᖃᕆᐊᖃᕐᒪᑕ ᐸᐃᑉᐹᑎᒍᑦ 

ᐸᐃᑉᐹᑖᖅᓯᒪᓗᑎᓪᓗ, ᐃᖅᑲᓇᐅᔮᔅᓴᕆᓂᐊᕐᒪᔾᔪᒃ 

ᐃᓕᓐᓂᐊᖅᓯᒪᒻᒪᑕ ᑕᐃᒫᒃ. ᑕᒪᓐᓇ ᓇᑭᒃ ᐊᑐᖅᑐᒍ 

ᐊᓴᒋᐊᕆᐊᓕᓐᓂᒃ ᓇᑭ ᐱᓪᓗᒍ 

ᐱᔪᓐᓇᓪᓚᕆᒻᒪᖔᑕ ᖃᐅᔨᒪᑉᐱᓯ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑖᐱᒃ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐃᒃᓯᕙᐅᑖᖅ ᓄᓇᕗᖕᒥ 

ᐃᓪᓗᓕᕆᔨᕐᔪᐊᒃᑯᑎᒍᑦ ᐊᒻᒪᓗᑦᑕᐅᖅ ᓄᓇᓕᖕᒥ 

ᐃᓪᓗᓕᕆᔨᒃᑯᑎᒍᑦ ᐊᖅᑯᑎᖃᖃᑦᑕᕋᑦᑕ ᒪᓕᒐᕋᕐᒪᑕ 

ᑳᓐᑐᕌᑎᐅᖃᑦᑕᖅᑐᑦ ᓄᓇᓕᖕᓂᖔᕆᐊᖃᕐᒪᑕ  

ᓇᖕᒥᓂᖃᕐᓗᑎ ᓚᐃᓴᕐᓗᑎᒃ ᐱᔪᓐᓇᕐᓂᖃᕐᓗᑎᒡᓗ. 

ᑕᒪᒃᑯᐊ ᐱᔪᓐᓇᕐᓂᖃᖅᑐᑦ.  

 

ᐃᒃᓯᕙᐅᑖᖅ, ᑭᓯᐊᓂ ᑖᓐᓇ ᒥᔅᑕ ᕕᐅᕆᔫ 

ᑭᐅᖁᓂᐊᖅᐸᕋ, ᑖᔅᓱᒧᖓ ᐊᐱᖅᑯᑕᐅᔪᒧᑦ 

ᐃᓗᓕᑯᓘᔭᖏᓐᓂ ᑭᐅᓂᐊᕐᒪᑦ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕕᐅᕆᐅ. 

 

ᕕᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᒥᓂᔅᑕ ᑕᑉᑑᓇ ᐅᖃᖅᑲᐅᖕᒪᑦ, ᐄ ᒪᓕᒐᖅᑕᕐᒪᑦ 

ᐃᓚᖏᑦ ᓲᕐᓗ ᓚᐃᓴᖃᕆᐊᓕ ᓇᖕᒥᓂᖁᑎᒋᔭᐅᔪᑦ 

ᐊᒻᒪᓗ ᑳᓐᑐᕌᒃᑕᐅᓯᒪᔪᑦ 

ᓇᓪᓕᐅᒃᑯᒫᖅᑕᐅᓯᒪᔭᕆᐊᖃᖅᖢᓂ ᐃᖅᑲᓇᐃᔭᖅᑏᑦ 

ᐊᑦᑕᓇᔾᔭᐃᔅᓯᒪᔩᓪᓗ ᓇᓪᓕᐅᒃᑯᒫᓕᕆᔨᖏᑎᒍᑦ 

WSCC-ᑯᑦ.  

 

ᐊᒻᒪᓗᑦᑕᐅᖅ ᐃᓕᓐᓂᐊᑦᑎᑕᐅᔭᕆᐊᖃᖃᑦᑕᕐᒥᔪᑦ 

ᐱᑐᐃᓐᓇᐅᖏᑦᑐᒃᑯᑦ ᐃᓚᖏᑦ ᒪᓕᒡᓗᒋᑦ ᓄᓇᕗᒻᒥ 

ᐱᖁᔭᕐᔪᐊᖏᑦ. ᐅᐊᔭᓕᕆᔩᑦ ᓚᐃᓴᖃᕆᐊᓖᑦ 

ᐅᐊᔭᓕᕆᐅᓗᑎᒃ ᐅᐊᔭᓕᕆᓂᐊᖅᑎᓪᓗᒋᑦ 

ᐊᒻᒪᓗᑦᑕᐅᖅ ᐅᖅᑰᓴᐅᓯᕆᔨᐅᔪᑦ ᓚᐃᓴᖃᕆᐊᓖᑦ, 

ᐃᓛᒃ ᐃᓕᓴᕆᔭᐅᔾᔪᑎᖃᕆᐊᓖᑦ. ᑕᐃᒃᑯᐊ ᒪᓕᒡᓗᒋ 

ᐱᖁᔭᐃᑦ ᓄᓇᕗᒻᒥ ᐱᖁᔭᕆᔭᖏᑦ ᒪᓕᒡᓗᒋᑦ 

ᑕᐃᒪᓐᓇ ᐱᖃᓯᐅᔾᔭᐅᓯᒪᑦᑎᐊᖃᑦᑕᖅᑐᖅ 

ᒪᓕᒐᖏᓐᓂᒃ ᑳᓐᑐᕌᒐᒃᓴᖓᑕ. ᓄᓇᓕᖕᓂ 

ᐃᒡᓗᓕᕆᔨᒃᑯᑦᑕᐅᖅ ᐃᓕᓐᓂᐊᖅᑎᑦᑎᖃᑦᑕᕐᒪᑕ 

ᐱᓕᕆᔨ, ᐃᓛᒃ ᐱᓕᕆᔨᖃᕆᐊᖃᖕᒪᑕ 

ᐃᓕᓐᓂᐊᖅᓯᒪᑦᑎᐊᑦᑐᓂᒃ. ᑕᐃᒪᓐᓇ 

ᐃᓕᓐᓂᐊᖅᑎᑦᑎᖃᑦᑕᕆᒡᓗᑎᒡᓗ 

ᐃᓕᓐᓂᐊᒃᑲᓐᓂᕆᐊᓕᖕᓂᒃ ᑕᒪᒃᑯᓂᖓ 

ᐃᖅᑲᓇᐃᔭᖅᑏᓐᓃᒃ ᑳᓐᑐᕌᒑᖓᒥ, ᑕᐃᒪᓐᓇ 

ᐃᓕᓐᓂᐊᖅᓯᒪᑦᑎᐊᑎᑎᓇᓱᖃᑦᑕᖅᑐᖅ. 

 

ᐊᓯᖏᓪᓗ ᐃᖅᑲᓇᐅᔮᖑᔫᒐᓗᐊᑦ ᕿᔪᓕᕆᔨᐅᔪᑦ 

ᓲᕐᓗ ᓱᕋᒃᓯᒪᔪᓕᕆᔨᑐᐃᖕᓇ ᑕᐃᒪᓐᓇ 

ᐃᓕᓴᕆᔭᐅᔾᔪᑎᑳᓗᖏᒃᑲᓗᐊᕐᓗᑎᒃ 

ᐱᓕᕆᔪᖕᓇᖅᑎᑕᐅᖕᒥᔪᑦ, ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕕᐅᕆᐅ, ᓱᓕ ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐄ 

ᑭᖑᓪᓕᖅᐹᕆᓕᕐᓗᒍ ᐃᓚᒃᑲᑦᑕᐅᖅ 

ᐊᐱᖅᓱᕈᒪᒻᒥᒻᒪᑕ ᐱᕕᑭᑦᑐᒦᑎᑕᐅᓪᓗᓂ 

ᐊᐱᖁᑦᑎᔅᓴᖃᖅᑐᓂ ᐊᓕᐊᓇᐃᑉᐸᖏᒻᒪᑦ. 

ᖁᔭᓐᓇᒦᒃ. 

 

ᑖᓐᓇ ᖃᐅᔨᒪᔭᐃᓐᓇᕆᖃᑦᑕᕋᑦᑎᒍ ᓄᓇᓖᑦ 

ᐆᒪᓐᖓᑦ ᐃᖃᓗᐃᑦ ᓇᔪᖅᑕᑦᑕ ᓄᓇᓕᓕᒫ ᑖᒃᑯᐊ 

ᓂᕈᐊᖅᑕᐅᕕᒋᓯᒪᔭᕗ ᐃᓚᖏᑦ 

ᒥᑭᓂᖅᓴᒡᒍᑎᐅᓪᓚᕆᒻᒪᑕ. ᒥᑭᓂᖅᓴᒥᐅᓪᓗᓂ 

ᑖᒃᑯᐊ ᐅᖃᐅᑎᒋᕋᑖᖅᑕᕋᓗᐊᑎᑦ ᐊᑐᖅᑕᐅᑎᓐᓇᒋᑦ 

ᑖᓂᖅᑐᒻᒪᑕ, ᑖᓂᖅᑐᓂᐅᓴᑐᐃᓐᓇᕐᖓᑕ. ᐅᕙᖓ  

ᓇᒻᒥᓂᖅ ᑕᑯᓯᒪᔭᓐᓂᒃ ᐅᖃᓗᖓ ᑭᓯᐊᓂ 

ᑐᓴᐅᑎᑐᐃᓐᓇᕐᒥᒃ ᐅᖃᕈᒪᔪᓐᓇᖏᓐᓂᓇ 

ᓱᓕᓐᖏᓲᖑᒻᒪᑕ ᑐᓴᐅᑎᑐᐃᓐᓇᐃ. ᐊᒻᒪᓗ 

ᐃᒃᓯᕙᐅᑖᖅ, ᐅᓇ ᐅᖃᐅᓯᕆᕋᑖᖅᑕᖓ, ᐄ, 

ᑕᒪᒃᑯᐊ ᓱᓪᓗᓕᕆᓂᖅ, ᓄᑭᓪᓚᐅᓯᕆᓂᖅ 

ᐅᖂᓴᐅᑎᐅᑉ ᓱᓪᓗᓕᒋᓐᓂᒃ ᐅᖂᓴᐅᑎᓂᓪᓗ 

ᐋᖅᑭᔅᓯᓂ, ᐄ ᑖᒃᑯᐊ ᖃᐅᔨᒪᓪᓗᐊᑕᑦᑕᒃᑲᓕ 

ᐱᔪᓐᓇᕐᕕᒋᒐᒃᑭᑦ. ᑭᓯᐊᓂ 

ᐃᒪᐃᓕᖓᔪᖃᓚᐅᔅᓯᒪᒻᒥᒻᒪ ᒫᓐᓇᐅᒍᓐᓃᑦᑑᒐᓗᐊᖅ.  

 

ᐅᖂᓴᐅᓯᕆᔨᐅᓪᓗᓂ ᑕᑉᐱᓇᕐᒥᒻᒪᑦ 

ᓄᓇᓕᕋᓛᖑᓪᓗᓂ. ᐅᖅᑰᓴᐅᒻᒧ 

ᐃᓕᓐᓂᐊᓚᐅᖅᓯᒪᓐᖏᑦᑐᑦ ᐅᖅᑰᓴᐅᒻᒥᑦ 

ᑳᖅᑭᔅᓱᐃᑎᑕᐅᑎᓪᓗᒋᑦ ᑕᒪᓐᓇ ᐱᔪᓐᓇᑦᑐᑦ 

ᐃᖐᓐᓈᑦᑕᐅᓯᒪᓂᔅᓴᐅᑎᓪᓗᒋᑦ ᔪᒥᒃ 

ᑕᑯᓐᓇᓇᒻᒥᒻᒪᑕ, ᑕᒪᒃᑯᐊ ᐊᐱᖅᑯᑎᒋᖅᑲᐅᕙᕋ 

ᓇᑭᑦ ᐱᔭᐅᕙᒻᒪᖔᑕ. ᑭᒃᑯᑦ ᑳᓐᑐᕌᓂᐊᖅᑐᑦ 

ᑕᒪᒃᑯᓂᖓ ᐱᓯᒪᑦᑎᑦᑎᐊᕋᓗᐊᕐᒪᖔᑕ ᑕᐃᓐᓇ 

ᖃᐅᔨᒪᔫᒻᒪᖔᑕ ᑭᒃᑯᑦ, ᖁᔭᓐᓇᒦᒃ ᑕᕝᕗᖓ 

ᐃᓱᖃᕐᓂᐊᕋᒪ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑖᐱᒃ, 

ᐊᐱᖅᑯᑎᒥᒃ ᑐᓴᓐᖏᓐᓇ ᑭᓯᐊᓂ ᓂᓪᓕᕈᒪᒍᕕ 

ᒥᓂᔅᑕ ᑕᑉᑑᓇ ᐃᓱᒪᖕᓂᒃ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐃᒃᓯᕙᐅᑖ ᐄ ᓄᓇᕗᖕᒥ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᓇᓱᖃᒃᑕᖅᑐᖅ 

ᐃᖅᑲᓇᐃᔭ ᐃᓛᒃ ᐃᓕᓐᓂᐊᖅᓯᒪᑦᑎᐊᖅᑐᓂᒃ 

ᐃᖅᑲᓇᐃᔭᖅᑎᖃᕋᓱᖃᑦᑕᖅᑐᑦ. ᑕᐃᒪᓕ  

ᖃᐅᔨᑎᑕᐅᓐᓂᕈᑦᑕ ᑕᐃᒪᓐᓇᐃᓕᐅᖅᑐᒥᒃ 

ᑐᓴᑎᑕᐅᖃᑦᑕᕈᒪᒐᓗᐊᖅᑐᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ, ᐊᒻᒪ 

ᖁᔭᓐᓇᒦᒃ ᒥᔅᑕ ᐅᓲᑖᐱᒃ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᑉ 

ᒪᑐᐃᕆᐊᕈᑎᒋᖅᑲᐅᔭᖓᓂ ᒪᒃᐱᒐᖅ 2-ᒥ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᕈᑎᒃᓴᖏᑦ ᐸᐸᑦᑕᖏᑦ. 

ᐊᑭᑐᓗᐊᓐᖏᑦᑐᓄᑦ ᐃᒡᓗᓕᐅᖅᑎᑎᔾᔪᑎᒃᓴᖏᑦ 

ᒐᕙᒪᑐᖃᒃᑯᑦ. 

 

ᐊᓕᐊᓇᐃᒍᓱᒃᑐᖓ 

ᐃᖅᑲᓇᐃᖅᑕᐅᔪᐃᓐᓇᐅᑲᓴᓕᕐᒪᑕ 

ᐃᒡᓗᒃᓴᓕᐊᖑᔪᒫᓚᐅᖅᓯᒪᔪᑦ. ᐊᒥᓱᑲᓪᓚᐃᑦ ᓱᓕ 

ᑭᐅᔭᐅᓯᒪᓐᖏᒻᒪᑕ ᑭᐅᔭᐅᖁᓇᐅᒐᓗᐊᖅ. ᐅᓪᓗᒥ 

ᐊᓕᓇᐃᒍᓱᒃᑐᖓᑦᑕᐅᖅ ᑕᑯᒐᒪ 

ᓯᕗᓪᓕᐅᑎᔭᐅᓯᒪᔪᓂᒃ ᓯᕗᓕᖅᑎᕗᑦ 

ᐱᖁᔭᓕᐅᖅᑎᕐᔪᐊᑦᑎᓐᓂ ᑕᐃᒪᓐᓇ 

ᐅᖃᖃᑎᖃᖅᓯᒪᓕᕐᒪᑦ ᐃᒡᓗᑖᒃᑲᓐᓂᕆᐊᖃᕋᑦᑕ 

ᓄᓇᕗᒻᒥ. ᒪᒃᐱᒐᖅ J-5 ᑕᑯᓪᓗᒍ $8 ᒥᓕᐊᓐ 

ᐃᒡᓗᑖᕈᑎᒋᔭᐅᓂᐊᖅᑐᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᒋᔭᖏᓐᓄᑦ.  

 

ᓄᓇᕗᒻᒥ ᐃᒡᓗᓕᐅᕈᑎᒃᓴᐃᑦ ᐸᐸᑕᐅᔪᑦ ᒪᓕᒃᖢᒋᑦ 

ᐅᖃᐅᑕᐅᖃᑦᑕᖅᑐᓪᓗ ᐅᕙᑦᑎᓐᓄᑦ ᒪᓕᒃᖢᒍ 

ᑐᓴᖅᑎᑕᐅᓚᐅᖅᓯᒪᒐᑦᑕ ᓄᓇᕗᑦ ᒐᕙᒪᒃᑯᖏᑦ 

ᐃᒡᓗᓕᕆᔨᕐᔪᐊᒃᑯᓪᓗ ᕿᔪᖕᓂᒃ 

ᓇᑉᐸᖅᑎᕆᖃᑦᑕᕐᓂᕐᒥᒃ ᐃᓛᒃᑰᖓᔪᓂᒃ 

ᐊᑐᖃᑦᑕᔾᔮᔪᓐᓃᕐᒪᑕᒎᖅ ᐃᒡᓗᒃᓴᓂᒎᖅ 

ᐃᕕᖅᑎᑐᐃᓐᓇᕆᐊᓕᓐᓂᒃ ᐊᑐᖃᑦᑕᕐᓂᐊᓕᕐᒪᑕ 

ᑕᒪᒃᑯᓂᖓ ᐃᓕᓯᒪᕙᒌᖅᑐᓂᒃ.  

 

ᑕᐃᒃᑯᐊ $8 ᒥᓕᐊᓐ ᓄᓇᕗᒻᒥ ᐃᒡᓗᓕᐅᕈᑎᒃᓴᐃᑦ 

ᑖᒃᑯᐊ ᐃᕕᖅᑎᑐᐃᓐᓇᕆᐊᓖᔪᒫᖅᐹᑦ ᐃᒡᓗᐃᑦ 

ᐋᖅᑭᒃᓯᒪᕙᒌᕐᓗᑎᑦ ᐅᕝᕙᓘᓐᓃᑦ ᐋᒃᑲ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᐱᐅᕆᐅ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᐃᕕᖅᑎᑐᐃᓐᓇᕆᐊᓖᑦ ᐃᒡᓗᐃᑦ 

ᐋᖅᑭᒃᓱᖅᓯᒪᕙᒌᖅᑐᑦ ᐱᒋᐊᖅᑕᐅᓚᐅᖅᓯᒪᖕᒪᑕ 

ᐊᕐᕌᒍ 2009 ᐱᒋᐊᓕᓵᖅᑎᓪᓗᒍ. ᑖᒃᑯᐊ  

ᐃᒡᓗᓕᐅᕈᑕᐅᓂᐊᓚᐅᖅᑐᑦ 

ᓱᕕᓐᖏᓐᓂᖅᓴᒻᒪᕆᐅᓗᑎᑦ ᐆᒻᒪᖅᑯᑎᓂᒃ 

ᐊᑐᓐᖏᓐᓂᖅᓴᐅᓗᑎᑦ ᐊᑐᕐᓗᑎᒡᓗ ᑕᐃᒃᑯᓂᖓ 

ᑭᕕᓯᔾᔪᑎᓂᒃ ᓄᓇᓯᐅᑎᓂᒃ. 

 

ᐊᑐᖅᓯᒪᔭᕗᑦ ᑭᖑᓂᑦᑎᓐᓂ ᐊᑐᖅᖢᒋᑦ ᑕᐃᒪᓐᓇ 

ᐅᓯᑲᖅᑕᖅᑕᐅᑎᓪᓗᒋᑦ ᑕᐃᒃᑯᐊ ᐅᕿᑦᑑᔭᕈᓗᐃᑦ 

ᐊᑭᑐᔪᐊᓘᖕᒪᑕ ᑖᓐᓇ ᐃᓱᒪᒋᔭᐅᖅᑰᓂᓐᖏᒻᒪᑦ 

ᑖᓐᓇ ᐱᓕᕆᐊᒃᓴᖅ ᐋᖅᑭᒃᓱᖅᑕᐅᑎᓪᓗᒍ. 

ᐃᒡᓗᓕᕆᔨᕐᔪᐊᒃᑯᓐᓂ ᐃᖅᑲᓇᐃᔭᓕᕋᒪ ᖃᐅᔨᒪᒐᒪ 

ᑕᐃᒪᓐᓇ ᓇᑉᐸᖅᑎᕆᓂᐊᕈᑦᑕ ᐃᒡᓗᓂᒃ 

ᑎᑭᑎᑦᑎᖃᑦᑕᕐᓗᑕ ᐅᕿᑦᑑᔭᕈᓗᖕᓂᒃ 

ᐊᑭᑐᓗᐊᖅᑐᐊᓘᖕᒪᑦ ᐊᒃᓱᐊᓗᒃ ᐅᓯᔭᐅᓂᖓ 

ᐊᑭᑐᖕᒪᑦ. 

 

ᐊᒻᒪᓗᑦᑕᐅᖅ ᓄᓇᓯᐅᑏᑦ ᑭᕕᒃᓯᔾᔪᑏᑦ 

ᐊᑑᑎᖃᓪᓚᕆᒃᑑᒐᓗᐊᑦ ᓇᓂᑐᐃᓐᓇᖅ 

ᐊᑐᖅᑕᐅᔪᓐᓇᖅᑐᑦ. ᓯᕗᓂᒃᓴᑦᑎᓐᓂᓘᓐᓃᑦ 

ᐃᕕᖅᑎᑐᐃᓐᓇᕆᐊᓖᑦ ᐋᖅᑭᒌᖅᓯᒪᔪᑦ 

ᐃᒡᓗᓕᒃᓴᐃᑦ ᓇᑉᐸᖅᑎᖅᑕᐅᓕᖅᐸᑕ 

ᐊᑐᖅᑕᐅᔪᓐᓇᕐᒥᔪᑦ.  

 

ᐃᒪᐃᑦᑐᒪᔪᒍᓪᓕ ᑖᒃᑯᓂᖓ $8 ᒥᓕᐊᓐ 

ᐊᑐᖅᑕᐅᔪᒪᔪᑦ ᑕᕝᕙᓂ ᐃᒪᓐᓇ ᑎᑎᕋᐅᔭᓚᐅᕐᓗᒍ 

ᓇᑉᐸᖅᑎᕐᓗᒍ ᐃᒪᓐᓇ ᐊᑐᖅᑕᐅᔪᒪᔪᖅ. 

ᓇᓗᓇᐃᖅᑕᐅᓗᑎᒡᓗ ᖃᓄᐃᓕᖓᔭᕆᐊᖃᕐᒪᖔᑕ  

ᐃᒡᓗᕈᓯᖏᑦ ᐊᒻᒪ ᖃᓄᖅ ᐊᖏᑎᒋᔭᕆᐊᖃᕐᒪᖔᑕ. 

ᑕᐃᓐᓇᓗ ᑳᓐᑐᕌᒃᑎᐅᔪᖅ ᐃᒪᓐᓇ ᐃᓘᓐᓇᖏᓐᓂ 

ᐱᒋᐊᓕᓵᕐᓂᖓᓄᑦ ᓇᑉᐸᖅ 

ᐃᖅᑲᓇᐃᖅᑕᐅᓇᓱᖕᓂᖓᓄᑦ ᑎᑭᓪᓗᒍ 

ᑎᒍᒥᐊᖅᑎᒃᑲᔭᖅᑕᖓ. 

 

ᓯᕗᒧᐊᒃᑎᐊᖃᑦᑕᓚᐅᖅᓯᒪᖕᒪᑦ ᑕᐃᒪᓐᓇ 

ᐃᓕᖅᑯᓯᖃᖅᑎᓪᓗᒍ 24-ᓂᒃ ᐃᒡᓗᓕᒃ ᑕᕝᕙᓂ 

ᓴᓪᓗᕕᓂᐅᑉ ᖃᓂᒋᔮᓃᑦᑐᖅ 

ᐃᒡᓗᓕᐅᕈᑎᒋᔭᐅᓚᐅᖅᑐᖅ ᑲᑎᓐᖓᐅᖅᑐᓂᒃ 33-

ᓂᓪᓗ ᐃᒡᓗᓂᑦ ᑲᑎᓐᖓᐅᖅᑐᓂᒃ 

ᐃᒡᓗᓕᐅᕈᑎᒋᔭᐅᓚᐅᖅᑐᖅ ᑲᖏᖅᖠᓂᕐᒥᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅ. ᓱᓖ ᒥᔅᑕ 

ᐃᐊᓕᐊᑦ? 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᐊᐃᑦᑖ. ᐊᑐᖅᓯᒪᔭᖏᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᓱᒪᓐᓂᖏᒻᒪᑕ ᑕᐃᒃᑯᐊ 

ᐅᕿᑦᑑᔭᕈᓗᐃᑦ ᐊᑭᑐᓂᖅᓴᐅᒐᔭᕐᓂᖏᓐᓂ 

ᐱᒋᐊᕐᓂᖓᓂ ᐅᓯᔭᐅᓂᕆᔭᖏᑦ? ᐊᑐᖅᓯᒪᔭᖏᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᖅᑕᐅᓕᕋᒥ 

ᐃᓕᖅᐹᓪᓕᕈᑕᐅᓯᒪᖕᒥᔪᖅ 

ᑕᒻᒪᕐᓂᕆᓚᐅᖅᑕᖏᓐᓄᑦ.  

 

ᑕᐃᒪᓕ ᐅᖃᐅᔾᔭᐅᓯᒪᖕᒥᒐᑦᑕ ᑕᒪᑐᒥᖓ 

ᐱᓕᕆᐊᖃᖅᑎᓪᓗᑕ ᒥᔅᑕ ᑰᓕ ᐅᖃᖅᑲᐅᖕᒥᔪᖅ 

ᑮᓇᐅᔭᓂᒃ ᐊᑐᓐᖏᓐᓂᖅᓴᐅᒍᓐᓇᕐᓂᐊᕐᒪᑕ 

ᐃᑭᐊᖕᒥᖃᑦᑎᐊᖅᑎᓪᓗᒍ 

ᐅᓯᑦᑎᐊᕐᓂᖅᓴᐅᓂᖓᓄᑦ. ᐅᖃᖅᑲᐅᒐᕕᑦ 2009-ᒥ 

ᐱᒋᐊᖅᑕᐅᓚᐅᖅᓯᒪᖕᒪᑦ ᐊᕐᕌᒎᖕᓄᒃ ᒪᕐᕉᖕᓄᒃ 

ᖃᐅᔨᓴᖅᑕᐅᖅᑰᓚᐅᖅᓯᒪᔫᒐᓗᐊᕐᖑᓇ 

ᐊᑭᑭᓐᓂᖅᓴᐅᒐᔭᕐᒪᖔᑦ ᐅᖅᓱᐊᓗᖕᓂᑦ 

ᐊᑐᓐᖏᓐᓂᖅᓴᐅᔪᓐᓇᕐᒪᖔᑕ ᑕᐃᒃᑯᐊ 

ᐅᕿᑦᑑᔭᖃᖅᐸᒌᖅᑐᖅ ᐃᑭᐊᕐᒥᖃᖅᐸᒌᖅᑐᑦ 

ᐃᒡᓗᐃᑦ ᐃᕕᖅᑎᑐᐃᓐᓇᕆᐊᓖᑦ ᑎᑭᑎᑕᐅᓲᑦ.  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3052 

ᓇᓗᓇᐃᖅᓯᔾᔪᑎᑕᖃᖅᐸ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᓂᖏᓐᓂᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᕕᐅᕆᐅ ᑭᐅᑎᓐᓂᐊᕋᒃᑯᑦ. 

ᖁᔭᓐᓇᒦᒃ. ᒥᔅᑕ ᕕᐅᕆᐅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐱᐅᕆᐅ.  

 

ᕕᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᐃᒡᓗᒃᓴᐃᑦ ᑎᑭᓴᖅᑕᐅᓚᐅᖅᓯᒪᔫᒐᓗᐊᑦ 

2009-ᖑᑎᓪᓗᒍ ᐅᑭᐅᒃᑯᑦ ᑭᓯᐊᓂ 

ᓇᑉᐸᖅᑎᕆᒋᐊᓕᑕᐃᓐᓇᓚᐅᖅᓯᒪᔪᑦ ᑕᐃᒃᑯᐊ 

ᐃᒡᓗᐃᑦ ᐃᖅᑲᓇᐃᖅᑕᐅᓚᐅᓐᖏᒻᒪᑕ ᑭᓯᐊᓂ 

2011-ᒥ ᑎᒍᓚᐅᖅᑕᕗᑦ ᑕᐃᒃᑯᐊ 

ᓇᑉᐸᖅᑎᖅᑕᐅᓚᐅᖅᑐᖅ ᑭᖑᓪᓕᐹᖑᓕᖅᑐᑦ 

ᑕᐃᒃᑯᐊ ᐃᕕᖅᑎᑐᐃᓐᓇᕆᐊᓖᑦ ᑕᓗᕐᔪᐊᕐᓃᖅᑐᑦ 

ᐃᖅᑲᓇᐃᖅᑕᐅᓂᐊᓯᔪᑦ. ᒫᓐᓇ ᕿᓚᓈᓗᐊᒧᑦ 

ᑮᓇᐅᔭᓂᒃ ᐊᑐᓐᖏᓐᓂᖅᓴᐅᒍᓐᓇᕐᒪᖔᑕ 

ᖃᐅᔨᒋᐊᕈᑎᒃᓴᓂᒃ ᑭᓯᐊᓂ ᓈᑦᑎᖅᓱᐊᕆᔭᕗᑦ 

ᑕᒪᓐᓇ ᐊᒻᒪ ᐅᓂᒃᑳᓕᐊᕆᔪᓐᓇᓛᖅᑕᕗᑦ ᓯᕗᓂᒃᓴᒥ 

ᑕᒪᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕕᐅᕆᐅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑦᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪ ᑕᐃᒃᑯᐊᒎᖅ ᑭᕕᒃᓯᔾᔪᑏᑦ ᓄᓇᓕᖕᓂ 

ᐊᑑᑎᖃᓪᓚᕆᖕᒪᑕ ᒥᔅ ᑎᒻᕗ ᐅᖃᖅᑲᐅᖕᒪᑦ 

ᑕᐃᒃᑯᐊ ᓄᓇᕗᒻᒥ ᐃᒡᓗᓕᕆᔨᐅᔪᑦ ᓄᓇᓕᖕᓂ 

ᑭᕕᒃᓯᔾᔪᑎᓂᒃ ᓄᓇᓯᐅᑎᓂᒃ ᓇᖕᒥᓂᖃᓕᖅᐹᑦ?. 

ᐃᒡᓗᓕᕆᔨᒃᑯᓐᓄᑦ ᓄᓇᓕᖕᓂ ᓇᖕᒥᓂᕆᔭᐅᕚᑦ? 

ᐅᕝᕙᓗᓐᓃᑦ ᓂᐅᕐᕈᑕᐅᓐᓂᖅᐸᑦ? ᐊᑭᖃᖅᖢᓂ 

$100,000 ᐅᕝᕙᓗᓐᓃᑦ $110,000 

ᓂᐅᕕᖅᑕᐅᓚᐅᖅᓯᒪᖕᒪᑕ ᓇᖕᒥᓂᕆᔭᐅᕚᑦ 

ᓄᓇᕗᒻᒥ ᐃᒡᓗᓕᕆᕐᔪᐊᒃᑯᓐᓄᑦ ᐅᕝᕙᓗᓐᓃᑦ  

ᐃᒡᓗᓕᕆᔨᒃᑯᓐᓄᑦ ᓄᓇᓕᖕᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᐃᒃᑯᐊ 

ᓇᖕᒥᓂᕆᔭᐅᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑭᕕᒃᓯᔾᔪᑏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑕᐃᒃᑯᐊ 

ᐊᑐᑦᑎᐊᖃᑦᑕᖅᑐᑦ ᑕᐃᒃᑯᓇᓐᖓᑦ ᕿᕕᒃᓯᔾᔪᑎᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦ ᒥᔅᑕ ᑕᑉᑑᓇ. ᓱᓕ? ᒥᔅᑐ 

ᐃᐊᓕᐊᑦ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᒻᒪᓗᑦᑕᐅᖅ ᐃᓚᖓ ᑖᓐᓇ ᓴᖅᑭᓚᐅᖅᓯᒪᖕᒪᑦ 

1,000 ᐅᖓᑖᓂᒎᖅ ᑕᐃᒃᑯᐊ ᐅᓯᔾᔪᑎᕈᓗᐃᑦ 

ᐅᒥᐊᕐᔪᐊᒃᑯᑦ ᓴᕕᕋᔭᐃᑦ ᐅᖓᑖᓃᑦᑐᑦ ᐱᑕᖃᕐᒪᑕ 

$3,000-ᓂᒃ ᐊᑐᓂᑦ ᐊᑭᖃᖅᖢᑎᒃ 

ᓴᓇᔾᔪᑕᐅᓪᓗᑎᒡᒎᖅ 

ᐊᑐᖅᑕᐅᓚᐅᖅᓯᒪᓐᓂᐊᕋᓗᐊᕐᒪᑕ 

ᓄᓇᓕᖕᒥᐅᑕᓄᓪᓗ ᓂᕈᐊᖅᑎᒋᓯᒪᔭᑦᑎᓐᓄᑦ 

ᓂᐅᕕᖅᑕᐅᔪᓐᓇᕐᒪᑕ ᐅᓯᔾᔪᑏᑦ ᐅᒥᐊᕐᔪᐊᒃᑯᑦ 

ᓴᕕᕋᔭᐃᑦ, ᖃᓄᐃᓕᖓᓕᖅᐸᑦ ᑕᐃᒃᑯᐊ ᓄᓇᕗᒻᒥ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᐃᓕᐊᑦ. ᒥᓂᔅᑕ 

ᑕᑉᑑᓇ, ᑭᐅᔪᒪᒍᕕᐅᒃ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᓃᓐᖏᑦᑑᒐᓗᐊᖅ ᑖᓐᓇ 

ᒥᔅᑕ ᕕᐅᕆᐅ ᑭᐅᖁᓂᐊᕋᒃᑯ ᐃᓗᓕᑯᓘᔭᖃᕐᓗᒍ. 

ᖁᔭᓐᓇᒦᒃ. ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᕕᐅᕆᐅ. 

 

ᕕᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ.  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕇᖅᑕᐃᓐᓇᕆᔭᐅᓯᒪᓕᖅᑐᑦ ᓄᓇᕗᒻᒥ 

ᐃᒡᓗᓕᐅᕈᑎᒃᓴᐃᑦ ᐸᐸᑕᐅᔪᑎᒍᑦ ᑕᐃᒃᑯᐊ 

ᐃᖅᑲᓇᐃᖅᑕᐅᓯᒪᓕᖅᑐᑦ ᑕᐃᒃᑯᐊ ᐃᒡᓗᐃᓪᓗ 

ᐃᓚᒃᓴᒥᓂᖏᑦ ᐊᑐᖅᑕᐅᓐᓂᖏᑦᑐᑦ ᐊᒻᒪ 

ᐅᒥᐊᕐᔪᐊᒃᑯᑦ ᐅᓯᔾᔪᑕᐅᓲᑦ ᓴᕕᕋᔭᕈᓗᐃᑦ. 

 

ᑕᐃᒃᑯᐊ ᐊᑐᖅᑕᐅᓯᖕᒥᔪᑦ ᓇᓗᓇᐃᖅᓯᓪᓗᑕ 

ᓄᓇᓕᖕᓂᒃ ᐃᒡᓗᓕᕆᔨᒃᑯᑦ ᐊᑐᕈᓐᓇᕐᒪᖔᔾᔪᒃ 

ᓄᓇᓕᖕᓂ ᐊᑐᖅᑕᐅᔪᒪᓐᖏᓪᓗᑎᒃ 

ᑕᐃᑲᓃᑐᐃᓐᓇᖁᓐᖏᓐᓇᑦᑎᒍ ᐊᑐᖅᑕᐅᓗᑎᒃ 

ᑭᓯᐊᓂ ᖁᐊᕈᓐᓇᖅᑐᓄᑦ ᑕᒪᒃᑯᓄᖓ 

ᓯᕐᓗᐊᕆᔭᐅᔪᓐᓇᖃᑦᑕᖅᑐᑦ ᐊᒻᒪᓗ  

ᐊᒥᐊᒃᑯᖃᖅᑎᓪᓗᒋᑦ. ᑕᐃᒃᑯᐊ 

ᐅᒥᐊᕐᔪᐊᒃᑰᕈᑎᒃᓴᐃᑦ ᓴᕕᕋᔭᐃᑦ ᓂᐅᕐᕈᑕᐅᒐᓱᓲᑦ 

ᒐᕙᒪᒃᑯᑦ ᐱᓕᕆᕕᒋᔭᖓᓐᓄᑦ 

ᓂᐅᕕᖅᑕᐅᖏᑦᑕᕌᖓᒥᒃ ᑕᖅᑲᒃᑯᓄᖓ 

ᓂᐅᕐᕈᑕᐅᓇᓱᓕᖃᑦᑕᖅᑐᑦ.  

 

ᓄᓇᓕᖕᓂ ᐸᖕᒥᐅᕈᑕᐅᕈᓗᑐᐃᓐᓇᕐᓂᖏᑦᑕᕌᖓᑕ. 

ᐅᓄᑲᓪᓚᒃᑐᐃᑦ ᑕᐃᒃᑯᐊ 

ᐊᑐᐃᓐᓇᕈᖅᐸᓪᓕᐊᓕᖅᑐᑦ ᓂᐅᕐᕈᑎᒃᓴᒫᖑᓂᐊᖅᑐᑦ 

ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᕕᐅᕆᐅ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊᓕ ᐱᓪᓗᒋᑦ ᐄ, ᖁᔭᓐᓇᒦᖅᐸᕋᑦᑕᐅᖏᓛᒃ 

ᒥᓂᔅᑕ ᐅᖃᖅᑲᐅᖕᒪᑦ ᒪᑐᐃᕆᐊᕈᑎᖏᓐᓂ 

ᐊᐱᖅᓲᑎᒋᓂᐊᕐᓗᒍ ᐃᖅᑯᓪᓕᐅᑎᒋᖅᑲᐅᖕᒪᒍ 

ᓲᖃᐃᒻᒪᑦ. ᑐᓴᖅᑎᑕᐅᓚᐅᖅᓯᒪᒐᓗᐊᖅᑐᒍᑦ 

ᐊᑕᐅᓯᐊᖅᖢᑕ ᐃᒡᓗᓕᕆᔨᕐᔪᐊᒃᑯᒡᒎᖅ 

ᐃᓗᓕᑯᓘᔭᖏᓐᓂᒃ ᑎᑎᕋᖅᐸᓪᓕᐊᓕᕐᒪᑕ ᑭᓱᑦ 

ᓄᓇᓕᖕᓂ ᐃᒡᓗᓕᕆᔨᕐᔪᐊᒃᑯᑦ ᐱᖁᑎᖏᑦ 

ᐱᑕᖃᐅᕐᒪᖔᑕ ᖃᑦᓯᑖᓚᕌᕐᓂᕐᒪᖔᑕᓗᓐᓃᑦ 

ᖃᐅᔨᒪᓇᓐᖏᓚᖅ? ᐱᖁᑎᒋᔭᐅᔪᑦ ᓄᓇᓕᖕᓂ?  

 

ᐃᒻᒪᖄᖃᐃ ᐊᐱᖅᑯᑎᒃᓴᖅ ᑖᓐᓇ 

ᓈᒪᓐᓈᓗᐊᖅᑰᖏᑦᑑᒐᓗᐊᖅ. ᑭᓯᐊᓂ 

ᐅᖃᖃᑎᒋᓪᓗᒋᑦ ᑕᐃᒃᑯᐊ ᐃᒡᓗᓕᕆᔨᒃᑯᓐᓄᑦ 

ᐊᖓᔪᖅᑳᖑᔪᑦ ᒥᒃᓴᐅᓯᒃᓴᑐᐃᓐᓇᖅᖢᓂ ᓄᓇᓕᖕᓂ 

ᐊᑐᖅᑕᐅᖏᑦᑐᑦ ᐃᒡᓗᓕᐊᒃᓴᒥᓂᐅᒐᓗᐊᑦ ᐃᓚᖏᑦ, 

ᑕᓪᓕᒪᓂᒃ ᐃᒡᓗᓂᑦ ᑲᑎᓐᖓᔪᓂᑦ 

ᓴᓇᔾᔪᑕᐅᑎᓪᓗᒋᑦ 

ᐊᑐᖅᑕᐅᔪᓐᓇᕋᓱᒋᓚᐅᕋᓗᐊᕐᒪᒍ. ᑮᓇᐅᔭᐃᑦ 

ᐊᑑᑎᖃᓪᓚᕆᒍᓐᓇᕋᓗᐊᕐᒪᑕ ᑕᐃᒃᑯᐊ 

ᖃᔅᓯᕌᕐᒪᖔᑕ ᓄᓇᓕᖕᓃᑦᑐᑦ ᑕᐃᒃᑯᐊ 

ᐊᑐᖅᑕᐅᖏᑦᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒫᓐᓇᐅᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ, ᐄ, ᑖᓐᓇ 

ᑐᑭᓯᒋᐊᕈᑎᒃᓴᖃᓗᐊᓐᖏᓐᓇᑦᑕ ᑖᒃᑯᓄᖓ 

ᐱᑕᖃᕆᐊᖃᖅᑐᓂᑦ. ᑖᒃᑯᐊ ᖃᔅᓯᐅᓂᖏᓐᓂᒃ 

ᖃᓄᕐᓗ ᐊᑭᒋᒐᔭᕐᒪᖔᒋᑦ ᑖᒃᑯᐊ ᐱᓯᒪᔭᐅᔪᑦ. 

ᑖᒃᑯᐊ ᐱᓯᒪᓕᕈᑦᑎᒍᑦ ᒪᓂᒪᑎᓐᓂᐊᖅᐸᕗᑦ 

ᑲᑎᒪᔨᕋᓛᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐸᐃᖅᐳᖓ ᑕᐃᒫᒃ ᑮᓇᐅᔭᓂᑦ ᖃᔅᓯᑐᕐᓂᖏᓐᓂᑦ 

ᖃᐅᔨᒪᔭᖃᓐᖏᒻᒪᑦ, ᑲᒪᓇᖅᑐᖅ. 

ᐱᐊᓂᑲᓴᑦᑎᐊᓕᕋᓗᐊᖅᑐᓂ 

ᐱᐊᓂᒃᓯᒪᒋᐊᖃᓕᖅᑑᖅ. 

 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ 

ᓴᖅᑭᓚᐅᖅᑐᖅ ᐊᑕᐅᓯᐊᕋᓂ ᓄᓇᓕᖕᓂ ᐱᖓᓱᓂᑦ 

ᑭᒡᒐᖅᑐᖅᑕᒃᑲᓐᓂᒃ ᑐᕌᖓᓪᓗᓂ ᑖᒃᑯᓂᖓ ᓄᑖᓂᑦ  

ᐃᒡᓗᓂᑦ ᓴᓇᔭᐅᕋᑖᓚᐅᖅᑐᓂᑦ ᒥᔅᑕ ᐱᐅᕆᐅ 

ᐅᖃᐅᓯᖃᖅᑲᐅᖕᒪᑦ 24-ᓂᑦ ᑲᑎᓐᖓᔪᓂᑦ 

ᐃᒡᓗᓕᐅᖅᑐᖃᕋᔭᕆᐊᖏᓐᓂᒃ. ᑕᐃᒫᒃ 

ᖃᐅᔨᔭᐅᖃᑦᑕᓕᕐᒥᖕᒪᑦ ᖁᑦᑎᒃᑐᒥ ᑕᒪᒃᑯᐊ 

ᐊᐃᑉᐸᖃᓐᖏᑦᑐᑦ ᐃᒡᓗᑖᕋᓱᐊᖅᑐᑦ ᐅᕕᒃᑲᐃᑦ. 

 

ᑖᒃᑯᐊ ᑭᖑᓪᓕᖅᐹᒦᓛᒃ ᐃᒡᓗᓕᕆᔨᒃᑯᑦ 

ᑲᑎᒪᑎᓪᓗᒋᑦ 50-ᖑᓚᐅᕐᒪᑕ ᐅᕕᒃᑲᐃᑦ 

ᐊᖏᕐᕋᒃᓴᖅᓯᐅᖅᑐᑦ ᐊᑕᐅᓯᕐᒥᒃ ᐃᒡᓗᕈᓯᓕᖕᒥᒃ 

ᒪᕐᕉᖏᒃᑲᓗᐊᖅᐸᑕ ᐊᑕᐅᓯᕐᒥᒃ ᕿᓂᓚᐅᖅᑐᑦ. 

ᑕᐃᒫᒃ ᑕᒪᒃᑯᐊ ᐃᓄᑐᐊᑦ ᒥᑭᓐᓂᖅᓴᓄᑦ 

ᐃᒡᓗᖃᖅᑎᑕᐅᒍᓐᓇᕋᓗᐊᕐᒪᑕ.  

 

ᖃᓄᖅ ᐃᓱᒪᒃᓴᖅᓯᐅᕈᑎᖃᖅᓯᒪᕚᑦ 

ᐃᒡᓗᓕᕆᔨᕐᔪᐊᒃᑯᑦ, ᖃᓄᖅ ᕿᒥᕐᕈᒐᕐᒪᖔᕐᒥᒃ 

ᑕᒪᒃᑯᓄᖓ ᐊᐃᑉᐸᖃᓐᖏᑦᑐᓄᑦ 

ᐃᒡᓗᒋᔭᐅᒐᔭᖅᑐᓂᑦ ᐊᑕᐅᓯᕐᒥᒃ ᐃᒡᓗᕈᓯᖃᕐᓗᑎᒃ? 

ᑕᒪᓐᓇ ᐃᓱᒪᒋᔭᐅᓚᐅᖅᓯᒪᕙ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐄ, ᑕᓐᓇ ᓱᓕᔪᖅ 

ᑖᒃᑯᐊ ᐱᔭᐅᔪᒪᒻᒪᕆᖃᑦᑕᖅᑐᑦ ᐊᑕᐅᓯᕐᒥᒃ 

ᐃᒡᓗᕈᓯᖃᖅᑐᑦ ᐃᓄᑐᐊᖅᓯᐅᑏᑦ ᓄᓇᕗᒦᓛᒃ. 

663-ᖑᖕᒪᑕ ᑐᒃᓯᕋᖅᓯᒪᔪᑦ ᐃᒡᓗᕈᓯᓕᖕᓂᑦ 

ᐊᑕᐅᓯᕐᒥᒃ. ᒪᕐᕉᖕᓂᒃ ᐃᒡᓗᕈᓯᖃᖅᑐᓂᒃᑕᐅᖅ 593-

ᖑᑎᓪᓗᒋᑦ ᐱᒍᒪᔪᑦ. ᐃᓘᓐᓇᑎᒃ ᑲᑎᓪᓗᒋᑦ 1,417 

ᑖᒃᑯᐊ ᑐᒃᓯᕋᖅᑕᐅᓯᒪᔪᑦ ᓄᓇᓕᖕᓄᑦ. ᑖᒃᑯᐊ 

ᐃᓚᖃᖅᑐᑦ ᖃᑕᓐᖑᑎᒌᓄᑦ ᐃᓚᒌᓄᑦ ᑭᓯᐊᓂ 

ᑖᒃᑯᓄᖓ ᐃᓄᑐᐊᓄᑦ ᐃᒡᓗᑖᕆᔭᐅᔪᒪᔪᑦ 

ᐊᒥᓲᓂᖅᐹᖅ ᐊᑐᓂ ᓄᓇᓕᖕᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᒪ 

ᑐᐊᕕᕐᔫᒥᓂᐊᕋᒪ ᖃᓪᓗᓇᐅᔭᕐᓂᐊᕋᒪ 

ᑐᑭᓯᐅᒪᔭᐅᑦᑎᐊᕈᒪᓪᓗᖓ ᒥᓂᔅᑕᒧᑦ 

ᐃᖅᑲᓇᐃᔭᖅᑎᖏᓐᓄᓪᓗ. 

 

ᓯᕗᓪᓕᖅᐹᒥᒃ ᐅᖃᕈᒪᒐᒪ ᑖᓐᓇ 

ᐃᑲᔫᑎᑦᑎᐊᖅᓯᒪᔪᖅ ᑖᒃᑯᓄᖓ ᐱᖁᑎᕐᔪᐊᓄᑦ 

ᐱᔾᔪᑎᖃᖅᑐᖅ.  

 

ᑭᓯᐊᓂ ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᓴᖅᑭᑕᐅᓚᐅᖅᑐᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐱᔾᔪᑎᒋᓪᓗᒍ ᑖᒃᑯᐊ 

ᓇᓚᐅᑦᑖᖅᑕᐅᓯᒪᓂᖏᑦ ᓇᓗᓇᐃᖅᓯᒪᑦᑎᐊᖅᑐᓂ 

ᐃᒡᓗᓕᕆᔨᕐᔪᐊᒃᑯᓪᓗ. ᓇᐃᒡᓕᑎᖅᓯᒪᔭᖓᑦ 

ᓇᐃᑦᑐᒻᒪᕆᐊᓘᓪᓗᓂ ᑖᒃᑯᐊ ᐃᑲᔫᑕᐅᔪᑦ ᑲᓇᑕᒥ 

ᐊᖏᔫᑎᓕᕆᔨᒃᑯᓐᓂᑦ. ᐄ, 

ᖃᐅᔨᒐᓱᐊᖃᑦᑕᕆᐊᖃᓲᖑᒐᑦᑕ ᐊᑐᖅᑐᐊᕐᓂᕐᒧᑦ 

ᐊᑐᐊᒐᐃᑦ ᑕᐃᒃᑯᐊ ᖃᓄᐃᓕᖓᖕᒪᖔᑕ.  

 

ᖃᑦᑎᑲᓪᓚᐅᖕᒪᑕ ᑖᒃᑯᐊ ᑐᑭᓯᒋᐊᕈᒪᔭᒃᑲ 

ᑕᕝᕙᓐᖓᑦ ᒥᓂᔅᑕᒥᑦ ᐱᓇᓱᐊᕈᓯᐅᓚᐅᖅᑐᒥᑦ 

ᐅᖃᓚᐅᕐᒪᑦ ᑲᑎᒪᔨᕋᓛᓄᑦ ᑖᒃᑯᐊ 

ᖃᐅᔨᓴᖃᑦᑕᕐᖓᑕ 10-28 ᐳᓴᒧᑦ 

ᑮᓇᐅᔭᓕᐊᖏᓐᓂᑦ. ᑖᓐᓇ ᒥᓂᔅᑕ 

ᐱᑕᖃᖅᑎᑦᑎᒍᓐᓇᕆᕚ ᑐᒃᓯᒋᐊᕈᑎᒃᓴᓂᒃ ᑕᐃᓐᓇ 

ᐊᖏᓂᖅᐹᖅ ᐊᑭᓕᐅᑕᐅᖃᑦᑕᕐᒪᖔᑦ 

ᐊᑐᖅᑐᐊᖅᑐᓄᑦ ᑖᒃᑯᓄᖓ ᐊᑐᓃᖅᑐᓄᑦ ᐃᓄᖕᓄᑦ 

ᐊᑭᓕᐅᑕᐅᖃᑦᑕᖅᑐᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᕕᐅᕆᐅ ᑭᐅᑎᓐᓂᐊᕋᒃᑯ 

ᑖᒃᓱᒥᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᕕᐅᕆᐅ. 

 

ᕕᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐊᑐᖅᑐᐊᕐᓂᕐᒧᑦ ᖄᖏᐅᑎᔪᓐᓇᖏᑦᑐᑦ 

ᒫᓐᓇ $1,500 ᑕᖅᑭᑕᒫᑦ ᐊᑭᓕᖅᓱᖅᑕᐅᔪᑦ,  

ᑭᓯᐊᓂ ᐊᔾᔨᒌᖃᑦᑕᖏᑦᑐᑦ ᓄᓇᓕᖕᓂ ᒪᓕᒃᑐᒋᑦ 

ᑕᒪᒃᑯᐊ ᐃᒡᓗᐃᑦ ᐊᑐᖅᑕᖏᑦ. ᐄ, ᑖᒃᑯᐊ 

ᐃᓱᒪᒋᐊᖃᑦᑕᕐᒥᔪᑦ ᖃᓄᖅ ᐊᑭᖃᕐᓂᖏᓐᓂᖓᓂ 

ᓄᓇᓕᖕᓂ ᐃᓅᒐᓱᐊᓂᕐᒧᑦ ᒪᓕᒃᑐᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕕᐅᕆᐅ. ᒥᔅᑐ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔭᕋ ᐃᒪᓐᓇ ᐱᒍᒪᔭᐅᒋᐊᖃᕐᒪᑦ 

ᓇᓗᓇᐃᖅᓯᒪᓐᖏᓗᐊᕐᒪᑦ ᑖᒃᑯᐊ ᑲᑎᓪᓗᒋᑦ 

ᑮᓇᐅᔭᓕᐊᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᕕᐅᕆᐅ ᑭᐅᑎᓐᓂᐊᕋᒃᑯ 

ᐊᐱᖅᑯᑎᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᕕᐅᕆᐅ. 

 

ᕕᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᓕᐊᖏᑕ ᐳᓴᓐᑎᖏᑎᒍᑦ 

ᐋᖅᑭᒃᓯᒪᔪᑦ ᑖᒃᑯᐊ ᑲᑎᓗᒃᑖᕐᓗᒋᑦ 

ᑮᓇᐅᔭᓕᐊᖏᑕ. ᑕᐃᒫᒃ ᓈᓴᐅᑎᖓ 150-ᒥ 

ᑖᒃᓰᔭᐃᔭᕈᑕᐅᔪᖅ, ᑕᒻᒪᑐᐃᓐᓇᕆᐊᖃᕋᒪ ᑭᓯᐊᓂ 

ᐃᓱᒪᒋᔭᕆᐊᖃᖃᑦᑕᖅᑐᑦ ᑖᒃᑯᐊ 

ᐲᖅᑎᑕᐅᒍᓐᓇᖅᑐᐃᑦ ᑖᒃᓰᔭᐃᔭᕐᓂᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕕᐅᕆᐅ. ᒥᔅᑐ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᓗᓇᐃᖅᓯᒪᑦᑎᐊᖅᑐᓂᒃ ᐱᑕᖃᕆᐊᖃᖅᑰᕐᒪᑦ 

ᐊᑐᐊᒐᐃᑦ ᐊᓯᔾᔨᖅᓯᒪᓂᖏᓐᓄᑦ. ᑖᒃᑯᐊ 

ᐃᑲᔫᑎᐅᒐᔭᖅᑐᑦ ᐱᓯᒪᒍᑦᑕ ᑕᐃᒪ ᓱᓕ  

ᑐᑭᓯᐅᒪᑦᑎᐊᕐᓇᖏᒻᒪᑦ 

ᐊᓯᔾᔨᖅᑕᐅᕙᓪᓕᐊᖏᑦᑑᒐᓗᐊᑦ ᓱᓕ ᑕᒪᒃᑯᐊ 

ᐃᒡᓗᒥᐅᖃᑎᒌᑦ ᑮᓇᐅᔭᓕᐊᖏᑦ ᑲᑎᓪᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᐊᐱᖅᑯᑎᒋᓗᐊᖅᑕᕋ ᑖᒃᑯᐊ ᕿᒥᕐᕈᔭᐅᒋᐊᖃᕐᒪᑕ 

ᐊᑐᖅᑐᐊᕈᑕᐅᖃᑦᑕᖅᑐᑦ. ᑖᒃᑯᐊ ᐃᒡᓗᒥᐅᖃᑎᒌᑦ 

ᑮᓇᐅᔭᓕᐊᖏᑦ ᐋᖅᑭᒃᓯᒪᑦᑎᐊᖁᓪᓗᒋᑦ, ᑭᓇᓕ 

ᐃᓱᒪᒃᓴᖅᓯᐅᖃᑦᑕᕐᖓᑦ ᖃᓄᖅ ᑖᒃᑯᐊ 

ᐃᒡᓗᒥᐅᖃᑎᒌᑦ ᑮᓇᐅᔭᓕᐊᖏᑦ ᐅᓄᕐᓂᖃᕐᒪᖔᑕ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᕕᐅᕆᐅ ᑭᐅᑎᓐᓂᐊᕋᒃᑯ 

ᖃᓄᐃᓕᖓᓂᖓᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑐᓇ. ᒥᔅᑕ 

ᕕᐅᕆᐅ.  

 

ᕕᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐃᓱᒪᒃᓴᖅᓯᐅᖃᑦᑕᖅᑐᑦ  

ᓄᓇᓖᑦ ᐃᒡᓗᓕᕆᔨᖏᑎᖑᑦ 

ᐊᑐᖅᑐᐊᖅᑐᓕᕆᔨᐅᔪᒥᑦ ᑖᒃᑯᓂᖓ ᖃᐅᔨᒪᔪᑦ 

ᓄᓇᓕᖕᓂᑦ ᑖᒃᑯᐊᓗ ᐊᕐᕌᒍᑕᒫᑦ 

ᑕᑕᑎᖅᑕᐅᖃᑦᑕᖅᖢᑎᒃ ᐊᑐᖅᑐᐊᖅᑎᐅᔪᑦ 

ᖃᑦᑎᐅᖕᒪᖔᑕ ᐃᒡᓗᒥᑦ ᐊᑕᐅᓯᕐᒥᑦ ᑕᒫᓂ 

ᐅᑭᐅᖃᖅᑐᑦ 19 ᐅᖓᑖᓂ 

ᐊᑐᖅᑐᐊᖅᑎᐅᖕᒪᖔᓪᓘᓐᓃᑦ ᑕᒪᒃᑯᐊᓕᒫᑦ 

ᑮᓇᐅᔭᐃᑦ ᑲᑎᑕᐅᓪᓗᑎᒃ ᕿᒥᕐᕈᒍᑕᐅᔪᓂᑦ 

ᑕᐅᑐᒃᑕᐅᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕕᐅᕆᐅ. ᒥᔅᑐ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐆᒃᑑᑎᒋᓗᒍ 

ᐃᓐᓇᑐᖃᕐᒥᒃ ᐊᑐᖅᑐᐊᖅᑐᖃᖅᐸᑦ ᓄᓇᓕᖕᓂ 

ᐱᖓᓱᓂᓪᓘᓐᓃᑦ ᓯᑕᒪᓂᒡᓗᓐᓃᑦ 

ᐃᒡᓗᒥᐅᑕᖃᕈᓐᓇᕐᒪᑦ ᐅᕕᒃᑲᐅᓂᖅᓴᓂᒃ ᑕᐃᒪ 

ᖁᕝᕙᕆᐊᖅᑕᐅᒍᓐᓇᒻᒪᕆᖕᒪᑦ ᑖᒃᑯᓄᖓ 28 ᐳᓴᒧᑦ 

ᐃᓐᓇᒻᒪᕆᐅᔪᖅ. ᑖᒃᑯᐊ ᐊᑐᖅᑐᐊᖅᑎᐅᔪᖅ 

ᐃᒡᓗᖃᖅᑐᖅ ᐊᑎᖃᖅᑐᖅ ᑖᓐᓇ ᐃᓐᓇᐅᒐᔭᖅᑐᖅ 

ᐊᑐᖅᑐᐊᖅᑎᐅᔪᖅ ᓵᑕᐅᔪᓐᓇᖅᐸᑦ ᑖᒃᑯᐊ ᐊᓯᖏᑦ 

ᐃᒡᓗᒥᐅᖃᑎᖏᑦ ᐊᑭᓖᑎᑕᐅᒋᐊᖃᖅᐸᑕ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᑕᑉᑐᓇ.  

 

ᐊᖓᔪᖅᑳᖅ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᑐᑭᓯᔭᕋᓗ ᑖᓐᓇ. ᐃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑐ 

ᑕᑉᑐᓇ. ᒥᔅᑐ ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ 

ᐅᖃᖅᑲᐅᒐᒪ ᐱᒋᐊᕐᓂᕋᓂ, ᑖᒃᑯᐊ ᑲᑎᓗᒃᑖᕐᓗᒋᑦ 

ᑖᓐᓇ ᒪᓕᒃᖢᒍ, ᑕᐃᒪ ᐃᓚᒋᐊᕈᑎᒋᓕᕋᑖᕋᒃᑯ 

ᑖᓐᓇ ᑭᖑᓪᓕᖅ ᐊᐱᖅᑯᑎᒋᔪᒪᔭᕋ ᒪᕐᕉᖕᒪᑎᒃ. 

 

ᐊᐱᖅᑯᑎᒐ ᐊᐃᑉᐹ ᒪᕐᕉᓐᓄᑦ ᐱᖁᑎᕐᔪᐊᓄᑦ,  

ᐊᑕᐅᓯᖅ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ 

ᓄᓇᓕᓐᓄᑦ ᐊᒡᒍᑐᖅᑕᐅᓯᒪᓐᖏᑦᑐᑦ, ᐊᐃᑉᐹ $8 

ᒥᓕᐊᓐ ᐃᓄᐃᑦ ᐃᒡᓗᒃᓴᖏᓐᓄᑦ 

ᒪᑉᐱᒐᔅᓴᐃᓐᓇᕐᒦᑦᑐᖅ, J-5. ᑖᓐᓇᑦᑕᐅᖅ 

ᓇᓗᓇᐃᔭᖅᓯᒪᓗᐊᖏᒻᒪᑦ ᓱᓇᒥ ᐊᑐᕐᓂᐊᕐᒪᖓᑦ. 

ᓱᓕᕗᖔ ᑖᒃᑯᐊ ᖃᓄᐃᓕᖓᓂᖏᑦ ᐅᓂᒃᑳᑦ 

ᐱᑕᖃᖅᑎᑕᐅᖏᑦᑐᑦ ᓇᒧᑦ ᐃᓕᔭᐅᓂᐊᕐᒪᖔᑕ? 

ᐃᖅᑲᓇᐃᔭᖅᑎᓄᑦ ᐃᓄᑐᐃᓐᓇᓄᓪᓗ ᐃᒡᓗᐃᑦ 

ᐱᖃᓯᐅᑎᕚᑦ $8 ᒥᓕᐊᓂᑦ ᐃᓄᐃᑦ 

ᐃᒡᓗᒃᓴᖏᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᐃ, ᓱᓕᔪᑎᑦ. ᑖᒃᑯᐊ ᓱᓕ 

ᐃᓱᒪᒃᓴᖅᓯᐅᕈᑕᐅᓯᒪᖏᑦᑐᑦ ᑭᓯᐊᓂ ᐅᖃᖅᑲᐅᒐᒪ 

ᐱᓕᕆᐊᕆᒐᑦᑎᒍᑦ ᒫᓐᓇᐅᔪᖅ ᐱᓕᕆᕕᕗᑦ 

ᒐᕙᒪᒃᑯᓪᓗ ᐃᒪᓐᓇ ᐊᑑᑎᖃᑦᑎᐊᕐᓂᖅᐹᖓᒍᑦ 

ᐋᖅᑭᒍᒪᒐᓗᐊᕋᑦᑎᒍᑦ. ᐃᖅᑲᓇᐃᔭᖅᑎᓄᑦ 

ᐃᒡᓗᓄᑦᑕᐅᖅ ᐊᒡᓛᑦ 907-ᓂᒃ ᓱᓕ 

ᐃᒡᓗᑖᕆᐊᖃᕐᖓᑕ. ᓇᓗᓇᓐᖏᑦᑐᖅ 

ᐃᓄᓕᒫᖅᓯᐅᑎᑦ 3,580-ᖑᔪᐃᑦ. ᐊᖏᔫᖏᑦᑐᒥᒃ 

ᐊᒃᑐᐃᓂᐊᖅᑐᖅ ᐃᒪᓐᓇ ᐊᑑᑎᖃᑦᑎᐊᕐᓂᖅᐹᖓᒍᑦ 

ᐋᖅᑭᒐᓱᐊᕋᑦᑎᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑐᓇ. ᒥᔅᑐ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, 

ᖃᐅᔨᒍᒪᓪᓚᕆᒃᑲᒪ ᑖᒃᑯᐊ ᒐᕙᒪᒃᑯᑦ ᐊᑐᐊᒐᖃᖓᑕ 

ᑕᑯᒃᓴᐅᑦᑎᐊᕆᐊᖃᕐᓂᖏᓐᓂᒃ ᐃ, 

ᓯᕗᓪᓕᐅᔾᔭᐅᔫᔮᖏᒻᒪᑦ ᐃᒪᓐᓇ ᐅᓂᒃᑳᖅᓯᒪᔪᓂᒃ 

ᓴᖅᑮᒋᐊᖃᕐᓂᖏᑦ ᑖᒃᑯᐊ ᑲᑎᒪᔨᕋᓛᑦ 

ᐊᖏᕈᒪᒍᑎᒃ $13 ᒥᓕᐊᓐᓂᒃ ᑭᓯᐊᓂ 

ᐅᓂᒃᑳᕐᕕᐅᓯᒪᒐᑎᒡᓗ ᓱᓇᒧᑦ ᐊᑐᕐᓂᐊᕐᓂᖏᓐᓂᒃ, 

ᐃᒪᓐᓇ ᓱᕐᓗ ᐅᖃᕐᒪᑦ ᐃᓱᒪᖅᓲᑎᒋᓂᐊᕆᓪᓗᓂᐅᒃ 

ᑖᓐᓇ ᒥᓂᔅᑕᐅᑉ ᓱᓇᑐᐃᓐᓇᕐᒧᑦ ᐊᑐᕈᒪᒍᓂᐅᒃ 

2013 ᓂᕈᐊᕐᓇᐅᓕᖃᑦ.  

 

ᐃᒃᓯᕙᐅᑕᖅ, ᑖᓐᓇ ᒥᓂᔅᑕ 

ᐱᑕᖃᖅᑎᑦᓯᒋᐊᖃᓪᓚᕆᖕᒪᑦ ᐅᓂᒃᑳᖅᓯᒪᔪᓂ 

ᓱᓇᒧᑦ ᐊᑐᖅᑕᐅᓂᐊᕐᓂᖏᓐᓂᒃ ᑲᑎᒪᔨᕋᓛᓄᑦ 

ᐊᒻᒪ ᑕᐃᒪᐅᒐᔭᕐᒥᔪᖅ ᐃᓚᒋᔭᖓ ᐅᖃᐅᑎᓗᒋᑦ 

ᑐᓴᖅᑎᑦᓯᓗᓂ ᖃᑦᓯᑦ ᐃᒡᓗᐃᑦ 

ᐃᖅᑲᓇᐅᔭᖅᑎᓄᓪᓗᓐᓃᑦ ᐃᒡᓗᒃᓴᐃᑦ 

ᓴᖅᑭᑕᐅᓂᐊᕐᒪᖔᑕ ᐊᒻᒪᓗᓐᓃᑦ 

ᑲᓐᑐᓛᒃᑎᑦᓯᔾᔪᑕᐅᓂᐊᕐᒪᖔᑕ ᑖᒃᑯᓄᖓ $5 

ᒥᓕᐊᓐᑖᓚᑐᕐᓂᐊᕐᒪᑕ ᑖᒃᑯᐊ ᐃᖅᑲᓇᐅᔭᖅᑎᓄᑦ 

ᐃᒡᓗᒃᓴᐃᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᐃᓚᖓᒍᑦ ᐱᔭᕆᐊᑦᑐᕈᑕᐅᖃᑦᑕᕋᑦᑕ 

ᐃᖅᑲᓇᐃᔭᖅᑎᑭᓐᓂᕗᑦ ᐊᒻᒪᓗ ᑕᐃᒃᑯᐊ 

ᐱᓕᕆᖃᑎᒋᖃᑦᑕᕆᐊᖃᕋᑦᑎᒍᑦ ᒐᕙᒪᒃᑯᑦ 

ᐱᓕᕆᕕᖏᑦ ᓄᓇᓖᓪᓗ. ᐊᓯᖏᑦ ᐃᓛᓐᓂᒃᑯᓪᓗ 

ᑕᒪᓐᓇ ᓈᒻᒪᓈᖅᑕᖃᑦᑕᖏᒻᒪᑦ ᐱᕕᒃᓴᖅ, ᑖᓐᓇ 

ᑮᓇᐅᔭᖅᑑᑎᒃᓴᖅ ᐊᖏᖅᑕᐅᖁᒐᓗᐊᖅᑐᒍ 

ᑲᔪᓯᔪᓐᓇᕐᓂᐊᕐᒪᑦ ᓴᓇᔭᐅᓂᖏᑦ ᐊᒻᒪ 

ᐊᑭᑦᑐᕋᑕᐅᑕᐅᓯᒋᐊᓕᖁᓪᓗᒍ ᐊᓯᖏᓪᓗ. 

 

ᐃᒃᓯᕙᐅᑕᖅ, ᐊᑐᓕᖁᔭᐅᓯᒪᔪᓂᒃ ᐊᑐᖅᓯᒪᔪᒍᑦ 

ᕿᒥᕐᕈᓪᓗᑕ ᐊᓯᐊᒎᕈᑕᐅᔪᓐᓇᕋᔭᖅᑐᓂᒃ 

ᓂᐅᕕᕐᓗᑕᓘᓐᓃᑦ ᐋᖅᑭᒋᐊᕆᓗᑕᓘᓐᓃᑦ ᒫᓐᓇ 

ᐃᒡᓗᖁᑎᒋᔭᐅᒌᖅᑐᓂᒃ ᑖᒃᑯᐊ ᐊᖏᓂᖅᐹᒥᒃ 

ᐊᑐᖅᑕᐅᒍᓐᓇᖁᓪᓗᖏᑦ ᑮᓇᐅᔭᐃᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᑉᑐᓇ. ᒥᔅᑕ ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, 

ᖁᔭᓐᓇᒦᖅᐸᕋ ᒥᓂᔅᑕ ᐅᖃᑦᓯᐊᕋᓱᐊᕐᒪᑦ ᑖᒃᑯᓂᖓ 

ᓇᓗᓇᐃᔭᑦᑎᐊᖅᓯᒪᔪᓂᒃ ᑖᒃᑯᓇᓂ  

ᐃᓕᔭᐅᓯᒪᓐᖏᑦᑐᓂᒃ ᑮᓇᐅᔭᓂᒃ ᐊᐱᖅᑯᑎᖃᕋᒪ. 

ᖃᓄᓪᓚᑦᑖᖅ ᖃᓄᑎᒋ square foot ᐊᑭᖃᕋᔭᖅᐸ  

ᐊᑕᐅᓯᖅ ᐃᒡᓗ ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᐅᒐᔭᖅᑐᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᑕᐃᒪ ᑖᒃᑯᐊ ᐃᓚᖏᑦ ᖃᔅᓯᓂᒃ 

ᐃᒡᓗᕈᓯᖃᕐᓂᖓ ᑕᐃᒪ ᑕᓪᓕᒪᐅᒃᐸᑕ ᐃᒡᓗᐃᑦ 

ᑲᑎᓐᖓᔪᑦ $350,000-ᖑᖅᑰᖅᑐᖅ ᐊᑐᖃᑦᑕᖅᑕᕗᑦ 

ᓴᓇᔭᐅᒋᐊᖃᕋᔭᕐᓂᖓᓄᑦ ᑕᓪᓕᒪᓂᒃ ᑖᓐᓇ 

ᐃᒡᓗᕈᓯᖃᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑕᐃᒪᓐᓇ ᐊᑭᖃᖅᑎᓪᓗᒋᑦ ᑕᐃᒫᔅᓴᐃᓇᐅᖕᒪᑦ 

ᑖᒃᑯᓄᖓᑦᑕᐅᖃᐃ ᑭᒃᑯᑐᐃᓐᓇᐃᑦ 

ᐃᒡᓗᒃᓴᖏᓐᓄᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑕᐃᒪ ᓈᓴᐅᑎᓕᕆᓗᓂ ᑖᒃᑯᓄᖓ $5-ᒥᓕᐊᓐᓂᑦ 

14-ᖑᒐᔭᕐᒪᑕ ᐃᒡᓗᐃᑦ ᐃᖅᑲᓇᐃᔭᖅᑐᓄᑦ 

ᐃᒡᓗᒃᓴᐅᒐᔭᖅᑐᑦ $5-ᒥᓕᐊᓐᓂᑦ ᐊᑐᕐᓂᐊᖅᐸᑕ 

ᐊᒻᒪᓗ ᐅᖓᑖᓄᐊᕐᔪᐊᖅᑰᖅᑐᖅ ᑖᒃᑯᐊ 

ᑭᒃᑯᑐᐃᓐᓇᕐᓄᑦ ᐃᒡᓗᒃᓴᐅᓇᔭᖅᑐᓄᑦ ᐃᒻᒪᖃ 16-

18 ᑭᒃᑯᑐᐃᓐᓇᕐᓄᑦ ᐃᒡᓗᒃᓴᐃᑦ ᓴᓇᔭᐅᒐᔭᕐᓗᑎᑦ. 

ᓇᓗᓇᐃᔭᖅᑕᐅᓯᒪᓐᖏᒻᒪᑕ ᓇᓃᓐᓂᐊᖅᐸᓪᓗ 

ᐃᒡᓗᕐᔪᐊᓕᐅᖅᑕᐅᓂᐊᖅᑐᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑲᑎᒪᔩᑦ ᑕᐃᒪ ᐃᖅᑲᓇᐃᔭᖅᑏᑦ  

ᐃᒡᓗᒃᓴᖏᑦ 14-ᖑᓂᐊᕐᒪᑕ 22-

ᖑᓂᐊᖅᑐᑎᒡᓘᕝᕙᑭᐊᖅ ᓇᓗᓇᐃᔭᖅᓯᒪᓐᖏᑦᑕᕗᑦ 

ᓇᓃᓐᓂᐊᕐᒪᖔᑕ ᐱᔾᔪᑎᖃᖅᖢᑕ ᐊᔾᔨᒌᓐᖏᑦᑐᓂᒃ. 

ᓲᕐᓗ ᐃᒡᓗᐃᑦ ᐃᓂᒃᓴᖏᑦ ᖃᐅᔨᒪᓐᖏᓐᓂᑦᑎᓐᓄᑦ 

ᑕᐃᒪᓐᓇ ᐃᒡᓗᓕᐅᕐᕕᐅᒐᔭᖅᑐᓂᒃ ᓄᓇᓕᖕᓂ 

ᓇᓗᓇᐃᔭᐃᒐᓱᐊᕐᓂᐊᖅᑐᑦ ᐃᒡᓗᓕᕆᔨᕐᔪᐊᒃᑯᑦ 

ᑐᐊᕕᐅᑎᒋᓗᒍ ᑕᒪᒃᑯᐊ ᐃᒡᓗᒃᓴᐃᑦ 

ᐃᓂᔅᖃᑦᑎᐊᕈᓐᓇᖁᓪᓗᒋᑦ ᓄᓇᓕᖕᓂ 

ᐃᓂᔅᓴᖃᖅᑐᓂ ᐃᒡᓗᒃᓴᓕᐅᕐᕕᐅᕕᖃᑦᑎᐊᖁᓪᓗᒋᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐃᓱᒫᓘᑎᒋᒐᑦᑎᒍᑦ. ᒥᓂᔅᑕ ᐅᓂᒃᑳᕈᓐᓇᖅᐹ 

ᑲᑎᒪᔨᑦᑎᓐᓄᑦ ᑖᒃᑯᐊ ᒪᓕᒐᓕᐅᖅᑎᑦ 

ᐃᓚᐅᔪᓐᓇᕋᔭᕐᒪᖔᑕ 

ᓇᒧᓐᖓᐅᑎᑕᐅᒐᔭᕐᓂᖏᓐᓄᑦ ᐃᒡᓗᐃᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᒐᔭᖅᑐᑦ 

ᐃᖅᑲᓇᐃᔭᖅᑎᓄᓪᓗ. ᐊᐱᕆᔭᐅᖃᑦᑕᕐᓂᐊᖅᐱᑖ 

ᑲᑎᒪᔨᑐᐃᓐᓇᐅᔪᒍᑦ ᐊᖏᕐᓂᐊᕐᓗᑕ ᑖᒃᑯᓂᖓ 

ᑮᓇᐅᔭᓂᒃ ᐃᒡᓗᕐᔪᐊᓕᐅᕈᓐᓇᖁᓪᓗᒋᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᐃᒪᓐᓇ 

ᐊᖅᑯᑎᖃᖃᑦᑕᕋᑦᑕ ᐱᖁᔨᕗᖔᕈᑎᒋᔭᖏᑦ 

ᒪᓕᒐᓕᐅᖅᑏᑦ ᓈᓚᒐᓱᐊᖃᑦᑕᖅᑕᕗᑦ ᑖᒃᑯᐊ 

ᑮᓇᐅᔭᑦ ᑲᔪᓯᖁᒐᓗᐊᕋᒃᑭᑦ ᑮᓇᐅᔭᑦ ᑕᒪᕐᒥᓗᒃᑖᑦ 

ᓈᒻᒪᒃᓴᓗᒃᑖᖅᑎᒍᓐᓇᖏᓐᓇᖅᑎᒍᑦ 

ᑲᑎᒪᔨᑐᐃᓐᓇᐅᔪᑦ ᑖᒃᑯᓂᖓ ᑕᓪᓕᒪᓂᒃ 

ᑲᑎᓐᖓᔪᓂᒃ ᓴᓇᓂᐊᖅᑎᓪᓗᑕ ᐃᒡᓗᓂᑦ 

ᐊᒻᒪᓗᑦᑕᐅᖅ ᐊᓯᖏᑦ ᐱᑕᖃᕐᒥᖕᒪᑕ  

ᓂᐅᕕᕆᐊᖃᖅᖢᑕ ᑖᒃᑯᓂᖓ 

ᓄᑖᓐᖑᖅᑎᑕᐅᒋᐊᖃᖅᑐᓂᒃ ᑮᓇᐅᔭᑭᒃᓴᖅᑐᑕᓗ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑐᑭᓯᔭᕋ ᑖᓐᓇ ᒥᓂᔅᑕ ᓱᒍᒪᖕᒪᖔᑦ. ᐅᕙᒍᑦᑕᐅᖅ 

ᑕᕝᕙ ᐅᕙᒍᑦ ᑕᖅᑳᓂᒥᐅᓄᑦ ᑮᓇᐅᔭᐃᑦ 

ᑖᒃᓰᔭᐃᔭᖅᐸᒃᑐᓄᑦ ᑮᓇᐅᔭᖁᑎᒋᔭᐅᔪᑦ 

ᑐᓂᐅᖅᑲᖅᑕᐅᑦᓯᐊᕆᐊᖃᕐᒪᑕ ᑖᒃᑯᐊ ᑮᓇᐅᔭᑦ 

ᐊᖏᖅᑕᐅᓚᐅᓐᖏᓐᓂᖏᓐᓂ 

ᓇᓗᓇᐃᔭᖅᑕᐅᓯᒪᑦᑎᐊᕆᐊᖃᕐᒪᑕ.  

 

ᓲᕐᓗ ᐆᒃᑑᑎᒋᓗᒍ ᐱᓇᓱᐊᕈᓯᐅᓚᐅᖅᑐᒥ 

ᑐᓴᖅᑎᑕᐅᓚᐅᕐᒪᑕ ᑕᖅᑳᓂᒥᐅᑦ 

ᐅᒃᐱᕈᓱᒃᑎᑕᐅᒐᓱᓚᐅᕐᒪᑕ. ᐄ, ᑕᒪᓐᓇ 

ᐱᒻᒪᕆᐅᓪᓗᓂᓗ ᒪᓕᒐᓕᕆᔨᒃᑯᑦ ᐅᖃᓚᐅᕐᒪᑕ 

ᑕᖅᑳᓂᒥᐅᑕᐅᔪᓄᑦ ᑕᐃᒪᓐᓇ 

ᐃᒡᓗᓕᐅᐱᓪᓚᖕᓂᐊᕐᒪᑕᒎᖅ ᑕᒡᕙᓂ ᐃᖃᓗᖕᓂ 

ᐊᓄᓪᓚᒃᓰᕕᒃ, ᐊᓄᓪᓚᒃᓯᐊᓄᑦ 

ᐃᓂᒃᓴᕆᔭᐅᓂᐊᖅᑐᒥᑦ. ᑭᓯᐊᓂ ᑕᒪᓐᓇ 

ᓱᓕᓚᐅᓐᖏᖕᒪᑦ ᐱᕙᓪᓕᐊᔪᑎᒍᑦ ᐅᖃᖅᑕᐅᓚᐅᕐᒪ 

$8.5 ᒥᓕᐊᓐᕌᕐᓂᐊᖅᑎᓪᓗᒍ ᑖᓐᓇ 

ᐃᒡᓗᒋᔭᐅᓚᐅᐱᓪᓚᖕᓂᐊᖅᑐᖅ ᑎᑎᖅᑲᐃᑦ 

ᐅᖃᖅᓯᒪᓚᕐᒪᑕ, 

ᐃᓂᒃᓴᕆᔭᐅᓚᐅᐱᓪᓚᑐᐃᓐᓇᕐᓂᐊᖅᑐᒧᑦ. ᑖᓐᓇ 

ᐃᓂᒃᓴᕆᔭᐅᓚᐅᐱᓪᓚᓐᓂᐊᖏᖕᒪᑦ, ᐄ, ᐃᒪᖕᓇ 

ᑐᑭᓯᑎᑕᐅᑦᓯᐊᖃᑦᑕᕆᐊᖃᕋᑦᑕ ᓱᓕᔪᒥᒃ. 

 

ᖃᖓ ᑕᐃᒪ ᓇᓗᓇᐃᔭᖅᓯᒪᑦᓯᐊᖅᑐᒥ 

ᓴᖅᑭᑦᑎᑦᓯᓂᐊᖅᐱᓯ ᑐᒃᓯᕋᕐᓗᓯ ᑮᓇᐅᔭᓂᒃ 

ᑖᒃᑯᓂᖓ ᑐᑭᒧᐊᖅᑎᔅᓯᓂᕐᒧᑦ ᑲᑎᒪᔨᖏᓐᓄᑦ. 

ᑭᒃᑯᑦ ᐃᓱᒪᓕᐅᖃᑦᑕᖅᐸᑦ ᑖᒃᑯᐊ 

ᓇᓗᓇᐃᔭᑦᓯᒪᒋᐊᖃᕐᓂᖏᓐᓄᑦ ᑖᒃᑯᐊ $50 

ᒥᓕᐊᓐ ᑭᒃᑯᑐᐃᓐᓇᕐᓄᑦ ᐃᒡᓗᑖᕆᔭᐅᓂᐊᕐᓗᑎᑦ 

ᐊᑐᖅᑕᐅᓂᐊᕐᓂᖏᓐᓄᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᒡᑕ ᑰᓕ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐄ ᑕᐃᒪᓗ ᑕᐃᒪᒃᑲᓐᓂᖅ  

ᐃᓱᒪᓕᐅᕈᑎᖃᖅᓯᒪᓐᖏᑦᑐᒍᑦ ᓱᓕ ᓇᓂ 

ᓴᓇᓂᐊᕐᒪᖔᑦᑕ, ᑕᐃᒪ ᐅᖃᖅᑲᐅᖕᒪ 

ᑲᑎᒪᔨᐅᖃᑕᐅᔪᖅ ᐅᖃᓪᓚᖃᑎᖃᕐᓂᐊᕋᒪ 

ᑲᑎᒪᔨᒋᔭᐅᔪᓂᒃ ᓇᒧᑦ ᓇᓂ 

ᐃᒡᓗᕐᔪᐊᓕᐅᖅᑕᐅᓂᕐᒪᖔᑕ. ᒐᕙᒪᐅᓪᓗᑕ 

ᐱᓕᕆᐊᒃᓴᖃᕋᑦᑕ ᐃᒪᓐᓇ ᐊᑐᑦᓯᐊᕋᓱᐊᕐᓗᑕ 

ᑮᓇᐅᔭᓂᒃ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ, ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᓐᓇ 

ᐊᖏᖃᑎᒌᓐᖏᓐᓂᕋᕐᓗᒍ ᐅᖃᓐᖏᑎᓐᖏᑕᕋᓗᐊᕋ 

ᑭᓯᐊᓂ ᓱᓕᑦᓯᐊᕐᓂᕐᓂᑦ ᖃᐅᔨᑎᑦᓯᓂᐊᕈᕕ 

ᓇᓗᓇᐃᔭᖅᓯᒪᖃᑦᑕᕆᐊᖃᖕᒪᑕ, 

ᓇᓗᓇᐃᔭᖅᓯᒪᑦᓯᐊᖏᑉᐸᑕ ᐃᒪᓐᓇ ᓲᓗ 

ᐊᐱᖅᑯᑎᒃᓴᖅᑐᐊᓘᓲᖑᖕᒪᑕ ᒪᓕᒐᓕᐅᖅᑎᑦ. 

ᑕᐃᒪᓐᓇ ᓇᓗᓇᐃᔭᖅᑕᐅᓯᒪᑦᑎᐊᖏᑉᐸᑕ. 

 

ᑕᖅᑳᓂᒥᐅᑕᐅᔪᑦ ᐃᒪᓐᓇ 

ᑐᓴᖅᑎᑕᐃᑦᓯᐊᕆᐊᖃᖕᒪᑕ ᐊᒻᒪᓗ ᐊᑐᒐᖃᖅᖢᑎᒃ 

ᒐᕙᒪᒃᑯᑦ ᐃᒪᓐᓇ ᑐᓴᐅᒪᑎᑦᓯᑦᓯᐊᓂᐊᕐᓂᖕᒥᖕᓄᑦ 

ᒐᕙᒪᒃᑯᑦ ᐅᖃᖃᑦᑕᖅᓯᒪᖕᒪᑕ ᓄᓇᕗᒻᒥᐅᑕᔪᓄᑦ. 

ᑕᐃᒪ ᐊᐱᕆᒐᓗᐊᕐᓗᓂ ᐊᖏᖁᔨᓪᓗᑎᒃ ᑖᒃᑯᓂᖓ 

$15 ᒥᓕᐊᓐᓂᒃ ᑮᓇᐅᔭᓂᒃ ᐊᖏᖁᔭᐅᓪᓗᑎᒃ 

ᓇᓗᓇᐃᔭᖅᓯᒪᖏᑦᑐᐊᓘᑎᓪᓗᒋᑦ ᑕᐃᒪᓐᓇ 

ᓯᕗᓪᓕᖅᐹᒥᒃ ᑕᐃᒪᓐᓇᑦᑑᓂᒃ ᑐᓴᖅᓯᒪᒐᒪ 

ᑕᐃᒪᓐᓇ ᐃᖅᑲᓇᐃᔭᕐᕕᖕᒥᒃ ᐅᖃᖅᑐᒥᒃ 

ᓇᓗᓇᐃᔭᖅᓯᒪᖏᑦᑐᐊᓘᔪᓂᒃ ᐊᖏᖁᔨᓪᓗᑎᑦ. 

ᐱᒋᐊᖃᕋᑦᑎᒍᑦ ᐃᒡᓗᐃᑦ ᑭᓯᐊᓂᓗ 

ᐃᓂᒃᓴᖃᕆᐊᖃᕐᒪᑕ ᐃᒡᓗᖃᕆᐊᖃᖅᑐᓂ 

ᓄᓇᓕᖕᓂ. 

 

ᑭᖑᓪᓕᕐᒥ ᑲᑎᒪᑎᓪᓗᑕ ᐅᖃᐅᑎᔭᐅᓚᐅᕐᒪᒐᑦᑕ 

ᑖᒃᑯᐊᑦᑕᐅᕉᖅ ᑕᒡᓕᒪᑦ ᐃᒡᓗᒃᓴᐃᑦ ᕿᑎᕐᒥᐅᓂᒃ 

ᔭᒐᐃᔭᐅᓚᖅᓯᒪᖕᒪᑕ ᑐᓴᖅᑎᑕᐅᓚᐅᓯᒪᓐᖏᖦᖢᑕ 

ᖃᓄᐃᓕᐅᖅᑕᐅᓚᐅᕐᒪᖔᑕᓘᓐᓃᑦ. ᑖᓐᓇ 

ᓄᓇᓕᖕᓂᒥᐅᑕᐅᔪᖅ ᐊᐱᕆᓚᐅᖅᓯᒪᒐᓗᐊᕐᒪᑦ 

ᑖᒃᑯᐊ ᐃᒡᓗᒃᓴᐃ ᓱᕋᒃᑎᖅᓯᒪᔪᐊᓘᓪᓗᑎᒡᓗ.  

ᑕᐃᒪᓐᓇ ᒥᓂᔅᑕ ᑐᓴᖅᑎᑦᓯᖃᑦᑕᕆᐊᖃᖕᒪᑦ ᐃᒪᓐᓇ  

ᑐᑭᓯᐅᒪᒍᑎᒃᓴᓂᒃ ᖃᐅᒃᐸᑦ ᐱᑎᒃᓯᓂᖃᕈᓂ 

ᓇᓗᓇᐃᔭᖅᓯᒪᑦᓯᐊᕐᓗᒋᑦ ᑭᓯᐊᓂ 

ᓴᖅᑭᔮᖅᑎᑦᓯᒋᐊᖃᖅᐳᖅ. ᑕᐃᒪᓐᓇ ᐅᖃᖅᑲᐅᒐᕕ 

ᑕᒪᓐᓇᒎᖅ ᐃᖅᑲᓇᐃᔭᖅᑎ ᐃᒡᓗᒃᓴᖏᓐᓂᒎᖅ 

ᓴᓇᓂᐊᕋᑦᓯ, ᑕᐃᒪᓐᓇ 

ᒥᒃᑎᒪᑕᓕᖕᒦᓐᓂᐊᖅᑐᒃᓴᐅᖏᑦᑑᒐᓗᐊᖅ ᑕᐃᒃᑯᐊ 

ᐊᑐᖅᑕᐅᖏᑦᑐᐊᓗᐃᑦ ᐃᒡᓗᐃᑦ ᑕᐃᑲᓃᖕᒪᑕ. ᑖᓐᓇ 

ᒥᓂᔅᑕ ᐅᖃᕈᓐᓇᖅᐸ ᐅᕙᑦᑎᓐᓄᑦ ᑕᒪᓐᓇ 

ᑭᖑᕙᕆᐊᖅᑕᐅᓚᐅᐱᓪᓚᒡᓗᓂ 

ᓇᓗᓇᐃᔭᖅᑕᐅᓯᒪᓚᐅᓐᖏᓐᓂᖏᓐᓂ ᑕᐃᒪᓐᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ, ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ ᑕᐃᒪ 

ᐊᖏᖅᑕᐅᖁᔭᕋᓗᐊᒃᑲ ᑖᒃᑯᐊ ᓴᓇᒋᐊᕐᓂᐊᕋᑉᑕ 

ᐅᖃᓪᓚᖃᑎᒋᓗᒋ ᑲᑎᒪᔨᐅᖃᑎᐅᔪᑦ ᐃᒪᓐᓇ 

ᑳᓐᑐᕌᒐᒃᓴᓂᒃ ᓴᖅᑭᑦᑎᓯᒋᖃᓕᕋᑦᑕ. ᐃᒪᓐᓇ ᖃᔅᓯ 

ᐃᒡᓗᑖᕆᐊᖃᕐᓂᖏᓐᓄᑦ ᑕᒪᓐᓇ 

ᖃᐅᔨᓴᕆᐊᖃᕋᑦᑕ, ᑕᒪᓐᓇ ᑲᔪᓯᒋᐊᖅᖢᑎᒍᓗ.  

 

ᐃᓚᖏᓐᓂ ᓄᓇᓕᓐᓂ, ᑲᑎᒪᔨᕋᓛᖅ ᐅᖃᖅᑲᐅᒻᒪᑦ, 

ᐃᖅᑲᓇᐃᔭᖅᑎᓄᑦ ᐃᒡᓗᑕᖃᒻᒪᑦ 

ᐊᑐᖅᑕᐅᓯᒪᓐᖏᑦᑐᓂᑦ. ᑲᑎᒪᔨᐅᔪᑦ ᐃᒡᓗᐃᑦ 

ᐊᑐᖅᑐᐅᓯᒪᓐᖏᑦᑐᐊᓗᐃᑦ ᐱᑕᖃᕈᓘᔭᕐᒪ 

ᐃᓚᖏᓐᓄᑦ ᓄᓇᓕᖕᓄᑦ. ᐄ, ᑕᐃᒪ 

ᐃᒡᓗᑕᖃᑲᐅᑎᒋᒌᕐᒪᑕ ᑖᒃᑯᐊ ᓄᓇᓖᑦ ᐃᓚᖏᑦ 

ᑕᐃᒪ 907-ᓂᒃ ᐃᒡᓗᖃᕆᐊᖃᕐᓂᕐᒪᑕ 

ᐃᖅᑲᓇᐃᔭᖅᑏᑦ ᐊᒻᒪᓗ ᑕᖅᑳᓂᒥᐅᑦ 3,600-ᓂᒃ 

ᐃᒡᓗᑖᕆᐊᖃᖅᖢᑎᒃ. 

 

ᐄ, ᑕᐃᒪ ᑲᒪᒋᔭᐅᓂᐊᖅᑑᒐᓕᐊᑦ ᑭᓯᐊᓂ 

ᐃᒃᓯᕙᐅᑖᖅ ᑕᐃᒪ ᑖᓐᓇ ᑮᓇᐅᔭᖅ 

ᐊᖏᖅᑕᐅᖁᓐᓇᐅᒐᓗᐊᖅ ᐃᒪᓐᓇ 

ᑕᑯᒃᓴᐅᑎᑦᓯᒐᑦᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. 

ᖃᐅᔨᓴᐅᑎᓚᐅᐱᓪᓚᒃᑲᕕᑦ ᓂᓪᓕᒃᑲᓐᓂᕈᒪᒍᕕᑦ 

ᒫᕐᕉᖕᓂᒃ ᓱᓕ ᐊᑎᖁᑎᖃᕋᒪ ᐱᐊᓂᓚᐅᖅᑎᓪᓗᒋᑦ 

ᐱᒃᑲᓐᓂᕈᓐᓇᕐᓂᐊᕋᕕᑦ. ᒥᔅᑕ ᓂᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᐃᖅᑲᓇᐃᔭᖃᑎᒋᔭᕋ ᐊᒻᒪᓗ ᐱᖃᓐᓇᕆᔭᕋ 

ᑕᓗᕐᔪᐊᕐᒥᐅᑕᐅᔪᖅ ᐅᖃᐅᓯᖃᖅᑲᐅᖕᒪᑦ 

ᓂᓐᓂᐅᖅᑐᐊᓘᓂᖏᓐᓄᑦ ᑕᐃᑲᓂ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓂ ᐊᒻᒪᓗᑦᑕᐅᖅ ᑲᑎᒪᔨᐅᖃᑎᒋᔭᖓᑦ 

ᐅᖃᖅᑲᐅᒋᓪᓗᓂ ᐊᑐᖅᑕᐅᓐᖏᓗᐊᖅᑐᓪᓗ 

ᐅᖅᑰᓴᖅᑕᐅᓪᓗᑎᒃ ᐃᑯᒪᓪᓗᑎᒃ ᐊᒻᒪᓗᑦᑕᐅᖅ 

ᓄᓇᑦᑎᓐᓂ ᑰᒑᕐᔪᒻᒥᒃ ᑕᒪᕐᒥᒃ ᐃᒡᓗᐃᑦ ᓴᓇᔭᐅᔪᑦ 

ᖃᐅᔨᓴᖅᑕᐅᓯᒪᓗᑎᒡᓗ ᐊᑐᖅᑕᐅᔪᒃᓴᐅᓂᐊᕐᓗᑎᒡᓗ 

ᐊᑐᖅᑕᐅᖃᑦᑕᓗᒃᑖᕐᒪᑕ.  

 

ᔩᓂ ᐅᒡᔪᒃ ᐅᖃᐅᓯᖃᓕᕌᖓᑦ ᑕᐃᑲᓂ ᑕᓗᕐᔪᐊᕐᒥ 

ᐃᒪᓐᓇ ᐃᒡᓗᑕᕐᓂᖅ ᐅᖃᐅᓯᖃᖃᑦᑕᖅᑲᐅᖏᒻᒪᑦ 

ᐊᑕᐅᓯᕐᒥᒃ ᐃᒡᓗᒥᒃ ᖃᑦᓯᓂᓪᓗ ᐃᒡᓗᑕᖃᕐᓂᖓᓄᑦ. 

ᒪᕐᕉᖕᓄᑦ ᓲᕐᓗ ᐃᓕᓐᓂᐊᖅᑎᒃᓯᔩᓐᓄᑦ 

ᐊᑐᖅᑕᐅᖕᒪᑦ ᐃᒡᓗ ᐊᑕᐅᓯᖅ. ᓲᕐᓗ ᐃᓚᒌᒃ ᒪᕐᕉᒃ. 

ᐃᒪᓐᓇ ᐊᒥᒐᕐᒪᑕ ᑕᒪᒃᑯᐊ ᐃᓪᓗᐃᑦ ᑕᕝᕙᓂ 

ᓄᓇᑦᑎᓐᓂᑦᑕᐅᖅ ᐊᓯᖏᓐᓂᓪᓗ ᕿᑎᕐᒥᐅᓂ 

ᓄᓇᓕᖕᓂ. 

 

ᑕᕝᕗᖓᖅᐸᓪᓕᐊᓪᓗᖓ ᓇᐅᔮᒃᑰᓚᐅᕋᒪ 

ᐅᖃᓪᓚᖃᑎᖃᖅᖢᖓ ᐃᓕᓐᓂᐊᑎᑦᑎᔨᐅᑉ 

ᐊᖓᔪᖅᑳᖓᓂᒃ, ᐅᖃᓚᐅᕐᒪᑦ ᐅᕙᓐᓄᑦ ᑕᐃᒪᓐᓇ 

ᑲᑎᒪᖃᑎᒋᓪᓗᒍ ᕿᓚᒥᑯᓗᒃ 

ᑲᑎᒪᖃᑎᒋᒐᓗᐊᖅᖢᒍ ᓇᐅᔮᑦ ᐊᑕᐅᓯᕐᒥᒃ ᑕᒪᒃᑯᐊ 

ᐃᒡᓗᖃᕆᐊᖃᕐᒪᑕ ᑲᑎᓐᖓᔪᓄᑦ. ᑕᒪᓐᓇ 

ᐱᔭᐅᒍᒪᒐᔪᒃᖢᑎᒡᓗ. ᐃᓕᓐᓂᐊᖅᑎᑦᑎᔩᑦ ᑕᒪᒃᑯᐊ 

ᐃᓛᓐᓂᒃᑯᑦ ᓲᕐᓗ ᐊᑕᐅᓯᕐᒥ ᐃᒡᓗᒦᒋᐊᖃᓲᖑᖕᒪᑕ 

ᒪᕐᕉᒃ ᐃᓚᒌᖑᒐᓗᐊᒃ. ᐃᓛᒃ ᐃᓚᒌᒃᑐᑦ. 

 

ᑖᓐᓇ, ᐃᒃᓯᕙᐅᑕᖅ, ᑖᓐᓇ ᐃᓱᒪᒍᑎᒋᒐᒃᑯ ᓲᕐᓗ 

ᐊᑐᕐᓂᖃᓐᖏᑦᑐᖅ. ᑕᐃᒪᓐᓇ ᐃᓕᓐᓂᐊᖅᑎᑦᑎᔩᑦ  

ᐃᓕᓴᐃᔩᓪᓗ ᖃᔅᓯᐅᕙᑦ? ᖃᐅᔨᒋᐊᖃᖅᑐᒍᑦ 

ᖃᔅᓯᓂᒃᑲᓐᓂᖅ ᐃᓕᓐᓂᐊᑎᑦᓯᔨᑖᕐᓂᐊᕐᒪᖔᑦᑕ 

ᓄᓇᕗᒻᒥ ᐊᒻᒪᓗ ᖃᑦᓯᑲᓐᓃᑦ ᐃᖅᑲᓇᐃᔭᖅᑏᑦ  

ᐃᒡᓗᑖᕆᐊᖃᕐᒪᖔᑕ.  

 

ᑕᐃᒪᓐᓇ ᐅᖃᐅᓯᖃᓕᕌᖓᑦᑕ ᐃᒪᓐᓇ 

ᓂᓐᓂᐅᖅᑎᑕᐅᑦᑕᐃᓕᔪᓐᓇᖁᓪᓗᒋᑦ. ᐃᒻᒪᕐᑳ. 

ᑭᓯᐊᓂ ᑖᒃᑯᐊ ᐃᓕᓴᐃᔩᑦ ᐊᑕᐅᓯᕐᒥᒃ 

ᐃᒡᓗᖃᖅᑎᑕᐅᒋᐊᖃᖃᑦᑕᕐᒪᑕ ᐃᒪᓐᓇ ᓲᕐᓗ 

ᐃᓚᒌᑦ ᓲᕐᓗ ᒪᕐᕉᓕᖓᔪᑦ ᐃᒡᓗᖃᖅᑐᑦ. 

ᐃᖅᑲᓇᐃᔭᖅᑎᓄᑦ ᐃᒡᓗᑖᒃᑲᓐᓂᕆᐊᖃᖅᑐᒍᑦ 

ᑕᐃᒪᓐᓇ ᐅᕙᑦᑎᐊᖅ ᖃᖏᖅᖠᓂᕐᒥᐅᑕᖅ. 

 

ᐅᖃᖅᑲᐅᖕᒪᑦ ᒥᔅᑕ ᑰᓕ ᒥᔅᑕ ᑕᑉᑑᓇ 

ᐃᓱᒪᒃᓴᖅᓯᐅᖃᑎᒌᒃᓯᒪᖕᒪᑎᒃ $5 ᒥᓕᐊᓐᑖᓚ 

ᑖᒃᑯᐊ ᐃᒻᒪᖃ ᓴᓇᒍᓐᓇᖅᑐᒍᑦ 13-ᓂᒃ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂᒃ. ᐅᕝᕙᓗᓐᓃᑦ 18-

ᓂᒡᓗᓐᓃᑦ ᑭᒃᑯᑐᐃᓐᓇᐃᑦ ᐃᒡᓗᒃᓴᖏᓐᓂᒃ. ᓇᐅᒃᑯᑦ 

ᐃᑲᔪᕐᓂᖃᖅᐸ ᐅᑯᓇᓐᖓᑦ $5 ᒥᓕᐊᓂᑦ? ᑖᒃᑯᐊ 

ᐊᑐᕐᓗᒋᑦ ᐃᓱᒪᒍᒪ ᓇᖕᒥᓂᖅ ᐃᓱᒪᒋᔭᕋ 

ᐃᒡᓗᕐᔪᐊᓕᐅᕐᓂᐊᕈᔅᓯ ᓇᖕᒥᓂᖅ 

ᐃᒡᓗᒃᓴᕆᔭᐅᒐᔭᖅᑐᓂᒃ $5 ᒥᓕᐊᕌᖅᑐᓂᒃ 35-ᓂᒃ 

ᐃᒡᓗᓕᐅᕆᐊᖃᖅᑑᔮᕐᒪᑕ ᑖᒃᑯᐊ 

ᐃᓱᒪᒃᓴᖅᓯᐅᕈᑎᒃᓴᑐᐃᓐᓇᐃᑦ ᐅᖃᐅᓯᕆᔭᒃᑲ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᒃ. 

ᐊᐱᖅᑯᑎᒃᓴᒥᒃ ᑐᓴᓗᐊᓐᖏᒃᑲᓗᐊᖅᑐᖓ ᑭᓯᐊᓂ 

ᖁᔭᓐᓇᒦᒃ ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᐃᓕᓴᕆᒃᑲᓐᓂᕆᕕᓐᖓ. 

ᐊᐱᕆᒋᐊᒃᑲᓐᓂᕈᒪᑐᐃᓐᓇᖅᖢᖓ ᑕᐃᒃᑯᓂᖓ 

ᐊᐱᖅᓲᑎᒋᖅᑲᐅᔭᒪ ᐃᓚᖓᓄᑦ. 

ᑐᑭᑖᕋᓱᒋᐊᖃᓕᒑᒐᒪ ᓇᓃᑦᑐᒪᒻᒪᖔᕐᒪᑦ ᑖᑦᓱᒧᖓ 

ᐱᓕᕆᐊᕆᔭᑦᑎᓐᓄᑦ ᐊᐱᕆᒃᑲᓐᓂᓚᐅᕐᓗᖓ 

ᑐᑭᓯᕙᓪᓕᐊᓗᖓ ᐃᓱᒪᑖᑉᐸᓪᓕᐊᑦᑎᐊᕐᓂᐊᕋᒪ. 

 

ᑕᐃᒪ ᐅᖃᖅᑲᐅᒐᒪ 

ᐃᒡᓗᓕᐅᖁᔨᔪᐊᓗᑐᐃᓐᓇᐅᔪᒍᑦ ᓄᓇᕗᒻᒥ. 

ᑭᓱᓕᒫᑦᑎᐊᓪᓗ ᑎᑎᕋᖅᓯᒪᔪᓕᒫᑦ ᐅᖃᐅᓯᐅᔪᓕᒫᑦ 

ᖃᐅᔨᓴᐅᑎᓕᒫᑦ ᐅᖃᖅᑐᐃᓐᓇᑦᑎᐊᖑᒻᒪᑕ 

ᐃᒡᓗᑖᕆᐊᖃᖅᑐᒍᑦ. ᖃᐅᔨᒪᓛᖑᖃᑕᐅᕗᖓ ᐊᕐᕌᒎ  

ᐅᖓᑖᓂ ᒥᑦᑎᒪᑕᓕᒻᒥᐅᑕᐅᓕᖅᐳᖓ 

ᐃᒡᓗᖃᕐᓇᖓ. ᐃᒪᓐᓇ ᑐᓐᖓᕕᒋᓪᓚᑦᑖᖅᑕᓐᓂᒃ. 

ᐃᒡᓗᑭᒃᓴᓗᐊᕐᓂᑯᒧᑦᑕᐅᖅ ᒥᑦᑎᑕᓕᒻᒥᐅᑦ. 

ᓄᓇᓕᖕᓂ ᐊᔾᔨᐅᖏᑦᑑᖏᒻᒥᒐᑦᑕ. ᐃᒡᓗᓕᐅᕐᓂᖅ 

ᑲᔪᓯᑦᑎᐊᖁᔮᓗᒃᐳᑦ. 

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑎᓕᔭᐅᓯᒪᓂᕋᑦᑕᐅᖅ ᐅᒃᐱᕆᒐᒃᑯ ᐅᓇ 

ᒥᔅᑕ ᑰᓕᐅ ᐅᖃᐅᓯᕆᖅᑲᐅᔭᖓ 

ᑕᑯᒃᓴᐅᑦᑎᐊᕆᐊᖃᕋᑦᑕ ᖃᐅᔨᒪᑦᑎᐊᖅᑕᓐᓂᓪᓗ 

ᓂᕈᐊᖃᑦᑕᕆᐊᖃᕋᑦᑕ ᑐᓴᐅᒪᑦᑎᐊᖅᑕᑦᑎᓐᓂᒃ. 

ᐃᓛᓐᓂ ᑐᓴᐅᒪᑦᑎᐊᖏᓐᓂᕐᒧᑦ 

ᓂᕈᐊᖅᑐᕕᓂᐅᔪᖃᕈᓂ ᑭᖑᓂᖓᒍᑦ 

ᐃᓗᐊᓐᖏᑦᑐᐊᓗᓕᓲᖑᒻᒪᑦ. 

ᐃᑲᔪᑦᑎᐊᕈᒪᓂᑯᒨᒐᓗᐊᖅᑕᐅᖅ ᐅᕙᖓᓕ 

ᑐᓴᕋᓱᒡᓚᑲᐅᔭᐅᑎᒋᓚᕿᔭᕋ. ᑐᓴᐅᒪᑦᑎᐊᕐᓗᖓ 

ᐃᑲᔪᖅᑐᒃᑲᓐᓂᕐᓂᐊᕋᒪ. 

 

ᐆᒥᖓ ᐊᐱᕆᒃᑲᓐᓂᓚᐅᑲᓚᐅᕐᓚᖓ. ᐃᒃᓯᕙᐅᑖᖅ 

ᐱᕕᖃᖅᑎᒃᑯᕕᓐᖓ ᐊᐱᖅᑯᑎᒋᔭᐅᔭᓐᓂᒃ ᐃᒻᒪᖃ 

ᒥᓂᔅᑕ ᐅᖃᐅᓯᕆᓚᐅᐱᓪᓚᖅᑲᐅᔭᕋᓗᐊᖓ. 

ᒪᕐᕉᓐᓂᒃ ᐊᐱᕆᓚᐅᕐᓚᖓᐃ. ᓯᕗᓪᓕᖅ ᖃᖓᒃᑯᑦ 

ᓇᓗᓇᕈᓐᓃᕐᓂᐊᖅᑰᖅᐸᑦ ᐅᕝᕙᓗᓐᓃᑦ ᖃᖓᒃᑯᑦ 

ᒥᓂᔅᑕ ᖃᐅᔨᒪᓕᕋᔭᖅᐸ ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᑦ ᓇᓃᓐᓂᐊᕐᒪᖔᑕ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᓐᓇ 

ᖃᐅᔨᒪᓐᖏᑕᕋᓗᐊᕋ ᒫᓐᓇ ᑕᐃᒪᖃᐃ ᓂᕆᐅᑉᐳᒍᑦ 

ᑖᒃᑯᐊ ᑕᖅᑳᓂᒥᐅᑦ ᐃᓪᓗᖏᑦ ᐱᓇᓱᐊᕈᓰᒃ 

ᒪᕐᕉᓕᖅᐸᑕ ᖃᐅᔨᓂᐊᖅᑐᒍᑦ ᓇᓂ 

ᐃᒡᓗᓕᐅᕐᓂᐊᕐᒪᖔᑦᑕ ᑕᖅᑳᓂᒥᐅᓄᑦ.  

 

ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᓂᕐᓗᓂᖅᐳᖓ 

ᑕᐃᑲᓂ ᐊᐱᕆᖅᑲᐅᒐᒪ ᓯᕗᓕᕐᒥ ᐊᐱᕆᖅᑲᐅᒐᒪ.. 

(ᑐᓵᔨᑎᒎᕈᓐᓃᖅᑐᑦ) ᐃᓪᓗᒃᓴᕆᒐᔭᖅᑕᖏᑦ ᖃᐅᑉᐸᑦ 

ᑲᑎᒪᔾᔪᑕᐅᓂᐊᖅᑐᑦ ᐅᕝᕙᓗ ᑐᑭᑖᕈᑕᐅᓂᐊᖅᑐᑦ 

ᑕᐃᒪᓐᓇ ᑐᑭᕐᓚᖅᑰᔨᖅᑲᐅᒐᓗᐊᕆᕗᖓ, 

ᑐᑭᓯᑦᑎᐊᕐᓂᖏᓪᓚᖔ ᐃᒃᓯᕙᐅᑕᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ ᒥᓂᔅᑕᐅᑉ 

ᑐᖏᓕᖏᑦ ᑲᑎᒪᓂᐊᕐᒪᑕ ᖃᐅᑉᐸᐅᔪᒃᓴᐅᔪᖅ 

ᖃᐅᒃᐸᒃᓵᕐᓗᓐᓃᑦ.  

 

ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ. ᒥᔅᑕ ᐃᓄᒃ 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐅᓇ 

ᖁᕕᐊᓱᓪᓗᖓ ᓂᕈᐊᕈᑎᒋᒍᒪᖦᖤᕋᓗᐊᖅᐸᕋ. 

ᑖᓐᓇᓕᒫᖅ ᐊᑐᖅᑕᐅᔪᒪᔪᖅ ᓯᕘᕋᒋᔭᖃᓐᖏᓪᓗᖓ 

ᐊᓯᔾᔨᖅᑐᐊᓗᒐᔭᕐᒪᖔᑦ ᑭᓯᐊᓂ ᖃᓄ 

ᓂᕈᐊᕋᓱᓐᓂᐊᕐᒪᖔᕐᒪ ᓇᓗᓕᐅᖅᑲᑦᑎᐊᒻᒪᕆᑦᑐᖓ 

ᖃᐅᔨᒪᓐᖏᑦᑎᐊᖅᖢᖓᓗ ᓇᒦᓐᓂᐊᕐᒪᖔᑕ ᑖᒃᑯᐊ 

ᐃᓪᓗᑦ. 

 

ᐅᓇ ᐱᔾᔪᑎᒋᔭᕋ ᓄᓇᓖᑦ ᐱᔨᑦᑎᖅᑕᐅᓂᖏᑦ 

ᐊᑭᑐᓕᕇᒐᓱᒋᓪᓗᒋᓪᓗ. ᓲᕐᓗ ᐅᒥᐊᕐᔪᐊᒃᑯᑦ 

ᑲᖏᖅᖠᓂᕐᒧᑦ ᐅᓯᔭᐅᑎᑦᑎᓂᖅ 

ᐊᑭᑭᓐᓂᖅᓴᐅᒐᓱᒋᒐᒃᑯ ᖁᑦᑎᑦᑐᒥᐅᓂᒃ. 

ᐅᕝᕙᓗᓐᓃᑦ ᒥᑦᑎᒪᑕᓕᒻᒧᑦ ᐅᓯᔭᐅᓂᖅ 

ᐊᑭᑐᓂᖅᓴᐅᒐᓱᒋᒐᒃᑯ ᓴᓂᑭᓗᐊᕐᒥᒃ 

ᐅᓯᔭᐅᔪᖃᖅᐸᑦ. ᑖᓐᓇᓗ ᓲᕐᓗ ᑐᑭᓕᐅᑎᓂᐊᖅᑕᕋ 

$5 ᒥᓕᐊᓐ ᐅᖃᖅᓯᒪᓐᖏᑦᑎᐊᕐᒪᑦ 13-ᓂᒃ 

ᐅᖃᐅᓯᖃᖃᑦᑕᖅᑲᐅᔪᒍᑦ ᑖᑦᓱᒧᖓ $5 ᒥᓕᐊᓄᑦ. 

ᖃᓄᖅ 13-ᖑᔪᓐᓇᕐᓂᐊᖅᐸᑦ 

ᖁᑦᑎᖅᑐᕐᒧᐊᖅᑐᐃᓐᓈᓗᓂᐊᕋᓗᐊᖅᐸᑕ 13-

ᖑᔪᓐᓇᕐᓂᐊᖅᑐᑦ ᓱᓖ? ᑖᑦᓱᒧᖓ $5 ᒥᓕᐊᒧᑦ? 

ᐅᕝᕙᓘᓐᓃᑦ ᓴᓂᑭᓗᐊᕐᒧᐊᕐᓂᐊᖅᐸᑕ ᐅᓯᔭᐅᓂᖓ 

ᐊᑭᑭᓐᓂᖅᓴᐅᒐᓗᐊᖅᐸᑦ 13-ᖑᐃᓐᓇᕐᓂᐊᖅᑑᑦ? 

ᒪᑯᐊ ᐊᐱᖅᑯᑎᓪᓚᕆᒋᒐᓗᐊᖅᑐᒋᑦ ᓱᓕ 

ᐃᒃᓯᕙᐅᑖᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᓱᓕ 

ᐃᓱᒪᓕᐅᕈᑎᒋᓇᓱᐊᕆᐊᖃᕐᓂᐊᕋᑦᑎᒍ ᓱᓕ 907-

ᓂᒃ ᐃᓪᓗᑖᕆᐊᖃᕐᒪᑕ ᑖᒃᑯᐊ ᑕᖅᑳᓂᒥᐅᑦ  

ᐃᓪᓗᔅᓴᖏᑦ, ᑭᒃᑯᑐᐃᓐᓇᐃᑦ 3,580 ᑖᒃᑯᐊ 

ᓄᓇᕗᒻᒧᑦ ᐃᓪᓗᑖᕆᔭᐅᒋᐊᓖᑦ. ᑖᒃᑯᐊ ᑮᓇᐅᔭᑦ 

ᐋᖅᑭᑦᑕᐅᓯᒪᒻᒪᑕ ᐃᒪᓐᓇᑎᒋ ᐅᓄᕐᓂᖃᖅᑐᑎᒃ 

ᒫᓐᓇ ᐊᖏᓛᖑᓇᓱᐊᖅᑐᓂᒃ ᑮᓇᐅᔭᓂᒃ 

ᓴᖅᑭᑎᑦᑎᓯᒪᒐᓱᑉᐸᒃᑲᓗᐊᖅᑐᒍᑦ. ᐅᖃᓚᐅᕋᒪ 

ᑖᒃᑯᐊ ᑲᑎᒪᔨᐅᔪᓄᑦ ᑕᒪᒃᑯᐊ ᑕᐃᒪᓐᓇ 

ᐱᖁᔭᐅᓯᒪᓂᕋ ᒪᓕᑦᑐᒍ. ᖁᔭᓐᓇᒦᒃ ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᑦᑕᐅᖅ 

ᖁᔭᓐᓇᒦᒃ ᒥᓂᔅᑕ. ᓇᓗᕈᔪᑦᑎᐊᕋᒪᐃᓛᒃ ᑖᒃᑯᓄᖓ 

ᓇᐃᓴᐅᑎᓕᕆᔨᐅᓐᖏᐱᒃᑲᓗᐊᒧᓪᓗ. ᑖᓐᓇ 

ᐊᔪᖅᓯᐅᖅᑲᕕᒋᔅᓲᔮᓗᒍᒪᓐᖏᑕᕋᓗᐊᕋ $5 ᒥᓕᐊᓐ 

ᑭᓯᐊᓂ ᑐᑭᓕᐅᑎᒃᑲᓐᓂᕈᒪᑐᐃᓐᓇᖅᑕᕋ 

ᐃᒃᓯᕙᐅᑖᖅ, ᐱᕕᖃᖅᑎᒃᑯᕕᓐᖓ. $5 ᒥᓕᐊᓐ 13-

ᓂᒎᖅ ᐅᓪᓗᓕᐅᕈᑕᐅᓇᔪᓐᓂᐅᓴᒻᒪᑦ, ᑕᐃᒫᒃ 

ᑐᑭᓯᐅᒪᒐᒪ. ᑐᑭᓯᐅᒪᕗᖔ ᑖᓐᓇ $5 ᒥᓕᐊᓐ 13-

ᓂᑦ ᐃᓪᓗᓕᐅᕈᑕᐅᓂᐊᖅᑐᖅ ᓇᓃᒃᑲᓗᐊᖅᐸᑦ, 

ᓇᓃᓐᓂᖏᓐᓂ ᐊᑭᖓ ᓱᕐᕋᔾᔮᓐᖏᑦᑐᖅ 13-

ᖑᐃᓐᓇᐅᖏᓐᓇᕐᓂᐊᖅᑐᑦ ᐃᓪᓗᓕᐅᖅᑕᐅᔪᑦ. 

ᐅᓯᔭᐅᓂᖓ ᐊᑭᑐᓂᖅᓵᓘᑦᑕᒐᓗᐊᖅᐸᑦ, 

ᐊᑭᑭᓐᓂᖅᓴᐅᑦᑕᕋᓗᐊᖅᐸᑦ 13-ᓄᑦ 

ᐃᓪᓗᓕᐅᖅᑐᖃᕐᓂᐊᖅᑐᖅ ᓇᓃᓐᓂᐊᕐᓂᖓ 

ᐃᓱᒫᓗᓇᓐᖏᑦᑎᐊᖅᑑᖅ? ᐅᓯᔭᐅᓂᖓ 

ᓱᕐᕋᔾᔮᓐᖏᒻᒪᑦ ᐅᕝᕙᓘᓐᓃᑦ ᓄᓇᓖᑦ ᐊᓯᖏᑦ 

ᓴᓇᕕᐅᓇᓱᓪᓗᑎᒃ ᐊᑭᑐᓂᖅᓴᐅᖅᑰᔨᒋᒐᓗᐊᕋᒃᑯᓕ. 

ᑕᐃᒪᓐᓇᖃᐃ ᑐᑭᓯᕗᖓᐃ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᓱᓕᑦᑎᐊᖅᑐᖅ 

ᑲᑎᒪᔨᐅᔪᖅ. ᐊᔾᔨᒌᓐᖏᒃᑲᓗᐊᖅᑐᑎᒃ ᑖᒃᑯᐊ 

ᐊᑭᖏᑦ ᐅᓯᔭᐅᓂᖏᓐᓄᑦ 14-ᓂᒃ 

ᐃᖅᑲᓇᐃᔭᖅᑎᓄᑦ ᐃᓪᓗᒃᓴᓂᑦ ᓴᓇᓂᐊᕋᑦᑕ 22 

ᐃᓪᓗᒃᓴᐃᑦ ᑕᖅᑳᓂᒥᐅᓄᑦ ᑭᒃᑯᑐᐃᓐᓇᕐᓄᑦ. ᑖᒃᑯᐊ  

ᐱᓕᕆᐊᕆᒐᓱᑦᑕᕗᑦ ᒪᓕᓪᓗᒋᑦ ᕿᒥᕐᕈᒐᑦᑕ 

ᐊᓯᐊᒍᑦ ᐱᓕᕆᐊᕆᒍᓐᓇᕋᔭᕐᒪᖔᑦᑎᒍᑦ ᑖᒃᑯᐊ 

ᐃᓪᓗᒃᓴᖃᖅᑕᐅᑎᒋᑉᐸᑦ ᓄᑖᓐᖑᖅᑎᑕᐅᓗᑎᒃ 

ᐊᑐᐃᓐᓇᐅᑎᑕᐅᓕᑐᐃᓐᓇᕆᐊᓖᑦ ᐱᑕᖃᖅᐸᑦ 

ᓇᒧᓐᖓᐅᓂᐊᕐᒪᖔᑕ ᓱᓕ 

ᖃᐅᔨᒪᓐᖏᒃᑲᓗᐊᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒻᒪᖃ 

ᑭᖑᓪᓕᖅᐹᒥᑦ ᐊᐱᕆᓚᐅᕐᓚᖓ. ᑭᐅᔭᐅᑦᑎᐊᕈᒪ 

ᑭᖑᓪᓕᖅᐹᖑᓂᐊᖅᐳᖅ ᑭᐅᔭᐅᑦᑎᐊᕋᓱᒋᓐᖏᒃᑯᒪ 

ᐊᐱᕆᔪᒪᒃᑲᓂᕐᓂᐊᕆᓪᓗᖓ; 

ᑭᖑᓪᓕᖅᐹᖑᒋᐊᕐᓗᒍᐊᐃ. ᖃᓄᐃᒃᑲᔭᖅᐸᓕ, 

ᐅᕝᕙᓘᓐᓃᑦ ᐃᓗᐊᓐᖏᓗᐊᖅᐳᖃᐃ ᓱᓕ ᑕᒫᓂ 

ᐱᓇᓱᐊᕈᓯᓕᒫᖅ ᑲᑎᒪᕕᒃᓴᖃᕋᑦᑕ, 

ᐱᓇᓱᐊᕈᓯᐅᓂᐊᖅᑐᒧᑦ ᑎᑭᓪᓗᒍ. 

ᖁᕕᐊᓱᓐᓂᖅᓴᐅᓂᐊᖁᓪᓗᖓ 

ᒪᓕᒐᓕᐅᖅᑎᐅᖃᑎᒃᑲᓗ, ᒫᓃᖔᖅᑐᑎᒍᑦ 

ᖁᕕᐊᓱᓐᓂᖅᓴᐅᓂᐊᖁᓪᓗᑕ ᒥᓂᔅᑕᖃᐃ 

ᐊᐱᕆᔪᓐᓇᖅᐸᕋ ᐱᓕᕆᔨᑎᓪᓗ 

ᐊᓂᑲᐃᓐᓇᓚᐅᕆᔅᓯ ᐱᓇᓱᐊᕈᓯᐅᓂᐊᖅᑐᒥᑦ 

ᐅᑎᓛᕐᓗᓯ ᐅᕗᖓ ᓇᓗᓇᐃᖅᓯᒪᓂᖅᓴᒥᒃ 

ᓇᔅᓴᓕᕐᓗᓯ. ᑕᐃᒪᓐᓇᖃᐃ 

ᐱᕕᒃᓴᐅᓐᖏᑦᑎᐊᖅᐳᕐᖓᐃ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᓂᔅᑕᐅᓪᓗᖓ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑖᒃᑯᓂᖓ 

ᐃᓱᒪᓕᐅᖃᑦᑕᕆᐊᖃᕋᒪ 

ᐊᒃᓱᕈᕐᓇᖅᑐᐊᓘᒐᓗᐊᖅᑎᓪᓗᒋᑦ. 

ᐱᓇᓱᐊᑦᑎᐊᖃᑦᑕᕋᓗᐊᖅᑐᒍᑦ ᑮᓇᐅᔭᓂᒃ 

ᐅᓄᖅᑐᓂᒃ ᐊᑐᕋᓱᐊᖅᑐᑕ. ᐃᖅᑲᓇᐃᔭᖅᑎᓂᑦ 

ᐃᓪᓗᔅᓴᐅᓂᐊᖅᑐᓂᒃ ᐊᑐᖅᑐᐊᖅᑕᐅᓂᐊᖅᑐᓂᒃ. 

 

ᐃᒃᓯᕙᐅᑖᖅ, ᑕᐃᒪ ᑖᓐᓇ ᐊᖏᖅᑕᐅᖁᒐᓗᐊᕋᑦᑎᒍ 

ᑖᒃᑯᐊ ᑮᓇᐅᔭᑦ ᑲᔪᓯᑦᑎᐊᕈᓐᓇᖁᓪᓗᑕ 

ᐅᖃᐅᓯᖃᑦᑎᐊᕈᓐᓇᖁᓪᓗᑕᓗ 

ᐃᖅᑲᓇᐃᔭᖃᑎᒋᔭᑦᑎᓐᓂᑦ ᖃᓄᖅ 

ᐃᓪᓗᓕᐅᕐᓂᐊᕐᒪᖔᑦᑕ. ᐃᒻᒪᖃ ᒪᕐᕈᑐᐃᓐᓈᖅᑲᐃ 

ᑕᓪᓕᒪᐃᑦ ᑲᑎᓐᖓᔪᑦ ᐱᖓᓱᑦ ᑎᓴᒪᓪᓘᓐᓃᑦ 

ᑲᑎᓐᖓᔪᑦ ᑭᒃᑯᑐᐃᓐᓇᕐᓄᑦ 

ᐃᒡᓗᒋᔭᐅᔪᔅᓴᐅᓂᐊᕐᓗᑎᑦ. ᑕᐃᒪ ᑕᐃᒪᓐᓇ 

ᓴᖅᑭᑎᑦᑎᓚᐅᕋᑦᑕ ᑲᑎᒪᔨᐅᔪᓂᑦ ᑖᒃᑯᐊ 

ᑐᓴᕈᑎᒋᓯᒪᒐᑦᑎᒍ ᐊᒻᒪᓗᑦᑕᐅᖅ ᑕᐃᒪ 

ᐅᖃᕈᒪᓪᓗᖓ ᑕᐃᒪᓐᓇ 

ᐅᓄᕐᓂᖅᐹᖑᓇᓱᒋᓚᐅᕋᒃᑭᑦ ᑮᓇᐅᔭᑦ 

ᐊᑐᖅᑐᔅᓴᐃᑦ. ᑕᐃᒪᓐᓇ ᐅᖃᖅᓯᒪᓪᓗᑎᑦ ᑖᒃᑯᐊ 

$5 ᒥᓕᐊᓐ ᐃᖅᑲᓇᐃᔭᖅᑎᓄᑦ ᐃᒡᓗᓕᐅᕈᑎᔅᓴᐃᑦ 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ $8 ᒥᓕᐊᓐ ᑭᒃᑯᑐᐃᓐᓇᕐᓄᑦ 

ᐃᒡᓗᓕᐅᕈᑎᔅᓴᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ, ᐃᒡᓗᑕᖃᐅᖅᑐᖅ ᑮᓇᐅᔭᒃᑯᕕᓐᓄᑦ 

ᐊᖅᓵᖅᑕᐅᓯᒪᓂᑯᕕᓂᕐᓂᒃ ᐱᑕᖃᐅᕐᒪᑦ ᑕᐃᒃᑯᐊ 

ᐊᑐᕈᓐᓇᕐᒥᔭᕗᑦ ᑮᓇᐅᔭᑦ ᑕᒪᒃᑯᐊ 

ᐊᑐᑦᑎᐊᕈᓐᓇᕐᓂᐊᕋᑦᑎᒃᑯᑦ ᐊᒻᒪᓗ ᐃᒡᓗᓕᓂᒃ 

ᑎᒍᓯᒃᑲᓐᓂᕈᓐᓇᕐᓂᐊᕋᑦᑕ ᓄᓇᕗᒻᒥᐅᓄᑦ 

ᐊᑐᖅᑕᐅᓂᐊᖅᑐᓂᒃ. ᐃᒡᓗᓕᒫᑦᑎᐊᕌᓗᓐᓂᒃ 

ᐊᒥᒐᓐᖏᑦᑐᓂᒃ ᓴᓇᔪᓐᓇᖏᓐᓇᑦᑕ CEAP-ᑯᑦ 

ᐊᒻᒪᓗ ᓄᓇᕗᒻᒥ ᐃᒡᓗᓂᑦ ᐸᐸᑦᑎᔩᑦ 

ᑕᐃᒃᑯᐊᖑᓚᐅᕆᓪᓗᑎᑦ 1,011-

ᖑᖅᑰᓚᐅᖅᑐᖏᒃᑯᐊ ᑕᒫᓂᒐᓚᒃ $23 ᒥᓕᐊᓐ 

ᐅᖓᑖᓂ ᑮᓇᐅᔭᖅᑐᖃᑦᑕᖅᑐᑦ ᐊᐅᓚᔾᔪᑎᓄᑦ 

ᒪᑭᒪᐅᑎᓄᓪᓗ.  

 

ᖃᓄᖅᑑᖅᐸᓪᓕᐊᓇᓱᑦᑐᒍᑦ ᖃᓄᖅ ᒐᕙᒪᒃᑯᑦ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐊᑐᑦᑎᐊᑲᓐᓂᕈᓐᓇᕐᒪᖔᑦᑎᒃᑯᑦ 

ᐃᒡᓗᑖᖅᑐᕆᐊᖃᕋᑦᑕ ᓄᓇᕗᒻᐅᓄᑦ 

ᐊᑐᖅᑕᐅᔪᔅᓴᓂᑦ ᐃᓚᓕᐅᓪᓗᒋᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᒥᔅᑕ ᒥᓂᔅᑕᐅ 

ᐅᖃᐅᓯᕆᖃᑦᑕᕐᒪᒍ ᐊᑐᑦᑎᐊᕋᓱᒃᑲᓗᐊᕐᒪᑕᒎᖅ 

ᑮᓇᐅᔭᓂᑦ ᐊᒻᒪᓗ ᐃᒡᓗᑖᖁᔨᑦᑎᐊᒻᒪᕆᒃᖢᑎᑦ. 

ᒥᓂᔅᑕᒥᒃ ᐃᒡᓗᑖᖁᔨᓂᖅᓴᐅᖅᑰᖅᑐᖓ. 

ᓄᓇᓕᕋᓛᕐᒥᐅᑕᐅᓪᓗᓂ 

ᑕᑯᔅᓴᐅᑎᐊᒻᒪᕆᒻᒥᔪᑦᑕᐅᖅ ᐃᓪᓗᑭᔅᓴᑐᒻᒪᕆᐋᓗᐃᑦ. 

ᑖᓐᓇ ᐃᓱᒪᒋᔭᐅᖅᑰᔨᓂᖓ ᓲᕐᓗ ᑲᔪᓯᑎᓐᖏᒃᑯᑎᒍ 

ᐃᒡᓗᑖᖁᔨᑦᑎᐊᖏᓐᓇᑦᑕᖃᐃ. ᐱᐅᒋᓐᖏᓪᓚᕆᑦᑕᕋ 

ᑕᐃᒪᓐᓇᓘᓐᓃᑦ ᐃᓱᒪᒋᔭᐅᖅᑰᔨᖁᓐᖏᑕᕋᓗᐊᕋᓕ 

ᐃᒡᓗᑖᖁᔨᓂᖅᐹᖑᖃᑕᐅᔪᖓ 

ᐃᒡᓗᑖᖁᔨᓂᖅᐹᖑᖃᑕᐅᔭᕆᐊᖃᖅᑐᒍᑦ. ᑮᓇᐅᔭᐃᑦ 

ᖃᓄᖅ ᐊᑐᕐᓂᐊᕐᓂᖏᓐᓂ 

ᖃᐅᔨᒪᑎᑕᐅᖃᑕᐅᔭᕆᐊᖃᕋᑦᑕ 

ᖃᐅᔨᒪᔪᒪᑐᐃᓐᓇᖅᑐᖓ. ᐃᓗᓕᖏᑦ 

ᐊᔪᕐᓇᖏᑐᐊᖅᐸᑕ ᑐᓴᐅᒪᔪᒪᑐᐃᓐᓇᖅᑐᖓ 

ᓂᕈᐊᕆᐊᖃᕐᓂᐊᕋᒪ. ᓂᕈᐊᑦᑎᐊᕐᓂᐊᕈᒪᓗ 

ᑐᓴᐅᒪᑦᑎᐊᕆᐊᖃᕋᓗᐊᕋᒪ ᐃᓗᓕᖏᓐᓂᒃ. ᑕᕝᕙ 

ᐱᔪᒪᔭᑐᐊᑦᑎᐊᕋ ᐃᒡᓗᑖᖁᔨᓂᖅᐹᖑᔪᖓ 

ᐃᖅᑲᓇᐃᔭᖅᑎᓂᒃ ᐃᓅᖃᑎᓂᓪᓗ. 

ᐃᒡᓗᑖᖁᔨᓐᖏᑦᑐᖃᔾᔮᖏᑦᑐᖅ. ᐃᓱᒪᒋᔭᐅᖅᑰᓂᖓ 

ᑖᓐᓇ ᐱᐅᒋᓐᖏᑕᕋ. 

 

ᑭᓯᐊᓂ ᑖᓐᓇ ᓂᕈᐊᕈᑎᒋᔭᕆᐊᖃᕐᓂᐊᕋᑦᑎᒍ 

ᖃᐅᔨᒪᔪᖓ, ᐃᒃᓯᕙᐅᑖᖅ, 

ᓂᕈᐊᖃᑕᐅᓂᐊᖅᖢᖓᓗ. 

ᐃᓱᒪᔅᓴᖅᓯᐅᕈᓐᓇᕈᑦᑕᖃᐃ ᐊᕐᕌᒍᖃᑦᑕᓂᐊᕐᒪᑦ 

ᐊᑐᖃᑦᑕᖅᑕᕗᑦ ᐊᑐᖃᑦᑕᐃᓇᕐᓂᐊᕋᑦᑎᒍ 

ᐃᓕᖅᑯᓯᕆᓂᐊᕋᑦᑎᒍ ᒐᕙᒪᖃᕐᕕᐅᑉ ᐃᓗᐊᓂ 

ᓂᕈᐊᖅᑕᐅᓯᒪᔪᖃᖃᑦᑕᕐᓂᓕᒫᖓᓂ ᐃᒻᒪᖃ 

ᐊᕐᕌᒎᓛᖅᑐᒧᑦ ᐊᑐᕋᑖᖅᑕᕗᑦ ᐊᑐᓛᓐᖏᓇᑦᑎᒍ 

ᐊᑐᖅᑕᐅᓚᐅᓐᖏᒪᓪᓘᓐᓃᑦ ᑖᓐᓇ ᒫᓐᓇ 

ᐊᑐᕐᓂᕆᔭᕗᑦ ᐃᓕᔾᔪᑎᒋᒐᓱᑐᐃᓐᓇᓕᕈᑦᑎᒍᖃᐃ? 

ᐃᓛᑎᒍᑦ ᒪᓕᒐᓕᐅᖅᑎᑐᐃᓐᓇᖅᑎᒍᑦ 

ᐃᓗᓕᖏᓐᓂᒃ ᑐᓴᐅᒪᔪᒪᔪᐋᓘᖃᑦᑕᓕᕋᑦᑕ. 

ᐊᖏᑕᐅᖏᓐᓂᖅᓴᐅᒐᑦᑕ ᑕᐃᔅᓱᒪᓐᖓᒥᐅᓚᐅᖅᑐᖅ. 

ᓂᕆᐅᒋᔭᐅᕙᓪᓕᐊᑐᐃᓐᓇᖅᖢᑕᓗ, ᐃᒃᓯᕙᐅᑖᖅ, 

ᖃᐅᔨᒪᑦᑎᐊᖁᔭᐅᓪᓗᑕ ᑭᒡᒐᑐᑦᑎᐊᖁᔭᐅᓪᓗᑕ. 

ᑭᒡᒐᑐᑦᑎᐊᕐᓂᐅᑉ ᐃᓚᒋᓇᓱᒋᕚ ᑐᓴᐅᒪᑦᑎᐊᕐᓗᖓ 

ᓂᕈᐊᖃᑦᑕᕆᐊᖃᕐᓂᕋ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᐊᐱᖅᑯᑎᒥᒃ 

ᑐᓴᓗᐊᓐᖏᒃᑲᓗᐊᖅᑐᖓ ᑭᓯᐊᓂ ᒥᓂᔅᑕ ᑕᑉᑑᓇ 

ᐱᕕᖃᖅᑎᓂᐊᖅᐸᒋᑦ ᓂᓪᓕᕈᒪᒍᕕᑦ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᖢᑎᓪᓗ 

ᐱᕕᖃᖅᑎᑕᐅᓐᖑᐊᑕᖅᓯᓐᓇᕋᒪ. ᐄ, 

ᑐᑭᓯᑦᑎᐊᖅᑕᕋ ᑖᓐᓇ ᐅᖃᓪᓚᓵᖅᑐᖅ. 

ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᓂᖓ ᐃᓛᓐᓂᒃᑯᑦ 

ᐊᔪᕐᓇᓚᐅᓲᖑᒻᒪᑦ ᑕᐃᒪᐃᑦᑐᓂᒃ 

ᐃᓱᒪᓕᐅᕈᑎᖃᕋᓱᒃᖢᓂ. ᐊᑯᓂᐋᓗᓪᓗ 

ᐱᓕᕆᐊᕆᓪᓗᑎᒃᑯᖃᑦᑕᕆᐊᖃᖅᖢᑎᒃᑯᑦ 

ᓵᑦᑎᓃᑦᑐᑦ. ᓄᓇᐃᑦ ᒪᑯᐊ ᐊᓯᖏᓪᓗ 

ᓇᓃᖕᓂᐊᕐᓂᖏᑦ ᒐᕙᒪᒃᑯᑦ ᑮᓇᐅᔭᖃᑦᑎᐊᕐᓂᖏᑦ 

ᑕᒪᒃᑯᐊᕈᓘᔭᐃᑦ ᐃᓱᒪᒃᓴᕈᑎᒌᓐᓇᕆᐊᖃᕋᑦᑎᒃᑯᑦ. 

 

ᐃᒡᓗᓕᕆᔨᕐᔪᐊᒃᑯᑦ ᐊᑲᐅᓐᖏᓗᐅᕈᑎᖃᖅᓯᒪᖕᒪᑕ 

ᑮᓇᐅᔭᖅᑐᕈᑏ ᐅᓱᒪᓕᐅᕈᑎᒋᔭᕆᐊᖃᖅᑕᕗᑦ ᑭᓱᑦ 

ᐊᑐᐃᖕᓇᐅᖕᒪᖔᑦ ᓄᓇᓖᑦ ᐃᓗᐊᓂ ᐊᒻᒪᓗ 

ᓄᓇᓖ ᖃᐅᔨᒪᓪᓗᑎᑦ ᖃᔅᓯᑐᕋᔭᖕᒪᖔᖐᑦ ᓄᓇᐃ 

ᐊᑐᐃᓐᓇᔪᑦ ᖃᔅᓯᕌᖃᑦᑕᕐᒪᖔ ᓇᓃᓐᓂᖏᓪᓗ, 

ᖃᓄᖅᑑᕈᑎᒋᖃᑦᑕᖅᑕᕗ ᑕᒪᒃᑯᐊ  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓱᒪᒋᓯᓐᓈᖅᖢᑎᒃᑯᑦ ᑕᐃᒪᓐᓇ ᐋᖅᑭᒃᓱᖃᑦᑕᖅᑕᕗ 

ᓇᒧᓐᖓᕐᓂᐊᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ, 

ᐊᑎᖁᑎᖃᕈᓐᓃᖅᓱᖓ ᑭᓇᒎᖏᓐᓇ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐄ 

ᐃᑲᔪᖅᓯᑎᐊᖅᑕᕋ ᐃᖅᑲᓇᐅᔭᖅᑎᓄ 

ᐃᒡᓗᒃᓴᓕᐅᕈᒪᖕᒪᑕ ᒥᓂᔅᑕᕆᔭᐅᔪᖅ, 

ᐊᔪᓐᓇᖏᑦᑕᕌᖓᓪᓗ ᐃᖅᑲᓇᐃᔭᖅᑏᑦ 

ᐃᒡᓗᖁᑎᒃᓴᖏᑦ ᐱᔾᔪᑎᒋᓪᓗᒋᑦ 

ᓂᐅᕕᖃᑦᑕ....ᑕᐃᒃᑯᐊ ᑲᒻᐸᓂᐅᔪᑦ ᑕᖅᑳᓂ 

ᐃᒡᓗᓕᐅᕈᓐᓇᑦᑎᐊᖅᑐᑦ ᑕᒪᒃᑯᓂᖓ 

ᐃᖅᑲᓇᐅᔭᖅᑎᓄᑦ ᐊᑐᖅᑐᐊᖅᑕᐅᔪᒃᓴᓂᒃ. 

ᐊᖏᕐᓇᖏᑦᑐᖅ ᑳᓐᑐᕌᒃᓴᓐᖑᖅᑎᑕᐅᑐᐊᖅᐸᑕ 

ᐊᑐᕈᒫᕐᓂᐊᖅᑐᓂᒃ ᓴᓂᕐᕙᐃᓯᒪᓕᕇᕈᑎᒃ 

ᑕᐃᒪᓐᓇᐃᑦᑐᓐᓇᑦᑎᐊᖅᑐᖅ. 

 

ᐃᒃᓯᕙᐅᑖᖅ ᒪᒥᐊᓇᖅᑑᒐᓗᐊᖅ ᑕᒪᑐᒥᖓ ᐊᑐᕋᑦᑕ 

ᒥᓂᔅᑕ ᑖᓐᓇ ᓇᓗᓇᖅᓯᕐᓗᐊᑦᑐᖅ ᐃᑲᔪᕋᓱᒃᑐᒍᑦ. 

ᐊᐱᖅᑯᑎᖃᕈᓘᔭᖃᑦᑕᖅᑲᐅᔪᒍᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓕᐊᕆᔭᐅᖃᑦᑕᖅᑐᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕᓕᒫᑦᑎᐊ 

ᓇᓗᓇᐃᖅᓯᓯᒪᔪᑦ, ᐃᓛᒃ 

ᐅᓱᐊᓐᖏᑦᑐᖅᑕᖃᓚᐅᖅᓯᒪᖕᒪᑦ ᐃᒡᓗᓕᕆᔨᕐᔪᐊᒃᑯᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᖅ ᑮᓇᐅᔭᖁᑎᖏᑦ 

ᐊᑐᕈᒫᕐᓂᐊᖅᑐᓕᐊᕆᔭᐅᒐᓗᐊᖅᖢᑎᒃ 

ᐋᖅᑭᒃᑎᐊᖅᓯᒪᓚᐅᖏᖕᒪᑕ ᐊᒻᒪᓗ ᐊᒃᓱᐊᓗ 

ᐊᑲᐅᓐᖏᓈᖅᓯᓕᓚᖅᓯᒪᓪᓗᑎᒃ ᑲᓐᖑᖅᖢᓂᓗ 

ᑕᖅᑲᒃᑯᓄᖓ ᓴᖅᑭᑕᐅᖕᒪᑕ, ᐃᓚᒋᔭᐅᓪᓗᒍ 

ᑕᖕᒪᖅᓯᒪᔪᖅᓯᐅᑦᑎᔾᔪᐊᖅ ᐊᒻᒪᓗ 

ᖃᐅᔨᓵᖑᓚᐅᖅᑐᑦ ᑕᖕᒪᖅᓯᒪᔪᖅᓯᐅᑦᑎᐅᑉ 

ᐱᓂᕐᓗᐃᔪᓪᓗᐃᒃᑯᐊ ᑕᒪᒃᑯᐊᕈᓘᔭᐅᓕᓚᐅᖅᓯᒪᖕᑕ 

ᓇᓕᖅᑯᑕᖅᑕᐅᑎᓪᓗᒋ ᐊᑐᕈᒫᕐᓂᐊᖅᑐᑦ. 

 

ᑕᐃᒪ ᐅᖃᓕᖅᑐᑎᓪᓗ "ᐅᒃᐱᕆᓐᖓ 

ᐋᖅᑭᒃᑎᐊᖅᓯᒪᓂᐊᖅᑐᐊᓗᐃᓄᑯᐊ". 

ᐃᒪᐃᓕᖓᔫᔮᕋᕕᑦ ᐅᒃᐱᕆᔭᐅᔪᒪᓪᓗᑎᒡᓗ ᒐᕙᒪᒃᑯᑦ  

ᖃᓄᐃᓕᐅᕆᐊᖅᑕᒥᖕᓂᒃ ᐱᓕᕆᐊᖃᓚᐅᕐᓕ 

ᐅᐸᓗᖓᐃᖅᓯᒪᑦᑎᐊᕐᓗᒃ ᑕᖅᑲᒃᑯᐊ ᑮᓇᐅᔭᖏᖕᓂ 

ᐊᑐᕐᒪᑕ. ᐃᓗᓕᑯᓘᔭᖏᓪᓗ ᓇᓕᖅᑯᑕᖅᑕᐅᓯᒪᔪᑦ 

ᑮᓇᐅᔭᖅᑐᕈᑎᒃᓴᖏᑦ ᐅᒥᐊᕐᔪᐊᒃᑰᕈᑎᒃᓴᖏ 

ᑕᒪᒃᑯᐊᕈᓘᔭᐃᑦ ᐋᖅᑭᒃᑕᐅᓗᑎᒃ. ᐸᐅᖓᓗ 

ᖁᒃᑎᒃᑐᒨᓐᖓᔪᑦ ᓇᒧᓐᖓᔪᓪᓗ, ᑕᒪᒃᑯᐊᕈᓘᔭᖕᒪᑕ, 

ᐄ, ᑕᐃᒪᐃᓕᐅᕈᓐᓇᒃᑎᐊᖅᑐᑦ. 

 

ᑭᓯᐊᓂ ᑖᓐᓇ ᒥᓂᔅᑕᕆᔭᐅᔪᖅ ᐊᑭᓴᖅᑐᕐᒪᑦ 

ᐊᑐᐊᒐᓂᒃ, ᓴᖅᑮᔮᑦᑎᐊᕐᓂᐊᖅᑐᒎᓚᓯᒪᒐᓗᐊᖅᖢᓂ 

ᑕᖅᑲᒃᑯᓄᖓ ᓱᓕᓗᑕ 

ᓂᓪᓕᕐᓂᐊᖅᑐᒎᓚᒐᓗᐊᖅᑎᓪᓗᒍ 

ᓄᐃᓴᒃᑎᐊᕐᓂᐊᕐᓂᕋᕋᓗᐊᖅᑎᓪᓗᒍ ᑕᐃᒪ $15 

ᒥᓂᐊᓂᒃ ᐊᖏᖁᔨᒃᖤᓕᖅᐳᖅ ᓱᓇᑕᖃᔮᖏᑦᑐᓂᒃ 

ᐸᐃᒃᐹᖃᓐᖏᑦᑐᓂᒃ 

ᓇᒧᓐᖓᖅᑕᐅᓂᐊᕐᒪᖔᖏᓪᓘᓐᓃᑦ ᐃᒡᓗᑦ 

ᐅᖃᓐᖏᑦᑎᐊᖅᖢᓂ ᖃᔅᓯᕌᕋᔭᓐᖑᐊᕐᓂᖏᓪᓘᓐᓃᑦ 

ᑎᑎᕋᖅᓯᒪᓐᖏᑦᑐᑦ, ᑭᖑᑉᐱᐊᑐᐃᓐᓇᓕᖅᑐᒍᑦ 

ᓯᕗᒧᐊᒃᐸᓪᓕᐊᒍᓐᓃᑦᑐᒍᑦ. 

 

ᑐᑭᓯᓐᖏᑕᕋ ᑖᓐᓇ ᒥᓂᔅᑕᕆᔭᐅᔪᖅ ᐅᕙᒃᑎᖕᓄᑦ 

ᐅᖃᕋᓱᖕᒪᑦ ᑕᑎᒋᓐᖓ, ᐅᑯᐊ ᑲᔪᓯᑎᖕᓂᐊᖅᑕᕗᑦ 

ᓚᒐᓱᒃᓱᑦ. ᖁᓕᓂᒃ ᑕᖅᑭᓂᒃ ᐅᓇ 

ᓴᓇᒋᐊᕈᓐᓇᖅᓯᔪᖅ ᐱᕕᖃᐃᓐᓇᕐᓂᐊᕋᒥ. 

ᖃᓄᑕᐃᒪ ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ 

ᓇᓗᓇᐃᕈᓐᓇᖅᐸ ᐃᓗᓕᑯᓘᔭᖏᓄᑯᐊ 

ᐊᑐᕈᓛᕐᓂᐊᖅᑐᑦ ᐃᓗᓕᖏᑦ 

ᐃᓕᒃᓯᓐᓅᑦᑕᐅᓂᐊᖅᑐᑦ ᑲᑎᒪᑐᐃᓐᓇᕐᓂᒃᑯᑦ, 

ᑐᑭᓯᑦᑎᐊᕐᓂᐊᕋᑦᑕ ᓇᒧᓐᖔᑎᖅᑕᐅᓂᐊᕐᒪᖔᑕ 

ᑕᐃᒃᑯᐊ ᐃᒡᓗᑦ ᐊᒻᒪ ᖃᖓ ᑕᐃᒃᑯᐊ ᓴᖅᑭᔮᕆᐊᓖ 

ᓴᖅᑭᑎᒍᓐᓇᕐᓂᐊᖅᐸᖏᑦ ᑕᖅᑲᒃᑯᓄᖓ 

ᓴᖅᑎᑕᐅᓂᐊᕐᒪᑕ? ᑕᐃᒪᐃᓕᐅᓂᐊᕐᓂᕋᖅᓯᒪᖕᒪᑦ 

ᑕᒪᑐᒪᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᑦᓯᕙᐅᑖᖅ ᐃᓱᒪᒋᓪᓗᒍ 

ᓇᓃᓐᓂᐊᕐᓂᖏᑦ ᓇᓗᓇᐅᑎᒋᓗᐊᖅᓯᒪᔭᖓ 

ᐃᖅᑲᓇᐃᔭᖅᑐᓄᑦ ᐊᑐᖅᑐᒃᓴᓂᒃ ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᖅᑕᐅᔪᓐᓇᖅᑐᓂᒃ. 

ᐊᑭᕋᖅᑐᖏᒃᑲᓗᐊᖅᑐᖓ ᑲᑎᒪᔨᕋᓛᑦ 

ᐊᑐᓕᖁᔭᖏᓐᓂᒃ ᐅᕙᓐᓅᖅᑕᐅᓚᐅᖅᓯᒪᒻᒪᑕ 

ᖃᓄᖅᑑᕈᑎᒋᔭᐅᖁᓪᓗᒋᑦ ᑮᓇᐅᔭᓪᓗ  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᐅᑦᑎᐊᖁᓪᓗᒋᑦ ᐃᖅᑲᓇᐃᔭᖅᑎᓄᑦ 

ᑭᒃᑯᑐᐃᓐᓇᕐᓄᓪᓗ ᐊᑐᖅᑐᒃᓴᓂᒃ.  

 

ᑕᐃᒪᐃᓕᐅᕈᒪᓯᒪᔪᖓ ᓇᓖᕌᕈᑎᖃᕐᓂᖅᓴᐅᓗᑕᓗ 

ᑕᐃᒪᐃᑦᑐᓂᒃ ᕿᓈᕙᓪᓕᐊᓕᑕᐃᓐᓇᕋᑦᑕ ᒐᕙᒪᒃᑯᑦ 

ᑮᓇᐅᔭᖁᑎᖏᑦ ᐊᑐᖅᑕᐅᑦᑎᐊᓂᖅᓴᐅᓂᐊᕐᒪᑕ 

ᖃᓄᖅᑑᕈᑎᒋᕙᓪᓕᐊᔭᕗᑦ ᐊᒻᒪᓗ ᐃᒃᓯᕙᐅᑖᖅ 

ᐅᖃᖅᑲᐅᒐᒪᐃᓛᒃ ᑮᓇᐅᔭᒃᑯᕕᓐᓄᑦ ᐃᒡᓗᑦ 

ᐃᓄᓐᓂᒃ ᐊᖅᓵᖅᑕᐅᕙᓪᓕᐊᔪᑦ ᑕᐃᒃᑯᐊ 

ᕿᒥᕐᕈᓇᒃᑕᕗᑦ ᓂᐅᕕᕈᓐᓇᕐᓂᐊᕋᑦᑎᒃᑯ 

ᑕᒪᒃᑯᐊᕈᓗᔭᐃᑦ ᕿᓈᔭᕗᑦ ᐊᒻᒪᓗ ᑕᒪᒃᑯᐊ ᐃᓪᓗᑦ 

ᒪᑭᑕᕙᖐᖅᑐᑦ ᐊᑐᖅᑕᐅᖏᑦᑐᓪᓗ. ᑕᒪᒃᑯᐊ 

ᖃᓄᖅᑑᕈᑎᒋᔭᕗᑦ ᐃᒻᒪᖄᓗᓐᓃᑦ 

ᓂᐅᕕᕈᓐᓇᖅᑐᒍᑦ ᐊᑭᑭᓈᕐᓗᒍ. ᑕᐃᒪᐃᓕᐅᕈᒪᔪᒍᑦ 

ᒐᕙᒪᒃᑯᑦ ᑮᓇᐅᔭᖁᑎᖏᑦ 

ᐊᑐᑦᑎᐊᕐᓂᖅᓴᐅᓂᐊᕋᑦᑎᒃᑯᑦ. 

 

ᐊᒻᒪ ᓂᓪᓕᐅᑎᒋᔭᐅᖅᑲᐅᒻᒥᔪᖅ ᐅᕙᑦᑎᐊ 

ᓱᓪᓗᑕᖃᓐᖏᓐᓂᕋᐃᔪᖅᑕᖃᖅᑲᐅᒻᒪᑦ.  

 

ᑕᐃᒃᑯᐊ ᐊᕕᒃᑐᖅᓯᒪᔪᓂ ᑎᑎᕋᕐᕖᑦ ᕿᑭᖅᑖᓗᒻᒥ 

ᑭᕙᓪᓕᕐᒥ ᕿᑎᕐᒥᐅᓂᓗ ᐃᖅᑲᓇᐃᔭᖃᑎᒋᓇᓱᒃᓱᒋᑦ 

ᐱᔭᕐᓂᖃᑦᑕᖏᑦᑐᖅ. ᐱᓗᐊᕐᓗᒍ ᐃᓪᓗᐃᑦ  

ᒪᑭᑕᐅᓂᐊᓕᖅᑎᓪᓗᒋᑦ ᑎᑭᓵᕆᔭᐅᑎᓪᓗᒋᑦ 

ᑕᐃᒪᐃᓕᐅᖃᑦᑕᕈᒪᓂᐊᖅᑐᒍᑦ. ᐊᒻᒪᓗ 

ᖃᐅᔨᒪᓪᓗᖓ ᐃᒻᒪᕐᑳ ᓯᕗᓪᓕᖅᐹᑦᑎᐊᕐᒥ 

ᖃᓄᖅᑑᕆᐅᖅᑐᑦ ᐃᓪᓗᓕᕆᔨᕐᔪᐊᒃᑯᑦ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᒃ ᐊᑐᖅᑎᐊᕋᓱᒃᓱᒋᑦ ᑖᒃᓯᔭᐃᔪᓄᒃ 

ᐊᑭᓕᖅᑐᖅᑕᐅᖃᑦᑕᕐᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᑰᓕ.  

 

ᑰᓕ (ᑐᓵᔨᑎᒍᑦ): ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ 

ᐅᕙᑦᑎᐊᒃᑲᓐᓂᖅ ᑕᒫᓂ 900-ᓂᒃ 

ᐃᓪᓗᑖᕆᐊᖃᕐᒪᑕᒎᖅ ᐃᖅᑲᓇᐃᔭᖅᑏᑦ 

ᐃᒡᓗᖁᑎᑦᓴᖏᓐᓄᑦ ᖃᓄᖅ 900-ᒧᑦ 

ᐋᖅᑭᒃᓯᓂᖅᐱᓯ ᑕᐃᒃᑯᐊᓗᓐᓃᑦ ᑐᓴᐅᒪᔾᔪᑏᑦ 

ᐱᔪᓐᓇᖅᐱᑎᒍᑦ ᐅᕝᕙᓗᓐᓃᑦ ᒪᓕᒐᓕᐅᕐᕕᒻᒧᑦ  

ᓴᖅᑭᑦᑕᐅᓗᑎᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᕕᐅᕆᐅ ᑭᐅᑎᓐᓂᐊᕋᒃᑯ 

ᑕᒪᑐᒧᖓ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕕᐅᕆᐅ. 

 

ᕕᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 907 

ᐃᒡᓗᑦ ᐱᑕᖃᕆᐊᓖᑦ ᐃᓐᓄᑦᑕᐅᓯᒪᓐᖏᑦᑐᓄᑦ 

ᐃᖅᑲᓇᐃᔮᒃᓴᓄᑦ ᐋᖅᑭᒃᓯᒪᔪᑦ. 

ᐃᒡᓗᓕᕆᔨᕐᔪᐊᒃᑰᓪᓗᑕ ᐱᓕᕆᖃᑎᖃᑦᑎᐊᐸᑉᐳᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᓇᓗᓇᐃᔭᐃᑎᓪᓗᑕ 

ᖃᓄᐃᑦᑐᓂᒃ ᑭᓐᖒᒪᔭᖃᕐᒪᖔᑕ ᓄᓇᕗᑦ 

ᓄᓇᓕᓕᒫᖏᓐᓂ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᓪᓚᑦᑐᐃᕙᑉᐳᑦ ᐃᓐᓄᒃᑕᐅᓯᒪᓐᖏᑦᑐᓂᑦ ᒪᑯᐊᓗ 

ᐃᖅᑲᓇᐃᔮᒃᓴᑦ ᓄᐃᕙᓪᓕᐊᔪᑦ ᑕᒪᒃᑯᐊ 

ᖃᐅᔨᒪᓇᓱᕈᓗᔭᓲᕆᔭᕗᑦ  

ᐃᒡᓗᓂᒃ ᓴᓂᕐᕙᐃᖃᑦᑕᕐᓂᐊᕋᑦᑕ 

ᐊᑐᖅᑕᐅᔪᒃᓴᒫᖑᓂᐊᖅᑐᓂᒃ. 

 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᓇᓗᓇᐃᔭᐃᓕᕌᖓᑕ 

ᐃᖅᑲᓇᐃᔭᖅᑎᖏᑦᑕ ᒥᒃᓵᓄᑦ ᐃᒡᓗᒃᓴᓕᕆᓂᕐᓗ 

ᐊᑐᖅᑐᓪᓚᕆᐊᓗᒻᒪᑦ ᐃᖅᑲᓇᐃᔭᖅᑏᑦ 

ᓄᖅᑲᖅᓴᕋᐃᓐᖏᓐᓂᖏᓐᓄᑦ ᐊᕕᑦᑐᖅᓯᒪᔪᓂ. 

ᑭᓐᖒᒪᔭᖏᑦ ᓇᓗᓇᐃᖅᑕᐅᖃᑦᑕᖅᑐᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑖᒃᑯᐊ 

ᕿᓂᖅᑎᓪᓚᕆᐅᒻᒪᑕ ᐃᖅᑲᓇᐃᔭᖅᑎᓕᒫᓂᒃ. 

ᐊᒻᒪ ᑐᓴᐅᒪᔾᔪᑎᓕᒫᑦ ᑕᐃᑯᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᑐᓂᐅᖅᑲᖅᑕᐅᕙᓪᓕᐊᓪᓗᑎᒃ ᑐᑭᓯᕙᓪᓕᐊᔭᐅᓪᓗᑎᒃ  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓕᐊᒃ ᐃᓛᒃ ᖃᔅᓯᑦ ᐃᖅᑲᓇᐃᔮᑦ 

ᐃᓄᒃᑕᐅᓯᒪᓐᖏᒻᒪᖔᑕ. ᑕᐃᒃᑯᐊ ᐅᓂᒃᑳᑦ 

ᐊᑐᖃᑦᑕᖅᑕᕗᑦ ᒪᑯᐊ ᐊᒥᒐᖅᓯᓗᐊᖅᑐᑦ 

ᐃᖅᑲᓇᐃᔮᑦ. 

 

ᑎᓴᒪᐅᒻᒪᑕᐃᒃᑯᐊ ᑲᑎᒪᔨᕋᓛᑦ ᕿᑭᖅᑖᓗᒃ, 

ᑭᕙᓪᓕᖅ ᕿᑎᕐᒥᐅᓂ ᒫᓂᓗ ᒐᕙᒪᒃᑯᑦ 

ᐱᓕᕆᕝᕕᖏᓐᓃᓐᖔᖅᖢᑎᒃ ᐊᔾᔨᒌᓐᖏᑦᑐᓂᒃ ᐊᒻᒪ 

ᐃᖅᑲᓇᐃᔭᖅᑐᓕᕆᔨᒃᑯᑦ. ᑕᐃᒃᑯᐊ 907 ᐃᒡᓗᑦ 

ᒪᑭᑕᐅᔭᕆᐊᓖᑦ ᐃᓐᓄᑦᑕᐅᓯᒪᓐᖏᑦᑐᓕᒫᑦᑎᐊᑦ 

ᐃᓐᓄᑦᑕᐅᓐᓂᖅᐸᑕ. ᐃᒡᓗᓕᕆᔨᕐᔪᐊᒃᑯᑦ 

ᑕᒻᒪᒃᑯᓄᖔᖅᑐᓂᒃ ᐸᐸᑦᑎᖃᑦᑕᖅᑐᑦ 

ᑐᓴᐅᒪᔾᔪᑎᓕᒫᓂᑦ. 

 

ᒥᓂᔅᑕ ᑕᑉᑑᓇ ᐅᖃᖅᑲᐅᒻᒪᑦ ᐊᑐᑦᑎᐊᕋᓱᑦᑕᕗᑦ 

ᑕᐃᒃᑯᐊ ᑮᓇᐅᔭᑦ ᐊᒻᒪᓗ ᖃᐅᔨᒪᓪᓗᑕ 

ᐊᑭᑭᓐᓂᖅᓴᓂᒃ ᐃᒡᓗᑖᖅᐸᓪᓕᐊᔪᓐᓇᖅᑐᒍᑦ 

ᓴᓇᓯᒪᕙᒌᕐᓗᑎᑦ. ᐱᕙᓪᓕᐊᔪᒃᑰᑎᑕᐅᓂᐊᖅᑐᑦ 

ᑕᐃᒃᑯᐊ ᐱᖓᔪᐊᓂ ᓇᓗᓇᐃᕋᓱᓐᓂᐊᕋᑦᑕ  

ᐃᒡᓗᓂᒃ ᓂᐅᕕᐊᔅᓴᓂᒃ ᓄᓇᕗᑦ 

ᓄᓇᖁᑎᓕᒫᖏᓐᓂ ᐊᒻᒪᓗ ᑕᐃᒃᑯᐊ ᐊᑐᕐᓗᑎᒃᑯ 

ᑮᓇᐅᔭᑭᔅᓴᐱᔅᓯᓐᓇᖅᑐᒍᑦ ᐊᑐᑦᑎᐊᕈᑎᔅᓴᑲᓐᓂᕐᓂᑦ 

ᕿᓂᖅᐸᓪᓕᐊᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅ. ᒥᔅᑕ ᑰᓕ 

ᐊᐱᖅᑯᑎᔅᓴᖃᖅᐸ ᓱᓕ? 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ. ᐄ, 

ᑐᓴᕈᒥᓇᖅᑐᖅ ᑖᓐᓇ ᑐᓴᒐᒃᓴᖅ. ᑐᑭᓯᑦᑎᐊᕐᓂᕈᒃᑯ 

ᑖᒃᑯᐊ 900 ᐃᒡᓗᐃᑦ ᒥᓂᔅᑕᓗ ᐱᓕᕆᕕᖓᑕ 

ᑖᒃᑯᐊ ᓄᐊᓯᒪᔭᖏᑦᑕ ᑐᓴᒐᒃᓴᐃᑦ ᐊᔾᔨᒌᓐᖏᑦᑐᓂᒃ 

ᐱᓕᕆᕕᓐᓂ ᑕᐃᒪᓕ ᐃᓱᒪᓕᖅᐱᑖ ᑖᒃᑯᐊ 

900ᖑᔪᑦ ᐃᒡᓗᔅᓴᓄᑦ ᐃᖅᑲᓇᐃᔭᖅᑏᑦ ᐃᓚᖏᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ  

ᐃᓄᑦᑕᐅᓯᒪᓐᖏᑦᑐᓄᑦ ᐃᒡᓗᔅᓴᕋᓗᐊᖏᑦ? ᑖᒃᑯᐊ 

ᐃᓱᒪᒋᖃᓯᐅᑎᓪᓗᒋᑦ ᑖᒃᑯᐊ 900-ᖑᔪᑦ 

ᐃᖅᑲᓇᐃᔭᖅᑎᔅᓴᐃᑦ ᑕᒪᐅᖓ ᑎᑭᑎᑕᐅᔪᒫᕐᒪᑕ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪᓐᓇ ᓂᕆᐅᓐᖏᑦᑐᒍᑦ. ᐋᒃᑲ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᒃᑲᓂᕐᓗᖓ, 

ᐃᒃᓯᕙᐅᑖᖅ, ᖃᓄᕐᓕ ᖃᐅᔨᖃᑦᑕᖅᐱᓯ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐃᒡᓗᔅᓴᖃᕆᐊᖃᕐᒪᑕ 

ᑕᐃᒪᐃᑦᑐᓂᒃ ᑐᓴᒐᒃᓴᓂᑦ ᐱᓯᒪᓐᖏᑎᓪᓗᓯ? ᐊᑐᓂ 

ᑖᒃᑯᐊ ᓄᓇᓕᓐᓂ ᐃᓱᒪᔅᓴᖅᓯᐅᕈᑎᒋᔭᐅᓂᐊᖅᑐᑦ 

ᐃᒡᓗᔅᓴᖃᖅᖢᑎᓪᓗ ᐃᖅᑲᓇᐃᔭᖅᑏᑦ. ᖃᓄᕐᓕ 

ᐃᖅᑲᓇᐃᔮᔅᓴᖅ ᑕᐃᓐᓇ ᐃᒡᓗᑖᕆᐊᖃᕐᒪᖔᖅ 

ᖃᐅᔨᖃᑦᑕᖅᐱᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᖃᐅᔨᖃᑦᑕᖅᑐᑦ 

ᓇᑉᐸᖅᑎᕆᑎᓪᓗᒋᑦ ᐊᒻᒪᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᓂ 

ᐃᖅᑲᓇᐃᔭᖃᑎᖃᖅᑎᓪᓗᑕ ᓇᓕᐊ 

ᐃᖅᑲᓇᐃᔮᔅᓴᐃᑦ ᐃᒡᓗᔅᓴᖃᕆᐊᖃᕐᒪᖔᑕ 

ᐃᒡᓗᔅᓴᖃᖅᑎᑕᐅᓲᖑᒻᒪᖔᑕ. ᑖᒃᑯᐊ 907-ᖑᔪᑦ 

ᑐᓐᖓᕕᖃᖅᑐᑦ ᑐᓴᒐᒃᓴᓂᒃ ᐱᓯᒪᔭᑦᑎᓐᓂ 

ᒫᓐᓇᓇᖅᓯᐅᑎᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖅᑲᓇᐃᔮᔅᓴᓂᑦ ᐃᖅᑲᓇᐃᔮᔅᓴᖁᑎᖓ ᐅᓄᕐᓂᖏᑦ 

ᒪᓕᒃᖢᒋᑦ. 

 

ᑐᑭᖃᓐᖏᒻᒪᑦ ᐃᒪᓐᓇ ᐃᖅᑲᓇᐃᔮᔅᓴᖅ 

ᓄᓇᓕᓐᓃᑦᑐᖅ ᓄᓇᓕᓐᓂᕐᒥᐅᑕᒧᑦ 

ᐃᓐᓄᑦᑕᐅᓂᐊᖅᑐᖅ ᓴᖅᑭᔮᖅᑎᑕᐅᑎᓪᓗᒍ  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑐᐃᖓᑎᑕᐅᑎᓪᓗᒍ ᐃᖅᑲᓇᐃᔮᔅᓴᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᒃᑲᑦᑕᐃ J-3, 

ᐊᑭᑐᔫᑎᓄᑦ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᐄ, ᐃᒃᓯᕙᐅᑕᖅ. 

ᐊᐱᖅᑯᑎᒋᓂᐊᕐᒥᔭᕋ ᐃᒡᓗᓕᕆᔨᕐᔪᐊᑯᓐᓄᑦ. 

ᒥᓂᔅᑕᓗ ᓇᓗᓇᐃᖅᓯᖃᐅᒻᒪᑦ ᑖᒃᑯᐊᒎᖅ 

ᐊᑐᕐᓂᐊᓕᕐᒪᑕᒎᖅ ᑖᓐᓇ ᑳᓐᑐᕌᑕᐅᔪᖅ 

ᑎᑭᓴᐃᓗᓂ ᐃᒡᓗᔅᓴᓂᒃ ᐊᒻᒪ ᓇᑉᐸᖅᑎᕆᓗᓂ 

ᑕᐃᒪᓐᓇ ᐊᑐᖃᑦᑕᖔᕐᓂᐊᓕᕐᒪᑕ. ᓇᒧᑦ 

ᑐᓂᔭᐅᑉᐸᑕ ᐃᒡᓗᓕᔅᓴᖏᑦ ᐃᖅᑲᓇᐃᔭᖅᑏᑦ 

ᑕᐃᔅᓱᒪᓂ ᓄᓇᓕᓐᓂ. ᐊᔾᔨᒋᔾᔮᖏᒻᒥᔭᖏᑦ ᑖᔅᓱᒪ. 

ᓂᒋᖅᐸᓯᐋᓃᑦᑐᓄᑦ ᓄᓇᕗᑦ ᐊᑭᖏᑦ 

ᐊᔾᔨᒋᔾᔮᖏᑕᖏᑦ ᐅᐊᓐᓇᖅᐸᓯᒻᒦᑦᑐᒧᑦ. 

ᕿᑎᕐᒥᐅᓂᓗ ᐊᑭᑐᓂᖅᓴᐅᒐᔭᖅᑐᖅ ᐃᓚᖏᓐᓂ 

ᐊᒡᒍᑐᖅᓯᒪᓂᖏᓐᓂ.  

 

ᖃᓄᕐᓕ ᖃᐅᔨᖃᑦᑕᖅᐱᑖ ᑕᐃᒃᑯᐊ 

ᖃᓯᑖᓚᕋᓪᓚᑦᑖᕐᓂᐊᕐᒪᖔᖅ? ᖃᐅᔨᒪᓐᖏᓇᑦᑕ 

ᖃᓯᑖᓚᕋᓪᓚᕆᓐᓂᐊᕐᒪᖔᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐃᒡᓗᔅᓴᖏᑦ ᐱᖃᓯᐅᑎᓗᒋᑦ. 

ᖃᓄᕐᓕ ᖃᐅᔨᖃᑦᑕᖅᐱᓰ ᐊᑭᒋᓂᐊᖅᑕᖏᑦ 

ᑐᒃᓯᕋᐅᑎᒋᔭᓯ ᐊᖏᖅᑕᐅᓇᓱᖁᔭᓯ  

ᓈᒻᒪᓂᐊᕐᒪᖔᖅ? ᐊᑭᖏᑦ 

ᐊᔾᔨᒌᓐᖏᑦᑑᑎᐊᓘᖃᑦᑕᖅᑎᓪᓗᒋᑦ ᓄᓇᕗᒻᒥᐅᑕᐃᑦ 

ᐊᒡᒍᖅᑐᖅᓯᒪᓂᖏᑕ ᐃᓗᐊᓂ 

ᐅᓯᑲᖅᑕᖅᑕᐅᓂᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᐱᖅᑯᑎᒃᓴᑦᑎᐊᕚᓗᒃ. 

ᖁᔭᓐᓇᒦᒃᑕᐅᖅ ᑲᑎᒪᔨᕋᓛᑦ ᑕᑯᓇᒃᑲᔅᓯ. ᐊᑭᖏᑦ 

ᐊᔾᔨᒌᒍᓐᓇᖃᑦᑕᓐᖏᒻᒪᑕ ᑭᓯᐊᓂ 

ᑮᓇᐅᔭᖅᑐᕈᑎᒃᓴᐃᑦ ᑖᒃᑯᐊ ᐋᖅᑭᒃᑕᐅᓯᒪᖃᑦᑕᕐᒪᑕ 

$5 ᒥᓕᐊᓄᑦ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓄᑦ 

ᑐᕌᖓᔪᑦ $8 ᒥᓕᐊᓐ ᐃᒡᓗᖁᑎᒃᓴᖏᑦ 

ᐃᒡᓗᓕᕆᔨᒃᑯᑦ. ᐅᓄᕐᓂᕆᔭᖏᑦ ᖃᐅᔨᔭᐅᓂᐊᖅᑐᑦ 

ᐋᖅᑭᒃᑕᐅᒍᑎᒃ, ᐊᓯᖏᓐᓂᒡᓗ ᓇᓖᕌᕈᑎᒃᓴᓂᑦ  

ᐊᑐᕐᓗᑎᒃ ᐊᒻᒪᓗ ᐊᑐᖅᑕᐅᑦᑎᐊᕋᓱᒡᓗᓂ ᑮᓇᐅᔭᖅ 

ᑖᓐᓇ ᓂᐅᕕᕆᐊᖃᑦᑕᕐᓗᑎᒡᓗ 

ᐃᒡᓗᖁᑎᒋᔭᐅᓕᕇᖅᑐᓂᒃ ᓇᑉᐸᓕᕇᖅᑐᓂᒃ 

ᐊᑭᑭᓐᓂᖅᓴᐅᓗᑎᒃ ᓇᑉᐸᖅᑎᕆᓂᕐᒧᑦ ᐃᒡᓗᓂᑦ. 

 

ᒫᓐᓇᒥᑦ ᐱᒋᐊᕐᓗᒍ ᑕᐃᒃᑯᐊ ᐊᑭᒃᓴᖏᑦ 

ᓴᖅᑭᑕᐅᖃᑦᑕᕋᓱᖕᓂᐊᓕᖅᑐᑦ ᐃᒡᓗᐃᑦ 

ᓇᑉᐸᓕᕇᖅᑐᖅ. ᑕᐃᓐᓇ ᖃᐅᔨᔭᐅᔭᕇᖅᐸᑦ 

ᓇᓗᓇᓐᖏᓪᓚᑦᑖᓕᓛᖅᑐᖅ ᐃᒡᓗᓕᕆᔨᕐᔪᐊᒃᑯᑦ 

ᓄᓇᕗᒻᒥ ᖃᓄᐃᓕᐅᕋᓱᖕᒪᖔᑕ. ᓯᕗᓪᓕᖅᐹᑦᑎᐊᕐᒥ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖅᑯᑎᒥᑦ ᑕᒪᑐᒥᖓ 

ᐊᑐᕆᐅᕐᒪᑕ ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ 

ᑎᑭᓴᐃᕌᓪᓚᓚᐅᕐᓗᑎᒃ ᓇᑉᐸᖅᑎᕆᓕᕐᓗᑎᒃ. 

ᐃᓛᒃᑰᖓᕙᓚᐅᖅᓯᒪᒐᓗᐊᕐᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᐅᔾᔨᒍᓐᓇᖅᑐᑦ ᑲᑎᒪᔨᕋᓛᑦ ᒥᓂᔅᑕ 

ᐃᓗᓕᑯᓘᔭᖏᓐᓂᑦ ᑐᓂᓯᖁᓗᒍ. ᓇᓃᓐᓂᐊᕐᒪᖔᑕ  

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ ᐊᒻᒪᓗ 

ᐃᒡᓗᓕᕆᔨᒃᑯᑦ ᐃᒡᓗᖁᑎᒃᓴᖏᑦ. ᑕᐃᒪᓕ 

ᖃᐅᔨᒍᕕᑦ, ᐱᔭᕐᓂᕐᓂᖅᓴᐅᖕᒪᑦ ᖃᐅᔨᔭᕆᐊᒃᓴᖅ. 

ᐃᓗᓕᑯᓘᔭᖏᑦ ᖃᑦᑎᕌᕐᓂᐊᕐᒪᖔᑕ 

ᓇᓗᓇᕈᓐᓃᓵᖅᑐᑦ ᒫᓐᓇ ᑐᒃᓯᕋᕋᕕᑦ ᑮᓇᐅᔭᓂᒃ 

ᐱᑎᑕᐅᔪᒪᓪᓗᑎᒃ ᐃᓗᓕᑯᓘᔭᖏᓐᓂᑦ 

ᑐᓂᓯᓐᖏᖦᖢᑎᑦ ᐅᕙᑦᑎᓐᓄᑦ.  

 

ᐊᑭᑭᒡᓕᒋᐊᔾᔮᖏᒻᒪᑦ ᐃᓛᒃ. 

ᑕᑯᖃᑦᑕᓚᐅᖅᑕᑦᑎᓐᓂᑦ 

ᐃᓗᓕᑯᓘᔭᖃᓐᖏᓪᓗᖅᑲᐃ ᓇᓕᐊᒃ 

ᓯᕗᓪᓕᐅᓂᐊᕐᒪᑦ? ᐊᑭᖏᑦ, ᖃᑦᑎᑦᑖᓚᕌᕐᒪᖔᑦ 

ᖃᐅᔨᔭᐅᒃᐸᑕ ᖃᑦᑎᓂᒃ ᐃᒡᓗᓕᐅᕈᑕᐅᔪᓐᓇᕐᒪᖔᑦ, 

ᖃᑦᑎᓂᑦ ᐃᒡᓗᓕᐅᕐᓂᐊᕐᒪᖔᔅᓯ ᑮᓇᐅᔭᓄᑦ 

ᑖᒃᑯᓄᖓ ᑭᓇ ᑖᒃᑯᓂᖓ ᐱᓪᓚᑦᑖᓂᒃ 

ᐃᓱᒪᓕᐅᕈᑎᖃᕐᓂᐊᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓱᓖᓛᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒥᖓ ᓱᓕ 

ᐃᓱᒪᓕᐅᕈᑎᖃᓚᐅᓐᖏᒻᒪᑕ. ᕿᓂᕋᑦᑕ 

ᓇᓖᕌᕈᑎᓂᒃ ᐊᑐᕈᓐᓇᖅᑕᑦᑎᓐᓂᒃ ᐊᓯᖔᖏᓐᓂᑦ 

ᐊᑐᑦᑎᐊᖅᑕᐅᓂᖅᓴᐅᖁᓪᓗᒋᑦ ᑕᒪᒃᑯᐊ ᑮᓇᐅᔭᐃᑦ 

ᑐᓂᔭᐅᖃᑦᑕᖅᑐᑦ, ᑮᓇᐅᔭᖅᑐᕈᑎᒃᓴᕗᑦ 3,580-ᓂᑦ 

ᐃᒡᓗᒃᓴᓂᑦ ᓴᓇᒋᐊᖃᕋᑦᑕ ᑕᐃᒪᓐᓇ 

ᐅᓄᖅᑎᕆᔪᓂᑦ ᐃᒡᓗᓕᐅᕈᑕᐅᔪᓐᓇᖏᒻᒪᕆᒃᑐᖅ 

ᑖᓐᓇ ᑮᓇᐅᔭᖅ ᓄᓇᕗᒻᒥᐅᓄᑦ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑕ ᐃᒡᓗᒃᓴᖏᑦ 

ᐱᖃᓯᐅᑎᓪᓗᒋᑦ. 

 

ᑕᒪᒃᑯᐊᖏᓛᑦ ᐆᒃᑐᕋᖅᑕᐅᖕᒪᑕ ᐱᐅᓯᐅᔪᑦ 

ᓯᕗᓪᓕᖅᐹᑦᑎᐊᒥ ᕿᒥᕐᕈᓇᒃᖢᑎᒃ ᐊᓯᖏᓐᓂᑦ 

ᓇᓖᕌᕈᑎᓂᒃ ᐊᑐᖅᑕᐅᔪᓐᓇᖅᑐᓂᒃ. 

ᓇᓗᓇᐃᖅᓯᓯᒪᓕᖅᑐᒎᒐᓗᐊᖅ 

ᐊᑭᑭᓐᓂᖅᓴᐅᔪᓐᓇᕐᓂᖏᓐᓂᑦ ᑖᓐᓇ 

ᐊᑐᑦᑎᐊᕋᓱᖕᓂᖅᐹᖑᔪᖅ 

ᐃᒡᓗᑖᕆᔭᐅᔭᕆᐊᖃᖅᑐᓂᒃ ᐃᒡᓗᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᓄᓪᓗᑦ. ᐃᒃᓯᕙᐅᑖᖅ, ᒫᓐᓇ 

ᖃᐅᔨᒪᓐᖏᓐᓇᑦᑕ ᓇᓃᓐᓂᐊᕐᒪᖔᑕ 

ᐃᒡᓗᓕᐊᕆᔭᐅᔪᒫᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 2 ᒥᓂᔅᓯᖃᕋᕕᑦ ᖃᐅᔨᒪᒋᓇᐃᑦ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑐᑭᓯᑦᑎᐊᖅᑕᕋ ᑕᒪᓐᓇ. ᕿᓂᕋᔅᓯ ᐊᔾᔨᒌᓐᖏᑦᑐᓂᒃ 

ᐃᒡᓗᓕᐅᕈᑎᒋᔭᐅᖃᑦᑕᕐᓂᐊᖅᑐᓂᒃ 

ᓇᖕᒥᓂᕆᔭᐅᔪᓂᓪᓘᓐᓃᑦ, ᐅᕝᕙᓘᓐᓃᑦ 

ᐃᒡᓗᓕᕆᒃᑯᑦ ᐃᒡᓗᖁᑎᒃᓴᖏᓐᓂᑦ ᐅᕝᕙᓘᓐᓃᑦ 

ᓄᑖᕈᕆᐊᖅᓯᓂᖅ ᐃᒡᓗᖁᑎᒋᔭᐅᔪᓂᑦ, ᐅᕝᕙᓘᓐᓃᑦ 

ᓇᑉᐸᖅᑎᕆᓗᑎᑦ. ᐊᑑᑎᖃᓪᓚᕆᖕᓂᐊᖅᑐᖅ 

ᑐᓴᒐᒃᓴᓂᑦ ᐱᑎᑕᐅᒍᑦᑕ ᖃᖓᒃᑯᓪᓗ 

ᓴᓇᔭᐅᒐᔭᕐᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᒃᓱᐊᓗᒃ 

ᖃᐅᔨᓴᕆᐊᑐᓐᖏᑦᑐᖅ ᓄᓇᓖᑦ  

ᑐᓴᕐᕕᐅᓇᓱᒍᓐᓇᖅᑐᑦ ᐅᖃᐅᑎᒋᔭᐅᔪᓐᓇᑦᑎᐊᕐᒪᑦ 

ᑕᒪᓐᓇ ᐱᓗᐊᖅᑐᒥ, ᖃᐅᔨᔪᓐᓇᕐᓂᐊᕐᒥᔪᒍᑦ 

ᑎᓯᐱᕆ ᑎᑭᑉᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. 

ᐃᒃᓯᕙᐅᑕᐅᓂᕋ ᐊᑐᖅᖢᒍ ᑖᓐᓇ ᒪᓕᒐᖅ 6(1) 

ᒫᓐᓇ ᖃᐅᔨᓴᐅᑦ ᐃᓕᓴᕆᔪᒪᓕᕋᒃᑯ ᐊᒻᒪᓗ ᒫᓐᓇ 

ᑕᕝᕗᖓ ᐅᖃᖅᑎᑦᑎᓐᓄᑦ ᐅᓂᒃᑳᕐᓂᐊᓕᕋᒪ 

ᑲᑎᒪᓂᕆᓵᖅᑕᑦᑎᓐᓂᒃ. 

 

ᒥᓂᔅᑐ ᑕᑉᑑᓇ, ᖁᔭᓐᓇᒦᒃ ᑕᕝᕙᓃᒃᑲᕕᑦ ᐊᒻᒪᓗ 

ᑖᒃᑯᐊ ᐃᖅᑲᓇᐃᔭᖅᑎᑎᑦ. ᓱᓕ ᐱᐊᓂᓐᖏᓐᓇᑦᑕ 

ᐅᔾᔨᕆᔪᒃᓴᐅᔪᑎᑦ ᑕᐃᒪ ᐅᑎᖁᓂᐊᕐᒥᒐᑦᑎᒋᑦ 

ᑕᕝᕗᖓ ᑭᖑᓪᓕᕐᒥ ᑲᑎᒪᓕᕐᒥᒍᑦᑕ. ᒥᓂᔅᑐ ᑕᑉᑑᓇ, 

ᐊᖓᔪᖅᑳᖅ ᐱᐅᕆᐅ ᐊᒻᒪ ᑭᒻᐳᓪ, ᖁᔭᓐᓇᒦᒃ. 

ᖁᔭᓐᓇᒦᒃ ᑕᕝᕙᓃᒃᑲᔅᓯᒃ. ᐃᖅᓱᒃᑎ, ᐅᑯᐊ 

ᐃᖅᑲᓇᐃᔭᖅᑎᖏᑦ ᐃᑲᔪᐊᓪᓚᓚᐅᒃᑭᑦ ᑕᕝᕙᓐᖓᑦ 

ᐃᒃᓯᕙᐅᑕᕐᒦᖔᕐᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᓗᑕ 

ᑲᑎᒪᔾᔪᑎᒃᓴᑦᑎᓐᓂ. 20. ᑲᑎᒪᑐᐃᓐᓇᖅᑎᓪᓗᒋᑦ 

ᐅᓂᒃᑳᖓᑦ. ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᑖᒃᑯᐊ ᑲᑎᒪᔨᖁᑎᑎᑦ ᕿᒥᕐᕈᓵᖅᑐᑦ ᒪᓕᒐᒃᓴᖅ 41, 

ᐊᑭᑐᔫᑎᓄᑦ ᐊᒻᒪᓗ ᐅᓂᒃᑳᕈᒪᕗᖓ ᑖᓐᓇ 

ᑲᔪᓯᔪᖅ, ᐊᒻᒪᓗ ᐅᖃᖅᑎᑦᑎᔨ, ᑖᒃᑯᐊ 

ᐊᖏᖅᑕᐅᖁᓪᓗᒋᑦ ᐱᒋᐊᖅᑎᑦᑎᕗᖓ ᑖᒃᑯᓄᖓ 

ᑲᑎᒪᔨᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᔅᑕ ᓂᓐᖓᖅ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ? ᐊᖏᓐᖏᑦᑐᑦ? ᐱᒋᐊᖅᑎᑕᖅ 

ᑲᔪᓯᕗᖅ.  



ᓇᒡᒐᔾᔭᐅ, ᐅᑐᐱᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᑦᑎᕗᖓ ᖃᐅᒃᐸᑦ ᐅᓪᓛᒃᑯᑦ ᑲᑎᒪᓛᕐᒪᑕ 

9:00-ᒧᐊᖅᐸᑦ ᑐᒃᑐ ᑲᑎᒪᕕᒻᒥ ᑲᑎᒪᔨᕋᓛᑦ 

ᒪᓕᒐᒃᓴᓂᑦ. 

 

ᑲᑎᒪᔾᔪᑎᔅᓴᐃᑦ ᐅᑐᐱᕆ 30-ᒥᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 41 

 ᒪᓕᒐᒃᓴᖅ 42 

 ᒪᓕᒐᒃᓴᖅ 43 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᕌᓗᒃ ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐊᐃᑉᐱᓐᖑᕋᓱᖕᓂᖓᓂ, ᐅᑐᐱᕆ 30, 2012-ᒥ 

1:30-ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:04ᒧᐊᖅᑎᓪᓗᒍ



 

 

 


